
حه‌وت وانه‌ و نیو له‌باره‌ی مێشک
 
نوسەر:  لیزا فیلدمه‌ن بارێت
وه‌رگێڕان: عادل قادری
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
یادداشتی نووسه‌ر
 
من ئه‌م کتێبه‌م که‌ کۆمه‌ڵێک وتاری کورت و نافه‌رمییه‌ بۆ هه‌ڵخڕاندنی هه‌ستی کونجکۆڵی و به‌دواداچوونی ئێوه‌ نووسیوه‌. ئه‌م کتێبه‌ فێرکارێکی ته‌واو له‌باره‌ی مێشک نییه‌. له‌ هه‌ر وتارێکدا چه‌ند خاڵی سه‌رنجڕاکێشی زانستی له‌باره‌ی مێشکی ئێوه‌ ده‌خه‌ینه‌ ڕوو و لێکی ده‌ده‌ینه‌وه‌ تا بزانین ئه‌م خاڵانه‌ له‌باره‌ی چییه‌تیی مێشکی مرۆڤ چ شتانێک ڕوون ده‌که‌نه‌وه‌. باشتر وایه‌ وانه‌کان به‌ ڕیز بخوێنرێنه‌وه‌، به‌ڵام ئه‌گه‌ریش ویستتان بێڕیز و په‌رته‌وازه‌ بیخوێننه‌وه‌ کێشه‌یه‌ک نییه‌.
وه‌کوو مامۆستای زانکۆ، زۆربه‌ی کات ورده‌کاریی زانستیی زۆر له‌وانه‌ لێکدانه‌وه‌ی خوێندنه‌وه‌ جۆراوجۆره‌کان و سه‌رچاوه‌ بۆ وتاره‌ لێکۆڵینه‌وه‌ییه‌کان له‌ نووسینه‌کانمدا دێنم. به‌ڵام بۆ ئه‌م وتاره‌ نافه‌رمییانه‌ له‌ نووسینی سه‌رچاوه‌ و گه‌ڕانه‌وه‌ ته‌واوه‌ زانستییه‌کان له‌ ده‌قی کتێبه‌که‌دا خۆم بواردووه‌ و گواستوومه‌ته‌وه‌ بۆ ماڵپه‌ڕی کتێب به‌ ناونیشانی sevenandahal-flessons.com .
سه‌ره‌ڕای ئه‌مانه‌ش له‌ کۆتایی کتێبه‌که‌دا پاشکۆیه‌ک هاتووه‌ که‌ له‌خۆگری بژارده‌یه‌ک له‌ ورده‌کارییه‌ زانستییه‌ پێوه‌ندیداره‌کانه‌. له‌ پاشکۆکه‌دا هه‌ندێ له‌ مژاره‌ باسکراوه‌کان له‌ هه‌ر وتارێکدا به‌ قووڵییه‌کی زیاتره‌وه‌ لێک دراونه‌ته‌وه‌ و ئاماژه‌ش به‌وه‌ دراوه‌ که‌ له‌باره‌ی هه‌ندێ بابه‌ت و خاڵی زانستی هێشتا باس و مشتومڕ له‌ ئارادایه‌. هه‌روه‌ها سه‌رچاوه‌ی هه‌ندێ ده‌سته‌واژه‌ و وته‌ی گواستراوه‌ له‌ کتێبه‌که‌دا دیاری کراوه‌.
ئێسته‌ بۆچی ئه‌مانه‌ حه‌وت وانه‌ و نیو‌ن، نه‌ک هه‌شت وانه‌؟ وتاری سه‌ره‌تای کتێبه‌که‌ باس له‌ چیرۆکی په‌ره‌سه‌ندنی مێشک ده‌کات، به‌ڵام ته‌نها چاوێکی خێرا به‌ مێژووی دوورودرێژی په‌ره‌سه‌ندندا ده‌خشینێت-هه‌ر بۆیه‌ به‌ نیو وانه‌ هه‌ژماری ده‌که‌ین، ئه‌و بابه‌تانه‌ی که‌ له‌م وتاره‌دا ده‌خرێنه‌ ڕوو، بۆ ڕوونبوونی به‌شه‌کانی دیکه‌ی کتێبه‌که‌ زۆر گرینگن.
هیوادارم بۆتان سه‌رنجڕاکێش بێت که‌ ببینن له‌ ڕوانگه‌ی پسپۆڕێکی زانستی ده‌ماره‌وه،‌ مێشکی ئێوه‌ چ تایبه‌تمه‌ندیگه‌لێکی سه‌رنجڕاکێشی هه‌یه‌ و ئه‌م تۆپه‌ڵه‌ یه‌ک و نیو کیلۆگرامییه‌ی نێوان هه‌ر دوو گوێچکه‌تان چ ڕۆڵێکی گرینگ له‌ مرۆڤبوونی ئێوه‌دا ده‌گێڕێت. له‌م وتارانه‌دا ئامانجی من ئه‌وه‌ نییه‌ که‌ سرووشتی مرۆڤ شی بکه‌مه‌وه‌، به‌ڵام ئێوه‌ بانگهێشت ده‌که‌م تا بیربکه‌نه‌وه‌ که‌ چ جۆر مرۆڤێکن یان ده‌تانه‌وه‌ێ چ جۆر مرۆڤێک بن!
 
 
 
 
 
 
 
 
 
 
 
 
 
وانه‌ی 5/0
مێشکی ئێوه‌ بۆ بیرکردنه‌وه‌ نییه‌
 
 
سه‌رده‌مانێک زه‌وی قه‌ڵه‌مڕه‌وی بوونه‌وه‌رانێک بوو که‌ مێشکیان نه‌بوو. هه‌ڵبه‌ت ئه‌مه‌ بابه‌تێکی سیاسی نییه‌ و ته‌نها له‌ ڕوانگه‌ی زینده‌وه‌رناسییه‌وه‌ ده‌ڵێم. 
یه‌کێک له‌م بوونه‌وه‌رانه‌ نێزه‌ک بوو. ئه‌گه‌ر چاوتان به‌ یه‌کێک له‌وان ده‌که‌وت ڕه‌نگه‌ له‌گه‌ڵ کرمێکی بچووک لێتان تێک چووبایا، تاکوو سه‌رنجتان بۆ درزگه‌لێکی وه‌کوو سیئاو له‌ هه‌ر دوولای جه‌سته‌ی ده‌چوو.
نێزه‌که‌کان 550 ملیۆن ساڵ پێش ئێستا له‌ ئۆقیانووسه‌کاندا ده‌ژیان، و ژیانێکی ئاساییان هه‌بوو. نێزه‌ک به‌ هه‌بوونی سیسته‌مێکی جووڵه‌ی زۆر ساده‌ له‌ ناو ئاودا ده‌یتوانی به‌ره‌و پێشه‌وه‌ خۆی بجمێنێت. شێوازی خواردنیشی زۆر ساده‌ بوو: خۆی وه‌کوو لاسکی گیایه‌ک له‌ بنی ئۆقیانووسدا ده‌چاند و بوونه‌وه‌رانێکی زۆر وردی ده‌خوارد که‌ به‌ هه‌ڵکه‌وت ده‌هاتنه‌ ناو ده‌مییه‌وه‌. لێره‌دا تام و بۆن بایه‌خێکی نه‌بوو چون نێزه‌که‌کان وه‌کوو ئێوه‌ خاوه‌نی هه‌سته‌وه‌ری(توانستی هه‌ستپێکردن) نه‌بوون. نێزه‌ک چاوی نه‌بوو، ته‌نها چه‌ند خانه‌ی هه‌بوو که‌ ئاڵوگۆڕه‌کانی ڕووناکیی ئاشکرا ده‌کرد. و له‌ توانستی بیستینش بێبه‌ش بوو. کۆئه‌ندامی ده‌ماری وردیله‌ی ئه‌م بوونه‌وه‌ره‌ ته‌نها کۆمه‌ڵێکی بچووک له‌ خانه‌کان بوو و له‌ ئاستێکدا نه‌بوو که‌ بشێت ناوی مێشکی له‌سه‌ر دابنرێت. له‌ ڕاستیدا ده‌کرێ بڵێین نێزه‌ک گه‌ده‌یه‌ک بوو به‌ شیشێکه‌وه‌.
نێزه‌که‌کان ئامۆزا دووره‌کانی ئێوه‌ن، و ئێستاش هه‌ر ماون. کاتێک چاو له‌ نێزه‌کێکی ئه‌مڕۆیی ده‌که‌ن، بوونه‌وه‌رێک ده‌بینن که‌ زۆر له‌ باپیرانی ورد و که‌ونینه‌ی خۆتان ئه‌چێت وا سه‌رده‌مێک به‌ هه‌مان ئه‌و ده‌ریایانه‌دا ده‌گه‌ڕان.
 
 
باپیره‌ی هاوبه‌ش
نێزه‌که‌کان باپیره‌ی ڕاسته‌وخۆی ئێمه‌ نه‌بوون به‌ڵام ڕه‌چه‌ڵه‌ک و باپیره‌ی هاوبه‌شمان له‌گه‌ڵیان هه‌بووه‌ که‌ به‌ ئه‌گه‌ری زۆره‌وه‌ وه‌کوو نێزه‌که‌کانی ئێستا بوون.
ئایا ده‌توانن چاو له‌ بوونه‌وه‌رێکی کرم شێوه‌ به‌ درێژایی پێنج سانتی‌مه‌تر که‌ له‌ ئۆقیانووسه‌کانی‌ سه‌رده‌مانی پێش مێژوودا جموجووڵیان ده‌کرد،‌ بکه‌ن، و ڕه‌وتی په‌ره‌سه‌ندنی مرۆڤی تێدا ببینن؟ کارێکی ئه‌سته‌مه‌. ئێوه‌ زۆر شتتان هه‌یه‌ که‌ نێزه‌کی که‌ونینه‌ نه‌یبوو: چه‌ند سه‌د دانه‌ ئێسقان، ژماره‌یه‌کی زۆر ئه‌ندامی ناوه‌کی، چه‌ند ئه‌ندامی جووڵه‌، لووت، بزه‌یه‌کی دڵگر، و گرینگتر له‌ هه‌مووش مێشک. نێزه‌ک پێوسیتییه‌کی به‌ مێشک نه‌بوو. خانه‌ هه‌ستکه‌رکانی ئه‌و هه‌ڵپێکراوبوون به‌ خانه‌ جووڵه‌که‌ره‌کانییه‌وه‌، به‌ شێوه‌یه‌ک ده‌یتوانی به‌ بێ هه‌ڵسه‌نگاندنێکی ئه‌وتۆ به‌ نیسبه‌تی جیهانی ئاویی ده‌روروبه‌ری خۆیه‌وه‌ کاردانه‌وه‌ی هه‌بێت. به‌ڵام ئێوه‌ مێشکێکی ناسک و به‌هێزتان هه‌یه‌ که‌ ده‌بێته‌ هۆی به‌دیهاتنی ڕووداوانێکی زه‌ینیی جۆراوجۆر وه‌کوو بیرکردنه‌وه‌کان، هه‌سته‌کان، بیره‌وه‌رییه‌کان و خه‌ونه‌کان،-جۆرێک ژیانی ناوه‌کی که‌ زۆرێک له‌ شته‌ جیاواز و ماناداره‌کانی په‌یوه‌ندیدار له‌گه‌ڵ ئێوه‌ به‌دی دێنێت.
ئێستا پرسیار ئه‌مه‌یه‌ که‌ بۆچی مێشکی ئێوه‌ به‌م شێوه‌یه‌ په‌ره‌ی سه‌ندووه‌؟ هۆیه‌کی ڕوون و ئاشکرا که‌ بۆ وه‌ڵامی ئه‌م پرسیاره‌ ده‌خرێته‌ ڕوو بیرکردنه‌وه‌یه‌. به‌ گشتی وا وێنا ده‌کرێت مێشکه‌کان به‌شێوه‌یه‌کی ئه‌ستوونی په‌ره‌یان سه‌ندووه‌-بۆ نموونه‌ له‌ بوو‌نه‌وه‌رانی نزمه‌وه‌ به‌ره‌و بوونه‌وه‌رانی سه‌رووتر، به‌شێوه‌یه‌ک مێشکی مرۆڤ که‌ پێشکه‌وتووترین مێشکی بیرکه‌ره‌وه‌یه‌، ده‌که‌وێته‌ سه‌رووتر. به‌هه‌رحاڵ بیرکردنه‌وه‌ توانستێکی سه‌رووتره‌ که‌ تایبه‌ته‌ به‌ مرۆڤه‌کان. ئایا وایه‌؟ به‌ڵام له‌ ڕاستیدا ئه‌م وه‌ڵامه‌ که‌ وه‌کوو شتێکی ڕوون و حاشاهه‌ڵنه‌گر دێته‌ به‌رچاو هه‌ڵه‌یه‌. له‌ ڕاستیدا ئه‌م تێگه‌یشتنه‌ که‌ مێشکی ئێمه‌ بۆ بیرکردنه‌وه‌ په‌ره‌ی سه‌ندووه‌، سه‌رچاوه‌ی زۆرێک له‌ تێگه‌یشتنه‌ هه‌ڵه‌کان له‌باره‌ی سرووشتی مرۆڤ بووه‌. کاتێک ئه‌م باوه‌ڕه‌ سه‌یر و سه‌مه‌ره‌ و دانسقه‌یه‌تان خسته‌ لاوه، یه‌که‌مین هه‌نگاوتان بۆ تێگه‌یشتن له‌ کارکردی ڕاسته‌قینه‌ی مێشک و ناسینی گرینگترین ئه‌رکی مێشک هاوێشتووه‌. –و له‌ دواجاردا ده‌توانن تێبگه‌ن که‌ ئێوه‌ به‌ڕاستی چ جۆره‌ بوونه‌وه‌رێکن.‌
پانسه‌د ملیۆن ساڵ پێش ئێستا، له‌ حاڵێکدا که‌ نێزه‌که‌کان و گیانداره‌ بچووکه‌کانی دیکه‌ به‌ ئه‌رخه‌یانی له‌ قووڵایی ئۆقیانووسه‌کاندا ژیانیان به‌سه‌ر ده‌برد، گۆی زه‌وی پێی نایه‌ قۆناغێکه‌وه‌ که‌ زانستمه‌نده‌کان به‌ قۆناغی کامبێرییه‌ن ناوزه‌دی ده‌که‌ن.
به‌ درێژایی ئه‌م قۆناغه‌، دیارده‌یه‌کی نوێ و گرینگ له‌ پانتای په‌ره‌سه‌ندندا وه‌دیار که‌وت، و ئه‌وه‌ش ڕاوکردن بوو. به‌ شێوه‌یه‌ک یه‌کێک له‌ بوونه‌وه‌ران توانیبووی که‌ هه‌بوون و ئاماده‌یی بوونه‌وه‌ری دیکه‌ هه‌ست پێ بکات و بیخوات. پێش له‌مه‌ش ڕووی دابوو که‌ گیاندارێک گیاندارێکی دیکه‌ هه‌ڵلووشێت به‌ڵام ئێسته‌ خواردن به‌شێوه‌ی ئه‌نقه‌ست ئه‌نجام ده‌درا. ڕاوکردن پێویستی به‌ مێشک نه‌بوو به‌ڵام هه‌نگاوێکی گرینگ له‌ پێکهاتنی مێشکدا بوو. 
سه‌رهه‌ڵدانی ڕاوکه‌رانی ده‌ریا له‌ قۆناغی کامبێرییه‌ن، زه‌ویی کرد به‌ پانتایه‌کی مه‌ترسیدارتر و پڕ له‌ کێبڕکێ. هه‌م ڕاوکه‌ران و هه‌میش چه‌شکه‌کان گه‌شه‌یان سه‌ند تا باشتر بتوانن جیهانی ده‌وروبه‌ری خۆیان هه‌ست پێ بکه‌ن. به‌ره‌به‌ره‌ کۆئه‌ندامی‌ هه‌ستکه‌ر‌ی پێشه‌که‌وتووتریان دروست کرد. نیزه‌که‌کان ته‌نها ده‌یانتوانی ڕووناکی له‌ تاریکی جوێ بکه‌نه‌وه‌، به‌ڵام بوونه‌وه‌ره‌ نوێکان به‌ ڕاستی ده‌یانتوانی ببینن. نێزه‌که‌کان هه‌ستێکی ساده‌یان له‌سه‌ر پێستیان هه‌بوو، به‌ڵام بوونه‌وه‌ره‌ نوێکانی دیکه‌ به‌هۆی په‌ره‌سه‌ندن هه‌ستێکی ته‌واوتریان له‌ جووڵه‌کانی جه‌سته‌یان له‌ ئاودا په‌یداکردبوو، و هه‌بوونی هه‌ستی هڵمسیان باشتر ڕێگه‌ی پێ ده‌دان تاکوو شته‌کان به‌پێی له‌ره‌ و شه‌پۆله‌کانیان بناسنه‌وه‌. کۆسه‌کان ئه‌مڕۆکه‌ش هێشتا له‌م جۆر هه‌سته‌ هڵمسان بۆ دیاریکردنی شوێنی چه‌شه‌ که‌ڵک وه‌رده‌گرن.
له‌گه‌ل به‌دیهاتنی هه‌ستی باشتر، گرینگترین پرسیار بۆ گیانداره‌که‌ بوو به‌ ئه‌مه‌ که‌ ئایا تۆپه‌ڵه‌یه‌ک وا له‌وێیه‌ بۆ خواردن ده‌شێت یان نا خۆم ده‌خوات؟ ئه‌و بوونه‌وه‌رانه‌ی که‌ باشتر ده‌یانتوانی ده‌وروبه‌ری خۆیان هه‌ست پێ بکه‌ن، هه‌ل و ده‌رفه‌تی زۆرتریان بۆ زیندوومانه‌وه‌ و باڵاکردن هه‌بوو. نێزه‌ک ڕه‌نگه‌ خانۆکه‌ی ده‌وروبه‌ری خۆی بووبێت به‌ڵام قه‌ت نه‌یده‌توانی هه‌ست پێ بکات که‌ ده‌وروبه‌ریشی هه‌یه‌. به‌ڵام ئه‌م بوونه‌وه‌ره‌ نوێیانه‌ توانایی ئه‌وه‌یان هه‌بوو.
توانستێکی دیکه‌ش بوو به‌هۆی به‌هێزبوونی ڕاوکه‌رانی ده‌ریا و چه‌شه‌کان: جۆره‌ پێشکه‌وتووتره‌کانی جووڵه‌. بۆ نێزه‌ک که‌ ده‌ماره‌ په‌یوه‌ندیدارکانی له‌گه‌ڵ هه‌ست و جووڵه‌ پێکه‌وه‌ ته‌نرابوو، جووڵه‌ زۆر ساده‌ بوو. کاتێک ڕه‌وتی خواردنی هێواش ده‌بوویه‌وه‌، به‌ بارێکی هه‌ڵکه‌وتانه‌دا ده‌جمی تا خۆی له‌ شوێنیکی دیکه‌دا بچێنێت. هه‌ر سێبه‌رێک که‌ ده‌که‌وته‌ سه‌ر سه‌ری، ده‌بووه‌ هۆی ئه‌وه‌ی که‌ جه‌سته‌ی له‌وێ دوور که‌وێته‌وه‌. به‌ڵام له‌ دونیای ڕاوکردنی نوێدا، ڕاوکه‌ران و هه‌روه‌ها چه‌شه‌کان به‌ره‌به‌ره‌ په‌ره‌یان سه‌ند و کۆئه‌ندامی جووڵه‌ی کاریگه‌رتریان دروست کرد تاکوو بتوانن به‌ خێرایی و زاڵیی زیاتره‌وه‌ بجووڵێنه‌وه‌. ئه‌م بوونه‌وه‌ره‌ نوێیانه‌ ده‌یانتوانی بجمێن، بسووڕێن، و به‌ هه‌ڵبژاردنی خۆیان یان خۆویستانه‌ به‌ره‌و خۆراک باز بده‌ن و له‌ شته‌ مه‌ترسیداره‌کان به‌ شێوه‌یه‌کی شایسته‌ و گونجاوی ده‌وروبه‌ری خۆیان هه‌ڵبێن. کاتێک ئه‌م بوونه‌وه‌رانه‌ توانایی ئه‌وه‌یان په‌یدا کرد که‌ له‌ ڕێگه‌ی دووره‌وه‌ هه‌ست پێ بکه‌ن و جووڵه‌ی پێشکه‌وتووانه‌تر ئه‌نجام بده‌ن، په‌ره‌سه‌ندن له‌ به‌رژه‌وه‌ندی ئه‌وانه‌دا بوو که‌ ئه‌م کارانه‌یان به‌ شێوه‌یه‌کی کاریگه‌رتر ئه‌نجام ده‌دا. ئه‌گه‌ر به‌ شوێن خۆراکێک بایان به‌ڵام خێراییان که‌م بایه‌، بوونه‌وه‌رێکی دیکه‌ خۆراکه‌که‌ی هه‌ڵده‌گرت و زووتر له‌وان ده‌یخوارد. ئه‌گه‌ر بۆ هه‌ڵاتن له‌ هه‌ڕه‌شه‌یه‌کی هێزه‌کی که‌ هه‌رگیز له‌ ئارادا نه‌بوو، وزه‌یان به‌فیڕۆ بدایات، که‌واته‌ ئه‌و سه‌رچاوانه‌یان به‌ فیڕۆ ده‌دا که‌ ڕه‌نگه‌ دواتر پێویستییان پێی هه‌بووبا. کارامه‌یی وزه‌ ڕازی مانه‌وه‌ بوو.
ده‌توانن کارامه‌یی وزه‌  وه‌کوو بوودجه‌ وێنا بکه‌ن و بیهێننه‌ پێش چاوی خۆتان. بوودجه‌ی ماڵیی داهات و ده‌رچووی پاره‌ دیاری ده‌کات. بوودجه‌ی جه‌سته‌ی ئێوه‌ش شێوه‌یه‌ک له‌ وه‌رگرتن و ده‌رکردنی سه‌رچاوه‌گه‌لێکی وه‌کوو ئاو، خوێ و گلووکۆزه‌. هه‌ر کرده‌یه‌ک که‌ سه‌رچاوه‌کان به‌کار ده‌هێنیت، وه‌کوو مه‌له‌کردن و ڕاکردن، به‌رامبه‌ره‌ له‌گه‌ڵ هه‌ڵگرتن‌ له‌ ئه‌ژمار و حسێبی بوودجه‌ی ئێوه‌. ئه‌و کردانه‌ی وا سه‌رچاوه‌کان نۆژه‌ن ده‌که‌نه‌وه‌ وه‌کوو خواردن و خه‌وتن، وه‌کوو پاره‌ خستنه‌سه‌ره‌‌ بۆ ئه‌ژماره‌که‌تان. هه‌ڵبه‌ت ئه‌مه‌ ڕوونکردنه‌وه‌یه‌کی ساده‌کراوه‌، به‌ڵام مانا سه‌ره‌کییه‌که‌ ڕوون ده‌کاته‌وه‌ که‌ به‌کارهێنانی جه‌سته‌ پێویستی به‌ سه‌رچاوه‌ ژیانه‌کییه‌کان هه‌یه‌. هه‌ر کرده‌یه‌ک که‌ ئه‌نجامی ده‌ده‌ن(یان ئه‌نجامی ناده‌ن) هه‌ڵبژاردنێکی ئابوورییانه‌یه‌،-مێشکی ئێوه‌ مه‌زه‌نده‌ ده‌کات چ کاتێک سه‌رچاوه‌کان به‌کار بهێنیت و چ کاتێکیش پاشه‌که‌وتی کات. 
ڕه‌نگه‌ ئێوه‌ش به‌پێی ئه‌زموون له‌وه‌ تێگه‌یشتبن که‌ باشترین ڕێگه‌ بۆ پاراستنی بوودجه‌ی ماڵی، خۆلادانه‌ له‌ شته‌ له‌ناکاو و خافڵگیرکه‌ره‌کان-واته‌ پێداویستییه‌کانی داهاتوو پێش ده‌رکه‌وتنیان پێشبینیی بکه‌ن و له‌وه‌ دڵنیا ببنه‌وه‌ که‌ سه‌رچاوه‌ی پێویستیان بۆ دابینکردن هه‌بێت. بۆ بوودجه‌ی جه‌سته‌ش هه‌مان شت ڕاسته‌. بوونه‌وه‌ر و مه‌خلووقه‌ وردیله‌کانی سه‌رده‌می کامبێرییه‌ن له‌ ڕووی وزه‌وه‌ پێویستیان به‌ میتۆدێکی کاریگه‌ر هه‌بوو تاکوو بتوانن کاتێک ڕاوچییه‌کی برسی له‌و ده‌وربه‌ره‌دا‌یه‌، گیانی خۆیان بپارێزن. ئایا ده‌بوو چاوه‌ڕان بن تاکوو گیاندارێکی دڕی برسی جووڵه‌یه‌ک بکات و دواتر به‌ بێ جووله‌ یان خۆشاردنه‌وه‌، به‌رپه‌رچ بنوێنن؟ یان نا، جووڵه‌که‌ی پێشبینی بکه‌ن و پێش ئه‌وه‌ش جه‌سته‌ی خۆیان بۆ هه‌ڵاتن ئاماده‌ بکه‌ن؟ له‌ په‌یوه‌ندی له‌گه‌ڵ بوودجه‌به‌ندیی جه‌سته‌، پێشبینیکردن له‌ کرده‌وه‌ی به‌رپه‌رچانه‌ کاریگه‌تر بوو. بوونه‌وه‌رێک که‌ جووڵه‌ی خۆی پێش جووڵه‌‌ی ڕاوچێ ڕێکده‌خست، چانسی زیاتری بۆ زیندوومانه‌وه‌ هه‌بوو، له‌ چاوه‌ی بوونه‌وه‌رێکدا که‌ چاوه‌ڕوانی هێرشی ڕاوچی ده‌کرد. ئه‌و بوونه‌وه‌رانه‌ی که‌ زۆربه‌ی کات پێشبینییه‌کانیان دروست ده‌رده‌چوو، یان ئه‌وه‌ی که‌ هه‌ڵه‌کانیان کوشنده‌ نه‌بوو و وانه‌یان لێ وه‌رده‌گرت، دۆخیان باش بوو. ئه‌وانه‌ی که‌ زۆرتر پێشبینیی هه‌ڵه‌یان ده‌کرد، له‌ مه‌ترسییه‌کان تێنه‌ده‌گه‌یشتن، یان ئه‌وه‌ی که‌ به‌هه‌ڵه‌ نیگه‌رانی ئه‌و هه‌ڕه‌شانه‌ ده‌بوون که‌ هیچ کات نه‌ده‌هاتنه‌ ئاراوه‌، دۆخێکی باشیان نه‌بوو. ئه‌وان که‌متر ده‌وروبه‌ری خۆیان ده‌پشکنی، که‌متر خواردنیان ده‌دۆزییه‌وه‌، و چانسی که‌متریان بۆ زاوزێ هه‌بوو. مێشکی ئێوه‌ بوودجه‌یه‌ک بۆ جه‌سته‌ دابین ده‌کات که‌ به‌کارهێنانی ئاو، خوێ، گلووکۆز و زۆر سه‌رچاوه‌ی ژیانه‌کیی دیکه‌ له‌ ناو جه‌سته‌ی ئێوه‌دا ڕێکده‌خات. زانستمه‌نده‌کان به‌م پرۆسێسه‌ی بوودجه‌به‌ندی، ده‌ڵێن ئالوستاز. ناوی زانستی بۆ بوودجه‌به‌ندیی جه‌سته‌، ئالوستازه‌. ئه‌م ده‌سته‌واژه‌یه‌ به‌ واتای پێشبینی و ڕێکخستنی خۆبه‌خۆ بۆ دابینکردنی پێویستییه‌کانی له‌ش پێش وه‌دیارکه‌وتنیانه‌. له‌ حاڵێکدا که‌ بوونه‌وه‌رانی کامبێرییه‌ن به‌ درێژایی ڕۆژ له‌ ڕێگه‌ی هه‌ستکردن و جووڵه‌وه‌، سه‌رچاوه‌کانیان به‌ده‌ست ده‌هێنا و به‌کاریان ده‌هێنا، ئالوستاز سیسته‌می جه‌سته‌یانی له‌ زۆربه‌ی کاته‌کاندا له‌ حاڵه‌تێکی نۆرماڵ و هاوسه‌نگدا ڕاده‌گرت. به‌کارهێنانی سه‌رچاوه‌کان کێشه‌یه‌کی دروست نه‌ده‌کرد، به‌و مه‌رجه‌ی له‌ کاتی خۆیدا به‌ سه‌رچاوه‌ی نوێ قه‌ره‌بووت بکردایه‌ته‌وه‌. 
گیانداره‌کان چۆناوچۆن ده‌توانن پێویستییه‌کانی داهاتووی جه‌سته‌ی خۆیان پێشبینی بکه‌ن؟ باشترین سه‌رچاوه‌ی زانیاری ڕابردوویانه‌. ئه‌و کرده‌وانه‌ی که‌ پێش ئێستا له‌ دۆخی هاوشێوه‌دا ئه‌نجامیان داوه‌. ئه‌گه‌ر کرده‌وه‌ی پێشوو قازانجێکی هه‌بووبێت. بۆ نموونه‌ هه‌ڵاتنی سه‌رکه‌وتووانه‌ یان‌ خۆراکێکی به‌چێز، به‌ ئه‌گه‌ری زۆره‌وه‌ ئه‌و کرده‌یه‌ دووباره‌ ده‌که‌نه‌وه‌. جۆره‌ جیاوازه‌کانی گیانداران، له‌وانه‌ش مرۆڤ، به‌ شێوه‌یه‌ک له‌ ئه‌زموونه‌ پێشووه‌کان بۆ ئاماده‌کردنی جه‌سته‌ بۆ کردار که‌ڵک وه‌رده‌گرن. پێشبینی توانستێکی ئاوه‌ها سوودمه‌نده‌ که‌ ته‌نانه‌ت بوونه‌وه‌ره‌ تاق خانه‌ییه‌کان کرده‌ی خۆیان له‌سه‌ر پێشبینی به‌رنامه‌ڕێژی ده‌که‌ن. زانستمه‌نده‌کان هێشتاش سه‌ریان سووڕ ده‌مێنێت که‌ ئه‌وان ئه‌م ئیشه‌ چۆناوچۆن ئه‌نجام ده‌ده‌ن.
که‌واته‌ بوونه‌وه‌رێکی وردیله‌ی کامبێرییه‌ن که‌ به‌سه‌ر ئاوه‌وه‌یه‌، بهێننه‌ پێش چاوی خۆتان. ئه‌م بوونه‌وه‌ره‌ له‌ پێشده‌می خۆیدا هه‌ست به‌ شتێک ده‌کات که‌ ڕه‌نگه‌ خواردنێکی به‌چێژ بێت. ئیسته‌ ده‌بێ چ بکات؟ ده‌توانێت بجووڵێته‌وه‌ به‌ڵام ئه‌م-جووڵه‌کردنه‌-ده‌بێته‌ هۆی به‌کارهێنانی وزه‌ له‌ بوودجه‌وه‌. به‌ ده‌ربڕینی ئابووری، جووڵه‌ ده‌بێت بایی هه‌وڵه‌که‌ی هه‌بێت. ئه‌مه‌ پێشبینییه‌که‌ به‌پێی ئه‌زموونه‌کانی پێشوو به‌مه‌به‌ستی ئاماده‌کاریی جه‌سته‌ بۆ کرده‌وه‌یه‌. بۆ ڕوونبوونه‌وه‌ی بابه‌ته‌که‌ ده‌ڵێم مه‌به‌ستی من بڕیارێکی وشیارانه‌ و بیرمه‌ندانه‌ له‌گه‌ڵ له‌به‌رچاوگرتنی سوود و زیانه‌کان نییه‌. به‌ڵکوو مه‌به‌ستی من ئه‌مه‌یه‌ که‌ ده‌بێ شتێک له‌ هه‌ناوی ئه‌م بوونه‌وه‌ره‌ ڕوو بدات تاکوو پێشبینی بکات و کۆمه‌ڵه‌ کرده‌وه‌یه‌کی تایبه‌ت له‌باتی کرده‌وه‌کانی دیکه‌ بخاته‌ گه‌ڕ. ئه‌و شته‌ نیشانه‌ی دیاریکردنی به‌هایه‌. به‌های هه‌ر جووڵه‌یه‌ک په‌یوه‌ندییه‌کی نێزیکی له‌گه‌ڵ بوودجه‌به‌ندیی جه‌سته‌ له ‌ڕێگه‌ی ئالوستازه‌وه‌ هه‌یه‌. له‌م نێوانه‌دا گیانداره‌ که‌ونینه‌کان به‌رده‌وام په‌ره‌یان ده‌سه‌ند و جه‌سته‌ی گه‌وره‌تر و ئاڵۆزتریان په‌یدا ده‌کرد. له‌ ئه‌نجامدا ناوه‌وه‌ی جه‌سته‌شیان ئاڵۆزتر ده‌بوو. نێزه‌ک که‌ وه‌کوو گه‌ده‌یه‌کی بچوک له‌سه‌ر شیشێک بوو، ته‌قریبه‌ن هیچ کۆئه‌ندامێکی له‌ جه‌سته‌ی خۆیدا نه‌بوو که‌ پێویستی به‌ ڕێکخستن هه‌بێت. ژماره‌یه‌کی که‌م خانه‌ بۆ ڕاست ڕاگرتنی جه‌سته‌ی گیاندار له‌ ئاو و هه‌رسکردنی خۆراک له‌ ڕیخۆڵه‌ی سه‌ره‌تایی ئه‌ودا به‌س بوو. به‌ڵام گیانداره‌ نوێکان کۆئه‌ندامانێکی ناسکی ناوه‌کییان وه‌رگرت. وه‌کوو کۆئه‌ندامی-دڵ-ده‌مار که‌ تێیدا دڵ خوێن ده‌گوازێته‌وه‌، کۆئه‌ندامی هه‌ناسه‌دان که‌ ئۆکسیژن وه‌رده‌گرێت و دی ئۆکسیدی کاربۆن ده‌داته‌ ده‌ره‌وه‌، کۆئه‌ندامێکی به‌رگریی خۆ گونجاو که‌ له‌گه‌ڵ زووخاو و کێما ڕووبه‌ڕوو ده‌بێته‌وه‌. ئه‌م جۆره‌ کۆئه‌ندامانه‌ بوودجه‌به‌ندیی جه‌سته‌یان‌ زۆر سه‌ختتر ده‌کرد، به‌شێوه‌یه‌ک که‌ ئیدی وه‌کوو ئه‌ژمار و حسێبێکی بانکیی ساده‌ نه‌بوو، به‌ڵکوو زیاتر وه‌کوو ئۆفیسێکی ته‌واوی ژمێریاریی له‌ کۆمپانییه‌کی گه‌وره‌ بوو. ئه‌م جه‌سته‌ ئاڵۆزانه‌ پێویستییان به‌ شتێک زیاتر له‌ کۆمه‌ڵه‌یه‌ک له‌ خانه‌کان بوو تاکوو بتوانن هاوسه‌نگیی ئاو و خوێن و خوێ و ئۆکسیژن و گلووکۆز و کورتیزوول و هۆرمۆنه‌ سێکسییه‌کان و ده‌یان سه‌رچاوه‌ی دیکه‌ به‌ باشی بپارێزن به‌ڵکوو جه‌سته‌ بتوانێت کارکردێکی کاریگه‌رتری هه‌بێت. ئه‌وان پێویستیان به‌ ناوه‌ندێکی فه‌رمانپێدان هه‌بوو. مێشکێک.
هه‌ر بۆیه‌، به‌ره‌به‌ره‌ له‌گه‌ڵ په‌ره‌سه‌ندندا که‌ گیانداران بوون به‌ خاوه‌نی جه‌سته‌گه‌لی گه‌وره‌ و ده‌بوو کۆئه‌ندامی زیاتریان هه‌ڵگرتبا، ،خانه‌کانی بوودجه‌به‌ندی که‌ له‌ سه‌ره‌تادا ژماره‌یه‌کی که‌م بوون، په‌ره‌یان سه‌ند و بوون به‌ خاوه‌نی مێشگگه‌لێک به‌ ئاڵۆزیی زیاتره‌وه‌. ئێستا پاش چه‌ند سه‌د ملیۆن ساڵ، زه‌وی هێشتا پڕه‌ له‌ جۆر و شێوه‌ ئاڵۆزه‌کانی مێشک، له‌وانه‌ مێشکی خودی ئێوه‌،-مێشکێک به‌ کاراییه‌کی به‌رز که‌ چاودێریی له‌سه‌ر جووڵه‌ی زیاتر له‌ شه‌شسه‌د ماسوولکه‌ ده‌کات، هاوسه‌نگیی ده‌یان هۆرمۆن ڕاده‌گرێت، خوێن به‌ خێرایی حه‌وت هه‌زار و پانسه‌د لیتر له‌ ڕۆژێکدا ده‌گوازێته‌وه‌، وزه‌ی چه‌ندین ملیار خانه‌ی مێشک ڕێکده‌خات، خواردن هه‌رس ده‌کات، ماده‌ زیاده‌کان ده‌داته‌ ده‌ره‌وه‌ و له‌گه‌ڵ نه‌خۆشییه‌کان به‌شهڕ ده‌ێت و هه‌موو ئه‌م کارانه‌ به‌ بێ وه‌ستان له‌ ماوه‌ی حه‌فتاودووساڵ یان که‌متر یان زۆرتر ئه‌نجام ده‌دات. بوودجه‌ی جه‌سته‌ی ئێوه‌ وه‌کوو هه‌زاران حسێب و‌ ئه‌ژماری ماڵیی له‌ کۆمپانیایه‌کی زه‌به‌لاحی چه‌ند نه‌ته‌وه‌ییه‌ و ئێوه‌ خاوه‌نی مێشکێکن که‌ له‌ ئه‌ستۆی ئه‌م کاره‌ دێت. و هه‌موو بوودجه‌به‌ندیی جه‌سته‌ی ئیوه‌ له‌ جیهانێکی زۆر ئاڵۆزدا ڕوو ده‌دات که‌ به‌هۆی هه‌بوونی جه‌سته‌گه‌لی خاوه‌ن مێشکی دیکه‌ که‌ له‌ گه‌ڵ ئێوه‌ له‌ ناو ئه‌م جیهانه‌دان، زۆر ئاڵۆزتر ده‌بێته‌وه‌.
که‌واته‌ ده‌گه‌ڕێینه‌وه‌ بۆ پرسیارێک وا له‌ سه‌ره‌تاوه‌ خستمانه‌ ڕوو: بۆچی مێشکێکی وه‌کوو مێشکی ئێوه‌ په‌ره‌ی سه‌ندووه‌؟ ناکرێت وه‌ڵامی ئه‌م پرسیاره‌ بدرێته‌وه‌، چون په‌ره‌سه‌ندن به‌ نیاز و مه‌به‌سته‌وه‌ نه‌هاتووته‌ ئاراوه‌-((بۆچێ))یه‌ک له‌ ئارادا نییه‌. به‌ڵام ده‌کرێت بڵێین گرینگترین ئیشی مێشکی ئێوه‌ چییه‌. گرینگترین ئیشی مێشک بیرکردنه‌وه‌ نییه‌. هه‌سته‌کان نین. خه‌یاڵکردن یان داهێنان و هاوسۆزی نییه‌. گرینگترین ئیشی مێشکی ئێوه‌ کۆنترۆڵکردنی جه‌سته‌ی ئێوه‌-به‌ڕێوه‌بردنی ئالوستاز-له‌ ڕێگه‌ی پێشبینیکردنی پێویستییه‌کانی وزه‌ پێش ده‌رکه‌وتنیانه‌، به‌شێوه‌یه‌ک که‌ ئێوه‌ بتوانن جووڵه‌گه‌لێکی به‌بایه‌خ به‌ شێوه‌ی کارا ئه‌نجام بده‌ن و زیندوو بمێنن. مێشکتان به‌شێوه‌یه‌کی به‌رده‌وام وزه‌ی ئێوه‌ هه‌ڵده‌گرێت به‌ هیوای ئه‌وه‌ی ده‌رهاوێشته‌یه‌کی باشی وه‌کوو چێشت، په‌ناگه‌، سۆز یان پاراستنی جه‌سته‌یی هه‌بێت تا بتوانن ژیانه‌کیترین ئه‌رکی سرووشتی ئه‌نجام بده‌ن: گواستنه‌وه‌ی جێنه‌کانتان بۆ به‌ره‌ی دواتر.
به‌ کورتی گرینگترین ئیشی مێشکی ئێوه‌ بیرکردنه‌وه‌ نییه‌. به‌ڵکوو خستنه‌گه‌ڕی جه‌سته‌یه‌کی گه‌رمی بچکۆله‌یه‌ که‌ زۆر زۆر ئاڵۆز بووه‌.
هه‌ڵبه‌ت گومانێک له‌وه‌دا نییه‌ که‌ مێشکی ئێوه‌ به‌ڕاستی بیر ده‌کاته‌وه‌، هه‌ست پێ ده‌کات، خه‌یاڵ ده‌کات و سه‌دان ئه‌زموونی دیکه‌ش دروست ده‌کات، بۆ نموونه‌ ئه‌م ئه‌گه‌ره‌ ده‌خاته‌ به‌رده‌می ئێوه‌ که‌ ئه‌م کتێبه‌ بخوێننه‌وه‌ و لێی تێبگه‌ن. به‌ڵام هه‌موو ئه‌م تواناییه‌ زه‌ینییانه‌ له‌ ئه‌نجامی ئه‌رکێکی ناوه‌ندی بۆ زیندوو و ته‌ندرووست هێشتنه‌وه‌ی ئێوه‌ له‌ ڕێگه‌ی ڕێکخستن و به‌ڕێوه‌بردنی بوودجه‌ی جه‌سته‌ی ئێوه‌یه‌. هه‌ر شتێک که‌ مێشک دایده‌هێنێت، له‌ بیره‌وه‌رییه‌وه‌ بۆ وه‌هم، له‌ شادییه‌وه‌ بۆ شه‌رم، به‌شێک له‌م ئه‌رکه‌یه‌. هه‌ندێ جار مێشکی ئێوه‌ بۆ ماوه‌یه‌کی زه‌مه‌نیی کورت بوودجه‌به‌ندیی ده‌کات، بۆ نموونه‌ کاتێک قاوه‌ ده‌خۆنه‌وه‌ تاکوو خه‌وتان لێ نه‌که‌وێت و پرۆژه‌یه‌ک ته‌واو بکه‌ن، له‌ حاڵێکدا ده‌زانن خه‌ریکن وزه‌یه‌ک به‌ قه‌رز وه‌رده‌گرن که‌ به‌یانی ده‌بێت بیده‌نه‌وه‌. دیسان هه‌ندێ جار مێشکی ئێوه‌ بۆ ماوه‌یه‌کی درێژ بوودجه‌ به‌ندی ده‌کات، بۆ نموونه‌ کاتێک ساڵانێکی زۆر بۆ فێربوونی توانایی و پیشه‌یه‌کی سه‌خت داده‌نێن، بۆ نموونه‌ بیرکاری یان دارتاشی، که‌ پێویستی به‌ سه‌رمایه‌گوزاریی درێژخایه‌ن هه‌یه‌ به‌ڵام له‌ دواجاردا یارمه‌تی ده‌دات به‌ مانه‌وه‌ و به‌خته‌وه‌ریی ئیوه‌.
من و ئێوه‌ هه‌ر بیرێک که‌ ده‌یکه‌ینه‌وه‌، هه‌ر هه‌ستێکی خۆشحاڵی یان تووڕه‌یی یان سه‌رسووڕمانێک که‌ هه‌مانه‌، هه‌ر یارێک که‌ ده‌یگرینه‌ ئامێز، هه‌ر سۆزێک که‌ ده‌ینوێنین، و هه‌ر بێڕێزییه‌ک که‌ ته‌حه‌مولی ده‌که‌ین و هه‌ڵیده‌گرین، ڕه‌نگه‌ ئاگادار نه‌بین که‌ جۆرێک تێکردن یان هه‌ڵگرتنه‌ له‌ بوودجه‌ی میتابوولیکی ئێمه‌، به‌ڵام پشته‌وه‌ی بابه‌ته‌که‌ هه‌ر ئه‌مه‌یه‌. ئه‌م ئایدیایه‌ بۆ تێگه‌یشتن له‌ شیوازی کاری مێشکتان زۆر گرینگه‌ تاکوو بتوانن ته‌ندروست بمێننه‌وه‌ و ژیانێکی درێژتر و مانادارترتان هه‌بێت.
ئه‌م چیرۆکه‌ کورته‌ی په‌ره‌سه‌ندن، ده‌سپێکی چیرۆکێکی درێژتر له‌باره‌ی مێشکی ئێوه‌ و مێشکه‌کانی ده‌وروبه‌رتانه‌. له‌ حه‌وت وانه‌ی کورتی دواتردا، گه‌شتێک ده‌که‌ین به‌ ناو دۆزراوه‌ سه‌رنجڕاکێشه‌ زانستییه‌کان له‌ بواری زانستی ده‌مار، ده‌روونناسی و مرۆڤناسی که‌ تێگه‌یشتنی ئێمه‌ له‌باره‌ی ئه‌و شته‌ی که‌ له‌ ناو کاسه‌سه‌ردا ڕوو ده‌دات، ته‌واو گۆڕیوه‌. ده‌بینن که‌ چ شتێک مێشکی مرۆڤ له‌ قه‌ڵه‌مره‌وی گیانداره‌کان که‌ پڕه‌ له‌ جۆره‌ سه‌یروسه‌مه‌ره‌کانی مێشک، جیا و جیاواز ده‌کاته‌وه‌. فێر ده‌بن که‌ چۆن مێشکی منداڵانی بچووک به‌ره‌به‌ره‌ ده‌بێت به‌ مێشکی گه‌وره‌کان یان چۆن چه‌شنه‌ جۆراوجۆره‌کانی مێشکی مرۆیی ده‌توانێت له پێکهاتێکی تاقانه‌ی مێشکدا به‌دی بێت. ته‌نانه‌ت ده‌په‌رژێینه‌ سه‌ر پرسی واقیع. چ شتێک ده‌بێته‌ هۆی ئه‌وه‌ی که‌ ئایین، یاساکان و شارستانییه‌ته‌کان دابهێنین؟ به‌ درێژایی باسه‌که‌ دووباره‌ دێینه‌وه‌ سه‌ر بوودجه‌به‌ندیی جه‌سته‌ و پێشبینی و ڕۆڵی سه‌ره‌کیی ئه‌م هۆکارانه‌ له‌ دروستکردنی کرده‌وه‌ و ئه‌زموونه‌کانی ئێوه‌دا. هه‌روه‌ها په‌یوه‌ندییه‌کی به‌هێز له‌ نێوان مێشکی ئێوه‌، جه‌سته‌ی ئێوه‌ و مێشکه‌کانی دیکه‌ی ناو جه‌سته‌ی مرۆڤ ئاشکرا ده‌که‌ین. هیوادارم له‌ کۆتایی کتێبه‌که‌دا ئێوه‌ش وه‌کوو من دڵخۆش بن که‌ هۆش و هه‌ستی ئێوه‌ بۆ شتێکی سه‌رووتر له‌ بیرکردنه‌وه‌یه‌.
 
 
 
 
 
 
 
 
وانه‌ی 1
ئێوه‌ یه‌ک مێشکتان هه‌یه‌
(نه‌ک سێ دانه‌)
دوو هه‌زار ساڵ پێس ئێستا له‌ یۆنانی که‌ونارادا، فه‌یله‌سووفێک به‌ناوی ئه‌فلاتوون حیکایه‌تی شه‌ڕێکی گێڕایه‌وه‌. شه‌ڕێک نه‌ک له‌ نێوان دوو شار یان وڵات، به‌ڵکوو له‌ هه‌ناوی هه‌ر مرۆڤێکدا. ئه‌فلاتوون نووسی که‌ زه‌ینی مرۆڤ ململانێیه‌کی ناکۆتایه‌ له‌ نێوان سێ هیزی ده‌روونیی که‌ ڕه‌فتاری ئێوه‌ کۆنترۆڵ ده‌کات. یه‌که‌م، هێزێک که‌ پێکهاتووه‌ له‌ ویسته‌ناو(غریزه‌)ه‌ زاتییه‌کان بۆ مانه‌وه‌، وه‌کوو برسێتی و ئاره‌زووی سێکسی. هێزی دووهه‌م پێکهاتووه‌ له‌ جۆش و خرۆشه‌کانی ئێوه‌ وه‌کوو خۆشحاڵی، تووڕه‌یی و ترس. به‌ ڕای ئه‌فلاتوون ویسته‌ناو و جۆش و خرۆشه‌کان وه‌کوو گیاندارانێکن که‌ ده‌توانن ئاکار و ڕه‌وشتی ئێوه‌ به‌ ئاڕاسته‌ی دژ و نه‌شیاودا ببه‌ن. بۆ ڕووبه‌ڕووبوونه‌وه‌ له‌گه‌ڵ ئه‌م بشێوییه‌ هێزێکی ناوه‌کیی سێهه‌میشتان به‌ ناوی بیرکردنه‌وه‌ی ئاوه‌زمه‌ندانه‌ هه‌یه‌ که‌ هه‌ر دووک گیانداره‌ دڕنده‌که‌ ڕه‌شۆ ده‌کات و ئێوه‌ ده‌که‌ونه‌ ئاڕاسته‌یه‌کی شارستانی و دروستتره‌.
چیرۆکی ئه‌خلاقییانه‌ی کارتێکه‌ری ئه‌فلاتوون له‌باره‌ی ململانێی ناوه‌کیی هێشتاش یه‌کێک له‌ لایه‌نگردارترین باوه‌ڕه‌کان له‌ شارستانییه‌تی ڕۆژئاوادایه‌. کام یه‌ک له‌ ئێمه‌ تاکوو ئێستا ململانێ و کێشمه‌کێشی نێوان ئاره‌زوو و ئاوه‌زی له‌ هه‌ناوی خۆیدا هه‌ست پێ نه‌کردبێت؟
که‌واته‌ ڕه‌نگه‌ جێگه‌ی سه‌رسووڕمان نه‌بێت که‌ دواتر زانستمه‌نده‌کان له‌ هه‌وڵه‌کانیان بۆ ڕوونکردنه‌وه‌ی چۆنێتی په‌ره‌ئه‌ستاندنی مێشک، هه‌ر ئه‌م ململانێیه‌ی ئه‌فلاتوونیان بۆ مێشک به‌کار هێنا. ئه‌وان گوتیان ڕۆژگارێک ئێمه‌ مارمێلکه‌ بووین. سێسه‌د ملیۆن ساڵ پێش ئێستا، پێشکی ئه‌و خزۆکه‌ بۆ پاڵنه‌رانێکی بنه‌مایی وه‌کوو خواردن، شه‌ڕکردن و جووتبوون ڕایه‌ڵکاری کرابوو. نێزیکه‌ی یه‌کسه‌د ملیۆن ساڵ دواتر، له‌ مێشکدا به‌شێکی نوێ په‌ره‌ی ده‌سه‌ند که‌ توانایی هه‌ستکردنی ده‌دا به‌ ئێمه‌؛ لێره‌دا ئێمه‌ گواندار بووین. و سه‌رئه‌نجام به‌شێکی لۆژیکی له‌ مێشکدا په‌ره‌ی سه‌ند تاکوو ئاژه‌ڵه‌ ناوه‌کییه‌کانی ئێمه‌ کۆنترۆڵ کات. بووین به‌ مرۆڤ و له‌و ڕۆژه‌وه‌ له‌ڕیگه‌ی لۆژیکه‌وه‌ ژیاوین.
به‌پێی ئه‌م چیرۆکه‌ی په‌ره‌سه‌ندن، مێشکی مرۆڤ خاوه‌نی سێ توێژاڵه‌-یه‌کێک بۆ مانه‌وه‌، یه‌کێک بۆ هه‌ستکردن و یه‌کێک بۆ بیرکردنه‌وه‌-که‌ به‌م خه‌مڵاندنه‌ ده‌گوترێت مێشکی سێ فاق. له‌م ڕوانگه‌یه‌وه‌ قووڵترین توێژاڵ، یان مێشکی مارمێلکه‌یی، که‌ وا وێنا ده‌کرا له‌ خزۆکه‌ که‌وناراکان بۆمان ماوه‌ته‌وه‌، شوێنگه‌ی ویسته‌ناوه‌کانی ئێمه‌ن بۆ زیندوو مانه‌وه‌. توێژاڵی نێونجی، که‌ پێی ده‌ڵێن کۆئه‌ندامی لیمبیک، وا وێنا ده‌کرێت له‌خۆگری به‌شگه‌لێکی که‌ونارا بۆ جۆش و خرۆشه‌ که‌ له‌ گواندارانی پێش مێژوو بۆ ئێمه‌ ماوه‌ته‌وه‌ و ده‌گوترێت که‌ توێژاڵی ده‌ره‌کی که‌ به‌شێکه‌ له‌ توێژی مێشک، تایبه‌ته‌ به‌ مرۆڤ و سه‌رچاوه‌ی بیرکردنه‌وه‌ی ئاوه‌زمه‌ندانه‌یه‌؛ که‌ پێی ده‌ڵێن ((توێژی نوێ)). وا وێنا ده‌کرێت به‌شێک له‌ توێژی نوێی ئێوه‌ به‌ ناوی توێژی پێشه‌وه‌ی ته‌وێڵ، مێشکی به‌خرۆش و مێشکی مارمێلکه‌یی ئێوه‌ کۆنترۆڵ ده‌کات تاکوو لایه‌نه‌ نالۆژیکی و ئاژه‌ڵییه‌کانتان کۆنترۆڵ بکات. لایه‌نگرانی مێشکی سێ فاق ده‌ڵێن مرۆڤه‌کان توێژێکی زۆر گه‌وره‌ی مێشکیان هه‌یه‌ که‌ به‌ڕای ئه‌وان هۆکارێکه‌ بۆ سرووشتی زۆر ئاوه‌زمه‌ندانه‌ی ئێمه‌.
ڕه‌نگه‌ سه‌رنجتان دابێت که‌ من دوو شیکاریی جیاواز له‌ په‌ره‌سه‌ندنی مێشکی مرۆڤم خسته‌ ڕوو. له‌ نیوه‌وانه‌ی پێشوودا من نوسیم که‌ به‌ره‌به‌ره‌ مێشک ده‌بوو سه‌رچاوه‌کانی وزه‌ بۆ جه‌سته‌ زۆر ئاڵۆزه‌کان بوودجه‌به‌ندی بکات، کۆئه‌ندامه‌کانی هه‌ستکردن و جووڵه‌کردنی زۆر ئاڵۆزتر تێیدا په‌ره‌یان سه‌ند. به‌ڵام چیرۆکی مێشکی سێ فاق ده‌ڵێت مێشک به‌ شێوه‌ی توێژاڵانێک په‌ره‌ی سه‌ندووه‌ که‌ بواری ئه‌وه‌ ده‌دات به‌ ئێمه‌ تاکوو به‌سه‌ر ئاره‌زوو و خرۆشه‌کانی خۆماندا زاڵ بین. چۆناوچۆن ده‌توانین ئه‌م دوو ڕوانگه‌ زانستییه‌ پێکه‌وه‌ ئاشت که‌ینه‌وه و گرێیان بده‌ین‌؟
توێژی نوێ
((مێشکی ئاوه‌زمه‌ندی))مرۆڤ
سیسته‌می لیمبیک
((مێشکی به‌خرۆشی))گوانداران
مێشکی مارمێلکه‌یی
وێنای مێشکی سێ فاق
به‌خته‌وه‌رانه‌ پێویست به‌ ئاشتکردنه‌وه‌یان ناکات، چون یه‌کێک له‌م دووه‌ هه‌ڵه‌یه‌. بۆچوونی مێشکی سێ فاق یه‌کێک له‌ سه‌رکه‌وتووترین و به‌ربڵاوترین هه‌ڵه‌کان له‌ هه‌موو زانستدایه‌. گومانێک نییه‌ که‌ چیرۆکه‌که‌ کاریگه‌ریی هه‌یه‌، هه‌ندێ جار هه‌سته‌کانی ئێمه‌ له‌ ژیانی ڕۆژانه‌دا زۆر به‌باشی باس ده‌کات. بۆ نموونه‌ کاتێک چووزه‌ره‌کانی هه‌ستی تامکردنی ئێوه‌ به‌ قاژێک کێکی چاکلێتیی مه‌خمه‌ڵیی به‌تام ختووکه‌ ده‌درێن، به‌ڵام ئێوه‌ له‌ خواردنی خۆ ده‌بوێرن، چون تازه‌ به‌ تازه‌ نانی به‌یانیتان خواردووه‌، ڕه‌نگه‌ به‌ ئاسانی وا وێنا بکه‌ن که‌ مارمێلکه‌ی بزوێنه‌ری ناوه‌کیی و سیسته‌می لیمبیکیی خرۆشانی ئێوه‌ به‌ ئاڕاسته‌ی خواردنی کێکه‌که‌ هانی داون به‌ڵام توێژی نوێی ئاوه‌زمه‌ندانه‌ی ئێوه‌ له‌ هه‌مبه‌ر ئه‌و دووه‌ وه‌ستاوه‌ته‌وه‌ و پێمل و ملکه‌چی خۆی کردوون.
به‌ڵام مێشکی مرۆڤ به‌و شێوه‌یه‌ کار ناکات. کرده‌وه‌ی خراپ له‌ ئه‌نجامی ئاژهڵه‌ ناوه‌کییه‌ ڕه‌شۆداماڵراوه‌ که‌ونینه‌کان نییه‌. کرده‌وه‌ی باشیش له‌ ئه‌نجامی ئاوه‌زمه‌ندی نییه‌. جیا له‌مه‌ش ئاوه‌زمه‌ندی و هه‌سته‌کان پێکه‌وه‌ له‌ شه‌ڕدا نین...ته‌نانه‌ت له‌ به‌شگه‌لێکی جیاواز له‌ مێشکیشدا هه‌ڵنه‌که‌وتوون.
بۆچوونی مێشکی سێ فاق به‌ درێژایی ساڵان له‌ لایه‌ن زانستمه‌ندانی جۆراوجۆره‌وه‌ پێشنیاز کرا و له‌ ناوه‌ڕاستی سه‌ده‌ی بیسته‌م له‌ سه‌ر ده‌ستی پزیشکێک به‌ ناوی پۆل مه‌ک لین ڕێک و پێک کرا و خرایه‌ ڕوو. ئه‌و پێکهاتی مێشکی له‌سه‌ر بنه‌مای ململانێی ئه‌فلاتوون وێنا ده‌کرد، و دروستبوونی گریمانه‌ی خۆی له‌ ڕێگه‌ی باشترین ته‌کنه‌لۆژیا و پێشکه‌وتنی ئه‌و سه‌رده‌مه‌ یان ڕوانین پشتڕاست کرده‌وه‌. ئه‌و له‌ ژێر مایکرۆسکۆپ چاوی له‌ مێشکی مارمێلکه‌کان و گواندارانی مردوو‌ له‌وانه‌ش مرۆڤه‌کان کرد، و ته‌نها له‌ ڕێگه‌ی پشکنینی بینراوانه‌، لێکچوون و جیاوازییه‌کانی دیاری کرد. مه‌ک لین پیشانی دا که‌ مێشکی مرۆڤ کۆمه‌ڵێک به‌شی نوێی هه‌یه‌ که‌ له‌ گواندارانی دیکه‌دا نابینرێته‌وه‌ و ناوی ئه‌وه‌ی نا توێژی نوێ. هه‌روه‌ها ئه‌م ئه‌نجامه‌ی هه‌ڵهێنجا که‌ مێشکی گواندارانیش کۆمه‌ڵێک به‌ش و پاژی هه‌یه‌ که‌ له‌ مێشکی خزۆکه‌کاندا نابینرێته‌وه‌ و ناوی نا سیسته‌می لیمبیک. به‌م شێوه‌یه‌ بوو که‌ چیرۆکیک بۆ سه‌ره‌تای ئاخێزگه‌ی مرۆڤ له‌دایک بوو.
چیرۆکی مه‌ک لین له‌باره‌ی مێشکی سێ فاق له‌ناو هه‌ندێک له‌ کۆڕ و کۆمه‌ڵه‌ زانستییه‌کان لایه‌نگری په‌یدا کرد. مه‌زه‌نده‌کانی ئه‌و ساده‌ و جوان بوون و له‌ رواڵه‌تدا له‌گه‌ڵ بۆچوونه‌کانی چارلز داروین له‌باره‌ی په‌ره‌ئه‌ستاندنی مه‌عریفه‌ی مرۆڤ وێک ده‌هاته‌وه‌. داروین له‌ کتێبه‌که‌یدا له‌ ژێر ناوی ڕه‌چه‌ڵه‌کی مرۆڤ، وتی که‌ زه‌ینی مرۆڤ له‌گه‌ڵ جه‌سته‌یدا په‌ره‌ی سه‌ندووه‌ و هه‌ر بۆیه‌ هه‌ر کام له‌ ئێمه‌ له‌ هه‌ناوماندا ئاژه‌ڵێکی دڕنده‌ی که‌ونارای ناوه‌کیمان هه‌یه‌ که‌ له‌ ڕیگه‌ی بیرکردنه‌وه‌ی لۆژیکییه‌وه‌ که‌وی و کۆنترۆڵی ده‌که‌ین.
کاریل سیگێن؛ ئه‌ستێره‌ناسی ناودار له‌ ساڵی 1977 له‌ کتێبێکدا له‌ ژێر ناوی "ئه‌ژدیهاکانی به‌هه‌شت" که‌ بوو به‌ براوه‌ی خه‌ڵاتی پوولیتزێر، ئه‌م بۆچوونه‌ی له‌ناو خه‌ڵکدا بڵاو کرده‌وه‌. ئه‌مڕۆکه‌ مێشکی مارمێلکه‌یی و سیسته‌می لیمبیک له‌ کتێب و ڕۆژنامه‌ و گۆڤاره‌ گشتییه‌کان زۆر به‌ کار ده‌برێت. له‌ ڕاستیدا له‌ کاتی نووسینی ئه‌م وانه‌یه‌دا، تایبه‌تنامه‌یه‌کم له‌ گۆڤاری بازرگانیی هاروارد له‌ سۆپه‌رمارکێتی گه‌ڕه‌ک بینی که‌ تێیدا ڕوون کرابوویه‌وه‌ که‌ چۆناوچۆن((له‌ ڕێگه‌ی خرۆشانی مێشکی مارمێلکه‌یی کڕیارانه‌وه‌ فرۆشێکی زیاترتان هه‌بێت)). له‌ پاڵ ئه‌وه‌شدا تایبه‌تنامه‌یه‌ک له‌ نه‌شنال جیۆگرافیک هه‌بوو که‌ ئه‌و ناوچانه‌ی له‌ مێشک که‌ پێکهێنه‌ری به‌شێک له‌ ژێر ناوی ((مێشکی به‌خرۆش)) هه‌ن، ناو هێنابوو.
ئه‌وه‌ی که‌ که‌م که‌س لێی ئاگاداره‌ ئه‌مه‌یه‌ که‌ ئه‌ژدیها به‌هه‌شتییه‌کان کاتێک بڵاو بوویه‌وه‌ وا پسپۆڕانی په‌ره‌سه‌ندنی مێشک به‌ڵگه‌گه‌لێکی به‌هێزیان له‌سه‌ر نادروستبوونی چیرۆکی مێشکی سێ فاق له‌ به‌ر ده‌ستدا بوو: ئه‌و به‌ڵگانه‌ی که‌ به‌ چاوی ئاسایی درکی پێ ناکرێت و نابینرێت و له‌ پێکهاتی گه‌ردیله‌کانی خانه‌کانی مێشک یانی نۆرۆنه‌کاندایه‌. تاکوو له‌ ده‌یه‌ی 1990 کارناسه‌کان بۆچوونی مێشکی سێ فاقیان به‌ ته‌واوه‌تی ڕه‌ت کرده‌وه‌. له‌ بنه‌ڕه‌تدا کاتێک نۆرۆنه‌کان له‌ ڕێگه‌ی ئامرازه‌ پێشکه‌وتووه‌کانه‌وه‌ خوێندنه‌وه‌یان له‌سه‌ر ده‌کرا، ئه‌م بۆچوونه‌ به‌ هه‌ڵه‌ ده‌که‌وته‌وه‌.
له‌ ڕۆژگاری مه‌ک لین، زانستمه‌نده‌کان بۆ به‌راوردکردنی مێشکی گیاندارێک له‌گه‌ڵ گیاندارێکی دیکه‌، ماده‌یه‌کی ڕه‌نگییان به‌ ده‌رزی لێ ده‌دا، وه‌کوو باسترمه‌ له‌ شێوه‌ی ناسکدا ده‌یانبڕین و توێ توێیان ده‌کرد، قاچه‌ بڕاوه‌ ڕنگکراوه‌کانیان له‌ ژێر مایکرۆسکۆپدا ده‌خسته‌ به‌ر لێکۆڵینه‌وه‌ و موتاڵا. پسپۆڕانی زانسته‌کانی ده‌مار که‌ له‌باره‌ی په‌ره‌سه‌ندنی مێشک موتاڵا ده‌که‌ن، هێشتاش له‌م شیوازه‌ که‌ڵک وه‌رده‌گرن، به‌ڵام شێوازگه‌لێکی نوێتریان هه‌یه‌ که‌ بواریان پێ ده‌دات تاکوو چاوێک بخشێنن به‌ ناوه‌وه‌ی نۆرۆنه‌کاندا و جێنه‌کانی ناوه‌وه‌یان شی بکه‌نه‌وه‌. ئه‌وان ئه‌م ڕاستییه‌یان دۆزیوه‌ته‌وه‌ که‌ نۆرۆنه‌کانی دوو جۆر له‌ گیانداران ڕه‌نگه‌ له‌گه‌ڵ یه‌کتر زۆر جیاواز بن، به‌ڵام به‌م حاڵه‌شه‌وه‌ هه‌ڵگری جێنگه‌لێکی چوونیه‌ک بن، که‌ پیشان ده‌دات ئه‌م نۆرۆنانه‌ ئاخێزگه‌یه‌کی په‌ره‌سه‌ندنی یه‌کسانیان هه‌یه‌. بۆ نموونه‌ ئه‌گه‌ر له‌ هه‌ندێک له‌نۆرۆنه‌کانی مرۆڤ و مشکه‌کوێره‌دا جێنگه‌لێکی یه‌کسان بدۆزینه‌وه‌، ئه‌وکات نۆرۆنه‌ چوونیه‌که‌کانی هه‌ڵگری ئه‌و جێنانه‌ به‌ ئه‌گه‌ری زۆره‌وه‌ له‌ دواهه‌مین باپیری هاوبه‌شی ئێمه‌دا هه‌بوونه‌.
زانستمه‌نه‌کان به‌ که‌ڵکوه‌رگرتن له‌م میتۆدانه‌ تێگه‌یشتوون که‌ په‌ره‌سه‌ندنی توێژاڵانێکی وه‌کوو توێژاڵه‌ تڵته‌کان له‌ زه‌ویناسیدا شتێک زیاد ناکاته‌ سه‌ر ئاناتۆمی مێشکی مرۆڤ. به‌ڵام مێشکی مرۆڤ به‌ دیاریکراوی له‌گه‌ڵ مێشکی مشکه‌ کوێره‌دا جیاوازه‌، که‌واته‌ ئه‌گه‌ر به‌ زیادکردنی توێژاڵه‌کان نه‌بووه‌، ده‌ی مێشکی ئێمه‌ چۆناوچۆن ئاوا جیاوازییه‌کی په‌یدا کردووه‌؟ ده‌رکه‌وتووه‌ که‌ مێشک له‌هه‌مان کاتدا که‌ به‌ شێوه‌یه‌کی به‌رده‌وام له‌ درێژایی په‌ره‌سه‌ندندا گه‌وره‌تر ده‌بێت، ده‌که‌وێته‌ به‌ر پێداچوونه‌وه‌ و دووباره‌ هه‌ڵبه‌ستنه‌وه‌. 
بوارم بده‌ن به‌ نموونه‌یه‌ک ڕوونی بکه‌مه‌وه‌. مێشکی ئێوه‌ چوار ده‌سته‌ نۆرۆن یان ناوچه‌ی مێشکی هه‌یه‌ که‌ بوار ده‌دات ئێوه‌ جووڵه‌کانی جه‌سته‌ی خۆتان هه‌ست پێ بکه‌ن و هه‌ستی هڵمسینتان هه‌بێت. ئه‌م ناوچانه‌ له‌ مێشکدا له‌سه‌ریه‌ک به‌ توێژی هه‌سته‌ جه‌سته‌ی سه‌ره‌تایی ناو ده‌برێن. به‌ڵام له‌ مێشکی مشکه‌کوێره‌دا، توێژی هه‌سته‌ جه‌سته‌ی سه‌ره‌تایی ته‌نها یه‌ک ناوچه‌یه‌ که‌ هه‌مان ئه‌رک به‌ جێده‌گه‌یه‌نێت. ئه‌گه‌ر مێشکی مرۆڤ و مێشکی مشکه‌کوێره‌مان ته‌نها به‌ چاوی ئاسایی شی بکردایه‌ته‌وه‌ واته‌ هه‌مان کار که‌ مه‌ک لین هه‌ستابوو به‌ ئه‌نجامدانی، ڕه‌نگه‌ بگه‌شتباین به‌م وێنایه‌ که‌ مشکه‌کان سێ ناوچه‌ی هه‌سته‌ جه‌سته‌یان نییه‌ وا له‌ مێشکی مرۆڤدا ده‌بینرێته‌وه‌. هه‌ر بۆیه‌ ڕه‌نگ بوو بگه‌شتباین به‌ وه‌ها ئه‌نجامێک که‌ ئه‌م سێ ناوچه‌یه‌ به‌ تازه‌یی له‌ مرۆڤه‌کاندا په‌ره‌یان سه‌ندووه‌ و هه‌ر بۆیه‌ ده‌بێت کارکرد و ئیشی نوێ و تایبه‌ت به‌ مرۆڤی هه‌بێت.
به‌ڵام زانستمه‌نده‌کان بینییان که‌ چوار ناوچه‌ی ئێوه‌ و یه‌ک ناوچه‌ی مشکه‌کوێره‌ هه‌ڵگری ژماره‌یه‌کی زۆر جێنی یه‌کسانن. ئه‌م دۆزراوه‌ زانستییه‌ بابه‌تێک له‌باره‌ی په‌ره‌سه‌ندن پیشان ده‌دات، ئه‌ویش ئه‌مه‌یه‌ که‌ باپیره‌ی هاوبه‌شی مرۆڤ و جوونه‌ره‌کان، که‌ نێزیکه‌ی شه‌ست و شه‌ش ملیۆن ساڵی پێش ئێستا ژیاوه‌، به‌ ئه‌گه‌ری زۆره‌وه‌ یه‌ک ناوچه‌ی هه‌سته‌ جه‌سته‌ی هه‌بووه‌ که‌ هه‌مان کارانێکی ئه‌نجام ده‌دا که‌ چوار ناوچه‌که‌ی ئێمه‌ ئه‌مڕۆ ئه‌نجامی ده‌ده‌ن. به‌ ئه‌گه‌ری زۆره‌وه‌ و به‌ره‌به‌ره‌ باپیران مێشک و جه‌سته‌ی گه‌وره‌تریان په‌یدا کردووه‌، ئه‌م یه‌ک ناوچه‌یه‌ گه‌شه‌ی سه‌ندووه‌ و بۆ چه‌ند ناوچه‌ دابه‌ش بووه‌ تاکوو ئه‌رکه‌کانی دابه‌ش بکات. ئه‌م شێوه‌یه‌ له‌ ڕێکخستن له‌ نێوان ناوچه‌کانی مێشک-جوێبوونه‌وه‌ و دواتر تێکه‌ڵبوون-ده‌بێته‌ هۆی دروستبوونی مێشکێکی ئاڵۆزتر که‌ ده‌توانێت جه‌سته‌یه‌کی گه‌وره‌تر و ئاڵۆزتر کۆنترۆڵ بکات.
به‌راوردکردنی مێشکی چه‌شنه‌ جیاوازه‌کان بۆ دۆزینه‌وه‌ی چونیه‌کییه‌کان کارێکی ئاسان نییه‌، چون ئاراسته‌ی په‌ره‌سه‌ندن پێچه‌ڵپڵووچ و پێشبینی نه‌کراوه‌. ئه‌وه‌ی ده‌یبینن هه‌میشه‌ ئه‌و شته‌ی نییه‌ که‌ له‌ واقیعدا هه‌یه‌. ئه‌و به‌شانه‌ی که‌ به‌ چاوی ئاسایی جیاواز دێنه‌ به‌رچاو، ڕه‌نگه‌ له‌ ڕووی جێنێتیکییه‌وه‌ هاوشێوه‌ی یه‌کدی بن، و ئه‌و به‌شانه‌ی که‌ له‌ ڕووی جێنێتیکییه‌وه‌ جیاوازن، ڕه‌نگه‌ هاوشێوه‌ و چونیه‌ک بێنه‌ پێش چاو. و ته‌نانه‌ت ئه‌گه‌ر جێنگه‌لی یه‌کسان له‌ دوو گیانداری جیاواز بدۆزنه‌وه‌، ڕه‌نگه‌  ئه‌و جێنانه‌ کارکردنی جیاوازیان هه‌بێت.
به‌هۆی لێکۆڵینه‌وه‌کانی ئه‌م دواییه‌ له‌ باڵی جێنیتیکی گه‌ردیله‌، ئێستا ده‌زانین که‌ خزۆکه‌کان و گواندارانی نامرۆڤ خاوه‌نی هه‌مان جۆر نۆرۆنن که‌ له‌ مرۆڤه‌کاندا هه‌یه‌. ته‌نانه‌ت هه‌مان نۆرۆنگه‌لێک که‌ "توێژی نوێی" مرۆڤه‌کانی به‌دی هێنا. به‌م جۆره‌ نییه‌ که‌ مێشکی مرۆڤ له‌ په‌ره‌سه‌ندنی مێشکی خزۆکه‌که‌ان له‌ ڕیگه‌ی دروستکردنی به‌شگه‌لێکی زیاده‌ بۆ جۆشوخرۆش و ئاوه‌زمه‌ندی به‌ ده‌ست هاتبێت. به‌ڵکوو ڕووداوێکی سه‌رنجڕاکێشتر رووی داوه‌.
 
مارمێلکه‌       ماسییه‌ هه‌ڵلووشه‌
مشک            ماسی
مرۆڤ    مه‌یموون
به‌ چاوی ئاسایی مێشکی زۆرێک له‌ گیانداران زۆر جیاواز دێته‌ به‌رچاو.
 
زانسته‌نده‌کان له‌م دواییانه‌دا ئه‌وه‌یان دۆزیوه‌ته‌وه‌ که‌ مێشکی هه‌موو گوانداران له‌ڕووی‌ نه‌خشه‌یه‌کی هاوبه‌ش و یه‌کسانه‌وه‌ دروست کراون، و به‌ ئه‌گه‌ری زۆر مێشکی خزۆک و بڕبڕه‌داره‌کانیش به‌پێی هه‌مان نه‌خشه‌یه‌. زۆر‌ که‌س له‌وانه‌ش زۆرێک له‌ پسپۆڕانی زانسته‌کانی ده‌مار، له‌گه‌ڵ ئه‌م تۆژینه‌وه‌یه‌د‌ا ئاشنا نین، ئه‌و که‌سانه‌ش ئاشنان له‌گه‌ڵی تازه‌ که‌وتوونه‌ته‌ بیری ئه‌نجامه‌ هه‌ڵخێزراوه‌کان و ده‌رهاوێشته‌کانی.
نه‌خشه‌ی به‌رهه‌مهاتنی هاوبه‌شی مێشک به‌ ماوه‌یه‌کی کورت پاش جووتبوون ده‌ست پێ ده‌کات، که‌ له‌م کاته‌دا ئاوڵمه‌ ده‌ست ده‌کات به‌ به‌رهه‌مهێنانی نۆرۆن. نۆرۆنه‌کانی پێکهێنه‌ری گواندارێک به‌ ڕیز و زنجیره‌یه‌ک دروست ده‌کرێن که‌ به‌ شێوه‌یه‌کی سه‌رسووڕهێنه‌ر ده‌کرێ پێشبینیی بکرێت. ئه‌م ڕیزه‌ له‌ مشک، مشکه‌ کوێره‌، سه‌گ، پشیله‌، ئه‌سپ، مێرووله‌خۆره‌، مرۆڤ و زۆر چه‌شنی دیکه‌ له‌ گوانداران که‌ لێک دراونه‌ته‌وه‌، هه‌یه‌، و به‌ڵگه‌ جێنییه‌کان به‌ خه‌ستی ئه‌مه‌ پشتڕاست ده‌که‌نه‌وه‌ که‌ ئه‌م ڕیزبه‌ندییه‌ له‌ خزۆک، په‌له‌وه‌ر و هه‌ندێک له‌ ماسییه‌کانیش به‌ هه‌مان شێوه‌یه‌. به‌ڵی تا شوێنیک وا مه‌عریفه‌ی زانستی بوار به‌ ئێمه‌ ده‌دات، نه‌خشه‌ی مێشکی ئێوه‌ جیاوازییه‌کی له‌گه‌ڵ ماسییه‌ هه‌ڵلووشه‌ی خوێنخۆردا نییه‌.
ئیستا ئه‌گه‌ر مێشکی ئه‌م هه‌موو‌ بڕبڕه‌دارانه‌ به‌ ڕیزێکی یه‌کسان دروست ده‌بێت، ده‌ی بۆچی هێنده‌ جیاواز له‌گه‌ڵ یه‌کتر دێنه‌ به‌رچاو؟ چون پرۆسێسی به‌رهه‌مهێنان به‌ شێوه‌ی چه‌ند قۆناغییه‌، و ماوه‌ی هه‌ر قۆناغێک له‌ چه‌شنه‌ جیاوازه‌کاندا کورتتر یان درێژتره‌. پاژه‌ پێکهێنه‌ره‌ ژیانه‌کییه‌کان یه‌کسانن، ئه‌وه‌ی وا جیاوازه‌، کاتبه‌ندییه‌تی. بۆ نموونه‌ قۆناغێک که‌ نۆرۆنه‌کانی توێژی مێشک دروست ده‌کات، له‌ جووه‌نه‌ره‌کان ماوه‌یه‌کی کورتتر و له‌ مارمێلکه‌کاندا ماوه‌یه‌کی زۆر کورتتر ده‌بات. هه‌ر بۆیه‌ توێژی مێشکی ئێوه‌ گه‌وره‌یه‌، توێژی مێشکی مشک بچووکتره‌، و له‌ ئیگوانا زۆر ورده‌( یان هه‌ر نییه‌،-له‌م باره‌وه‌ قسه‌ و باس هه‌یه‌). ئه‌گه‌ر ده‌تانتوانی به‌ شێوه‌ی جادوویی ده‌ست بخه‌نه‌ ئاوڵمه‌ی مارمێلکه‌ و ئه‌و قۆناغه‌تان وا لیده‌کرد که‌ به‌ ڕاده‌ی قۆناغی مرۆڤ دریژ بێته‌وه‌، شتێکی وه‌کوو توێژی مێشکی مرۆڤی دروست ده‌کرد.(هه‌ڵبه‌ت وه‌کوو ئه‌وه‌ی مرۆڤ ئیشی نه‌ده‌کرد. بابه‌ته‌که‌ ته‌نها له‌ سه‌ر ئه‌ندازه‌ و قه‌واره‌ نییه‌، ته‌نانه‌ت له‌باره‌ی مێشکیش.)
که‌واته‌ مێشکی ئینسان هیچ به‌شیکی نوێی نییه‌. نۆرۆنه‌کانی مێشکی ئێوه‌ له‌ مێشکی گواندارانی دیکه‌ و ڕه‌نگه‌ بڕبڕه‌دارانی دیکه‌شدا بدۆزرێته‌وه‌. ئه‌م دۆزینه‌وه‌یه‌، بنه‌ما په‌ره‌سه‌ندانه‌‌کانی چیرۆکی مێشکی سێ فاق له‌رزۆک و سست ده‌کات.
به‌ڵام له‌باره‌ی درێژه‌ی چیرۆکه‌که‌ ده‌کرێ چی بڵێین کاتێک ده‌ڵێت توێژی مێشکی مرۆڤ به‌شیویه‌کی نائاسایی گه‌وره‌یه‌ و ده‌بێته‌ هۆی ئه‌وه‌ی که‌ ئێمه‌ له‌ نێو گیاندارانی دیکه‌دا ئاوه‌زمه‌ندترینیان بین؟ هه‌ڵبه‌ت‌ ئه‌مه‌ دروسته‌ که‌ توێژی مێشکی ئێوه‌ گه‌وره‌یه‌ و له‌ درێژه‌ی په‌ره‌سه‌ندندا گه‌وره‌تر بووه‌ و به‌ شێوه‌یه‌ک که‌ له‌ وانه‌کانی دواتردا ده‌یبین، به‌ که‌ڵکوه‌رگرتن لێی ده‌توانین هه‌ندێ کاری تۆزێک باشتر له‌ گیاندارانی دیکه‌ ئه‌نجام بده‌ین. به‌ڵام لێره‌دا پرسیاری ڕاسته‌قینه‌ ئه‌مه‌یه‌ که‌ ئایا توێژی مێشکی مرۆڤ له‌چاوه‌ی به‌شه‌کانی دیکه‌ی مێشک زیاتر گه‌وره‌ بووه‌؟ یانی له‌ ڕووی زانستییه‌وه‌ مانادارتره‌ بپرسین که‌: ئایا به‌ سه‌رنجدان به‌ ئه‌ندازه‌ی گشتیی مێشکی ئێمه‌، توێژی مێشکی ئێمه‌ به‌ شێوه‌یه‌کی نائاسایی گه‌وره‌یه‌؟
بۆ ئه‌وه‌ی که‌ تێبگه‌ن له‌ چ ڕوویه‌که‌وه‌ ئه‌م پرسیاره‌ باشتره‌، وێکچوونێک بهێننه‌ پێش چاوی خۆتان. بۆ ساتێک بیر له‌ جۆره‌ جیاوازه‌کانی مه‌تبه‌خ که‌ له‌ ماڵه‌کانی خه‌ڵکدا بینیوتانه‌، بکه‌نه‌وه‌. هه‌ندێکیان گه‌وره‌ن و هه‌ندێکی دیکه‌ بچووکن. وای وێنا بکه‌ن له‌ ناو مه‌تبه‌خێکی زۆر گه‌وره‌دان. ڕه‌نگه‌ به‌ خۆتان بڵێن: ئه‌ی داد! پێده‌چێت ئه‌مانه‌ به‌ ڕاستی حه‌زیان له‌ چێشتلێنان بێت. ئایا ئه‌مه‌ ئه‌نجامگیرییه‌کی ئاوه‌زمه‌ندانه‌یه‌؟ ئه‌گه‌ر ته‌نها به‌پێی ئه‌ندازه‌ و قه‌واره‌ی مه‌تبه‌خه‌که‌ بگوترێت نه‌خێر. ده‌بێ مه‌تبه‌خه‌که‌ به‌پیی به‌شه‌کانی دیکه‌ی ماڵه‌که‌ له‌به‌رچاو بگرن. مه‌تبه‌خی گه‌وره‌ بۆ ماڵێکی گه‌وره‌ سرووشتییه‌-گه‌وره‌ییه‌که‌ی به‌پێی پێوه‌ری نه‌خشه‌ی گشتیی ماڵه‌که‌یه‌. به‌ڵام ئه‌گه‌ر مه‌تبه‌خێکی گه‌وره‌ له‌ ماڵێکی بچووکدا بێت، ئه‌گه‌رێکی زۆرتر هه‌یه‌ که‌ هۆیه‌کی تایبه‌ت بۆ گه‌وره‌بوونه‌که‌ی هه‌بێت، وه‌کوو ئه‌وه‌ی که‌ خاوه‌ن ماڵ چێشتلێنه‌رێکی شاره‌زایه‌.
هه‌ر ئه‌م شته‌ش بۆ مێشکیش ڕاسته‌. مێشکێکی گه‌وره‌ که‌ توێژی مێشکه‌که‌یشی به‌شیوه‌یه‌کی گونجاو گه‌وره‌ بێت، شتێکی تایبه‌ت نییه‌ و له‌ ڕاستیدا ئه‌مه‌ ڕێک هه‌مان ئه‌و شته‌یه‌ که‌ مرۆڤه‌کان هه‌یانه‌. هه‌موو گوانداره‌کان توێژێکی تا ڕاده‌یه‌ک گه‌وره‌یان له‌ مێشکی خۆیاندا هه‌یه‌ که‌ به‌ نیسبه‌ت ئه‌ندازه‌ی جه‌سته‌یان، تا ڕاده‌یه‌ک گه‌وره‌یه‌. توێژی مێشکی ئێمه‌ ته‌نها و ته‌نها جۆرێکی گونجێندراوی گه‌وره‌تر بووی توێژی مێشکێکی بچووکتره‌ که‌ له‌ مه‌یموونه‌کان، شه‌مپانزه‌کان و زۆرێک له‌ گۆشتخۆره‌کان به‌ مێشکگه‌لێکی تا ڕاده‌یه‌ک بچووکتره‌وه‌ ده‌بینرێته‌وه‌. له‌ لایه‌کی دیکه‌وه‌ به‌ به‌راورد له‌گه‌ڵ مێشکی گه‌وره‌ی فیله‌کان و نه‌هه‌نگه‌کان، به‌ هه‌مان ڕاده‌ش بچووکتره‌. ئه‌گه‌ر مێشکی مه‌یموونێک ده‌یتوانی به‌ ئه‌ندازه‌ی مێشکی مرۆڤ گه‌وره‌ ببێت، ئه‌ندازه‌ی توێژی مێشکی وه‌کوو ئێمه‌ ده‌بوو. ڕاده‌ی توێژی مێشکی فیله‌کان له‌ هی  ئێمه‌ زیاتره‌، به‌ڵام ئه‌گه‌ر مێشکی مرۆڤیش به‌ ئه‌ندازه‌ی مێشکی فیل گه‌وره‌ ده‌بوو، به‌ هه‌مان ڕاده‌ توێژی هه‌بوو.
هه‌ر بۆیه‌ ئه‌ندازه‌ی توێژی مێشکی ئێمه‌ له‌ ڕووی په‌ره‌سه‌ندنه‌وه‌ شتێکی نوێ نییه‌ و پێویستی به‌ ڕوونکردنه‌وه‌یه‌کی تایبه‌ت نییه‌. سه‌ره‌ڕای ئه‌مه‌ش ئه‌ندازه‌که‌ی په‌یوه‌ندیی به‌ ڕاده‌ی ئاوه‌زمه‌ندبوونی چه‌شنێک نییه‌.(ئه‌گه‌ر وابایات ڕه‌نگ بوو‌ ناودارترین فه‌یله‌سووفانی ئێمه‌ هۆرتۆن، بیربیر و دامبۆ؛-فیله‌کانی ناو چیرۆکی منداڵان بایان.) زانستمه‌نده‌کان و بیرمه‌ندانی ڕۆژئاوا بیردۆزه‌ی توێژی مێشکی گه‌وره‌ و بیرمه‌ندیان دروست کرد و بۆ ساڵانێک هه‌ر به‌ پێوه‌ ڕایانگرت. چیرۆکه‌ ڕاسته‌قینه‌که‌ ئه‌مه‌یه‌ که‌ له‌ درێژه‌ی ئاڕاسته‌ی په‌ره‌سه‌ندندا هه‌ندێک له‌ جێنه‌کان جمشتیان کردووه‌ و بوونه‌ته‌ هۆی ئه‌وه‌ی که‌ قۆناغانێکی تایبه‌ت له‌ دروستبوونی مێشک بۆ ماوه‌یه‌کی زیاتر یان که‌متر به‌رده‌وام بێت، که‌ ئه‌مه‌ش بووه‌ته‌ هۆی دروستبوونی مێشکێک به‌ به‌شگه‌لێکی تا ڕادیه‌ک گه‌وره‌ یان بچووکتره‌وه‌.
که‌واته‌ ئێوه‌ مارمێلکه‌یه‌کی ناوه‌کی یان مێشکی ئاژه‌ڵێکی به‌خرۆشتان نییه‌. شتێک به‌ ناوی سیسته‌می لیمبیکی تایبه‌ت به‌ جۆش و خرۆشه‌کان بوونی نییه‌. و توێژی نوێیش به‌پێچه‌وانه‌ی ناونانه‌ هه‌ڵه‌کانی، پاژێکی نوێ نییه‌؛ زۆرێک له‌ بڕبڕه‌دارانی دیکه‌ش هه‌مان نۆرۆنگه‌ل دروست ده‌که‌ن، که‌ له‌ هه‌ندێک له‌ گیانداران ئه‌گه‌ر قۆناغه‌ سه‌ره‌کییه‌که‌ بۆ ماوه‌یه‌کی پێویست به‌رده‌وام بێت، وه‌کوو توێژی مێشک ڕێکده‌خرێت. له‌ هه‌ر کوێدا بگوترێت که‌ توێژی نوێ یان توێژی مێشک یان توێژی پێشه‌وه‌ی ته‌وێڵی مرۆڤ سه‌رچاوه‌ی ئاوه‌زمه‌ندێتییه‌، یان بگوترێت که‌ لوبی ته‌وێڵ، ناوچه‌کانی وه‌کوو ده‌ڵێن به‌خرۆشی مێشک ڕێکده‌خات تا کرده‌وه‌ی ناعه‌قڵانی له‌قاو بدات، ته‌نها و ته‌نها بابه‌تێکی کۆن یان زۆر زۆر ناته‌واوه‌. بۆچوونی مێشکی سێ فاق و ململانێی سامناک له‌ نێوان جۆش و خرۆش، ویسته‌ناو و عه‌قڵ ئه‌فسانه‌یه‌کی مۆدێڕنه‌.
ته‌نها بۆ ڕوونبوونه‌وه‌ی بابه‌ته‌که‌ ده‌ڵێم، مه‌به‌ستی من ئه‌مه‌ نییه‌ که‌ مێشکی گه‌وره‌ بۆ ئێمه‌ سه‌رێتی و ئیمتیازێک نییه‌(چ سه‌رێتییه‌کی بۆمان هه‌یه‌؟ وه‌ڵامه‌کانی له‌ وانه‌کانی دواتردا ڕوون ده‌بێته‌وه‌). و له‌گه‌ڵ ئه‌وه‌ی که‌ ڕاسته‌ ئێمه‌ ته‌نها گیاندارێکین وا‌ ده‌توانێت بینا ئاسمانبڕه‌کان دروست بکات و په‌تاته‌ سوور کاته‌وه‌، به‌ڵام وه‌کوو ده‌بینین، ئه‌م تواناییانه‌ ناگه‌ڕێنه‌وه‌ بۆ گه‌وره‌بوونی مێشکمان. سه‌ره‌ڕای ئه‌مه‌ش هه‌ندێ له‌ گیاندارانی دیکه‌ش تواناییگه‌لێکیان به‌ده‌ست هێناوه‌ که‌ به‌ شێوه‌یه‌کی سه‌رنجڕاکێس له‌ توانایی‌ ئێمه‌ سه‌رتره‌. ئێمه‌ باڵمان نییه‌ بۆ فڕین. ناتوانین په‌نجا قاتی کێشی خۆمان شتێک هه‌ڵگرین. ئه‌ندامه‌کانی ئێمه‌ ئه‌گه‌ر بپه‌ڕێن دووباره‌ ده‌رنایه‌نه‌وه‌. ئاوه‌ها تواناییگه‌لێک که‌ بۆ ئێمه‌ حوکمی هێزێکی ئه‌فسانه‌یی هه‌یه‌، بۆ بوونه‌وه‌رانێک که‌ له‌ خۆمان به‌ نزمتریان ده‌زانین کارێکی ڕۆژانه‌یه‌. ته‌نانه‌ت باکتێرییه‌کانیش له‌ هه‌ندێ کاردا تواناییان له‌ ئێمه‌ زیاتره‌ وه‌کوو زیندوومانه‌وه‌ له‌ که‌شێکی سه‌خت و نه‌ناسراوی وه‌کوو ده‌ره‌وه‌ی گۆی زه‌وی یان له‌ ناو ڕیخۆڵه‌کانی ئێوه‌دا.
هه‌ڵبژاردنی سرووشتی ئێمه‌ی به‌ ئامانج دانه‌ناوه‌.-ئێمه‌ ته‌نها چه‌شنێکی سه‌رنجڕاکێش له‌ گیاندارین به‌ توانستی گونجاوێتی که‌ بواری ئه‌وه‌مان ده‌داتێ زیندوو بمێنینه‌وه‌ و له‌ که‌شێکی تایبه‌تدا زاوزێ بکه‌ین. گیاندارانی دیکه‌ له‌ مرۆڤ نزمتر نین. ئه‌وانیش به‌ شێوه‌یه‌کی تایبه‌ت و کاریگه‌ر له‌گه‌ڵ ده‌وروبه‌ری خۆیاندا گونجاون. مێشکی ئێوه‌ په‌ره‌سه‌ندووتر له‌ مێشکی مشکه‌کوێره‌ یان مێشکی مارمێلکه‌ نییه‌، به‌ڵکوو ته‌نها به‌ شێوه‌یه‌کی جیاواز په‌ره‌ی سه‌ندووه‌.
ئه‌گه‌ر به‌م شێوه‌یه‌یه‌ که‌واته‌ بۆچی ئه‌فسانه‌ی مێشکی سێ فاق هێشتا له‌ نێو خه‌ڵکدا باوه‌؟ بۆچی کتێبه‌کانی وانه‌ی زانکۆکان هێشتاش سیسته‌می لیمبیک له‌ مێشکی مرۆڤدا پیشان ده‌ده‌ن و ده‌ڵین ئه‌م سیسته‌مه‌ له‌ ڕێگه‌ی توێژی مێشکه‌وه‌ ڕێکده‌خرێت؟ بۆچی له‌ خوله‌ فێرکارییه‌ گرانباییه‌کانی به‌ڕێوه‌بردندا، ئه‌مه‌ فێری به‌ڕێوه‌به‌ران ده‌کرێت که‌ به‌سه‌ر مێشکی مارمێلکه‌یی خۆیاندا زاڵ بن، له‌ حاڵێکدا کارناسانی په‌ره‌سه‌ندنی مێشک ده‌یان ساڵ پێش ئێسته‌ ئه‌م جۆره‌ ئایدیایه‌یان ڕه‌ت کردووه‌ته‌وه‌؟ تا ڕاده‌یه‌ک به‌م هۆیه‌یه‌ که‌ ئه‌م کارناسانه‌ی په‌ره‌سه‌ندنی مێشک له‌ ڕووی په‌یوه‌ندییه‌ گشتییه‌کانه‌وه‌ لاواز و له‌رزۆک بوونه‌. به‌ڵام هۆکاری سه‌ره‌کیی ئه‌مه‌یه‌ که‌ مێشکی سێ فاق چیرۆکێکه‌ که‌ لایه‌نی هانده‌رانه‌ی تایبه‌ت به‌ خۆی هه‌یه‌. له‌م چیرۆکه‌دا ده‌گوترێت که‌ ئێمه‌ به‌هۆی توانستێکی تایبه‌ت که‌ بۆ بیرکردنه‌وه‌ی لۆژیکی هه‌مانه‌، به‌ سه‌ر سرووشتی ئاژه‌ڵییانه‌ی خۆماندا زاڵ بووین و ئێستا حوکمڕانیی دونیا ده‌که‌ین، بڕواکردن به‌ مێشکی سێ فاق به‌ مانای ئه‌مه‌یه‌ که‌ ئێمه‌ خه‌ڵاتی یه‌که‌می باشترین چه‌شن پێشکه‌شی خۆمان ده‌که‌ین. 
ئایدیای ئه‌فلاتوون بریتی له‌ ململانێ و پێکداهه‌ڵشاخانی ئاوه‌زمه‌ندی و جۆش و خرۆشه‌کان و ویسته‌ناوه‌کان له‌ دێرزه‌مانه‌وه‌ بووه‌ به‌ بنه‌مای ڕوونکردنه‌وه‌ی ڕه‌فتاری ئێمه‌ له‌ که‌لتووری ڕۆژئاواییدا. ئێوه‌ ئه‌گه‌ر به‌سه‌ر ویسته‌ناوه‌کان و خرۆشانه‌کانتان زاڵ بن، ده‌گوترێت که‌ ڕه‌فتاره‌کانتان ئاوه‌زمه‌ندانه‌ و به‌رپرسیارانه‌یه‌. ئه‌گه‌ر به‌ هه‌ڵبژاردنی خۆتان ئاوه‌زمه‌ندانه‌ نه‌جووڵێنه‌وه‌، ڕه‌فتاری ئێوه‌ به‌ نائه‌خلاقی ده‌زانن، و ئه‌گه‌ر نه‌توانن ئاوه‌زمه‌ندانه‌ بجووڵێنه‌وه‌، ئێوه‌ به‌ نه‌خۆش هه‌ژمار ده‌که‌ن.
به‌ڵام له‌ بنه‌مادا ڕه‌فتاری ئاوه‌زمه‌ندانه‌ چییه‌؟ به‌ شێوه‌ی نه‌رێتی، به‌ مانای نه‌بوونی جۆش و خرۆشی ده‌زانن. بیرکردنه‌وه‌ به‌ ئاوه‌زمه‌ندی ده‌زانن و جۆش و خرۆش به‌ دژه‌ ئاوه‌ز. به‌ڵام نابێ وابزانین حه‌تمه‌ن به‌م شێوه‌یه‌یه‌. هه‌ندێ جار جۆش و خرۆش ئاوه‌زمه‌ندانه‌یه‌، بۆ نموونه‌ کاتێک که‌ هه‌ستی ترستان ده‌بێت، چون مه‌ترسییه‌کی کتوپڕ هه‌ڕه‌شه‌تان ده‌خاته‌ سه‌ر و هه‌ندێ جاریش بیرکردنه‌وه‌ ئاوه‌زمه‌ندانه‌ نییه‌، بۆ نموونه‌ کاتێک به‌ کاتژمێر کاتی خۆتان ته‌رخان ده‌که‌ن بۆ سووڕانه‌وه‌ له‌ تۆڕه‌ کۆمه‌لایه‌تییه‌کان و لای خۆتانه‌وه‌ ده‌ڵێن حه‌تمه‌ن شتێکی گرینگ ده‌دۆزنه‌وه‌.
ڕه‌نگه‌ باشتر بێت ئاوه‌زمه‌ندی به‌پێی باشترین کاری مێشک پێناسه‌ بکه‌ین: بوودجه‌به‌ندیی له‌ش-به‌ڕیوه‌به‌رایه‌تیی ئاو، خوێ، گوولکۆز، و سه‌رچاوه‌کانی دیکه‌ی له‌ش که‌ هه‌ر ڕۆژ که‌ڵکی لێ وه‌رده‌گرین. له‌م ڕوانگه‌یه‌وه‌ ئاوه‌زمه‌ندی یانی ئه‌مه‌ی که‌ سه‌رچاوه‌کان به‌ شێوه‌یه‌ک به‌ کار بێنن یان خه‌زنی بکه‌ن که‌ له‌ که‌شی تایبه‌تی خۆتاندا سه‌رکه‌وتوو بن. گریمانه‌ی ئه‌وه‌ بکه‌ن له‌ دۆخێکی فیزیۆلۆژیی مه‌ترسیداردان، و مێشکتان ئێوه‌ ئاماده‌ ده‌کات بۆ هه‌ڵاتن. مێشک فه‌رمان ده‌دات به‌ ڕژێنه‌کانی سه‌ر گورچیله‌ که‌ ڕێژه‌یه‌کی زۆر کورتیزول بده‌ڵێنن، هۆرمونێک که‌ به‌ خێرایی وزه‌ دروست ده‌کات. له‌ ڕوانگه‌ی مێشکی سێ فاقه‌وه‌، زیادبوونی کتوپڕی کورتیزول شتێکی غه‌ریزی و به‌پێی ویسته‌ناوه‌، نه‌ک ئاوه‌زمه‌ندانه‌. به‌ڵام له‌ تێڕوانینی بوودجه‌به‌ندیی جه‌سته‌، چوونه‌سه‌ره‌وه‌ی کورتیزول ئاوه‌زمه‌ندانیه‌، چونکه‌ مێشکی ئێوه‌ به‌م کاره‌ی سه‌رمایه‌گوزارییه‌کی ئاوه‌زمه‌ندانه‌ بۆ مانه‌وه‌ی ئێوه‌ و منداڵه‌ له‌دایکنه‌بووه‌کانتان ئه‌نجام ده‌دات.
ئه‌گه‌ر مه‌ترسییه‌ک نه‌بایه‌ به‌ڵام جه‌سته‌ی ئێوه‌ بۆ هه‌ڵاتن ئاماده‌ بایه‌، ئایا ڕه‌فتارێکی ئاوه‌زمه‌ندانه‌ ده‌بوو؟ ده‌گه‌ڕێته‌وه‌ بۆ بارودۆخ. وای دانێن ئێوه‌ سه‌ربازێکن و له‌ ناوچه‌یه‌کی شه‌ڕدان که‌ به‌رده‌وام کۆمه‌ڵێک هه‌ڕه‌شه‌ له‌وێدا ده‌رده‌که‌ون. له‌م بارودۆخه‌دا کاری دروست ئه‌وه‌یه‌ که‌ مێشکی ئێوه‌ به‌ شێوه‌ی به‌رده‌وام هه‌ڕه‌شه‌کان پێشبینی بکات. ڕه‌نگه‌ هه‌ندێ جار مه‌زه‌نده‌کردنی نادروست بێت و به‌ بێ ئه‌وه‌ی که‌ مه‌ترسییه‌ک له‌ ئارادابێت، کورتیزولی ئێوه‌ بباته‌ سه‌ره‌وه‌. به‌ مانایه‌ک ده‌کری بڵێین که‌ سه‌رچاوه‌گه‌لێک به‌ بێ هۆ به‌کار هاتوون که‌ ڕه‌نگه‌ دواتر پێویستیتان پێی هه‌بێت، و هه‌ر بۆیه‌ ئاوه‌زمه‌ندانه‌ نییه‌. به‌ڵام له‌ ناوچه‌ی شه‌ڕدا، ئه‌م هۆشداره‌ ناته‌واوه‌ ڕه‌نگه‌ له‌ ڕوانگه‌ی بوودجه‌به‌ندیی جه‌سته‌وه‌ ئاوه‌زمه‌ندانه‌ بێت. ڕه‌نگه‌ له‌و کاته‌دا ڕێژه‌یه‌کی که‌می گلووکۆز یان سه‌رچاوه‌کانی دیکه‌ به‌فیڕۆ بچێت، به‌ڵام له‌ درێژماوه‌دا، چانس و هه‌لی زیاترتان بۆ مانه‌وه‌ ده‌بێت.
ئه‌گه‌ر له‌ ناوچه‌ی شه‌ڕ بگه‌ڕێنه‌وه‌ بۆ ماڵه‌وه‌ و بکه‌ونه‌ ناو که‌شێکی هێمن و پڕئاسایشه‌وه‌ به‌ڵام مێشکتان هه‌روا به‌رده‌وام بێت  له‌ دروستکردنی هۆشداری ساخته‌، حاڵه‌تێک که‌ له‌ که‌سانی تووشبووی کێشه‌ی دڵه‌ڕاوکێی پاش ترۆمادا ده‌رده‌که‌وێت، ڕه‌نگه‌ ئه‌گه‌ر ئه‌و ڕه‌فتاره‌ش بکرێت هێشتا به‌ ئاوه‌زمه‌ندانه‌ له‌قه‌ڵه‌م بدرێت. مێشک خه‌ریکه‌ له‌ هه‌مبه‌ر ئه‌و هه‌ڕه‌شانه‌ی که‌ گومان ده‌کرێت هێشتا هه‌ر هه‌یه‌ پارێزگاری ده‌کات، ئه‌گه‌رچی په‌رچه‌کرداری به‌رده‌وام ده‌بێته‌ هۆی شێوانی بوودجه‌ی له‌شی ئێوه‌. کێشه‌ له‌ باوه‌ڕه‌کانی مێشکی ئێوه‌دایه‌؛ ئه‌م باوه‌ڕانه‌ شیاوی که‌ش و دۆخی نوێی ئێوه‌ نین، و مێشکتان هێشتا گونجاوێتی و هاوسه‌نگیی خۆی وه‌رنه‌گرتووه‌ته‌وه‌. که‌واته‌ ئه‌وه‌ی که‌ ئێمه‌ ناوی لێ ده‌نێین نه‌خۆشیی ده‌روونی، ڕه‌نگه‌ بووجه‌به‌ندیی ئاوه‌زمه‌ندانه‌ی له‌ش بۆ ماوه‌یه‌کی کورت بێت که‌ هێشتا له‌ گه‌ڵ که‌ش و دۆخی تازه‌ی خۆی، له‌گه‌ڵ پێداویستییه‌کانی که‌سانی دیکه‌، و له‌گه‌ڵ به‌رژه‌وه‌ندیی خودی ئێوه‌، وێک نه‌هاتووه‌ته‌وه‌.
هه‌ربۆیه‌، ڕه‌فتاری ئاوه‌زمه‌ندانه‌ به‌مانای سه‌رمایه‌گوزاریی باشی بوودجه‌ی له‌ش له‌ دۆخێکی پێدراودایه‌. کاتێک که‌ به‌ گه‌رم و گوڕی ڕاهێنانێکی وه‌رزشیی ده‌که‌ن، ڕه‌نگه‌ کورتیزولی خوێنتان بچێته‌ سه‌ره‌وه‌ و هه‌ستێکی ناخۆش په‌یدا بکه‌ن، به‌ڵام ئێمه‌ وه‌رزشکردن به‌ شتێکی سرووشتی ده‌زانین چون بۆ ته‌ندروستیی داهاتووی ئێمه‌ سوودمه‌نده‌. چوونه‌سه‌ره‌وه‌ی خه‌ستیی کورتیزولیش ڕه‌نگه‌ ئاوه‌زمه‌ندانه‌ بێت، کاتێک یه‌کێک له‌ هاوکاره‌کانتان ڕه‌خنه‌ له‌ ئێوه‌ ده‌گرێت، چونکه‌ گلوکۆزێکی زیاتر به‌دی دێنێت تاکوو بتوانن شتی نوێ فێر بن.
ئه‌م بۆچوونانه‌ ئه‌گه‌ر به‌ هه‌ند وه‌ربگیرێن ده‌توانن بنه‌مای زۆرێک له‌ دامه‌زراوه‌ پیرۆزه‌کان له‌ کۆمه‌ڵگای ئێمه‌ بهێننه‌ له‌رزه‌. بۆ نموونه‌ له‌ دادگاکان، پارێزه‌ره‌کان بانگه‌شه‌ی ئه‌وه‌ ده‌که‌ن که‌ هه‌ست و سۆزی تۆمه‌تباره‌که‌ له‌ بارودۆخێکی هه‌ستیارانه‌دایه‌ و ئاوه‌زی ئه‌ویان خستووه‌ته‌ ژێر کاریگه‌رییه‌وه‌ و هه‌ر بۆیه‌ ناکرێت ئه‌و به‌ ته‌واوه‌تی به‌ به‌رپرسی کارێک بزانرێت که‌ ئه‌نجامی داوه‌. به‌ڵام له‌ ژێر زه‌خت بوون به‌ مانای ئاوه‌زمه‌ندانه‌نه‌بوون نییه‌ یان ئه‌وه‌ی که‌ مێشکی وه‌ک ده‌ڵێن به‌خرۆشی ئێوه‌، مێشکی وه‌ک ده‌ڵێن ئاوه‌زمه‌ندی ئێوه‌ی په‌ک خستووه‌. زه‌ختی ده‌روونی ده‌توانێت هۆکارێک بێت بۆ ئه‌م بابه‌ته‌ که‌ کۆی مێشکی ئێوه‌ خه‌ریکه‌ سه‌رشاوه‌کان بۆ پاداشتێک که‌ چاوه‌ڕوانێتی به‌کار ده‌هێنێت.
زۆرێک له‌ ڕێکخراوه‌کانی دیکه‌ی کۆمه‌ڵگا له‌ سه‌ر ئه‌م بنه‌مایه‌ دامه‌زراون که‌ زه‌ین له‌ گه‌ڵ خۆیدا له‌ شه‌ڕ و ململانێدایه‌. له‌ ئابووریدا. له‌ مۆدێلی هه‌ڵسوکه‌وتی ڕه‌فتاری سه‌رمایه‌گوزاره‌کان، جیاکارییه‌کی به‌رچاو له‌ نێوان ڕه‌فتاری ئاوه‌زمه‌ندانه‌ و ڕه‌فتاری خرۆشمه‌ندانه‌دا ده‌کرێت. له‌ سیاسه‌تدا ئێمه‌ ڕێبه‌رانێکمان هه‌یه‌ که‌ به‌ دیاریکراوی به‌رژه‌وه‌ندییه‌کانیان دژ به‌ یه‌که‌، بۆ نموونه‌ له‌ ڕابردوودا له‌ قازانجی کارگه‌ پیشه‌ییه‌کان هه‌نگاویان هه‌ڵگرتووه‌ که‌ ئێستا له‌ ژێر کۆنترۆل و به‌ڕێوه‌به‌رایه‌تی خۆیاندایه‌، و له‌ سه‌ر ئه‌و باوه‌ڕه‌ن که‌ به‌ ئاسانی ده‌کرێت هه‌سته‌کانی خۆیان بنێنه‌ لاوه‌ و بڕیارگه‌لێکی ئاوه‌زمه‌ندانه‌ له‌ به‌رژه‌وه‌ندی گشتیدا ده‌ربکه‌ن. له‌ ژێر سێبه‌ری ئه‌م بیرکردنه‌وه‌ به‌ بریق و باقه‌، ئه‌فسانه‌ی مێشکی سێ فاق خۆی حه‌شار داوه‌.
ئێوه‌ ته‌نها یه‌ک مێشکتان هه‌یه‌، نه‌ک سێ مێشک. بۆ تێپه‌ڕین له‌ مللانێ که‌ونینه‌ییه‌که‌ی ئه‌فلاتوون، ڕه‌نگه‌ پێویست بێت که‌ له‌ بنه‌ڕه‌ته‌وه‌ دووباره‌ له‌م باره‌یه‌وه‌ بیر بکه‌ینه‌وه‌ که‌ ئاوه‌زمه‌ندبوون یانی چی؟ به‌رپرسی کرده‌وه‌کانی خۆمان بین یانی چی و ڕه‌نگه‌ ته‌نانه‌ت مرۆڤبوون یانی چی؟
 
 
 
 
 
 
 
 
 
وانه‌ی 2
مێشکی ئێوه‌ تۆڕێکه‌
هه‌زاران ساڵه‌ که‌ مێشکه‌کانی سه‌ر ڕووی زه‌وی له‌باره‌ی مێشکه‌کان بیر ده‌که‌نه‌وه‌. ئه‌ره‌ستوو باوه‌ڕی وابوو که‌ مێشک ژوورۆچکه‌یه‌کی فێنککه‌ره‌وه‌یه‌ بۆ دڵی مرۆڤ، ته‌قریبه‌ن وه‌کوو ڕادیات بۆ ماشین. فه‌یله‌سووفه‌کانی سه‌ده‌کانی ناوه‌ڕاست له‌سه‌ر ئه‌م باوه‌ڕه‌ بوون که‌ قه‌ڵشتگه‌لێکی تایبه‌ت له‌ مێشکدا هه‌یه‌ که‌ پێگه‌ی ڕۆحی مرۆڤه‌. له‌ سه‌ده‌ی نۆزده‌یه‌مدا باڵێکی زانستیی فره‌ لایه‌نگر هه‌بوو به‌ناوی که‌لله‌سه‌رخوێنی که‌ تێێدا مێشک وه‌کوو جه‌ورکێشێک له‌به‌رچاو ده‌گیرا که‌ هه‌ر به‌شێکی یه‌کێک له‌ تایبه‌تمه‌ندییه‌ مرۆییه‌کان وه‌کوو هیمه‌تبه‌رزی، وێرانکاری، یان عه‌شق به‌دی دێنێت.
ژوورۆچکه‌ی فێنککه‌ره‌وه‌، جێگه‌ی ڕۆح، جه‌ورکێش-هه‌موو ئه‌مانه‌ ته‌نها و ته‌نها کۆمه‌ڵێک خوازه‌ن که‌ بۆ یارمه‌تیدانی تێگه‌یشتن له‌ ماهییه‌تی مێشک و چۆنێتی کرده‌وه‌ی به‌دی هاتوون.
ئه‌مڕۆش بابه‌ت و وه‌کوو ده‌ڵێن ڕاستیگه‌لێکی زۆر له‌باره‌ی مێشک باس ده‌کرێن که‌ ئه‌وانیش له‌ بنه‌مادا خوازه‌ن. ئه‌گه‌ر بیستووتانه‌ که‌ ده‌ڵێن لای چه‌پی مێشکی ئێوه‌ لۆژیکگه‌رایه‌ و لای ڕاستی داهێنه‌ر، ئه‌مه‌ ته‌نها خوازه‌یه‌که‌. نموونه‌ی دیکه‌ی ئه‌م بۆچوونه‌ ئه‌مه‌یه‌‌ که‌ مێشکی ئێوه‌ سیسته‌مێکی ((1)) ی هه‌یه‌ بۆ وه‌ڵامه‌ ویسته‌ناوییه‌ خێراکان و ((سیسته‌مێکی 2))ی هه‌یه‌ بۆ کرده‌وه‌ی هێواشتر و بیرمه‌ندانه‌تر، که‌ ئه‌م چه‌مکانه‌ له‌ کتێبی "بیرکردنه‌وه‌ی خێرا و هێواش" نوسینی دانییه‌ل کانمه‌ن ناسێنراون.(هه‌ڵبه‌ت کانمه‌ن به‌ ڕاشکاوی وتوویه‌تی که‌ سیسته‌مه‌کانی 1 و 2 خوازه‌گه‌لێک له‌باره‌ی زه‌ینن، به‌ڵام زۆر جار وا وێنا ده‌کرێت که‌ ئه‌مانه‌ کۆمه‌ڵێک پێکهاتن له‌ مێشکدا.) هه‌ندێک له‌ زانستمه‌نده‌کان زه‌ینی مرۆڤیان به‌ شێوه‌ی کۆمه‌ڵێک((ئه‌ندامی زه‌ینی)) بۆ ترس، هاودڵی، ئێره‌یی، و بابه‌ته‌ ده‌روونییه‌ په‌ره‌سه‌ندووه‌کان بۆ مانه‌وه‌ باس ده‌که‌ن، به‌ڵام پێکهاتی خودی مێشک به‌م شێوه‌یه‌ نییه‌. مێشکی ئێوه‌ به‌ چالاکی ((هه‌ڵنابێت))، وه‌کوو بڵێی هه‌ندێ شوێنی هه‌ڵکراو و هه‌ندێ شوێنی کوژراوه‌. مێشک بیره‌وه‌رییه‌کان وه‌کوو فایلی کۆمپیوته‌ری خه‌زن ناکات که‌ دواتر بتوانێت هه‌ڵیانهێنجێته‌وه‌ و بیانکاته‌وه‌. ئه‌م بۆچوونانه‌ کۆمه‌ڵێک خوازه‌ن که‌ به‌پێی باوه‌ڕگه‌لێک له‌باره‌ی مێشک به‌دی هاتوون و ئێستا کۆن بوون.
به‌ڵام ئه‌گه‌ر مێشک به‌ڕاستی وه‌کوو ئه‌م خوازانه‌ ئیش ناکات و بۆچوونی مێشکی سێ فاقیش جگه‌ له‌ ئه‌فسانه‌یه‌ک هیچی دیکه‌ نییه‌، که‌واته‌ ئێمه‌ چ جۆره‌ مێشکێکمان هه‌یه‌ که‌ ئێمه‌ی به‌ شێوه‌ی ئه‌م گیانداره‌ لێ کردووه‌ وا هه‌ین؟ چ جۆر مێشکێک توانایی هاوکاری کردن، توانستی فێربوونی زمان، و توانستی مه‌زه‌نده‌کردنی هزر و هه‌ستی ئه‌وانی دی ده‌دات به‌ ئێمه‌؟ بۆ دروستبوونی زه‌ینێکی مرۆیی چ جۆر مێشکێک پێویسته‌؟
وه‌ڵامی ئه‌م پرسیارانه‌ به‌ بابه‌تێکی گرینگ ده‌ست پێ ده‌کات. مێشکی ئێوه‌ تۆڕێکه‌-کۆمه‌ڵێکی پێکهاتوو له‌ پاژه‌کان که‌ پێکه‌وه‌ هه‌ڵپێکراون تاکوو وه‌کوو یه‌که‌یه‌ک ئیش بکه‌ن. ئێوه‌ به‌ دڵنیاییه‌وه‌ له‌گه‌ڵ تۆڕه‌کانی دیکه‌ که‌ له‌ ده‌وری ئێمه‌دان ناسیاوه‌تیتان هه‌یه‌. ئه‌نته‌رنێت تۆڕێکه‌ له‌ مه‌کینه‌یه‌کی پێکه‌وه‌گرێدراو. تۆڕێکی کارێز ئاسا له‌ شوێنه‌ ژێره‌ زه‌وینییه‌کانه‌ که‌ له‌ ڕێگه‌ی توونێله‌وه‌ پێکه‌وه‌ گرێ دراون. تۆڕی کۆمه‌ڵایه‌تیی ئێوه‌ کۆمه‌ڵێک که‌سی پێکه‌وه‌گرێدراون. مێشکی ئێوه‌ش له‌ئاستی خۆی تۆڕێکی پێکهاتووه‌ له‌ 128 ملیار نۆرۆن که‌ له‌ ڕێگه‌ی پێکهاتێکی یه‌کانگیری گه‌وره‌ و چه‌ماوه‌وه‌‌ پێکه‌وه‌ گرێ دراون.
تۆڕی مێشک خوازه‌ نییه‌. باسێکه‌ که‌ له‌ باشترین دۆزراوه‌کانی زانستیی ئێستا له‌باره‌ی په‌ره‌سه‌ندنی مێشک و چۆنێتی پێکهات و کارکردییه‌وه‌ به‌دی هاتووه‌. و وه‌کوو ده‌بینن ئه‌م پێکهاته‌ تۆڕییه‌، ئێمه‌ هه‌نگاوێک له‌م بابه‌ته‌ نێزیکتر ده‌کاته‌وه‌ که‌ چ شتێک مێشک ئێوه‌ وه‌ها به‌توانا ده‌کات تاکوو زه‌ینتان به‌دی بێنێت.
چۆناوچۆن 128 ملیار نۆرۆن ده‌بن به‌ تۆڕێکی یه‌کانگیری مێشک؟ به‌ ده‌ربڕینێکی گشتی، هه‌ر نۆرۆنێک وه‌کوو دارێکی بچووک دێته‌ به‌رچاو که‌ کۆمه‌ڵێک لقی چڕ و پڕی له‌ سه‌ره‌وه‌ هه‌یه،‌ ناوقه‌دێکی بڵند، و ڕیشه‌گه‌لێکیشی له‌ خواره‌وه‌ هه‌یه‌. (به‌ڵێ ده‌زانم لێره‌ له‌ خوازه‌ که‌ڵکم وه‌رگرتووه‌!) لقه‌ چڕوپڕه‌کان که‌ ناویان نراوه‌ دێندریت، سیگناڵه‌کان له‌ نۆرۆنه‌کانی دیکه‌وه‌ ده‌گرن و ناوقه‌د که‌ به‌ ئاکسۆن ناوی ده‌برێت، سیگناڵه‌کان له‌ ڕێگه‌ی ڕیشه‌کانی خۆی بۆ نۆرۆنه‌کانی دیکه‌ ده‌نێریت.
ئه‌م 128 ملیار نۆرۆنه‌ی ئێوه‌ شه‌و و ڕۆژ پێکه‌وه‌ له‌ په‌یوه‌ندی دان. کاتێک نۆرۆنێک ده‌ته‌قێنێت، سیگناڵێکی ئه‌له‌کتریکی له‌ ناوقه‌د و ڕیشه‌کان ده‌که‌وێته‌ گه‌ڕ. ئه‌م سیگناڵه‌ ده‌بێته‌ هۆی ئه‌وه‌ی که‌ ڕیشه‌کان جۆره‌ ماده‌یه‌کی کیمیایی له‌ نێو درزی نۆرۆنه‌کان که‌ سیناپسی پێ ده‌ڵێن به‌ره‌ڵڵا بکات. ئه‌م ماده‌ کیمیاییانه‌ له‌ سیناپس تێده‌په‌ڕن و ده‌گه‌نه‌ لقه‌ سه‌رووتره‌کانی نۆرۆنی دیکه‌، و ده‌بنه‌ هۆی ئه‌وه‌ی که‌ ئه‌و نۆرۆنه‌ش بته‌قێنێت، و به‌م شێوه‌یه‌یه‌ که‌ نۆرۆنێک زانیاریی ده‌دات به‌ نۆرۆنه‌کانی دیکه‌.
ئه‌م ڕێکخستنه‌ی دێندێریته‌کان، ئاکسۆن، و سیناپسه‌کان هه‌موو 128 ملیار نۆرۆنه‌که‌ پێکه‌وه‌ گرێ ده‌دات. بۆ ئه‌وه‌ی بابه‌ته‌که‌ ساده‌تر بکه‌ینه‌وه‌، به‌ هه‌موو ئه‌م ڕێکخستنه‌ ده‌ڵێین ((خولگه‌به‌ندی مێشک)).
تۆڕی مێشکی ئێوه‌ به‌رده‌وام هه‌ڵکراوه‌ و له‌ ئیشدایه‌. نۆرۆنه‌کانی  مێشکی ئێوه‌ هیچ کات به‌ بێکاری دانانیشن تاکوو پاڵنه‌رێک له‌ جیهانی ده‌ره‌وه‌ ببێته‌ هۆی چالاکییان. به‌ڵکوو هه‌موو نۆرۆنه‌کانی ئێوه‌ به‌رده‌وام له‌ ڕێگه‌ی خولگه‌کانی خۆیانه‌وه‌ پێکه‌وه‌ له‌گه‌ڵ یه‌کتر له‌ گفتوگۆدان. ڕه‌نگه‌ په‌یوه‌ندییه‌کانیان به‌پێی ئه‌و ڕووداوانه‌ی که‌ له‌ دونیا و ناو جه‌سته‌ی ئێوه‌دا ڕوو ده‌دات، به‌هێزتر یان لاوازتر ببێت، به‌ڵام گفتوگۆ تا ساتی مه‌رگ هه‌رگیز ڕاناوه‌ستێ.
په‌یوه‌ندیی له‌ مێشکی ئێوه‌دا ئه‌نجامی هاوسه‌نگیی نێوان خێرایی و تێچووه‌. هه‌ر نۆرۆنێک زانیارییه‌کان به‌ شێوه‌ی ڕاسته‌وخۆ ته‌نها بۆ‌ چه‌ند هه‌زار نۆرۆنی دیکه‌ ده‌گوازێته‌وه‌، و له‌ نێزیکه‌ی چه‌ند هه‌زار نۆرۆنیش زانیاری وه‌رده‌گرێت، که‌ ده‌بێته‌ هۆی دروستبوونی زیاتر له‌ پانسه‌د تریلیۆن په‌یوه‌ندی و هه‌ڵپێکرانی نۆرۆن به‌ نۆرۆنه‌وه‌. ئه‌مه‌ به‌ڕاستی ڕه‌قه‌مێکی گه‌وره‌یه‌، به‌ڵام ئه‌گه‌ر هه‌ر نۆرۆنێک به‌ شێوه‌ی ڕاسته‌وخۆ له‌گه‌ڵ هه‌موو نۆرۆنه‌کانی دیکه‌دا قسه‌ی ده‌کرد، ئه‌م ڕه‌قه‌مه‌ به‌ شێوه‌یه‌کی سه‌رنجڕاکێش زیاتر ده‌بوو. ژماره‌ی هه‌ڵپێکرانێکی ئاوه‌ها پێکهاتێک به‌ ئه‌ندازه‌یه‌ک زۆر ده‌بوو که‌ سه‌رچاوه‌کانی مێشک بۆ به‌رده‌وامبوونی مانه‌وه‌ی به‌شی نه‌ده‌کرد و که‌م ده‌بوو.
دێندیریته‌کان    ئاکسیۆن    سیناپس  له‌شی خانه‌یی    نێونجییه‌ ده‌مارییه‌کان
نۆرۆنه‌کان و خولگه‌به‌ندییان
که‌واته‌ ئێوه‌ ڕێکخستنێکی ئابووریمه‌ندانه‌ترتان بۆ خولگه‌کانی خۆتان هه‌یه‌ که‌ تا ڕاده‌یه‌ک له‌ سیسته‌می جیهانیی گه‌شته‌ ئاسمانییه‌کان ده‌چێت.(به‌ڵێێێ، ئه‌مه‌ش دیسان خوازه‌یه‌که!‌). سیسته‌می گه‌شتی ئاسمانی تۆڕێکه‌ که‌ له‌ نێزیکه‌ی حه‌ڤده‌ هه‌زار فڕۆکه‌خانه‌ له‌ هه‌موو دونیادا پێک دێت. له‌ حاڵێکدا له‌ مێشکی ئێوه‌دا سیگناڵه‌ ئه‌له‌کتریکی و کیمیاییه‌کان ده‌گوازرێته‌وه‌ به‌ڵام له‌م تۆڕانه‌دا موسافیره‌کان (و ئه‌گه‌ر به‌ختیان هه‌بێت شتومه‌که‌کانیان) ده‌گوازرێنه‌وه‌. له‌ هه‌ر فڕۆکه‌خانه‌یه‌ک هه‌ندێ گه‌شتی ڕاسته‌وخۆ بۆ هه‌ندێ فڕۆکه‌خانه‌ی دیکه‌ هه‌یه‌ به‌ڵام نه‌ک بۆ هه‌موویان. ئه‌گه‌ر بڕیار بایا له‌ هه‌ر فڕۆکه‌خانه‌یه‌ک بۆ فڕۆکه‌خانه‌یه‌کی دیکه‌ گه‌شت هه‌بێت، قه‌ره‌باڵغیی ئاسمانیی به‌ ڕاده‌ی ملیاران گه‌شت له‌ ڕۆژێکدا به‌رز ده‌بوویه‌وه‌ و و کۆی سیسته‌م تووشی که‌مبوونی سووته‌مه‌نیی و فڕۆکه‌وان و ڕووبه‌ری نیشتنه‌وه‌(باند فرودگاه) ده‌بوویه‌وه‌ و له‌ دواجاردا هه‌ڵده‌وه‌شایه‌وه. به‌ڵام له‌و لاشه‌وه‌ هه‌ندێک له‌ فڕۆکه‌خانه‌کان وه‌کوو جه‌مسه‌رێکی گه‌شتکردن ده‌جووڵێنه‌وه‌ و قورسایی ئه‌م ئه‌رکه‌ له‌سه‌ر شانی فڕۆکه‌کانی دیکه‌ هه‌ڵده‌گرن. بۆ نموونه‌ له‌ شاری لینکۆلن له‌ ویلایه‌تیی نێبراسکا گه‌شتێکی راسته‌وخۆ بۆ ڕۆمای پایته‌ختی ئیتالیا بوونی نییه‌، هه‌ر بۆیه‌ ده‌بێت سه‌ره‌تا بۆ جه‌مسه‌رێکی وه‌کوو فڕۆکه‌خانه‌ی نێوده‌وڵه‌تی ئارک له‌ نیۆجێرسی بڕۆین و دواتر له‌وێوه‌ گه‌شتێکی دوور و درێژترتان هه‌بێت تاکوو ئێوه‌ له‌م جه‌مسه‌ره‌وه‌ ببات بۆ ڕۆما. ته‌نانه‌ت ڕه‌نگه‌ سێ گه‌شت بکه‌ن و له‌ ئاڕاسته‌ی خۆتان به‌ دوو جه‌مسه‌ری گه‌شتکردندا تێپه‌ڕن. سیسته‌می جه‌مسه‌ر، چه‌ماوه‌ و پێوه‌رهه‌ڵگره‌، و بڕبڕه‌ی پشتی گه‌شته‌ نێوده‌وڵه‌تییه‌کان پێک دێنێت. ئه‌م سیسته‌مه‌ بوار به‌ هه‌موو فڕۆکه‌خانه‌کان ده‌دات که‌ له‌ ئاستی دونیادا به‌شدارییان هه‌بێت ئه‌گه‌رچی زۆرتر سه‌رنجیان له‌سه‌ر گه‌شته‌ خۆجێیه‌کانه‌.
تۆڕی مێشکی ئێوه‌ش تا ڕاده‌یه‌کی زۆر هه‌ر به‌م شێوه‌یه‌ ڕێکخراوه‌. نۆرۆنه‌کانیان له‌ شێوه‌ی کۆمه‌ڵه‌ هێشوویه‌ک ده‌سته‌به‌ندیی ده‌کرێن که‌ وه‌کوو فڕۆکه‌خانه‌کانن. زۆربه‌ی خاله‌ گرێدراوه‌کانی هاتنه‌ژووره‌وه‌ و چوونه‌ده‌ره‌وه‌ی هێشوویه‌ک خاڵی گرێدراوی خۆجێیین، به‌ شێویه‌ک که‌ هێشوو وه‌کوو فڕۆه‌خانه‌یه‌ک زیاتر قه‌ره‌باڵغیی خۆجێیی ده‌گوازێته‌وه‌. سه‌ره‌ڕای ئه‌مه‌ش هه‌ندێک له‌ هێشووه‌کان وه‌کوو جه‌مسه‌ری پێوه‌ندی ده‌جووڵێنه‌وه‌. ئه‌وان خاڵی گرێدراوی چڕوپڕیان له‌گه‌ڵ زۆرێک له‌ هێشووه‌کانی دیکه‌‌ هه‌یه‌، و هه‌ندێک له‌ ئاکسیۆنه‌کانیان تا خاڵه‌ دووره‌ده‌سته‌کانی مێشک درێژ ده‌بنه‌وه‌ و وه‌کوو خاڵی گرێدان له‌ ڕێگای دووره‌وه‌ ده‌جووڵێنه‌وه‌. جه‌مسه‌ره‌کانی مێشک، وه‌کوو جه‌مسه‌ره‌کانی فڕۆکه‌خانه‌، ده‌بنه‌ هۆی کارامه‌یی سیسته‌مێکی ئاڵۆز. ئه‌وان هه‌لی به‌شداری بۆ نۆرۆنه‌کان له‌ ئاستێکی سه‌رانسه‌ریدا ده‌ڕه‌خسێنن، ئه‌گه‌رچی هه‌وڵه‌کانیان زیاتر له‌سه‌ر ئاستی ناوخۆیی چڕ بووه‌ته‌وه‌. جه‌مسه‌ره‌کان بڕبڕه‌ی پشتی په‌یوه‌ندییه‌کان له‌ سه‌رتاسه‌ری مێشکدا دروست ده‌که‌ن.
 
هێشووی نۆرۆنه‌کان که‌ له‌ڕێگه‌ی جه‌مسه‌ره‌کانه‌وه‌ پێکه‌وه‌ گرێدراون.
 
جه‌مسه‌ره‌کان ژێرخانگه‌لێکی زۆر گرینگ و ژیانه‌کین. کاتێک که‌ جه‌مسه‌رێکی فڕۆکه‌خانه‌یه‌کی گه‌وره‌ وه‌کوو نیوئارک یان فڕۆکه‌خانه‌ی هیترۆی له‌نده‌ن داده‌خرێت، له‌ هه‌موو دونیادا ده‌بینین که‌ گه‌شته‌کان دوا ده‌که‌ون یان گه‌شته‌کان ناکرێن. ده‌ی وێنای ئه‌وه‌ بکه‌ن که‌ جه‌مسه‌رێکی مێشک له‌ کار بکه‌وێت، ئه‌وکات چ ڕوو ده‌دات. خه‌سار و زیانی جه‌مسه‌ره‌کانی مێشک له‌گه‌ڵ خه‌مۆکی، شیزۆفێرنیا، دیسلێکسی(خوێندن بشێوی)، ئازاری چه‌ندقات، دێمانس(له‌ناوچوونی ئاوه‌ز)، نه‌خۆشی پاریکینسۆن و کێشه‌ ده‌روونییه‌کانی دیکه‌دا له‌ په‌یوه‌ندی دایه‌. جه‌مسه‌ره‌کان ئه‌و خاڵانه‌ن که‌ ناسکن و به‌ر خه‌سار ده‌که‌ون، چون وه‌کوو خاڵه‌ دروستکه‌ره‌کانی کارامه‌یی ده‌جووڵێنه‌وه‌-ئه‌وان کرده‌وه‌ی مێشکی مرۆڤ له‌ له‌شی مرۆڤدا به‌دی دێنن، به‌ بی ئه‌وه‌ی سه‌رچاوه‌کانی بوودجه‌ی له‌ش ته‌واو بێت. 
ئه‌م پێکهاته‌ ناوازه و به‌هێزه‌ی جه‌مسه‌ره‌کانی مێشک به‌هۆی هه‌ڵبژارده‌ی سرووشتییه‌وه‌ پۆڕاوه‌ و هاتووه‌ته‌ ئاراوه‌. زانستمه‌نده‌کان وا مه‌زه‌نده‌ ده‌که‌ن که‌ به‌ درێژایی په‌ره‌سه‌ندن، نۆرۆنه‌کان به‌هۆی ئه‌مه‌وه‌ بوون به‌م شێوه‌ تۆڕییه‌ که‌ به‌هێز، خێرا و له‌ هه‌مان کاتدا له‌ ڕووی وزه‌وه‌ کارامه‌یه‌، و ئه‌وه‌نده‌ش بچووکه‌ که‌ له‌ ناو که‌له‌سه‌ری ئێوه‌دا جێی ببێته‌وه‌.
تۆڕی مێشکی ئێوه‌ جێگیر نییه‌، به‌ڵکوو به‌رده‌وام له‌گۆڕان دایه‌. هه‌ندێک له‌ گۆڕانه‌کان زۆر خێران. خولگه‌کانی مێشکی ئێوه‌ هه‌ندێک ماده‌ی کیمیایی هه‌یه‌ که‌ خاڵی گرێدراوی نێوان نۆرۆنه‌کان پڕ و ته‌واو ده‌کات. ئه‌م ماده‌ کیمیاییانه‌ له‌وانه‌ گلۆتامات، سێرۆتۆنین و دوپامین، به‌ نێونجییه‌کانی ده‌مار ناو ده‌برێن، و تێپه‌ڕینی سیگناڵه‌کان له‌ سیناپس ئاسانتر یان سه‌ختتر ده‌که‌نه‌وه‌. ئه‌مانه‌ وه‌کوو کارمه‌ندانی فڕۆکه‌خانه‌ن وا-ئه‌رکه‌کانی تیکیت، پشکنین، کۆنترۆڵی فڕینن-که‌ ده‌توانن جووڵه‌ی موسافیره‌کان له‌ فڕۆکه‌خانه‌ خێراتر یان هێواشتر بکه‌ن، و به‌ بێ ئه‌وان قه‌ت ناتوانین گه‌شت بکه‌ین. ئه‌م گۆڕانکارییانه‌ له‌ تۆڕه‌که‌دا به‌ شێوه‌ی سات به‌ سات و به‌رده‌وام ڕوو ده‌دات، ئه‌گه‌رچی پێکهاتی فیزیکیی مێشکی ئێوه‌ به‌ بێ هیچ گۆڕانێک بێته‌ به‌رچاو. سه‌ره‌ڕای ئه‌مه‌ش هه‌ندێک له‌و‌ ماده‌ کیمیاییانه‌ له‌وانه‌ سیرۆتۆنین و دوپامین، ده‌توانن له‌سه‌ر نێونجییه‌کانی ده‌ماری دیکه‌ش کاریگه‌ری دانێن و کاریگه‌رییان زیاتر یان که‌متر بکه‌ن. کاتێک ماده‌ کیمیاییه‌کانی مێشک به‌م شێوه‌یه‌ ده‌جووڵێنه‌وه‌، پێیان ده‌ڵێین هاوسه‌نگکه‌ره‌وه‌‌کانی ده‌مار. ئه‌وان وه‌کوو دۆخی که‌شوهه‌وا له‌ نێوان فڕۆکه‌خانه‌کاندان. کاتێک هه‌وا خۆشه‌، فڕۆکه‌کان به‌ توندی ده‌فڕن. کاتێک تۆفانه‌، گه‌شته‌کان دوا ده‌که‌ون یان ئاڕاسته‌کانیان ده‌گۆڕێت. هاوسه‌نگکه‌ره‌وه‌کانی ده‌مار و نیونجییه‌کانی ده‌مار له‌سه‌ر یه‌ک ئه‌م ئه‌گه‌ره‌ دێننه‌ پێشه‌وه‌ که‌ به‌ یه‌ک پێکهاتی تاقانه‌، به‌ تریلیۆن سه‌رچه‌شن و نموونه‌ی چالاکیی جیاواز هه‌بێت.
گؤڕانه‌کانی دیکه‌ی تۆڕه‌که‌ تا ڕاده‌یه‌ک هێواشن. ڕێک به‌و شێوه‌یه‌ی که‌ فڕۆکه‌خانه‌کان تێرمیناڵه‌کانی خۆیان دروست ده‌که‌ن یان نۆژه‌نی ده‌که‌نه‌وه‌، مێشکی ئێوه‌ش به‌رده‌وام خه‌ریکی نۆژه‌نکردنه‌وه‌ و بیناکردنه‌وه‌یه‌‌. هه‌ندێک له‌ نۆرۆنه‌کان ده‌مرن، و له‌ هه‌ندێک له‌ به‌شه‌کانی دیکه‌ی مێشکی مرۆڤ، نۆرۆنگه‌لێکی نوێ له‌دایک ده‌بنه‌وه‌. ژماره‌ی خاڵه‌ گرێدراوه‌کان زیاتر یان که‌متر ده‌بن، و کاتێک نۆرۆنه‌کان پێکه‌وه‌ چالاک ده‌بن، هێزی گرێدراوێتی زیاتر ده‌بێت و له‌ حاڵه‌ته‌کانی دیکه‌دا هێزیان که‌متر و لاوازتر ده‌بێت. ئه‌م گۆڕانکارییانه‌ نموونه‌یه‌ک له‌و شته‌ن که‌ زانستمه‌نده‌کان پێیان ده‌ڵێن چه‌مانه‌وه‌یی (plasticity) و له‌ هه‌موو ته‌مه‌نی ئێوه‌دا ڕوو ده‌ده‌ن و دێنه‌ ئاراوه‌. هه‌ر کاتێک شتێک فێر ده‌بن-بۆ نموونه‌ ناوی هاوڕێیه‌کی نوێ یان هه‌ندێ بابه‌تی سه‌رنجڕاکێش له‌ هه‌واڵه‌کان،-ئه‌م ئه‌زموونه‌ له‌ خولگه‌کانتان کۆدگوزاری ده‌بێت، به‌ شێویه‌ک که‌ ده‌توانن به‌ بیریان بهێننه‌وه‌ و به‌ درێژایی کات، ئه‌م کۆدگوزارییانه‌ ده‌توانن ئه‌و خولگه‌یه‌ بگۆڕن.
تۆڕه‌که‌ی ئێوه‌ له‌ ڕوویه‌کی دیکه‌شه‌وه‌ هه‌ر بزۆزه‌. کاتێک نۆرۆنه‌کان لایه‌نی به‌ر قسه‌یان ده‌گۆڕن، نۆرۆنێکی تاقانه‌ ده‌توانێت ڕۆڵگه‌لی جیاواز بگرێته‌ ئه‌ستۆ. بۆ نموونه‌ توانایی ئێوه‌ بۆ بینین په‌یوه‌ندییه‌کی وه‌ها توندوتۆڵی له‌گه‌ڵ ناوچه‌یه‌ک له‌ مێشکی ئێوه‌دا هه‌یه‌ که‌ پیی ده‌ڵێن توێژی پێشه‌وه‌ی سه‌ر که‌ ئه‌و ناوچه‌یه‌ به‌ زۆری پێی ده‌ڵێن توێژی بینین. به‌ڵام نۆرۆنه‌کانی ئه‌م ناوچه‌یه‌ به‌ زۆری زانیارییه‌کانی په‌یوه‌ندیدار له‌گه‌ل بیستن و هه‌ڵمسانیش ده‌گوازێته‌وه‌. له‌ ڕاستیدا ئه‌گه‌ر که‌سێک وا بینایی ئاسایی هه‌یه‌، بۆ ماوه‌ی چه‌ند ڕۆژ چاوبه‌ند بده‌ن له‌ چاوی و فێری خوێندنی خه‌تی بره‌یلی بکه‌ن، نۆرۆنه‌کانی ئه‌و ناوچه‌یه‌ له‌ توێژی بینایی زیاتر، تایبه‌ت ده‌کرێن به‌ هه‌ستی هه‌ڵمسان. ئێسته‌ ئه‌گه‌ر چاوبه‌نده‌که‌ لابه‌ن، ئه‌م کاریگه‌رییه‌ پاش 24 کاتژمێر له‌ناو ده‌چێت. به‌شێوه‌یه‌کی هاوشێوه‌ کاتێک منداڵانێک به‌ ئاومراوریی چاو له‌ دایک ده‌بن، به‌م مانایه‌یه‌ که‌ مێشکیان هیچ جۆره‌ خاڵی وه‌رگرتنی بینایی نییه‌، نۆرۆنه‌کانی توێژی بینایی بۆ هه‌سته‌کانی دیکه‌ به‌کار دێنن.
هه‌ندێک له‌ نۆرۆنه‌کان له‌ مێشکی ئێوه‌دا ئاوه‌ها خاڵگه‌لێکی گرێدراوی چه‌ماوه‌یان هه‌یه‌ که‌ ئیشی سه‌ره‌کییان ئه‌نجامدانی ئه‌رکی جۆراوجۆره‌. نموونه‌یه‌ک له‌وه‌ به‌شێک‌ له‌ توێژی به‌ناوبانگی پێشه‌وه‌ی ته‌وێل به‌ناوی توێژی پێشه‌وه‌ی ته‌وێڵی پشته‌وه‌-نێونجییه‌. ئه‌م ناوچه‌یه‌ له‌ مێشک هه‌میشه‌ له‌ بوودجه‌به‌ندیی مێشک به‌شداریی هه‌یه‌، به‌ڵام له‌ هه‌مان کاتدا به‌شێوه‌ی گشتی له‌ یاده‌وه‌ری، جۆش و خرۆش، تێگه‌یشتنی هه‌سته‌کی، بڕیاردان، ئازار، بڕیاری ئه‌خلاقی، خه‌یاڵکردن، زمان، هاودڵی، و شته‌کانی دیکه‌ش به‌شداره‌.
به‌گشتی هیچ نۆرۆنێک کارکردێکی ده‌روونناسانه‌ی تاقانه‌ی نییه‌، ئه‌گه‌رچی ڕه‌نگه‌ نۆرۆنێک له‌ کارکردگه‌لێکی تایبه‌تدا به‌شدار بێت. ته‌نانه‌ت کاتێک که‌ زانستمه‌نده‌کان ناوچه‌یه‌ک له‌ مێشک به‌پێی کارکرده‌که‌ی ناوده‌نێن، وه‌کوو((توێژی بینایی)) یان ((تۆڕی زمانی))، ئه‌م ناوانه‌ به‌گشتی ده‌رخه‌ری فۆکۆس و وردبوونه‌وه‌ی زانستمه‌ند له‌و کاته‌دایه‌، نه‌ک ئه‌وه‌ی که‌ ئه‌و به‌شه‌ له‌ مێشک ئه‌رکێکی دیاریکراوی له‌ ئه‌ستۆدا بێت. مه‌به‌ستم ئه‌وه‌ نییه‌ که‌ هه‌ر نۆرۆنێک ده‌توانێت هه‌ر کارێک ئه‌نجام بدات، به‌ڵام مه‌به‌ست ئه‌وه‌یه‌ که‌ هه‌ر نۆرۆنێک ده‌توانێت زیاتر له‌ کارێک ئه‌نجام بدات، ڕێک وه‌کوو ئه‌وه‌ی که‌ تاقه‌ فڕۆکه‌خانه‌یه‌ک ده‌توانێت بۆ فڕینی فڕۆکه‌کان، فرۆشتنی تیکێت، و پێشکه‌شکردنی خوارده‌مه‌نی به‌ کوالێتی خواره‌وه‌، که‌ڵکی لێ وه‌ربگیرێت. 
له‌ لایه‌کی دیکه‌وه‌، گرووپه‌ جیاوازه‌کانی نۆرۆنه‌کان ده‌توانن ئه‌نجامگه‌لێکی یه‌کسان دروست بکه‌ن. هه‌ر ئێستا ئه‌مه‌ تاقی که‌نه‌وه‌: ده‌ستتان بۆ ئه‌و شته‌ی وا له‌ به‌رده‌متان دایه‌ درێژ که‌نه‌وه‌، بۆ نموونه‌ بۆ مۆبایل یان چاکلیتێک. دواتر ده‌ستتان بکێشنه‌وه‌ دواوه‌ و دیسان به‌ هه‌مان شێوه‌ درێژی بکه‌نه‌وه‌. ته‌نانه‌ت ده‌ست درێژکردنه‌وه‌یه‌کی ئاسایی وه‌کوو ئه‌مه‌، ئه‌گه‌ر زیاتر له‌ یه‌ک جار ئه‌نجام بدرێت، ده‌شێت به‌ سه‌رپشکیی کۆمه‌ڵێکی جیاواز له‌ نۆرۆنه‌کان بێت. به‌م دیارده‌یه‌ ده‌ڵێن پێکه‌ڤه‌یی (degeneracy).
زانستمه‌نده‌کان وا مه‌زنده‌ ده‌کن که‌ هه‌موو سیسته‌مه‌ زینده‌ورناسییه‌کان پێکه‌ڤه‌ییان هه‌یه‌. بۆ نموونه‌ له‌ جێنێتیکدا، لێکدراوگه‌لێکی جیاواز له‌ جێنه‌کان ده‌توانێت ڕه‌نگی چاوی یه‌کسان دروست بکات. هه‌ستی بۆنکردنی ئێوه‌ش له‌سه‌ر هه‌مان بنه‌مای پێکه‌ڤه‌یی ئیش ده‌کات، و کۆئه‌ندامی به‌رگریی ئێوه‌ش به‌ هه‌مان شێوه‌. سیسته‌مه‌کانی گواستنه‌وه‌ش پێکه‌ڤه‌یییان هه‌یه‌. ئێوه‌ ده‌توانن له‌ڕێگه‌ی هێڵه‌ ئاسمانییه‌ جۆراوجۆره‌کان، یان له‌ ڕێگه‌ی گه‌شته‌ جۆراوجۆره‌کان، به‌ مۆدێلی جۆراوجۆر له‌ فڕۆکه‌، له‌ سه‌ر کورسییه‌کی جیاواز، و یان له‌گه‌ڵ پێشواز و مێواندارێکی جیاواز له‌ له‌نده‌نه‌وه‌ بۆ ڕۆما بڕۆن. یاریده‌ده‌ری فڕۆکه‌وان ده‌توانێت ئیشی فڕۆکه‌وانه‌که‌ له‌ ئه‌ستۆ بگرێت. پێکه‌ڤه‌یی له‌ مێشکدا به‌و مانایه‌یه‌ که‌ کرده‌وه‌ و ئه‌زموونه‌کانی ئێوه‌ ده‌توانێت به‌ شێوه‌ی جۆراوجۆر دروست ببێت. بۆ نموونه‌ هه‌ر کاتێک هه‌ست به‌ ترس ده‌که‌ن، مێشکی ئیوه‌ ڕه‌نگه‌ له‌ڕێگه‌ی کۆمه‌ڵه‌ نۆرۆنێکی جیاوازه‌وه‌ ئه‌و هه‌سته‌ی دروست کردبێت.
ئێسته‌ بینیمان که‌ چه‌نده‌ به‌سووده‌ که‌ مێشک وه‌کوو تۆڕێک بناسین. ئه‌م ڕوانگه‌یه‌ ڕێژه‌یه‌کی زۆر له‌ ڕه‌فتاری بزۆزی مێشک ڕوون ده‌کاته‌وه‌. –گۆڕانکاریی هێواش له‌ڕێگه‌ی چه‌مانه‌وه‌یی، گۆڕانکاریی خێراتر له‌ڕێگه‌ی نێونجییه‌کانی ده‌مار و هاوسه‌نگکه‌ره‌وه‌کانی ده‌مار، و چه‌مانه‌وه‌یی نۆرۆنه‌کان له‌گه‌ڵ ئه‌رکه‌ جۆراوجۆره‌کانیدا.
ڕێکخستن به‌شێوه‌ی تۆڕی‌ سوودێکی دیکه‌شی هه‌یه‌. تایبه‌تمه‌ندییه‌کی دانسقه‌ ده‌دات به‌ مێشک که‌ بۆ دروستبوونی مێشکی مرۆڤ گرینگییه‌کی زۆر و له‌ڕاده‌به‌ده‌ری هه‌یه‌. به‌م تایبه‌تمه‌ندییه‌ ده‌ڵێن ئاڵۆزی. ئاڵۆزیی به‌ مانای توانستی مێشک بۆ ئێسقانبه‌ندیی خۆی به‌شێوه‌ی ژماره‌یه‌کی زۆر زۆر له‌ سه‌رچه‌شنه‌ جیاوازه‌کانی ده‌ماره‌.
له‌ حاڵه‌تی گشتیدا سیسته‌مێک وا ئاڵۆزیی هه‌یه‌ له‌ بهشگه‌لێکی دانوستانکاری زۆر پێکهاتووه‌ که‌ له‌گه‌ڵ یه‌کتر هاوکاری و هاوئاهه‌نگییان هه‌یه‌ تا سه‌رچه‌شن و سه‌رنموونه‌ی چالاکیی زۆر به‌دی بهێنن. سیسته‌می گه‌شتکردنی جیهانیی ئاسمانیی خاوه‌نی ئاڵۆزییه‌، چون به‌شه‌کانی-که‌سانی به‌رپرسی فرۆشتنی تیکێت، کۆنترۆڵکه‌ره‌کانی قه‌ره‌باڵغیی ئاسمانی، فڕۆکه‌وانه‌کان، فڕۆکه‌کان، کارمه‌ندانی به‌شی نائاسمانی، و هتد-به‌ هاوکاریی یه‌کتر بواری کرده‌وه‌ی کۆی سیسته‌مه‌که‌ ده‌ڕه‌خسێنن. ڕه‌فتاری سیسته‌میی ئاڵۆز، زۆر زیاتره‌ له‌ کۆمه‌ڵه‌ به‌شه‌ پێکهێنه‌ره‌کانی.
ئاڵۆزیی بوار ده‌دات به‌ مێشک که‌ له‌ دۆخه‌ جیاوازه‌کاندا به‌ شێوه‌یه‌کی چه‌ماوانه‌ بجووڵێته‌وه‌. ده‌رگایه‌ک به‌ ڕووی ئێمه‌دا ده‌کاته‌وه‌ و بوار به‌ ئێمه‌ ده‌دات تاکوو به‌ شێوه‌ی ده‌رهه‌ست بیر بکه‌ینه‌وه‌، ئاخاوتنێکی به‌ربڵاومان هه‌بێت، داهاتوویه‌کی زۆر جیاواز له‌ ئیسته‌ وێنا بکه‌ین، و داهێنان و داهێنه‌ریی پێویستمان هه‌بێت تاکوو بتوانین فڕۆکه‌خانه‌ و به‌رزه‌پرد و گسکی کاره‌بایی ڕۆبۆتیک دروست بکه‌ین. سه‌ره‌ڕای ئه‌مه‌ش، ئاڵۆزیی یارمه‌تیی ئێمه‌ ده‌دات که‌ له‌سه‌روی ده‌وروبه‌ری زاڵ و ڕاسته‌وخۆی خۆمانه‌وه‌ له‌باره‌ی کۆی جیهان، ته‌نانه‌ت که‌شی ده‌ره‌وه‌، بیر بکه‌ینه‌وه‌، و بایه‌خ بده‌ین به‌ ڕابردوو و داهاتوو. ، به‌ ڕاده‌یه‌ک که‌ له‌ گیاندارانی دیکه‌دا نابینرێت. ئاڵۆزیی به‌ته‌نهایی ئه‌م تواناییانه‌ نادات به‌ ئێمه‌؛ زۆرێک له‌ گیاندارانی دیکه‌ش مێشکگه‌لێکی ئاڵۆزیان هه‌یه‌. به‌ڵام ئاڵۆزی به‌شێکی گرینگ بۆ ئه‌م تواناییانه‌یه‌ و مێشکی مرۆڤ خاوه‌نی ئاڵۆزیی زۆره‌. 
و به‌ڵام په‌یوه‌ست به‌ مێشکه‌وه‌، ئاڵۆزی یانی چی؟ به‌ ملیار نۆرۆن بهێننه‌ پێش چاوی خۆتان که‌ هه‌رکام له‌وانه‌ هاوکات سیگناڵگه‌لێک بۆ نۆرۆنگه‌لێکی تایبه‌ت له‌ڕێگه‌ی نێونجی، هاوسه‌نگکه‌ره‌وه‌ی ده‌مار و ئامرازه‌ بزۆزه‌کانی دیکه‌ ده‌نێرێت. ئه‌م‌ وێنا گشتییه‌، ((سه‌رنموونه‌))ی چالاکیی مێشکه‌. ئاڵۆزی یانی ئه‌وه‌ی که‌ مێشکی ئێوه‌ ده‌توانێت ژماریه‌کی زۆر زۆر له‌ سه‌رنموونه‌ جیاوازه‌کان له‌ ڕێگه‌ی تێکه‌ڵکردن و لێکدانی به‌شانێک له‌و سه‌رنموونانه‌ی که‌ پێشتر دروستی کردووه‌، دروست بکات. ئه‌نجامه‌که‌ی مێشکێکه‌ که‌ جه‌سته‌ی خۆی له‌ دونیایه‌ک که‌ پڕه‌ له‌ دۆخه‌ به‌رده‌وام له‌گۆڕانه‌کان، به‌شێوه‌یه‌کی کاریگه‌ر ده‌بات به‌ڕێوه‌، به‌م شێوه‌یه‌ که‌ ئه‌و سه‌رنموونانه‌ی وا پێشتر سوودمه‌ند بوون به‌ بیر دێنێته‌وه‌ و سه‌رنموونه‌ی دیکه‌ بۆ تاقیکردنه‌وه‌ی دروست ده‌کات. 
که‌متر یان زۆرتربوونی ئاڵۆزیی سیسته‌مێک ده‌گه‌ڕێته‌وه‌ بۆ ئه‌وه‌ی که‌ له‌گه‌ڵ گۆڕانی ئێسقانبه‌ندیی خۆی ده‌توانێت به‌ڕێوه‌به‌رایه‌تیی چ ڕاده‌ و رێژه‌یه‌ک له‌ زانیارییه‌کان بکات. سیسته‌می گه‌شتی ئاسمانیی جیهانی له‌م ڕووه‌وه‌ زۆر ئاڵۆزه‌. موسافیره‌کان به‌که‌ڵکوه‌رگرتن له‌ لێکدان و تێکه‌ڵه‌ جۆراوجۆره‌کانی گه‌شته‌کان ته‌قریبه‌ن ده‌توانن بۆ هه‌ر شوێنیک سه‌فه‌ر بکه‌ن. ئه‌گه‌ر فڕۆکه‌خانه‌یه‌ک نوێبکرێته‌وه‌، سیسته‌م ده‌توانێت ئێسقانبه‌ندیی خۆی بگۆڕێت تا که‌ڵکی لێ وه‌ربگرێت. ئه‌گه‌ر فڕۆکه‌خانه‌یه‌ک به‌هۆی گه‌رده‌لووله‌وه‌ خه‌ساری به‌ر که‌وێت، گه‌شتکردن بۆ ماوه‌یه‌ک تێک ده‌چێت، به‌ڵام له‌ دواجاردا هێڵه‌ ئاسمانییه‌کان ڕێگه‌چاره‌یه‌ک بۆ کێشه‌که‌ ده‌بیننه‌وه‌. به‌پێچه‌وانه‌وه‌، سیسته‌مێک که‌ ئاڵۆزییه‌کی که‌متری هه‌یه‌، ناتوانێت خۆی به‌م باشییه‌ ئێسقانبه‌ندیی بکاته‌وه‌. ئه‌گه‌ر هه‌ر ئاڕاسته‌یه‌ک له‌ سیسته‌می گه‌شتی ئاسمانیدا ته‌نها یه‌ک به‌رنامه‌ی گه‌شتکردنی هه‌بایه‌، یان ئه‌وه‌ی که‌ هه‌موو فڕۆکه‌کان ئه‌رکیان بایه‌ که‌ له‌ یه‌ک جه‌مسه‌ری تاقانه‌وه‌ بێنه‌ ژووره‌وه‌ و بڕۆنه‌ ده‌ره‌وه‌، ئه‌م سیسته‌مه‌ ئاڵۆزییه‌کی که‌متری ده‌بوو. ئه‌گه‌ر ئه‌و جه‌مسه‌ره‌ له‌کیس بچوبایا، کۆی سیسته‌می گه‌شتی ئاسمانی ده‌که‌وته‌ حاڵه‌تی پشووه‌وه‌.
بۆ لێکدانه‌وه‌ی ئاڵۆزیی زیاتر و که‌متر، دوو مێشکی مرۆڤانه‌ی خه‌یاڵی وێنا ده‌که‌ین که‌ ئاڵۆزییان له‌ مێشکی ئێوه‌ که‌متره‌. مێشکی خه‌یاڵیی یه‌که‌م وه‌کوو ئێوه‌ 128 ملیار نۆرۆنی هه‌یه‌، به‌ڵام هه‌ر یه‌ک له‌ نۆرۆنه‌کان به‌ نۆرۆ‌نه‌کانی دیکه‌وه‌ هه‌ڵپێکراوه‌‌ و گرێدراوه‌ به‌وانه‌وه‌. کاتێک که‌ نۆرۆنێک سیگناڵێک بۆ گۆڕینی نرخی ته‌قاندنی خۆی وه‌رده‌گرێت، هه‌موو نۆرۆنه‌کانی دیکه‌ش له‌ دواجاردا به‌ هه‌مان شێوه‌ ده‌گۆڕێن، چون ئه‌وانیش گرێدراو و هه‌ڵپێکراون. به‌م حاڵه‌ته‌ ده‌ڵێین مێشکی گۆشت ته‌نووری، چون پێکهاته‌که‌ی یه‌کده‌ست و یه‌کانگیره‌. له‌ ڕووی کارکردییه‌وه‌ مێشکی گۆشت ته‌نووری ئاڵۆزییه‌کی که‌متری به‌ نیسبه‌ت ئێوه‌وه‌ هه‌یه‌، چون له‌ هه‌موو کاتێکدا هه‌موو 128 ملیار توخمه‌کانی له‌ کرده‌وه‌دا وه‌کوو توخمێکی یه‌کانگیر و تاقانه‌ن.
دووهه‌مین مشێکی خه‌یاڵکراوی ئێمه‌ دیسان 128 ملیار نۆرۆنی هه‌یه‌، به‌ڵام به‌شێوه‌ی به‌شگه‌لی پازێڵی جۆرچن(ناوی یارییه‌کی فیکرییه‌) بڕاون که‌ هه‌ر کام کارکردی تایبه‌تی خۆیان هه‌یه‌-بینین، بیستن، بۆنکردن، تامکردن، هه‌ڵمسین، بیرکردنه‌وه‌، هه‌ستکردن و هتد-وه‌کوو مێشکێک که‌ که‌لله‌سه‌رخوێنه‌کانی سه‌ده‌ی نۆزده‌یه‌م وێنایان ده‌کرد. ئه‌م مێشکه‌ وه‌کوو کۆمه‌ڵێک ئامرازی پسپۆڕانه‌یه‌ وا‌ پێکه‌وه‌ ئیش ده‌که‌ن، هه‌ر بۆیه‌ ناوی ده‌نێین مێشکی چه‌قۆی باخه‌ڵی. مێشکی چه‌قۆی باخه‌ڵی ئاڵۆزییه‌کی زیاتری به‌ نیسبه‌ت مێشکی گۆشتی ته‌نوورییه‌وه‌ هه‌یه‌، به‌ڵام ئاڵۆزییه‌که‌ی له‌چاوه‌ی مێشکی ئێوه‌دا زۆر که‌متره‌، چون هه‌ر ئامرازێک شتێکی ئه‌وتۆ به‌ ژماره‌ی گشتیی ئه‌و سه‌رنموونانه‌ی که‌ مێشکی چه‌قۆی باخه‌ڵیی ده‌توانێت دروستی بکات، زیاد ناکات. چه‌قۆیه‌کی باخه‌ڵیی ڕاسته‌قینه‌ که‌ بۆ نموونه‌ چوارده‌ کارکردی هه‌یه‌، ده‌توانێت به‌شێوه‌ی نێزیکه‌ی شانزه‌ هه‌زار سه‌رنموونه‌ی جۆراوجۆر بکرێته‌وه‌.(ده‌قیقه‌ن 214 سه‌رنموونه‌)، به‌ زیادکردنی ئامرازی پانزده‌یه‌م ژماره‌ی گشتیی سه‌رنموونه‌کان ته‌نها دووقات ده‌بن. به‌ڵام نۆرۆنه‌کانی مێشکی ئێوه‌ کارکردی جۆراوجۆریان هه‌یه‌ که‌ ژماره‌ی سه‌رنموونه‌کان به‌شێوه‌ی دیمه‌نیانه‌(نمایی) ده‌باته‌ سه‌ره‌وه‌. ئه‌گه‌ر ئێوه‌ چه‌قۆیه‌کی باخه‌ڵی به‌ چوارده‌ ئامرازتان هه‌بایه‌ و کارکردێکی دیکه‌تان بۆ هه‌ر کام له‌ ئامرازه‌کان زیاد ده‌کرد-بۆ نموونه‌ سه‌ری چه‌قۆکه‌ وه‌کوو سه‌رکه‌ره‌وه‌یه‌ک کاری بکردبایه‌، یان ئه‌وه‌ی که‌ جه‌ڕباده‌ر وه‌کوو کونکه‌ر کاری بکردبایه‌، و هتد-ئه‌وکات ژماره‌ی گشتیی سه‌رنموونه‌کان له‌ شانزه‌ هه‌زار(214) بۆ چوار ملیۆن(314)به‌رز ده‌بوویه‌وه‌. به‌ ده‌ربڕینێکی دیکه‌، کاتێک که‌ به‌شه‌ سه‌ره‌کییه‌کانی مێشک چه‌ماوه‌یی بن، ئه‌نجامه‌که‌ی ئاڵۆزییه‌که‌ی زۆر زیاتره‌ به‌نیسبه‌ت ئه‌و شته‌ی که‌ له‌ ئه‌نجامی که‌ڵه‌که‌کردنی به‌شی نوێ دێته‌ دی.
مێشکی گۆشتی ته‌نووری و مێشکی چه‌قۆی باخه‌ڵی ڕه‌نگه‌ هه‌ندێ سوودمه‌ندییان هه‌بێت به‌ڵام مێشکێک به‌ ئاڵۆزییه‌کی زیاتر هه‌ردووکیان ده‌شکێنێت و شکستیان پی دێنیت.
ئه‌و مێشکانه‌ی وا ئاڵۆزییه‌کی زیاتریان هه‌یه‌، زیاتر ده‌توانن شته‌کان له‌ بیریاندا هه‌ڵگرن. مێشک، بیره‌وه‌رییه‌کان وه‌کوو فایلی کۆمپیۆ‌ته‌ری خه‌زن ناکات به‌ڵکوو له‌ کاتی پێویست له‌ڕێگه‌ی ئه‌لیکتریستیه‌ و گواستنه‌وه‌ی ماده‌ کیمیاییه‌کان نۆژه‌نیان ده‌کاته‌وه‌. ئێمه‌ به‌م پرۆسێسه‌ ده‌ڵێین به‌بیرهێنانه‌وه‌، به‌ڵام له‌راستیدا به‌سه‌ریه‌ک پێکه‌وه‌نانه‌. مێشکێکی ئاڵۆز به‌ به‌راورد له‌گه‌ڵ مێشکی گۆشت ته‌نووری و هه‌میش به‌ به‌راورد له‌گه‌ڵ مێشکی چه‌قۆی باخه‌ڵی، ده‌توانێت بیره‌وه‌ریی زۆر زیاتر به‌سه‌ر یه‌که‌وه‌ بنێت. و هه‌ر جاره‌و که‌ بیره‌وه‌رییه‌کی یه‌کسان به‌ بیر دێننه‌وه‌، ڕه‌نگه‌ مێشکی ئێوه‌ له‌گه‌ڵ کۆمه‌ڵێک نۆرۆنی جیاواز به‌سه‌ر یه‌کییه‌وه‌ نابێت.( ئه‌مه‌ هه‌مان ‌پێکه‌ڤه‌ییه‌). 
ئه‌و مێشکانه‌ی که‌ ئاڵۆزیی زیاتریان هه‌یه‌، داهێنه‌رتریشین. مێشکێکی ئاڵۆز ده‌توانێت ئه‌زموونه‌کانی ڕابردوو به‌ شێوه‌ی نوێ پێکه‌وه‌ لێک بدات تاکوو ئه‌و کێشانه‌ی که‌ پێشتر له‌گه‌ڵیان ڕووبه‌ڕوونه‌بووه‌ته‌وه‌ چاره‌سه‌ر بکات؛ بۆ نموونه‌ ئێوه‌ ده‌توانن له‌ ته‌پۆڵکه‌یه‌ک یان په‌یژه‌یه‌کی نوێباو به‌ بێ ئه‌وه‌ی بکه‌ون بڕۆنه‌ سه‌ره‌وه‌، چون له‌ ڕابردوودا له‌ نموونه‌گه‌لی هاوشێوه‌ سه‌رکه‌وتوون. مێشکه‌ ئاڵۆزه‌کان ڕه‌نگه‌ خێراتر له‌گه‌ڵ گۆڕانکارییه‌کانی ده‌وروبه‌ر که‌ پێویستی به‌ بوودجه‌به‌ندیی جیاواز هه‌یه‌، خۆیان بگونجێنن. ئه‌مه‌ یه‌کێک له‌و هۆکارانه‌یه‌ که‌ مرۆڤه‌کان ده‌توانن له‌ که‌ش و هه‌وا و پێکهاته‌ کۆمه‌ڵایه‌تییه‌ جیاوازه‌کان به‌ سه‌رکه‌وتوویی بژین. ئه‌گه‌ر ناچار بن له‌ ئیستواوه‌ به‌ره‌و باکووری ئه‌ورووپا کۆچ بکه‌ن، یان له‌ که‌لتوورێکی ئاسانگر بۆ که‌لتوورێکی دیکه‌ به‌ نۆرم و یاسای سه‌ختگگرانه‌وه‌ کۆچ بکه‌ن، له‌ حاڵه‌تێکدا که‌ مێشکێکی ئاڵۆزتان له‌ که‌له‌سه‌رتان هه‌بێت، به‌ خێرایی ده‌توانن له‌گه‌ڵی بگونجێن.
سه‌ره‌ڕای ئه‌مانه‌ش، ئاڵۆزیی زیاتر ڕه‌نگه‌ ببێته‌ هۆی ئه‌وه‌ی که‌ مێشک  له‌ هه‌مبه‌ر خه‌ساره‌کاندا به‌رگری زیاتری هه‌بێت وبه‌هێزتر بێت. ئه‌گه‌ر کۆمه‌ڵێک له‌ نۆرۆنه‌کان په‌کیان بکه‌وێت، ڕه‌نگه‌ کۆمه‌ڵێکی تر ئه‌رکه‌کانی بگرنه‌ ئه‌ستۆ. ئه‌مه‌ یه‌کێک له‌و هۆکارانه‌یه‌ که‌ ده‌شێت هه‌ڵبژاردنی سرووشتی‌ له‌ قازانجی مێشکی ئاڵۆزدا بجووڵێته‌وه‌. مێشکی چه‌قۆی باخه‌ڵی ئاوه‌ها تواناییه‌کی نابێت؛ له‌وێدا په‌ککه‌وتنی نۆرۆنه‌کان به‌ ئه‌گه‌ری زۆره‌وه‌ ده‌بێته‌ هۆی نه‌مانی کارکردیان. مێشکی مرۆڤ ڕه‌نگه‌ یه‌کێک له‌ ئاڵۆزترین مێشکه‌کانی سه‌ر ڕوی زه‌وی بیت، به‌ڵام تاقه‌ مێشکێک نییه‌ که‌ ئاڵۆزیی زۆری هه‌یه‌. هه‌ڵسوکه‌وتی وشیارانه‌ به‌ جاروبار له‌ چه‌شنه‌ جۆراوجۆره‌کان به‌ پێکهاتی مێشکی جیاوازه‌ ده‌رکه‌وتووه‌. نموونه‌ی ئه‌مه‌ هه‌شت پێیه‌ که‌ مێشکی ئاڵۆز به‌ هه‌موو له‌شدا بڵاو بووه‌ته‌وه‌. هه‌شت پێ ده‌توانێت لوغزگه‌لێک هه‌ڵبێنێت و ته‌نانه‌ت ده‌توانێت زه‌رف(مخزن)ی ئاکواریۆم بکاته‌وه‌. مێشکی باڵنده‌کانیش ده‌توانن ئاڵۆز بن. هه‌ندێک له‌ چه‌شنه‌کانی باڵنده‌کان ده‌توانن سوود له‌ ئامرازه‌ ساده‌کان وه‌ربگرن و هه‌ندێک توانستی زمانیشیان هه‌یه‌، ته‌نانه‌ت ئه‌گه‌ر نۆرۆنه‌کانیان به‌شێوه‌ی توێژ ڕێکنه‌خرابێتن. له‌بیرتان بێت که‌ مێشکی زۆر ئاڵۆزی مرۆڤ ترۆپکی په‌ره‌سه‌ندن نییه‌؛ به‌ڵکوو ته‌نها له‌گه‌ل ئه‌و شوێنانه‌ی که‌ تێیدا ده‌ژین به‌ باشی خۆی گونجاندووه‌.
 ئاڵۆزیی سه‌ره‌وه‌ ڕه‌نگه‌ مه‌رجی پێویست بۆ زۆرێک له‌ تایبه‌تمه‌ندییه‌کانی ئێوه‌ له‌ پله‌ی مرۆڤدا بێت، به‌ڵام خۆی له‌ خۆیدا مێشکی مرۆڤ به‌توانا ناکات تاکوو زه‌ینی مرۆڤ دروست بکات. باپیرانی سه‌رده‌می پارینه‌به‌ردینی ئێوه‌ پێویستیان به‌ شتێکی زیاتر له‌ مێشکێکی ئاڵۆز هه‌بوو تاکوو له‌ته‌ به‌ردێک هه‌ڵگرن و له‌ ڕێگه‌یه‌وه‌ دروستکردنی ته‌ورێک له‌ داهاتوودا وێنا بکه‌ن. هه‌ر بۆیه‌ ئێوه‌ پێویستیتان به‌ شتێکی زیاتر له‌ ئاڵۆزیی زیاتر هه‌یه‌ و کاتێک ده‌ڕواننه‌ له‌ته‌ کاغه‌زێک یان پارچه‌ ئاسنێک و یان قاژه‌ پلاستیکێک که‌ هه‌ر کام تایبه‌تمه‌ندیی فیزیکی جیاوازی هه‌یه‌، و هه‌موویان وه‌کوو شتێک که‌ کارکردێکی یه‌کسانیان هه‌یه‌ واته‌ وه‌کوو پاره‌ بهێننه‌ پێش چاو. ئاڵۆزیی سه‌ره‌وه‌ یارمه‌تی ئێوه‌ ده‌دات تاکوو به‌ سه‌ر په‌یژه‌یه‌کی نوێباودا سه‌ر بکه‌ون، به‌ڵام بۆ تێگه‌یشتن له‌مه‌ی که‌ به‌ چوونه‌سه‌ره‌وه‌ له‌ په‌یژه‌ی کۆمه‌ڵگا ده‌توانن هێز و کاریگه‌ری به‌ده‌ست بهێنن، پێویستتان به‌ شتێکلی زیاتر له‌ ئاڵۆزیی زۆر هه‌یه‌. به‌م شێوه‌یه‌ بۆ بیرکردنه‌وه‌ له‌باره‌ی چییه‌تی مێشکی مرۆڤ و داهێنانی خوازه‌ داهێنه‌رانه‌کان بۆ چواندنی، له‌وانه‌ مێشکی سێ فاق، سیسته‌مه‌کانی 1 و 2، و ئه‌ندامه‌ زه‌ینییه‌کان، پێویستمان به‌ شتێکی زیاتر له‌ ئاڵۆزیی زۆر هه‌یه‌. ئه‌م کاره‌ گه‌وره‌ خه‌یاڵییانه‌ پێویستیان به‌ مێشکێکی به‌ ڕاستی گه‌وره‌ به‌ ئاستێکی به‌رزی‌ ئاڵۆزیی هه‌یه‌، و هه‌روه‌ها ئه‌و هۆکارانه‌ی دیکه‌ که‌ له‌ وانه‌کانی داهاتوودا له‌گه‌ڵیان ئاشنا ده‌بن.
به‌هه‌مان شێوه‌ که‌ پێشتر گوتم، تۆڕی مێشک خوازه‌ نییه‌؛ باشترین ڕوونکردنه‌وه‌ی زانستیی ئه‌وڕۆییانه‌یه‌ بۆ مێشک. ئه‌م ڕوونکردنه‌وه‌یه‌ ئه‌م ئه‌گه‌ره‌ ده‌خاته‌ به‌رده‌می ئێمه‌ تاکوو ڕوونی بکه‌ینه‌وه‌‌ چۆناوچۆن پێکهاتێکی فیزیایی ده‌توانێت له‌ چرکه‌ساتێکدا خۆی ئێسقانبه‌ندی بکات تاکوو ڕێژه‌یه‌کی زۆر له‌ زانیاری به‌ شێویه‌کی کارامه‌ له‌ خۆیدا هه‌ڵگرێت. ئه‌م ڕوونکردنه‌وه‌یه‌ لێکچون و جیاوازیگه‌لێک له‌ نێوان جۆره‌ جیاوازه‌کانی مێشک به‌پێی ئاستی ئاڵۆزییان ئاشکرا ده‌کات. ته‌نانه‌ت بۆ تێگه‌یشتن له‌م بابه‌ته‌ش یارمه‌تیده‌ر ده‌بێت که‌ مێشک پاش زیانلێکه‌وتن چۆن خه‌ساره‌کانی قه‌ره‌بوو ده‌کاته‌وه‌. 
به‌م حاڵه‌ش بۆ ڕوونکردنه‌وه‌ی تۆڕ لێره‌دا له‌ هه‌ندێک خوازه‌ش که‌ڵکمان وه‌رگرتووه‌. بۆ نموونه‌ وشه‌ خولگه‌به‌ندی خوازه‌یه‌. نۆرۆنه‌کان به‌ڕاستی به‌شیوه‌ی خولگه‌ پێکه‌وه‌ نه‌بستراونه‌ته‌وه‌،-ئه‌وان له‌ ڕێگه‌ی درزێکی بچووک به‌ناوی سیناپس لێک جوێ ده‌بنه‌وه‌ و ماده‌ کیمیاییه‌کان گرێدراوێتییه‌که‌ ته‌واو ده‌که‌ن. سه‌ره‌ڕای ئه‌مه‌ش نۆرۆنه‌کان وه‌کوو دار خاوه‌نی لق و ڕیشه‌ نین و به‌شێوه‌یه‌کی سرووشتی له‌ ناو مێشکی ئێوه‌دا فڕۆکه‌خانه‌یه‌ک بوونی نییه‌.
خوازه‌ میتۆدێکی زۆر سوودمه‌نده‌ بۆ ڕوونکردنه‌وه‌ی باسه‌ ئاڵۆزه‌کان له‌ ڕێگه‌ی که‌ڵکوه‌رگرتن له‌ ده‌سته‌واژه‌ ناسراو و ساده‌کان. به‌ڵام ئه‌گه‌ر که‌سه‌کان خوازه‌ وه‌کوو ڕوونکردنه‌وه‌ له‌به‌ر چاو بگرن، ساده‌بوونی خوازه‌ خۆی له‌ خۆیدا ده‌بێت به‌ گه‌وره‌ترین ناکامی بۆی. بۆ نموونه‌ له‌ زینده‌وه‌رناسیدا، هه‌ندێ جار جێنه‌کان وه‌کوو ((نه‌خشه‌ی له‌ش)) له‌به‌رچاو ده‌گرن. ئه‌گه‌ر ئه‌م خوازه‌یه‌ به‌ مانای وشه‌ به‌ وشه‌ وێنا بکه‌ین، ڕه‌نگه‌ وا بیربکه‌نه‌وه‌ که‌ هه‌ر جێنیک هه‌میشه‌ یه‌ک کارکردی هه‌یه‌؛ بۆ نموونه‌ یه‌ک تایبه‌تمه‌ندی یان ئه‌ندامێکی تایبه‌ت له‌ له‌شدا دروست ده‌کات(له‌ حاڵێکدا به‌و شێوه‌یه‌ نییه‌). فیزیاناسان هه‌ندێ جار ده‌ڵێن که‌ تیشک به‌ شێوه‌ی شه‌پۆل ده‌جووڵێته‌وه‌، خوازه‌یه‌ک که‌ ڕه‌نگه‌ به‌پێی ئه‌وه‌ بیر بکه‌ینه‌وه‌ که‌ فه‌زا، وه‌کوو ئۆقیانووس هه‌ڵگری جۆرێک ماده‌یه‌ که‌ شه‌پۆله‌کان تێیدا گه‌شت ده‌که‌ن(به‌ڵام به‌و شێوه‌یه‌ نییه‌.) خوازه‌ وه‌همی تێگه‌یشتن دروست ده‌کات، هه‌ر بۆیه‌ ده‌بێت له‌ به‌کارهێنانیدا به‌ پارێزه‌وه‌ بجوڵێینه‌وه‌.
تۆڕی ئاڵۆزی ناو که‌لله‌سه‌ری ئێوه‌ ڕه‌نگه‌ خوازه‌یه‌ک نه‌بێت، به‌ڵام پێناسه‌یه‌ک که‌ لێره‌دا خستمه‌ ڕوو، به‌گشتی ناته‌واو و نیوه‌چڵه‌. مێشکی ئێوه‌ ته‌نها له‌خۆگری نۆرۆنه‌کان نییه‌. ده‌ماره‌کانی خوێن و شله‌مه‌نییه‌ جۆراوجۆره‌کانیشی هه‌یه‌ که‌ لێره‌دا له‌باره‌یانه‌وه‌ شتێکمان نه‌وت. سه‌ره‌ڕای ئه‌مه‌ش جۆره‌کانی دیکه‌ له‌ خانه‌کانی مێشک به‌ناوی خانه‌کانی گیلیال هه‌نه‌ که‌ زانستمه‌نده‌کان هێشتا به‌ ته‌واوه‌تی له‌ کارکردیان تێنه‌گه‌یشتوون. خاڵی جێی سه‌رنج ئه‌مه‌یه‌ که‌ ڕه‌نگه‌ تۆڕی مێشکی ئێوه‌ ته‌نانه‌ت تا ڕیخۆڵه‌کانیشتان درێژ بووبێته‌وه‌، و زانستمه‌نده‌کان له‌ ڕیخۆڵه‌دا میکرۆبگه‌لێکیان دۆزیوه‌ته‌وه‌ که‌ به‌که‌ڵکوه‌رگرتن له‌ نێونجییه‌ ده‌مارییه‌کان له‌گه‌ڵ مێشکدا په‌یوه‌ندی وه‌رده‌گرن. به‌ره‌به‌ره‌ که‌ زانسته‌مه‌نده‌کان شتانێکی زۆرتر له‌باره‌ی مێشک و گرێدراوێتییه‌ نیونجییه‌کانیان فێر ده‌بن، ڕه‌نگه‌ ڕێگه‌گه‌لی باشتر بۆ پێناسه‌ی پێکهات و کرده‌وه‌ی مێشک بدۆزینه‌وه‌. تا ئه‌وکات به‌ وێناکردنی مێشک وه‌کوو تۆرێکی ئاڵۆز ده‌توانین له‌باره‌ی ئه‌مه‌ی که‌ مێشکی مرۆڤ چۆن زه‌ینی مرۆڤ دروست ده‌کات بیر بکه‌ینه‌وه‌، به‌ بێ ئه‌وه‌ی که‌ پێویست بێت زۆر گوێ بده‌ینه‌ بانگه‌شه‌ی نوێ توێژه‌ی زۆر گه‌وره‌ و ئاوه‌زمه‌ندانه‌. ئه‌گه‌ر په‌ره‌سه‌ندنی مێشکی مرۆڤ ترۆپکێکی هه‌بێت ئه‌وا هه‌ر ئه‌و ئاڵۆزییه‌یه‌تی.
 
 
 
وانه‌ی 3
میشکه‌ بچکۆله‌کان به‌پێی دونیای خۆیان خولگه‌سازییان بۆ ده‌کرێت
 
ئایا تاکوو ئێستا سه‌رنجتان داوه‌ که‌ ساوای زۆرێک له‌ گیاندارن تواناییگه‌لێکی زیاتریان به‌نیسبه‌تی ساوای مرۆڤه‌وه‌ هه‌یه‌؟ بۆ نموونه‌ به‌چکه‌ی ماری په‌ڵه‌په‌ڵه‌ ئانوسات دوای له‌دایکبوونی ده‌توانێت به‌ شێوه‌ی سه‌ربه‌خۆ بگلێت و بجووڵێت. ئه‌سپه‌کان ماوه‌یه‌کی که‌م دوای له‌دایکبوونیان ده‌توانن له‌سه‌ر پێی خۆیان بوه‌ستن و بڕۆن، و به‌چکه‌ی شه‌مپانزه‌ ده‌توانێت چنگ بهاوێته‌ قژی دایکییه‌وه‌ و خۆی به‌ شته‌کانه‌وه‌ هه‌ڵواسێ و ئاوێزان بکات. به‌ به‌راوردکردن له‌گه‌ڵ ئه‌مانه‌ ساوای مرۆڤه‌کان زۆر داماون. ته‌نانه‌ت ناتوانن ده‌ست و پێکانیشیان کۆنترۆڵ که‌ن. چه‌ند حه‌وته‌ ده‌خایه‌نێت تاکوو بتوانن ده‌سته‌ بچکۆله‌کانیان به‌ ئیراده‌وه‌ بخشێنن به‌ شتێکدا. زۆرێک له‌ گیانداره‌کان، به‌ مێشکێکه‌وه‌ له‌ هێلکه‌ یان منداڵدان دێنه‌ ده‌ره‌وه‌، که‌ ڕایه‌ڵه‌به‌ندی (سیم کشی) ته‌واوتریان بۆ کۆنترۆڵی له‌شیان هه‌یه‌، به‌ڵام مێشکی ساواکانی مرۆڤ له‌ کاتی له‌دایکبوون هێشتا به‌ ته‌واوه‌تی نه‌گووراوه‌ و ماویه‌تی. مێشکی مرۆڤ له‌ ڕووی پێکهات و کارکرده‌وه‌ ته‌نها کاتێک به‌ته‌واوه‌تی ده‌گوورێت که‌ ڕایه‌ڵه‌به‌ندی بنه‌مایی ته‌واو بووبێت، که‌ ئه‌م پرۆسه‌یه‌ نێزیکه‌ی 25 ساڵ ده‌خایه‌نێت. بۆچی ئێمه‌ به‌م شێوه‌یه‌ په‌ره‌مان سه‌ندووه‌ که‌ خولگه‌کانی مێشکمان به‌شێوه‌یه‌کی ڕێژه‌یی کامڵ و گوورابن؟ که‌س ناتوانێت به‌دڵنیاییه‌وه‌ شتێک له‌سه‌ر ئه‌وه‌ بڵێت(ئه‌گه‌رچی زۆریک له‌ زانستمه‌نده‌کان بیردۆز‌گه‌لێکیان به‌ڕاشکاوی خستووه‌ته‌ ڕوو). ئه‌وه‌ی که‌ ده‌توانین تێبگه‌ین، ئه‌مه‌یه‌ که‌ ئه‌م پرۆژه‌بڕیارانه‌ی خولگه‌به‌ندی پاش له‌دایکبوون له‌ کوێوه‌ دێن و ئه‌م ڕێکخستنه‌وه‌یه‌‌ چ قازانج و سوودێکی هه‌یه‌؟ 
تۆژه‌ران به‌زۆری ئه‌م بابه‌ت و پرسه‌ له‌ چوارچێوه‌ی سرووشت له‌هه‌مبه‌ر په‌روه‌رده‌ ده‌بینن،-ئه‌مه‌ی که‌ چ لایه‌نانێک له‌ مرۆڤبوون تا پێش له‌دایکبوون له‌ جێنه‌کانی ئێمه‌دا دانراون، و چ لایه‌نانێک له‌ که‌لتوورمانه‌وه‌ فێر ده‌بین. به‌ڵام ئه‌م جیاکارییه‌ ته‌نها وه‌همێکه‌. ئێمه‌ ناتوانین هۆکاری شتێک ته‌نها بخه‌ینه‌ پاڵ جێنه‌کان یان ژینگه‌ی ده‌وروبه‌رمان، چون ئه‌مانه‌ وه‌کوو ئه‌ڤیندارانێکن که‌ له‌ حاڵی سه‌مای تانگۆدان،-وه‌ها تێک ئاڵاون که‌ دروست نییه‌ ناوگه‌لێکی جیاکارانه‌ی وه‌کوو سرووشت و په‌روه‌رده‌یان بۆ به‌کار بهێنین.
جێنه‌کانی منداڵێک تاڕاده‌یه‌کی زۆر له‌ ژێر کاریگه‌ری به‌ڕێوه‌به‌رایه‌تی و ڕێکخستنی که‌شی ده‌وروبه‌ره‌. بۆ نموونه‌ ئه‌و ناوچانه‌ی مێشک که‌ زیاترین به‌شدارییان له‌ بینیندا هه‌یه‌، پاش له‌دایکبوون ته‌نها له‌ حاڵه‌تێکدا به‌شێوه‌ی سرووشتی ده‌گوورێن که‌ تۆڕینه‌(شبکیه‌)کانی منداڵ به‌شیوه‌ی به‌رده‌وام بکه‌ونه‌ به‌رده‌می تیشک. مێشکی شیره‌خۆره‌یه‌ک فێر ده‌بێت که‌ به‌پێی شێوه‌ی تایبه‌تی گوێچکه‌ی منداڵ، شوێنی ده‌نگه‌کان بناسێت. ته‌نانه‌ت سه‌یرتر له‌مه‌ش ئه‌وه‌ی که‌ له‌شی منداڵێک پێویستی به‌ هه‌ندێک جێنی زیاده‌ هه‌یه‌ که‌ به‌ پێدزکێ له‌ دونیای ده‌وروبه‌ردا دێنه‌ ناو له‌شییه‌وه‌. ئه‌م مێوانه‌ وردیلانه‌ له‌ ناو باکتێریا و میکرۆبه‌کانی دیکه‌دا گه‌شت ده‌که‌ن و له‌سه‌ر مێشک کاریگه‌ریی داده‌نێن، که‌ زانستمه‌ندان له‌م دواییانه‌ ده‌ستیان کردووه‌ به‌ تێگه‌یشتن له‌ چۆنێتی ئه‌م کاریگه‌رییه‌.
 
به‌خێوه‌که‌ران ڕۆڵێکی گرینگیان له‌ چۆنێتی خولگه‌به‌ندیی مێشکی منداڵ هه‌یه‌.
 
پرۆژه‌بڕیاره‌کانی خولگه‌به‌ندیی مێشکی منداڵ نه‌ک ته‌نها له‌ که‌شی به‌رهه‌ست و فیزیایی به‌ڵکوو له‌ که‌شی کۆمه‌ڵایه‌تی، به‌خێوکه‌رانی منداڵ و که‌سانی دیکه‌ی وه‌کوو من و تۆش وه‌رده‌گیرێن. کاتێک کچه‌ منداڵێکی شیره‌خۆره‌ ده‌گرنه‌ باوه‌ش، ڕوخسارتان ڕێک له‌ مه‌ودایه‌کی شیاو له‌ به‌رامبه‌ر چاوه‌کانیدا دابنێن تا مێشکی بتوانێت هه‌ڵیسه‌نگێنیت و ڕوخساره‌کان لێک جوێ کاته‌وه‌. کاتێک باکس و بیناکانی پیشان ده‌ده‌ن، کۆئه‌ندامی بینینی ڕاده‌هێنن تاکوو لێوار و گۆشه‌کان بناسێته‌وه‌. زۆر کرده‌ی کۆمه‌ڵایه‌تی دیکه‌ که‌ له‌گه‌ڵ منداڵدا ئه‌نجامی ده‌ده‌ین، وه‌کوو له‌ باوه‌ش گرتن، قسه‌کردن، و چاوبڕینه‌ چاو له‌ کاته‌ هه‌ستیاره‌کاندا، هه‌موویان مێشکی منداڵ به‌ره‌و‌ ئاڕاسته‌یه‌کی پێویست ده‌بات و به‌شێوه‌یه‌کی بێگه‌ڕانه‌وه‌ شکڵی پێ ده‌دات. جێنه‌کان ڕۆڵێکی سه‌ره‌کی له‌ دروستکردنی خولگه‌کانی مێشکی منداڵ ده‌گێڕن، و زه‌مینه‌ی ئه‌وه‌ له‌بار ده‌که‌ن تاکوو مێشکی ساوایانه‌ی به‌پێی که‌لتووری ناوچه‌یی خۆی خولگه‌به‌ندیی بکرێت.
کاتێک زانیارییه‌کان له‌ جیهانی ده‌وروبه‌ری دێته‌ ناو مێشکی ساواوه‌، هه‌ندێک له‌ نۆرۆنه‌کان به‌ فراوانییه‌کی زۆرتره‌وه‌ پێکه‌وه‌ چالاک ده‌بن، که‌ ئه‌مه‌ ده‌بێته‌ هۆی جۆرێک گۆڕانکاریی شێنه‌یی له‌ مێشکدا که‌ پێی ده‌ڵێین بیچمگیری(شکڵگیری). ئه‌م گۆڕانکارییانه‌ مێشکی منداڵ له‌درێژه‌ی دوو پرۆسێس به‌ ناوه‌کانی کۆککردن و ڤه‌پاچین به‌ره‌و ئاڵۆزییه‌کی زیاتر ده‌به‌ن.
کۆککردن به‌واتای به‌هێزکردنی خاڵه‌ گرێدراوه‌کانی نێوان نۆرۆنه‌کانه‌، به‌تایبه‌تی ئه‌و خالانه‌ی که‌ به‌شێوه‌ی به‌رده‌وام که‌ڵکیان لێ وه‌رده‌گیرێت، یان بۆ بوودجه‌به‌ندیی سه‌رچاوه‌ی له‌شی ئێوه‌(ئاو، خوێ، گلووکۆز، و هتد) گرینگییان هه‌یه‌. ئه‌گه‌ر دیسان نۆرۆنه‌کان وه‌کوو کۆمه‌ڵه‌ دارێکی بچووک بهێنینه‌ پێش چاوی خۆمان، کۆککردن به‌و مانایه‌یه‌ که‌ ئاسکۆنی ناوقه‌دئاسای، توێکڵێکی میلینیی قایمتریپه‌یدا ده‌کات، پێستێک له‌ چه‌وریی که‌ وه‌کوو نه‌گه‌یه‌نه‌ر(عایق)ێکی پێچراو به‌ خولگه‌کانی کاره‌بایه‌ و ده‌بێته‌ هۆی خێراتربوونی گواستنه‌وه‌ی سیگناڵه‌کان. خاڵه‌ گرێدراوه‌ کۆککراوه‌کان کارامه‌ییه‌کی زیاتریان له‌ گواستنه‌وه‌ و هه‌ڵسه‌نگاندنی زانیارییه‌کان به‌ نیسبه‌ت خاڵه‌ کۆکنه‌کراوه‌کانه‌وه‌ هه‌یه‌ و هه‌ر بۆیه‌ ئه‌گه‌رێکی زۆری هه‌یه‌ که‌ له‌ داهاتوودا دیسان که‌ڵکیان لێ وه‌ربگیردرێت. ئه‌مه‌ به‌م مانایه‌یه‌ که‌ مێشک به‌ ئه‌گه‌رێکی زۆره‌وه‌ سه‌رنموونه‌گه‌لێکی دیاریکراو له‌ نۆرۆنه‌کان که‌ له‌ خۆگری ئه‌و خاله‌ گرێدراوه‌ کۆککراوانه‌یه‌، دروست ده‌کات. به‌ ده‌ربڕینی ده‌مارناسان، ((ئه‌و نۆرۆنانه‌نه‌ی که‌ به‌یه‌که‌وه‌ ده‌ته‌قێنن، به‌یه‌که‌وه‌ خولگه‌به‌ندی ده‌بن)).
له‌م نێوانه‌دا ئه‌و خاڵانه‌ی که‌ که‌متر که‌ڵکیان لێ وه‌رده‌گیرێت، لاواز ده‌بن و ده‌مرن. ئه‌مه‌ هه‌مان پرۆسێسی ڤه‌پاچینه‌، که‌ له‌ ڕووی ده‌ماره‌وه‌ وه‌کوو ئه‌وه‌یه‌ بڵێین: ((ئه‌گه‌ر که‌ڵکی لێ وه‌رنه‌گری له‌کیس ده‌چێت)). ڤه‌پاچین بۆ گوورینی مێشک گرینگییه‌کی چاره‌نووسسازی هه‌یه‌، چون ژماره‌ی خاڵه‌ گرێدراوه‌کان له‌ کاتی له‌دایکبوونی منداڵی مرۆڤ زۆر زیاتره‌ له‌ ژماره‌یه‌ک که‌ له‌دواجاردا که‌ڵکیان لێ وه‌رده‌گیرێت. له‌ ئاوڵمه‌ی مرۆڤدا به‌ڕاده‌ی دوو قاتی ژماره‌ی پێویست بۆ مێشکی گه‌وره‌، نۆرۆن به‌رهه‌م دێت، نۆرۆنه‌کانی سه‌رده‌می ساوایی زۆر زیاتر له‌ نۆرۆنه‌کانی مێشکی گه‌وره‌کانه‌. خاڵه‌ که‌ڵک لێ نه‌گیراوه‌کان له‌ سه‌ره‌تادا سوودمه‌ندن و ئه‌و تواناییه‌ به‌ مێشک ده‌ده‌ن که‌ خۆی به‌پێی که‌شی جۆراوجۆر دروست بکات. به‌ڵام له‌ درێژماوه‌دا، خاله‌ که‌ڵک لێ نه‌گیراوه‌کان له‌ ڕووی میتابولیکییه‌وه‌ وه‌کوو بارێکی زیاده‌ حسێب ده‌کرێن،-هیچ کارێکی سوودمه‌ند ئه‌نجام ناده‌ن، هه‌ر بۆیه‌ پاراستنیان به‌ مانای له‌کیسدانی وزه‌یه‌. هه‌واڵی خۆش ئه‌مه‌یه‌ که‌ ڤه‌پاچینی ئه‌م خاڵه‌ گرێدراوه‌ زیادانه‌، ڕێگه‌ بۆ فێربوونی زیاتر ده‌که‌نه‌وه‌-یانی ئه‌م ئه‌گه‌ره‌ دێنێته‌ پێشه‌وه‌ که‌ خاڵی گرێدراوی سوودمه‌ندتر کۆک ببن.
کۆککردن و ڤه‌پاچین به‌شێوه‌ی گرێدراو و زۆر جار هاوکات له‌ حاڵی ئه‌نجام دایه‌ و ختووکه‌ده‌ریشی جیهانی فیزیکی و به‌رهه‌ست و کۆمه‌ڵایه‌تی ده‌ره‌وه‌ی سه‌ری منداڵ، و باڵاکردن و چالاکیی ناو جه‌سته‌ی منداله‌. هه‌ر دووکی ئه‌م پرۆسێسانه‌ له‌ هه‌موو ته‌مه‌ندا درێژه‌ی ده‌بێت. دێندێریته‌ پڕ لق و پۆپه‌کانی ئێوه‌ به‌رده‌وام چرۆی تازه‌ ده‌که‌ن، و مێشکی ئێوه‌ ئه‌وانه‌ کۆک ده‌کات و ڤه‌ده‌پاچێت. ئه‌و چرۆیانه‌ی که‌ کۆک نه‌کراون له‌ ماوه‌ی دوو ڕۆژدا له‌ناو ده‌چن.
چاوێک ده‌خشێنین به‌سه‌ر سێ نموونه‌ له‌ کۆک و ڤه‌پاچین که‌ مێشکی منداڵ له‌ گه‌شتی گه‌یشتن به‌ مێشکی گه‌وره‌یه‌ک به‌ره‌و پێش ده‌بات. ئه‌م نموونانه‌ پیشانی ده‌ده‌ن که‌ خولگه‌به‌ندی ناته‌واوی ئێمه‌ چۆناوچۆن له‌ درێژه‌ی مانگ و ساڵه‌کانی پاش له‌دایکبوون کامڵ و ته‌واو ده‌بێت که‌ ئه‌م کاره‌ به‌پێی ئه‌و پرۆژه‌بڕیارانه‌ ئه‌نجام ده‌درێت که‌ له‌ جیهانی ده‌ره‌وه‌ دێت.
سه‌ره‌تا با ببینین بوودجه‌ی له‌شی خۆتان چۆن ڕێکده‌خه‌ن. کاتێک که‌ برسیتانه‌ ده‌توانن بڕۆن به‌ره‌و لای سه‌لاجه‌که‌. کاتێک ماندوون، ده‌توانن بڕۆنه‌ سه‌ر جێگا. کاتێک سه‌رماتانه‌، ده‌توانن پاڵتۆیه‌ک له‌به‌ر بکه‌ن. کاتێک دڵه‌ڕاوکێتان هه‌یه‌، ده‌توانن هه‌ناسه‌ی قووڵ هه‌ڵکێشن تا هێور ببنه‌وه‌. منداڵه‌کان ناتوانن هیچ کام له‌م کارانه‌ به‌ ته‌نهایی ئه‌نجام بده‌ن. به‌ بێ یارمه‌تی ته‌نانه‌ت ناتوانن قوڕقێنه‌ش بده‌ن.
لێره‌دایه‌ ئه‌و که‌سانه‌ی که‌ منداڵ به‌خێو ده‌که‌ن، دێنه‌ ناو کایه‌که‌وه‌. ئه‌وان به‌ خۆراکدان به‌ منداڵ و قورمیشکردنی کاتژمێری خه‌وتنه‌که‌یان(لانیکه‌م هه‌وڵ بۆ ئه‌نجامدانی ئه‌م کاره‌) و پێچانیان له‌ به‌تانی و له‌باوه‌ش کردن، که‌شی فیزیایی و ده‌وروبه‌ر و له‌ ئه‌نجامدا بوودجه‌ی له‌شی منداڵ ڕێکده‌خه‌ن. ئه‌م کرده‌وانه‌ یارمه‌تی مێشکی منداڵ ده‌دات تا بوودجه‌ی له‌شی خۆی بپارێزێت، به‌ جۆرێک که‌ سیسته‌مه‌ ناوه‌کییه‌کانی به‌شێوه‌یه‌کی چالاک ئیش بکه‌ن و ئه‌و زیندوو و ته‌ندروست بمێنیته‌وه‌. 
ئه‌گه‌ر به‌خێوکه‌رانی منداڵ ئه‌م چالاکییانه‌ به‌شێوه‌یه‌کی کاریگه‌ر ئه‌نجام بده‌ن، مێشکی منداڵ ده‌توانێت به‌شێویه‌کی ئازادانه‌ خۆی کۆک بکات و ڤه‌پاچێت تاکوو بودجه‌به‌ندیی له‌ش به‌ باشی ئه‌نجام بدات. به‌ره‌به‌ره‌ له‌ ڕۆڵی به‌خێوکه‌ران که‌م ده‌بێته‌وه‌ و مێشکی منداڵ توانایی زیاتری بۆ کۆنترۆڵکردنی له‌شی ده‌بێت، به‌ شێوه‌یه‌ک که‌ ده‌توانێت به‌ بێ ئه‌وه‌ی له‌باوه‌شی بکه‌ن، بخه‌وێت، و قاژه‌ مۆزێک به‌ بێ ئه‌وه‌ی به‌ر ڕوخساری بکه‌وێت بخاته‌ ناو ده‌مییه‌وه‌. ڕه‌نگه‌ به‌ ساڵان بخایه‌نێت تا ئه‌م مێشکه‌ بچووکه‌ بتوانێت جله‌که‌ی خۆی له‌به‌ر بکات یان بۆ خۆی نانی به‌یانیان دروست بکات، و له‌ ئه‌نجامدا به‌رپرسیارێتی سه‌ره‌کیی بوودجه‌به‌ندیی له‌شی خۆی بگرێته‌ ئه‌ستۆ.
مێشکی منداڵان به‌پێی ئه‌و کارانه‌ش که‌ به‌خێوکه‌ران نایکه‌ن خولگه‌به‌ندی ده‌بێت. ئه‌گه‌ر بوار نه‌ده‌ن که‌ منداڵ خۆی بخه‌وێت و هه‌ر شه‌و به‌ جواندن و لایه‌لایه‌ بیخه‌وێنن، ڕه‌نگه‌ مێشکی فێر نه‌بیت که‌ چۆناوچۆن به‌ بێ یارمه‌تی بخه‌وێت. کاتێک منداڵێکی شیره‌خۆره‌ ماوه‌یه‌کی درێژ ده‌گرێت و ئێوه‌ ناچن به‌ لایا، ڕه‌نگه‌ مێشکی ئاوه‌ها فێر بێت که‌ دونیا نائه‌منه‌ و جیگه‌ی متمانه‌ نییه‌، چون بوودجه‌ی له‌شی دابین نه‌کراوه‌. 
به‌م حاڵه‌ش کاتێک منداڵ پێڕه‌وکه‌ ده‌بێت، دۆخه‌که‌ جیاواز ده‌بێت. مێشکی خۆگرتووی ئه‌و ده‌بێت فێر بێت که‌ پاش گڕوگاڵ کردن، له‌شی ئارام کاته‌وه‌ و له‌بنه‌مادا بوودجه‌ی له‌ش به‌ بێ قرموقاڵکردن دابین بکات. کاتێک کچه‌که‌م منداڵ بوو بینیم که‌ وا باشتره‌ رۆژێک ڕێگای بۆ بکه‌مه‌وه‌ تاکوو مێشکی فێر بێت جه‌سته‌ی ئارام بکاته‌وه‌. به‌شێوه‌ی گشتی مندالانی پێڕه‌وکه‌ کاتێک که‌ به‌خێوکه‌ران ده‌رفه‌تی فێربوونیان بۆ ده‌ڕه‌خسێنن، بوودجه‌به‌ندیی له‌شی خۆیان باشتر ئه‌نجام ده‌ده‌ن، تا کاتێک که‌ به‌خێوکه‌ران به‌شیوه‌ی به‌رده‌وام چاودێرییان ده‌که‌ن و هه‌وڵ ده‌ده‌ن هه‌موو پیداویستییه‌کانیان به‌دی بێنن. یه‌کێک له‌ ئالنگارییه‌ گه‌وره‌کانی به‌خێوکردنی مندال ئه‌مه‌یه‌ که‌ بزانن چ کاتێک موداخه‌له‌ بکه‌ن و چ کاتێک پاشه‌کشێ بکه‌ن.
دووهه‌مین نموونه‌ی ئێمه‌ بۆ کۆککردن و ڤه‌پاچین، فێربوونی شێوه‌ی سه‌رنجدانه‌. تا ئیستا بۆتان هاتووه‌ته‌ پێش که‌ له‌ ناوه‌ڕاستی ئاپۆره‌یه‌ک بن و سه‌رنجێکی ئه‌وتۆتان بۆ ئه‌و قسانه‌ نه‌بێت که‌ له‌ ده‌وربه‌رتان ده‌کرێت، به‌ڵام ئانوسات پاش ئه‌وه‌ی که‌سێک ناوی ئێوه‌ ده‌بات سه‌رنجتان بۆی ڕاده‌کێشرێت؟(زانستمه‌نده‌کان به‌مه‌ ده‌ڵێن(( کاریگه‌ریی میوانیی شه‌وانه‌)) ). مێشکی گه‌وره‌ی ئێوه‌ به‌ ئاسانی ده‌توانێت له‌سه‌ر شتێک فۆکۆس بکات و ڕژد بێته‌وه‌ و شته‌کانی دیکه‌ به‌لاوه‌ نێت، وه‌کوو پرۆجێکتۆرێک له‌ تاریکیدا. هۆکاره‌که‌ی ئه‌وه‌یه‌ که‌ تۆڕی مێشکی ئێوه‌ له‌خۆگری کۆمه‌ڵێکی بچووکتر له‌ نۆرۆنه‌کانه‌ که‌ ئیشی سه‌ره‌کییان ئه‌مه‌یه‌ له‌سه‌ر هه‌ندێ ورده‌کاریی وه‌کوو ورده‌کاریی بایه‌خدار ورد ببنه‌وه‌ و له‌ هه‌ندێ ورده‌کارییش وه‌کوو ورده‌کاریی بێ بایه‌خ چاوپۆشی بکه‌ن. مێشکی ئێوه‌ به‌ شێوه‌ی به‌رده‌وام و خۆکرد بازنه‌ی سه‌رنجی خۆی چڕ ده‌کاته‌وه‌ و زۆر کات ئێوه‌ له‌و شته‌ی که‌ ڕوو ده‌دات ئاگاتان نییه‌.
هه‌ڵبه‌ت هه‌ندێ جار بۆ ڕژدکردنه‌وه‌ی ناوه‌ندی سه‌رنجی خۆمان پێویستمان به‌ یارمه‌تی هه‌یه،‌-هه‌ر به‌م هۆیه‌یه‌ که‌ بیستۆکه‌کانی(هێدفۆن) سڕێنه‌ری غه‌ڵبه‌غه‌ڵب ئه‌ونده‌ فرۆشیان باشه‌. به‌ڵام مێشکی منداڵ پرۆجێکتۆرێکی بۆ سه‌رنجدان نییه‌. ئه‌وه‌ی وا هه‌یه‌تی زیاتر له‌ ئاستی فانۆسێکدایه‌، که‌ ناوچه‌یه‌کی به‌رفراوان له‌ جیهانی ده‌وروبه‌ری فیزیایی و به‌رهه‌ستی ئه‌ودا ڕووناک ده‌کاته‌وه‌. مێشکی منداڵ نازانێت چ شتێک گرینگه‌ و چ شتێک گرینگ نییه‌، هه‌ر بۆیه‌، ناتوانێت وه‌کوو که‌سانی گه‌وره‌ ڕژد بێته‌وه‌ و له‌سه‌ر شتێک فۆکۆس بکات. هێشتا نه‌بووه‌ به‌ خاوه‌نی ئه‌و خولگانه‌ی که‌ فانۆس بکات به‌ پرۆجێکتۆر.
دیسان لێره‌شدا به‌شیکی دیکه‌ پێویسته‌ که‌ له‌ لایه‌ن به‌خێوکه‌رانی منداڵ له‌ دونیای کۆمه‌ڵایه‌ت دا دابین ده‌کرێت. ئه‌وان به‌رده‌وام سه‌رنجی منداڵ به‌ره‌و شته‌ سه‌رنجڕاکێشه‌کان ڕاده‌کێشن. دایک، تووله‌سه‌گێکی یاری هه‌ڵده‌گرێت و چاوی لێ ده‌کات. پاشان چاوێک له‌ منداڵه‌ بچکۆله‌که‌ی ده‌کات و دیسانه‌وه‌ چاو له‌ سه‌گه‌که‌ ده‌کات، و به‌م کاره‌ی ئاڕاسته‌ی نیگای منداڵ ڕێکده‌خات. ڕوو ده‌کاته‌ منداڵه‌که‌ی و به‌ ده‌نگێکی پڕ مۆسیقا و به‌ مه‌به‌ست ده‌ڵێت: ((چ سه‌گێکی چکۆله‌ی نازار!)) قسه‌کردنی دایک و جووڵه‌ی به‌ره‌و پێش و به‌ره‌و پاشی ئاڕاسته‌ی نیگای ئه‌و، که‌ زانستمه‌نده‌کان پێی ده‌ڵێن "هاوبه‌شکردنی سه‌رنج"، وا له‌ منداڵ ده‌گه‌یه‌نێت که‌ سه‌گی یاری گرینگه‌-یانی ئه‌م که‌ره‌سته‌ی یارییه‌ ده‌توانێت له‌سه‌ر بوودجه‌ی له‌شی ئه‌و کاریگه‌ر بێت، هه‌ر بۆیه‌، ده‌بێت گرینگیی پێ بدات و له‌باره‌یه‌وه‌ زیاتر بزانێت.
هاوبه‌شکردنی سه‌رنج به‌ره‌به‌ره‌ منداڵ فێر ده‌کات که‌ چ به‌شانێک له‌ ده‌وروبه‌ردا گرینگن و چ به‌شانێک گرینگ نین. ئه‌وکات مێشکی منداڵ ده‌توانێت بۆ خۆی که‌ش و ده‌وروبه‌رێک ساز بکات که‌ تێیدا ده‌ستنیشان کراوه‌ که‌ چ شتانێک بۆ بوودجه‌ی له‌ش گرینگن و چ شتانێک ده‌شێت چاوپۆشییان لێ بکرێت. زانستمه‌نده‌کان به‌م که‌ش و ده‌وروبه‌ره‌ ده‌ڵێن شوێنسقه‌(شوێنی دانسقه‌)((niche)). هه‌ر گیاندارێک شوێنسقه‌یه‌کی هه‌یه‌، و ئه‌و شوێنسقه‌یه‌ له‌ڕێگه‌ی هه‌ستکردن به‌ جیهان، ئه‌نجامدانی جووڵه‌ی به‌نرخ، و ڕێکخستنی بوودجه‌ی له‌شی خۆی دروست ده‌کات. مرۆڤه‌ گه‌وره‌کان شوێنسقه‌یه‌کی گه‌وره‌یان هه‌یه‌ که‌ ڕه‌نگه‌ بکرێ بوترێت له‌ هی هه‌ر گیاندارێکی دیکه‌ گه‌وره‌تره‌. شوێنسقه‌ی ئێوه‌ زۆر له‌ که‌شی ده‌وروبه‌رتان گه‌وره‌یه‌ و له‌خۆگری ئه‌و ڕووداوانه‌یه‌ له‌ هه‌موو دنیا له‌ کاتی ڕابردوو، ئێستا و داهاتوویه‌. 
پاش چه‌ندین مانگ ڕاهێنان به‌پێی هاوبه‌شکردنی سه‌رنج له‌گه‌ڵ به‌خێوکه‌ران، منداڵ فێر ده‌بێت که‌ ئه‌ویش سه‌رنجی هاوبه‌شی ئه‌وان ڕابکێشێت. چاویان لی ده‌کات تاکوو بۆ نموونه‌ بپرسێت ئایا فیسار شت ده‌که‌وێته‌ ناو شوێنسقه‌ی ئه‌وه‌وه‌ و بۆ بوودجه‌به‌ندیی له‌شی ئه‌و چ واتایه‌کی هه‌یه‌. به‌م شێوه‌یه‌ منداڵ فێر ده‌بێت که‌ به‌ کارامه‌ییه‌کی زیاتره‌وه‌ سه‌رنجی خۆی له‌سه‌ر ئه‌و شتانه‌ی که‌ بایه‌خ و گرینگییان هه‌یه‌، چڕ بکاته‌وه‌. 
سێهه‌مین نموونه‌ که‌ بۆ کۆککردن و ڤه‌پاچین ده‌یخه‌ینه‌ ڕوو، چۆنێتی گه‌شه‌کردنی هه‌سته‌کانی ئێوه‌یه‌. له‌ چه‌ند مانگی سه‌ره‌تای ژیاندا، منداڵه‌کان له‌ ناو ده‌نگده‌نگی جۆراوجۆر، له‌وانه‌ ده‌نگی قسه‌کردنی که‌سه‌کان، نغرۆن. له‌ شیکارییه‌ تاقیگه‌ییه‌کاندا، ده‌بینرێت که‌ منداڵان ده‌توانن ده‌نگه‌ جۆراوجۆره‌کانی زمان لێک جوێ بکه‌نه‌وه‌،  ته‌نانه‌ت ئه‌و ده‌نگانه‌ی که‌ زۆر ناگاته‌ به‌ر گوێیان. به‌ڵام به‌ درێژایی کات کۆککردن و ڤه‌پاچین، مێشکی منداڵ به‌پێی ئه‌و ده‌نگانه‌ی که‌ به‌رده‌وام ده‌بیستێت، خولگه‌به‌ندی ده‌کات.ده‌نگه‌ کۆککراوه‌کان ده‌بنه‌ هۆی کوککردنی هه‌ندێ له‌ خاڵه‌ گرێدراوه‌کانی ده‌مار و مێشکی منداڵ به‌ره‌به‌ره‌ ئه‌م ده‌نگانه‌ وه‌کوو به‌شێک له‌ شوێنسقه‌ی خۆی له‌به‌رچاو ده‌گرێت. ده‌نگه‌ ناوازه‌کان وه‌کوو قرم و قاڵێک که‌ ده‌بێت چاوپۆشییان لێ بکرێت، له‌به‌رچاو ده‌گیرێن و له‌ دواجاردا خاڵه‌ گرێدراوه‌ ده‌مارییه‌کانی په‌یوه‌ندیدار له‌ گه‌ڵیان له‌ که‌ڵک ده‌که‌وێت و ڤه‌ده‌پاچێن. 
زانستمه‌نده‌کان وا بیر ده‌که‌نه‌وه‌ که‌ ئه‌م جۆره‌ له‌ ڤه‌پاچین ڕه‌نگه‌ یه‌کێک له‌و هۆکارانه‌ بێت که‌ فێربوونی زمان بۆ منداڵان له‌چاوه‌ی گه‌وره‌کاندا ئاسانتر ده‌کات. زمانه‌ ئاخاوتنی(زبان گفتاری) یه‌ جۆراوجۆره‌کان له‌ کۆمه‌ڵێک ده‌نگی جیاواز که‌ڵک وه‌رده‌گرن. بۆ نموونه‌ یۆنانی و ئیسپانی ژماره‌یه‌کی که‌م پیتی ده‌نگداریان هه‌یه‌، له‌ حاڵێکدا که‌ ژماره‌ی پیته‌ ده‌نگداره‌کانی زمانی دانمارکی بیست دانه‌ یان زیاتره‌( ده‌گه‌ڕێته‌وه‌ بۆ ئه‌وه‌ی که‌ چۆن بیژمێرین). ئه‌گه‌ر کاتێک که‌ منداڵ بوون که‌سانی ده‌وروبه‌ر به‌ زمانگه‌لی جۆراوجۆر له‌گه‌ڵتان ده‌که‌وتنه‌ په‌یوه‌ندییه‌وه‌، له‌م حاڵه‌ته‌دا ڕه‌نگه‌ مێشکی ئێوه‌ کۆککراو و ڤه‌پاچرا بووبێت تاکوو ده‌نگه‌کانی ئه‌و زمانانه‌ ببیستێت و لێکیان جوێ بکاته‌وه‌. ئه‌گه‌ر له‌ منداڵیدا ته‌نها یه‌ک زمانتان بیستبێت ناچارن توانایی بیستن و جوێکردنه‌وه‌ی ده‌نگه‌کان له‌ ده‌ره‌وه‌ی زمانی خۆتان دیسانه‌وه‌ فێر ببن، که‌ کارێکی سه‌خته‌.
ئه‌م پرۆسێسه‌ بۆ بینینی ڕوخساره‌کانیش به‌ شێویه‌کی لێکچوو ئیش ده‌کات. ئێوه‌ له‌ سه‌رده‌می منداڵیدا فێری جوێکردنه‌وه‌ی ڕوخساری که‌سانی ده‌وروبه‌ری خۆتان بوون. مێشکتان له‌ سه‌رده‌می منداڵیدا کۆککراو و ڤه‌پاچراوه‌ تاکوو جیاوازییه‌ ناسکه‌کانی ڕوخساریان ده‌ستنیشان بکه‌ن و بتوانن بیانناسنه‌وه‌. به‌ڵام ئه‌م کاره‌ تێچووشی هه‌یه،‌-به‌زۆری ئه‌و که‌سانه‌ی که‌ له‌ده‌وروبه‌ری منداڵدان، له‌ نه‌ته‌وه‌ و ئیتنیکێکی دیاریکراون، له‌م ڕووه‌و منداڵه‌کان به‌زۆری له‌گه‌ڵ ده‌سته‌یه‌کی به‌رفراوان له‌ تایبه‌تمه‌ندییه‌کانی ڕووخساری که‌سه‌کان ڕووبه‌ڕوو نابنه‌وه‌. ئه‌نجامه‌که‌ی ده‌بێت به‌مه‌ که‌ مێشکی منداڵ بۆ ناسینی ئه‌و تایبه‌تمه‌ندییه‌ جیاوازانه‌ کۆک نابێت. زانستمه‌نده‌کان وای وێنا ده‌که‌ن که‌ ئه‌مه‌ یه‌کێک له‌و هۆکارانه‌یه‌ که‌ واده‌کات ناسینه‌وه‌ی ڕوخساری که‌سانێک که‌ ئیتنیکی جیاوازیان هه‌یه‌، یان دیاریکردن و جێکردنه‌وه‌یان بۆ ئێوه‌ سه‌ختتر بێت‌. به‌خته‌وه‌رانه‌ ئێوه‌ ده‌توانن به‌ خێرایی مێشکتان کۆک بکه‌ن و به‌ بینینی ژماره‌یه‌کی زۆر له‌ ڕوخساره‌ جۆراوجۆره‌کان، ئه‌م تواناییه‌ بگه‌ڕێننه‌وه‌؛ ئه‌م کاره‌ زۆر ئاسانتره‌ له‌ کۆککردنه‌وه‌ی دووباره‌ بۆ ده‌نگه‌کانی زمانێکی بێگانه‌‌.
ئه‌م نموونانه‌ی بیستنی وته‌ و بینینی ڕوخسار له‌سه‌ر یه‌ک هه‌ست چڕ بووه‌ته‌وه‌، به‌ڵام ئێوه‌ له‌ جیهانێکی چه‌نده‌ هه‌سته‌کیدا ده‌ژین. بۆ نموونه‌ کاتێک که‌سێک ماچ ده‌که‌ن، ئه‌زموونێکی تاقانه‌تان هه‌یه‌ که‌ لێکدان و تێکه‌ڵێکه‌ له‌ بینینی ڕوخسارێک، ده‌نگی هه‌ناسه‌کێشان، هه‌ڵمسین، تام، و بۆنی لێوگه‌لێکی خوازراو، ترپه‌ی دڵی خۆتان‌. مێشکی ئێوه‌ ئه‌م هه‌ستانه‌ وه‌کوو ئه‌زموونێکی یه‌کپارچه‌ کۆ ده‌کاته‌وه‌. زانستمه‌نده‌کان به‌م پرۆسێسه‌ ده‌ڵێن پرۆسێسی یه‌کپارچه‌کردنه‌وه‌ی هه‌سته‌کی. 
خودی یه‌کپارچه‌کردنه‌وه‌ی هه‌ست له‌گه‌ڵ گه‌وره‌تربوونی منداڵان کۆک و ڤه‌پاچراو ده‌بێت. منداڵێک له‌ سه‌ره‌تادا ناتوانێت دایکی به‌پێی ڕوخساری بناسێته‌وه‌، چونکه‌ هێشتا فێر نه‌بووه‌ که‌ ڕوخسار چییه‌ و کۆئه‌ندامی بینینیشی هێشتا به‌ ته‌واوه‌تی دروست نه‌بووه‌. ده‌نگی دایکیشی ڕه‌نگه‌ تا ڕاده‌یه‌ک بناسێت و بۆی شیری مه‌مکیشی هه‌ست پێ بکات. ئه‌گه‌ر منداڵێک له‌سه‌ر زگی دایک دابنێن، به‌ شوێنکه‌وتنی ئه‌م بۆیه‌، خۆی به‌ره‌و لای مه‌مکی دایک ده‌کێشێت. زۆر به‌ زوویی، فێر ده‌بێت که‌ دایکی به‌پێی لێکدانێک له‌ هه‌سته‌کان بناسێته‌وه‌. مێشکه‌ چکۆله‌که‌ی سه‌رنموونه‌گه‌لێکی جیاوازی بۆ بینین، بۆکردن، هه‌ڵمسین، و تام له‌گه‌ڵ هه‌سته‌کانی دیکه‌ له‌ ناوه‌وه‌ی له‌شی خۆی وه‌رده‌گرێت، و ماناکه‌ی فێر ده‌بێت: ئه‌و که‌سه‌ی که‌ بوودجه‌ی له‌شی ئه‌و دابین ده‌کات، لێره‌یه‌. یه‌کپارچه‌کردنه‌وه‌ی هه‌سته‌کی یه‌که‌مین هه‌ستی متمانه‌ له‌ ئه‌ودا به‌دی دێنێت. ئه‌مه‌ به‌شێک له‌ بنه‌مای ده‌مارییانه‌ی په‌یوه‌ندیی سۆزدارانه‌یه‌.
ئه‌م سێ نموونه‌یه‌ که‌ بۆ کۆککردن و ڤه‌پاچین خستمانه‌ ڕوو، پیشان ده‌دات که‌ دونیای کۆمه‌ڵایه‌تی، کاریگه‌رییه‌کی قووڵی له‌سه‌ر دروستبوونی واقیعی به‌رهه‌ست و فیزیایی خولینگه‌کانی مێشک هه‌یه‌. کێ ده‌یزانی به‌خێوکه‌رانی منداڵ تا ئه‌م ڕاده‌یه‌ له‌سه‌ر ڕایه‌ڵه‌به‌ندی شاره‌زان؟
هه‌ڵبه‌ت ئه‌م شێوه‌ ئیشکردنه‌‌ مه‌ترسییه‌کیشی هه‌یه‌. مێشکه‌ چکۆله‌کان بۆ په‌ره‌سه‌ندنی ئاسایی خۆیان پێویستیان به‌ دونیای کۆمه‌ڵایه‌تی هه‌یه‌. پێشتر وتمان که‌ هه‌ندێک له‌ ده‌ربیج(ورودی)ه‌ هه‌سته‌کییه‌کان بۆ منداڵان پێویسته‌، بۆ نموونه‌ تۆڕینه‌ی ئه‌وان ده‌بێت به‌ فۆتۆنه‌کانی تیشک بۆردومان بکرێت، ئه‌گینا بینینێکی سرووشتییان نابێت. ده‌رکه‌وتووه‌ که‌ ده‌ربیجه‌ کۆمه‌ڵایه‌تییه‌کانی مرۆڤه‌کانی دیکه‌ش که‌ سه‌رنجی منداڵ ئاڕاسته‌ ده‌کات و له‌گه‌ڵی قسان ده‌که‌ن، گۆرانیی بۆ ده‌ڵێن، و له‌ کاته‌ چاره‌نووسسازه‌کاندا له‌ ئامێزی ده‌گرن، بۆ منداڵ پێویسته‌.
بریا نه‌مانزانیبا که‌ کاتێک مێشکی منداڵێک ده‌ربیجه‌یه‌کی کۆمه‌ڵایه‌تی زۆر ته‌سک و ته‌نکی هه‌یه‌، چ ڕوو ده‌دات. هیچ که‌س نابێت منداله‌کان له‌و شته‌ی که‌ بۆ باڵاکردن و گه‌شه‌سه‌ندن پێویستیانه‌، بێبه‌ش بکات. به‌ڵام به‌داخه‌وه‌ به‌هۆی ڕووداوێکی خه‌مناکی مێژوویی، ورده‌کارییه‌کی خه‌مهێنه‌ر له‌م باره‌یه‌وه‌ ده‌زانین.
له‌ ده‌یه‌ی 1960دا، ده‌وڵه‌تی کۆمۆنیستیی ڕۆمانیا زۆربه‌ی شێوه‌کانی دژه‌دووگیانبوون و له‌باربردنی منداڵی به‌ نایاسایی ڕاگه‌یاند. سه‌رۆککۆماری ئه‌م وڵاته‌؛ نیکۆلای چائۆشێسکۆ خوازیاری چوونه‌ سه‌ره‌وه‌ی ڕێژه‌ی حه‌شیمه‌تی وڵات بوو تاکوو ئه‌م وڵاته‌ ببێت به‌ ده‌سه‌ڵاتێکی ئابووری و له‌ دواجاریشدا ده‌سه‌ڵاتێکی جیهانی. ئه‌م یاسا نوێیه‌، بوو به‌هۆی زیادبوونی خه‌ست و خۆڵی زاوزێ، و زۆرێک له‌ بنه‌ماڵه‌کان ئه‌وه‌نده‌ منداڵیان هێنا که‌ توانایی گه‌وره‌کردنیان نه‌بوو. له‌ ئه‌نجامدا، سه‌دان هه‌زار منداڵ نێردران بۆ هه‌تیوخانه‌. زۆرێک له‌وانه‌ به‌شێویه‌کی دڕندانه‌ که‌وتنه‌ به‌ر هه‌ڵسوکه‌وت و جووڵانه‌وه‌ی خراپ. ئه‌و منداڵانه‌ی که‌ لێره‌دا په‌یوه‌ست ده‌بن به‌ باسه‌که‌ی ئێمه‌، ئه‌وانه‌ بوون که‌ پێویستییه‌ کۆمه‌ڵایه‌تییه‌کانیان دابین نه‌ده‌کرا.
له‌ هه‌ندێک له‌ هه‌تیوخانه‌کاندا، منداڵه‌کانیان ڕیز به‌ ڕیز له‌ قه‌ره‌وێڵه‌کاندا ده‌خه‌واند، به‌ بێ ئه‌وه‌ی زه‌مینه‌یه‌ک بۆ جمووجووڵ یان دانوستانی کۆمه‌ڵایه‌تی ئه‌وتۆی ئه‌وان دروست بکه‌ن. سسته‌ره‌کان یان به‌خێوکه‌ره‌کان ده‌هاتن و خۆراکیان ده‌دانێ، ده‌یانگۆڕینه‌وه‌، و دیسان له‌سه‌ر قه‌ره‌وێڵه‌که‌ دایان ده‌نانه‌وه‌. هه‌ر ئه‌مه‌ و به‌س! که‌سێک ئه‌م منداڵانه‌ی له‌ ئامێز نه‌ده‌گرت. که‌سێک له‌گه‌ڵیان یاری نه‌ده‌کرد. که‌سێک له‌گه‌ڵیان قسه‌ی نه‌ده‌کرد. گۆرانیی بۆ نه‌ده‌وتن، و له‌ سه‌رنجداندا له‌گه‌ڵیان هاونه‌وا نه‌ده‌بوو. به‌ ته‌واوه‌تی ده‌خرانه‌ پشت گوێوه‌.
له‌ ئه‌نجامی ئه‌م که‌مته‌رخه‌مییه‌ کۆمه‌ڵایه‌تییه‌، هه‌تیوه‌کانی ڕۆمانیا له‌گه‌ڵ‌ تێکچوونی هزرییه‌وه‌ گه‌وره‌ بوون. له‌ فێربووندا کێشه‌یان هه‌بوو. له‌ کۆکردنه‌وه‌ی بیر و سه‌رنج و خۆڕاگری له‌ هه‌مبه‌ر شێوانی هه‌سته‌کانیان کێشه‌یان هه‌بوو، که‌ به‌ ئه‌گه‌ری زۆر به‌م هۆکاره‌وه‌ بووه‌ که‌ که‌سێک له‌گه‌ڵیان هاوبه‌شێتی نه‌کردووه‌ تاکوو مێشکیان خولگه‌ پێویسته‌کان بۆ ئه‌وه‌ی ببێت پرۆجێکتۆرێکی کاریگه‌ر، دروست بکات. له‌ کۆنترۆڵکردنی خۆشیان کێشه‌یان هه‌بوو. له‌ پاڵ کێشه‌ زه‌ینی و ڕه‌فتارییه‌کانی ئه‌م منداڵانه‌، باڵاکردنی جه‌سته‌شیان تووشی کێشه‌ ببوو، که‌ به‌ ئه‌گه‌ری زۆره‌وه‌ ده‌گه‌ڕایه‌وه‌ بۆ ئه‌مه‌ی که‌ به‌خێوکه‌ران له‌ به‌ڕێوه‌به‌رایه‌تی بوودجه‌ی جه‌سته‌یان که‌مته‌رخه‌میان کردبوو. هه‌ر بۆیه‌ له‌شی ئه‌وان فێرنه‌بووبوو به‌ دروستی بوودجه‌به‌ندی بکات. مێشکی منداڵێک خۆی به‌پێی ده‌وروبه‌ری خولگه‌سازی ده‌کات، و کاتێک توخمه‌ سه‌ره‌کییه‌کانی بوودجه‌به‌ندیی ته‌ندروستی له‌ش له‌و که‌ش و ژینگه‌یه‌دا نه‌بێت، ڕه‌نگه‌ هه‌ندێک له‌ خولگه‌ سه‌ره‌کیی و ژیانه‌کییه‌کانی مێشک ڤه‌پاچرێت و له‌ناو بچێت.
ئه‌م به‌دواداهاتانه‌ هاونه‌وان له‌گه‌ڵ دۆزینه‌وه‌کانی دیکه‌ که‌ زانستمه‌ندان له‌باره‌ی منداڵانێک که‌ له‌ باردۆخی هه‌ژاریی کۆمه‌ڵایه‌تیی زۆر گه‌وره‌ بوون، به‌ده‌ستیان هێناوه‌. مێشکیان به‌ قه‌باره‌یه‌کی بچووکتر له‌ پێوه‌ری تێکڕا باڵا ده‌کات و گه‌وره‌ ده‌بێت. هه‌ندێ له‌ ناوچه‌ سه‌ره‌کییه‌کانی مێشکیش بچووکترن، هه‌ندێ ناوچه‌ی گرینگ له‌ توێژی مێشک خاڵی گرێدراوی که‌متریان هه‌یه‌. ئه‌گه‌ر ئه‌م منداڵانه‌ له‌ چه‌ند ساڵی یه‌که‌می ژیانیان له‌ لایه‌ن بنه‌ماڵه‌یه‌کی نه‌رێتییه‌وه‌ وه‌کوو منداڵی خۆیان قبووڵ بکرێن، هه‌ندێک له‌م کاریگه‌رییانه‌ ده‌سڕانه‌وه‌. بۆ هه‌ر منداڵیک وا له‌و‌ ڕێکخراوانه‌ په‌روه‌رده‌ ببێت که‌ به‌خێوکه‌رانیان سه‌رنج و به‌رده‌وامیی پێویستیان نییه‌، هه‌ر ئه‌م مه‌ترسیانه‌ سه‌رهه‌ڵده‌ده‌ن، به‌ده‌ر له‌وه‌ی که‌ هه‌تیوخانه‌ بێت یان ئۆردووگای په‌نابه‌ران، و یان ناوه‌نده‌کانی نیشته‌جێکردنی په‌نابه‌ران.
کاتێک منداڵان به‌ به‌رده‌وامی ده‌که‌ونه‌ به‌ر که‌مته‌رخه‌مییه‌وه‌، به‌ ئه‌گه‌ری زۆره‌وه‌ تووشی ئه‌م کاریگه‌رییه‌ خراپانه‌ ده‌بن. ڕه‌نگه‌ ئه‌م کاریگه‌رییه‌ وه‌کوو هه‌تیوخانه‌ ڕۆمانیاییه‌کان زوو به‌ زوو و به‌رچاو نه‌بێت، به‌ڵکوو ورده‌ورده‌ و ناسک بێت و ئه‌و خولگه‌ گرینگانه‌ی مێشک که‌ به‌کار نه‌هێراون، به‌هۆی ڤه‌پاچینه‌وه‌ بسڕێنه‌وه‌. کاریگه‌رییان به‌درێژایی کات ده‌چێته‌ سه‌ره‌وه‌، وه‌کوو بۆریی ئاوێک که‌ دڵۆپه‌ ده‌کات و له‌ دواجاردا کونێک له‌ سه‌ر ته‌ختی زه‌وی دروست ده‌کات. بۆ نموونه‌ مێشکی منداڵێک که‌ له‌ ژینگه‌یه‌کدا و به‌ هه‌ژاری و بۆشاییه‌کی کۆمه‌لایه‌تییه‌وه‌ که‌مته‌رخه‌می به‌رامبه‌ر کراوه‌، ڕه‌نگه‌ خۆی به‌شێوه‌یه‌ک خولگه‌سازی بکات که‌ به‌ ته‌نها، به‌ بێ یارمه‌تیی به‌خێوه‌که‌ران و پرۆژه‌بڕیارانێک که‌ له‌ لایه‌ن کرده‌وه‌کانی خۆی بۆ خولگه‌سازیی ده‌یخاته‌ ڕوو، بوودجه‌به‌ندیی له‌ش ئه‌نجام بدات. ئه‌م خولگه‌سازییه‌ نائاساییه‌ بارێکی قورس به‌سه‌ر بوودجه‌به‌ندیی له‌ش ده‌سه‌پێنیت که‌ له‌ درێژایی ساڵاندا که‌ڵه‌که‌ ده‌بێت به‌سه‌ر یه‌کدا و به‌ ئه‌گه‌ری سه‌رهه‌ڵدانی‌ کێشه‌ی جیدیی بۆ ته‌ندروستی زیاد ده‌کات، له‌وانه‌ نه‌خۆشیی دڵ، دیابێت، و تێکچوونه‌کانی خوو و خده‌، که‌ هه‌موو ئه‌مانه‌ هۆکاری بنه‌مایی میتابولیکییان هه‌یه‌. 
بۆ ڕوونبوونه‌وه‌ی باباته‌که‌، قسه‌ی من ئه‌مه‌ نییه‌ که‌ ئێمه‌ ده‌بێ منداڵانی ئازیزمان به‌ ته‌واوه‌تی له‌ هه‌ر جۆره‌ دڵه‌ڕاوکێ و سترێسێک به‌دوور بگرین، ئه‌گینا مێشک و له‌شیان تووشی کێشه‌ ده‌بێت. به‌ڵکوو ده‌ڵێین که‌ که‌مته‌رخه‌میی به‌رده‌وام له‌ ماوه‌یه‌کی زه‌مه‌نیی دورودرێژ و به‌ بێ چاکسازی، ته‌قریبه‌ن هه‌میشه‌ بۆ مێشکی منداڵ زیانی هه‌یه‌. به‌ڵگه‌ زانستییه‌کان له‌م باره‌یه‌وه‌ ڕوونن. ناکرێت ته‌نها خۆراک و ئاو بده‌نه‌ منداڵه‌کان و چاوه‌ڕان بن که‌ مێشکیان دروست باڵا بکات و گه‌وره‌ بێت. به‌ڵکوو ده‌بێت پێداویستییه‌ کۆمه‌ڵایه‌تییه‌کانیشیان له‌ ڕێگه‌ی په‌یوه‌ندیی چاو له‌ چاو و زمان و هه‌ڵمسین دابین بکه‌ن. ئه‌گه‌ر ئه‌م پێداویستییانه‌ دابین نه‌کرێت، ڕه‌نگه‌ تۆوی نه‌خۆشی له‌ هه‌مان سه‌ره‌تاوه‌ بچێنرێت. 
کاتێکیش مێشکه‌ بچکۆله‌کان له‌ هه‌ژاریدا گه‌وره‌ ده‌بن، به‌دواداهاتی هاوشێوه‌ ده‌بینین. توێژینه‌وه‌کان پیشانی ده‌ده‌ن که‌ ڕووبه‌ڕوبوونه‌وه‌ی زوو و دوور و درێژ له‌گه‌ڵ هه‌ژاری بۆ مێشکی له‌ حاڵی په‌ره‌سه‌ندندا زیانی هه‌یه‌. خورد و خۆراکی که‌م، تێکچوونی خه‌و به‌هۆی ده‌نگه‌ده‌نگی سه‌ر شه‌قام، هاوسه‌نگنه‌بوونی پله‌ی گه‌رمیی به‌هۆی نه‌بوونی ئامرازه‌ گه‌رمکه‌ره‌وه‌کان یان ئامرازی هه‌واگۆڕینه‌وه(تهویه‌)‌، و کێشه‌کانی دیکه‌ی په‌یوه‌ست به‌ هه‌ژارییه‌وه‌ ڕه‌نگه‌ بیچمگرتنی به‌شی پێشه‌وه‌ی توێژی مێشک، یانی توێژی پێش ته‌وێڵ، بگۆڕێت. ئه‌م ناوچه‌یه‌ی مێشک له‌ کارکرده‌ گرینگه‌ جۆراوجۆره‌کان، له‌وانه‌ سه‌رنجدان، زمان، و بوودجه‌به‌ندیدا به‌شداره‌. زانستمه‌نه‌دان هێشتا خه‌ریکی توێژینه‌وه‌ له‌سه‌ر کاریگه‌رییه‌کانی مێشک له‌سه‌ر بیچمگرتنی مێشکن، به‌ڵام تا ئه‌م ڕاده‌یه‌ ڕوون بووه‌ته‌وه‌ که‌ هه‌ژاریی له‌گه‌ڵ کرده‌وه‌ی لاواز له‌ قوتابخانه‌ و که‌مبوونه‌وه‌ی ساڵه‌کانی خوێندن په‌یوه‌ندیی هه‌یه‌. ئه‌م کاریگه‌رییانه‌ له‌ دواجاردا مه‌ترسیی ژیانکردنی منداڵ له‌ هه‌ژاری له‌ قۆناغی گه‌وره‌بوون و وه‌چه‌خستنه‌وه‌ی خۆی ده‌باته‌ سه‌ره‌وه‌. بۆ من جێگه‌ی سه‌رسووڕمان نابێت که‌ ئه‌م سیکله‌ نوقسانه‌ ببێته‌ هۆی به‌هێزکردنی کڵێشه‌ نه‌رێنییه‌کان له‌باره‌ی ئه‌و که‌سانه‌ی که‌ له‌ هه‌ژاریدا ده‌ژین. کاتێک هه‌ژاری له‌ ده‌سته‌یه‌کدا بۆ چه‌ندین به‌ره‌ به‌رده‌وام ده‌بێت، کۆمه‌ڵگا زوو به‌ زوو جێنه‌کان به‌ به‌رپرس ده‌زانێت. به‌ڵام ئه‌گه‌ری هه‌یه‌ که‌ خودی هه‌ژاری مێشکی ئه‌م که‌سانه‌ی قه‌واره‌به‌ندیی کردبێت.
هه‌ندێک له‌ منداڵان زۆر به‌ختیارن که‌ به‌ نیسبه‌ت کاریگه‌رییه‌ ژێره‌وانکی و په‌نامه‌کییه‌کانی هه‌ژاری و نه‌داری، جۆرێک گونجاندن و چه‌ماوه‌ییان تێدا هه‌یه‌ به‌ڵام به‌ تێکڕایی، هه‌ژاری و نه‌داری له‌و به‌دبه‌ختییانه‌ن که‌ مێشکی منداڵه‌کان به‌ ئاسانی له‌ ژێر کاریگه‌رییه‌کانی ڕزگاریان نابێت. ئه‌وه‌ی که‌ به‌ ڕاستی جێگه‌ی داخه‌، ئه‌مه‌یه‌ که‌ ئه‌م دۆخه‌ خه‌مناکه‌ ده‌شێت پێشگریی لێ بکرێت.(داوای لێبوردن ده‌که‌م که‌ بۆ ساتێک ده‌ربڕین و زایه‌ڵه‌ی زانستییانه‌م خسته‌ لاوه‌). سیاسه‌تمه‌داره‌کان چه‌ندین ده‌یه‌یه‌ بۆ ده‌ربازکردنی منداڵان له‌ ژیر باری هه‌ژاری خاوه‌خاویانه‌. که‌واته‌ ئێسته‌ سیاسه‌ت ده‌خه‌ینه‌ لاوه‌ و ئه‌م پرسه‌ ته‌نها له‌ ڕووی مادییه‌وه‌ هه‌ڵده‌سه‌نگێنین: هه‌ژاری له‌ سه‌رده‌می منداڵیدا به‌فیڕۆچوونی گه‌وره‌ی ده‌رفه‌ته‌ مرۆییه‌کانه‌. خه‌مڵاندنه‌کانی‌ ئه‌م دواییانه‌ پیشان ده‌دات که‌ ڕیشه‌کێشکردنی هه‌ژاری زۆر هه‌رزانتر له‌ چاره‌سه‌رکردنی کاریگه‌رییه‌کان له‌ چه‌ند ده‌یه‌ دواتره‌. ده‌کرێت ژماره‌ی ئه‌و قوتابخانانه‌ی که‌ خواردنی خۆڕایی ده‌ده‌ن به‌ قوتابیان زیاتر بکرێت. شاره‌وانییه‌کان ده‌توانن بۆ گه‌ڕه‌که‌ هه‌ژاره‌کان، یاسا و ڕێسای که‌مکردنه‌وه‌ی ده‌نگه‌ده‌نگ و ته‌قوتۆق له‌ ژینگه‌دا جێبه‌جێ بکه‌ن. ئه‌م کرده‌وانه‌ ته‌نها بۆ کوالێتی و چۆنێتی ژیان نییه‌. به‌ڵکوو بارودۆخێک بۆ دروستبوونی ته‌ندروستی مێشک به‌دی دێنێت، تا هه‌موو منداڵان بتوانن ببن به‌ کرێکار، هاووڵاتی، و داهێنه‌رانی به‌ره‌ی داهاتوو.
له‌ڕیگه‌ی‌ سه‌رنجدان به‌ کاریگه‌ریی به‌هێزی که‌مته‌رخه‌می و هه‌ژاری له‌سه‌ر مێشکی منداڵان، مرۆڤ ده‌که‌وێته‌ ئه‌و خه‌یاڵه‌وه‌ که‌ له‌بنه‌مادا بۆچی په‌ره‌سه‌ندن ئێمه‌ی تووشی ئاوه‌ها دۆخێکی گرینگ کردووه‌؟ ئه‌مه‌ ڕیسکێکی گه‌وره‌یه‌ که‌ خولگه‌سازیی مێشک بۆ دروستبوونی سرووشتی خۆی تا ئه‌م ڕاده‌یه‌ گرێدراو بێت به‌ ده‌ربیجه‌ کۆمه‌ڵایه‌تی و هاتنه‌ ژووره‌ فیزیکیی و به‌رهه‌سته‌کان. ڕه‌نگه‌ ئێمه‌ وه‌کوو مرۆڤ به‌م کاره‌ سه‌رێتییه‌کمان به‌ده‌ست هێناوه‌ که‌ بتوانێت قه‌ره‌بووکه‌ره‌وه‌ی ئه‌م شێوازه‌ی گووران بێت، که‌واته‌ ئه‌م سه‌رێتییه‌ چییه‌؟
به‌ وردی دیار نییه‌، به‌ڵام به‌پێی به‌ڵگه‌کانی په‌ره‌سه‌ندن و مرۆڤناسی، مه‌زنده‌ی من ئه‌مه‌یه‌: ئه‌م شێوه‌یه‌ ئه‌گه‌ری ئه‌وه‌ دێنێته‌ پێشێ که‌ زانستی که‌لتووری و کۆمه‌ڵایه‌تیی ئێمه‌ به‌ شێوه‌یه‌کی کاریگه‌رتر له‌ به‌ره‌یه‌که‌وه‌ بگوازرێته‌وه‌ بۆ به‌ره‌یه‌کی دیکه‌. هه‌ر مێشکێکی بچووک بۆ که‌ش و ژینگه‌ی تایبه‌تی خۆی، یانی که‌ش و ژینگه‌یه‌ک که‌ تێیدا په‌روه‌رده‌ کراوه‌، ئاماده‌ و ته‌یار ده‌کرێت. به‌خێوه‌که‌ران شوێنسقه‌ی فیزیکی و کۆمه‌ڵایه‌تیی منداڵ هه‌ڵده‌بژێرن، و مێشکی منداڵ ئه‌و شوێنسقه‌یه‌ فێر ده‌بێت. کاتێک منداڵ گه‌وره‌ بوو، که‌لتووری خۆی له‌ ڕێگه‌ی ئاخاوتن و ڕه‌فتاری خۆی ده‌گوازێته‌وه‌ بۆ به‌ره‌ی دواتر، و ئه‌ویش له‌ ئاستی خۆیدا مێشکیان خولگه‌سازیی ده‌کات و به‌م شێوه‌یه‌ ئه‌و شوێنسقه‌یه‌ جێگیر ده‌بێت. ئه‌م پرۆسێسه‌ که‌ به‌ میراسکردنی که‌لتووری پێ ده‌وترێت، پرۆسێسێکی کارامه‌ و که‌م تێچووه‌، چون پێویست نییه‌ که‌ په‌ره‌سه‌ندن هه‌موو پرۆژه‌بڕیاره‌کانی خولگه‌کێشیی ئێمه‌ له‌ جێنه‌کاندا کۆدگوزاریی بکات. به‌شیکی زۆری ئه‌م کاره‌ ده‌خاته‌ سه‌ر شانی که‌شی ده‌وروبه‌ر و له‌وانه‌ مرۆڤه‌کانی ده‌وروبه‌ری ئێمه‌. چ بمانه‌وێت و چ نه‌مانه‌وێت، پاش له‌دایکبوونی منداڵه‌کانمان، زانستی که‌لتووریی خۆمان به‌شێوه‌ی ناوشیار له‌ خولگه‌کانی مێشکیان جێگیر ده‌که‌ین و دایده‌نێین.
کاتێک باسه‌که‌ له‌باره‌ی مێشک بێت، ئه‌گه‌رچی هه‌ڵاواردنانێکی ساده‌ وه‌کوو سرووشت و په‌روه‌رده‌ هه‌ندێ له‌ شته‌کان دیاری ده‌کات، به‌ڵام ڕیالیستی نییه‌. سرووشتی ئێمه‌ به‌شێوه‌یه‌که‌ که‌ پێویستی به‌ په‌روه‌رده‌ هه‌یه‌. جێنه‌کانی ئێوه‌ بۆ ئه‌وه‌ی که‌ مێشکێکی ته‌واو به‌رهه‌م بهێنن، پیویستیان به‌ که‌شیكی فیزیکی و کۆمه‌ڵایه‌تی هه‌یه،‌-شوێنسقه‌یه‌ک که‌ پڕه‌ له‌ مرۆڤانی دیکه‌ که‌ له‌ سه‌رده‌می منداڵێتیتاندا سه‌رنج و نیگای ئێوه‌یان ئاڕاسته‌ کردووه‌، به‌ مه‌به‌سته‌وه‌ له‌گه‌ڵتان قسه‌یان کردووه‌، به‌رنامه‌ی خه‌وتن و هه‌ستانی ئێوه‌یان ڕێکسختووه‌. پله‌ی گه‌رمیی له‌شی ئێوه‌یان کۆنترۆڵ کردووه‌.
هه‌موو ئێمه‌ ده‌زانین که‌ جۆری هه‌ڵسوکه‌وتی ئێمه‌ له‌گه‌ڵ منداڵاندا گرینگییه‌کی زۆری هه‌یه‌، به‌ڵام گرینگییه‌که‌ی ته‌نانه‌ت له‌وه‌ی که‌ چه‌ند ده‌یه‌ پێشیش بیرمان لێ ده‌کرده‌وه‌، زیاتره‌. کاتێک کاتژمێر چواری به‌ره‌به‌یان بێدارن و هه‌وڵ ده‌ده‌ن قیژه‌کانی فریشته‌ چکۆله‌که‌ هێور که‌نه‌وه‌، یان کاتێک بۆ نه‌وه‌د و سێهه‌مین جار نانی به‌یانییانی ده‌خاته‌ سه‌ر زه‌وی، ئێوه‌ خۆتان چ بزانن و چ نه‌زانن، خه‌ریکن کۆککردن و ڤه‌پاچینی مێشکی ئه‌و ئاڕاسته‌ ده‌که‌ن. له‌ ئه‌ستۆی ئێمه‌دایه‌ که‌ ئاوه‌ها دونیایه‌ک دروست بکه‌ین-له‌وانه‌ که‌شێکی کۆمه‌ڵایه‌تیی که‌ له‌ پرۆژه‌بڕیارانی خولگه‌سازیی به‌پیت بێت-تاکوو ئه‌و مێشکانه‌ به‌شێوه‌یه‌کی ته‌ندروست و ته‌واو باڵا بکه‌ن.
 
 
وانه‌ی 4
مێشکی ئێوه‌(ته‌قریبه‌ن) هه‌موو کاره‌کانتان پێشبینیی ده‌کات
 
چه‌ند ساڵ پێش ئێستا له‌ لایه‌ن پیاوێکه‌وه‌ له‌ ده‌یه‌ی 1970، ئیمه‌یلێکم پێ گه‌یشت. به‌ر له‌ کۆتاییهاتنی دابڕانی نه‌ژادی، له‌ سوپای رودزیا له‌ ئه‌فریقای باشوور خزمه‌تی کردبوو. ئه‌و به‌پێچه‌وانه‌ی خواستی خۆی وه‌کوو سه‌رباز گیرابوو، جلوبه‌رگی سه‌ربازی و چه‌کیان دابووه‌ ده‌ستی، و بۆ سه‌ر‌کوتکردنی گه‌ریلا دژبه‌ره‌کان ناردبوویان. له‌ هه‌موو شتێک خراپتر ئه‌مه‌یه‌ که‌ تا پێش سه‌ربازی، خۆی لایه‌نگری هه‌مان ئه‌و گه‌ریلایانه‌ بوو که‌ ئێستا ده‌بوو وه‌کوو دوژمن چاویان لێ بکات. 
ڕۆژێک به‌یانی ئه‌و له‌ قووڵایی دارستان له‌گه‌ڵ سه‌ربازانی دیکه‌ی ده‌سته‌که‌یدا خه‌ریکی ڕاهێنان بوو که‌ ده‌نگی جووڵه‌یه‌ک له‌ پێشه‌وه‌ گه‌یشته‌ گوێی. له‌حاڵێکدا دڵی به‌ توندی لێی ده‌دا، ڕیزێکی دوورودرێژ له‌ گه‌ریلاکانی بینی که‌ خۆیان داپۆشیبوو و ڕه‌شاشیان(مسلسل) پێ بوو. به‌ شێوه‌یه‌کی ناوشیار چه‌که‌که‌ی به‌رز کرده‌وه‌، په‌له‌پیتکه‌ی کێشا و قه‌ره‌وڵی گرت و به‌ره‌و فه‌رمانده‌ی گه‌ریلاکان که‌ چه‌کێکی هێرشبه‌رانه‌ی كڵاشینکۆفی له‌ ده‌ستدا بوو، نیشانه‌ی گرت.
له‌پڕێکدا ده‌ستێکی له‌ سه‌ر شانه‌کانی هه‌ست پێ کرد. هاوڕێکه‌ی بوو له‌ پشته‌وه‌ و  له‌ ژێر لێوه‌وه‌ وتی: ((مه‌یچرکێنه‌، ته‌نها کوڕه‌ منداڵێکه‌)). ئه‌و چه‌که‌که‌ی به‌ هێواشی هێنایه‌ خواره‌وه‌، دووباره‌ چاوی له‌ پێشه‌وه‌ کرد و له‌و شته‌ی که‌ ئه‌مجاره‌ بینی سه‌ری سووڕما: منداڵێکی ڕه‌نگه‌ ده‌ ساڵان، که‌ له‌ پێشه‌وه‌ی پێشه‌وه‌ی ڕیزی مانگاکان وه‌ستابوو. و ئه‌و کڵاشینکۆفه‌ش شتێک جگه‌ له‌ گۆچانی شوانی نه‌بوو.
پێنج ساڵ دواتر ئه‌م پیاوه‌ هێشتا هه‌وڵی ده‌دا تاکوو له‌ هۆکاری ئه‌و ڕووداوه‌ خه‌مناکه‌ تێ بگات. چۆنچۆنی ئه‌و شته‌ی وا ڕێک له‌ پێش چاوانی بووه‌ به‌ هه‌ڵه‌ دیتوویه‌تی و وه‌ختبووه‌ منداڵێک بکوژێت؟ چ کێشه‌یه‌ک له‌ مێشکیدا هه‌بوو؟
له‌ ڕاستیدا مێشکی هیچ کێشه‌یه‌کی نه‌بوو. ڕێک به‌ هه‌مان شێوه‌ ئیشی ده‌کرد که‌ ده‌بوو بیکردبایه‌.
زانستمه‌نده‌کان به‌ زۆری له‌سه‌ر ئه‌م باوه‌ڕه‌ بوون که‌ سیسته‌می بینینی مێشک تا ڕاده‌یه‌ک وه‌کوو کامێرایه‌ک ئیش ده‌کات، یانی زانیارییه‌ بینراوه‌کان که‌ له‌ دونیای ده‌ره‌وه‌دایه‌، ده‌ناسێت و ئیمه‌یجێکی وێنه‌ئاسا له‌ ناو زه‌یندا دروست ده‌کات. ئه‌مڕۆکه‌ش تێگه‌یشتووین که‌ ئاوه‌ها نییه‌. ڕوانینی ئێوه‌ بۆ جیهان وه‌کوو وێنه‌ نییه‌. وێنه‌یه‌ک که‌ مێشک دروستی ده‌کات، به‌شێوه‌یه‌ک بزۆز و سه‌لمێنه‌ره‌ که‌ ورده‌کارانه‌ دێته‌ به‌ر چاو. به‌ڵام هه‌ندێ جار به‌و شێوه‌یه‌ نییه‌.
بۆ ئه‌وه‌ی تێبگه‌ن چۆناوچۆن ده‌شێت ئه‌مه‌ به‌ ته‌واوه‌تی سرووشتی بێت له‌ حاڵێکدا چاو له‌ کوڕێکی ده‌ ساڵان به‌ گۆچانی ده‌ستتانه‌وه‌ ده‌که‌ن، گه‌ریلایه‌کی گه‌وره‌ ده‌بینن که‌ چه‌کی به‌ده‌سته‌وه‌یه‌، دۆخه‌که‌ له‌ ڕوانگه‌ی مێشکه‌وه‌ دێنینه‌ پێش چاومان.
له‌ چرکه‌ساتێکدا که‌ له‌دایک ده‌بن تا ئه‌و کاته‌ی دواهه‌ناسه‌کانی خۆتان هه‌ڵده‌کێشن، مێشکی ئێوه‌ له‌ باکسێکی تاریک و کوژاوه‌ به‌ ناوی که‌لله‌سه‌ردا زیندانییه‌، ساڵانێکی ڕه‌به‌ق به‌ شیوه‌یه‌کی به‌رده‌وام پێدراوه‌ هه‌سته‌کییه‌کان(داده‌های حسی) له‌ ڕێگه‌ی چاو، گوێ و لووت و ئه‌ندامانی دیکه‌ی هه‌سته‌وه‌ریی ئێوه‌وه‌‌ له‌ جیهانی ده‌ره‌وه‌ وه‌رده‌گرێت. ئه‌م پێدراوانه‌ به‌شێوه‌یه‌کی مانادار و له‌ قه‌واره‌ی بۆن، ده‌نگ، و هه‌سته‌کانی دیکه‌وه‌ که‌ زۆربه‌مان ئه‌زموونی ده‌که‌ین وه‌رناگیرێت. ته‌نها ده‌سڕێژێک له‌ شه‌پۆله‌کانی تیشک، ماده‌ کیمیاییه‌کان، گۆڕانکارییه‌کانی پله‌ی هه‌وایه‌ که‌ به‌هیچ شێوه‌یه‌ک مانایه‌کی زاتییان نییه‌. 
له‌ ڕووبه‌ڕووبوونه‌وه‌ له‌گه‌ڵ ئه‌م پاژه‌ لێڵانه‌ی پێدراوه‌ هه‌سته‌کییه‌کاندا، مێشکی ئێوه‌ ده‌بێت به‌ شێوه‌یه‌ک دیاری بکات که‌ چ بکات. له‌ بیرتان بێت که‌ گرینگترین ئیشی مێشکی ئێوه‌ ئه‌مه‌یه‌ که‌ له‌شتان کۆنترۆڵ بکات، تا زیندوو و ته‌ندروست بمێننه‌وه‌. مێشکی ئێوه‌ ده‌بێت به‌شێوه‌یه‌ک له‌ ڕه‌وتی ئه‌و پێدراوه‌ هه‌سته‌کییانه‌ی که‌ وه‌ریانده‌گرن، مانایه‌ک هه‌ڵهێنجێت، تا بۆ نموونه‌ له‌ پلیکانه‌کان به‌ر نه‌بنه‌وه‌ یان نه‌بن به‌ خۆراکی ئاژه‌ڵێکی دڕنده‌. 
مێشکی ئێوه‌ چۆن پێدراوه‌ هه‌سته‌کییه‌کان هه‌ڵدێنێت و کۆده‌کانی ده‌کاته‌وه‌ تاکوو بزانێت چۆن بجووڵێته‌وه‌؟ ئه‌گه‌ر ته‌نها له‌و‌ زانیارییه‌ لێڵانه‌ی که‌ بێ سێ و دوو له‌ به‌رده‌ستدان که‌ڵکی وه‌رده‌گرت، له‌و حاڵه‌ته‌دا ئێوه‌ له‌ زه‌ریایه‌ک له‌ نامتمانه‌ییدا نوقم ده‌بوون و توانایی کردارتان نه‌ده‌بوو تا کاتێک که‌ باشترین وه‌ڵامتان دیاری ده‌کرد. به‌خته‌وه‌رانه‌ مێشکی ئێوه‌ سه‌رچاوه‌یه‌کی زانیاریی دیکه‌ی له‌ به‌رده‌ستدایه‌: یاده‌وه‌ری. مێشکی ئێوه‌ ده‌توانێت له‌ ته‌مه‌نێک ئه‌زموونی پێشوو که‌ڵک وه‌ربگرێت،-ئه‌و شتانه‌ی که‌ بۆ خۆتان ڕوویان داوه‌، و ئه‌و شتانه‌ی که‌ له‌ هاوڕێیان، مامۆستایان، کتێبه‌کان، ڤیدیۆکان، و سه‌رچاوه‌کانی دیکه‌وه‌ فێر بوون. له‌ حاڵێکدا که‌ زانیارییه‌ ئه‌لیکترۆ کیمیاییه‌کان له‌ تۆڕی ئاڵۆزی نۆرۆنه‌کاندا که‌ به‌رده‌وام له‌ حاڵی گۆڕاندان ئاڵووێر ده‌کرێن، مێشکی ئێوه‌ له‌ چاوترووکانێکدا، پاژه‌کانی ئه‌زموونه‌کانی ڕابردوو ده‌خاته‌ پاڵ یه‌که‌وه‌ و نۆژه‌نی ده‌کاته‌وه‌. مێشکی ئێوه‌ ئه‌م به‌شانه‌ ده‌کات به‌ بیره‌وه‌ری تا مانای پێدراوه‌ هه‌سته‌کییه‌کان هه‌ڵکڕێنێت و مه‌زه‌نده‌ بکات له‌باره‌ی ئه‌و کاره‌ی که‌ ده‌بێت بیکات.
ئه‌زموونی ئێوه‌ ته‌نها له‌خۆگری ئه‌و ڕووداوانه‌ی که‌ له‌ ده‌وروبه‌رتان ڕوو ده‌ده‌ن نییه‌، به‌ڵکوو ڕووداوه‌کانی ناوه‌وه‌ی له‌شیش ده‌گرێته‌ خۆ. ئایا دڵتان به‌ خێرایی لێ ده‌دا؟ ئایا که‌وتبوونه‌ هه‌ناسه‌بڕکێوه‌؟ به‌ شێوه‌یه‌کی ڕه‌مزی ده‌کرێت بڵێین مێشکی ئێوه‌ له‌ هه‌ر چرکه‌ساتێکدا له‌خۆی ده‌پرسێت: دواهه‌مین جارێک که‌ له‌گه‌ڵ دۆخێکی هاوشێوه‌ ڕووبه‌ڕوو بوومه‌وه‌ و له‌شم له‌ ئاوه‌ها دۆخێکی هاوشێوه‌دا بوو، چیم کرد؟ پێویست ناکات وه‌ڵامی ئه‌م پرسیاره‌ هاوسه‌نگی و گونجاوییه‌کی ته‌واوی له‌گه‌ڵ دۆخی ئێسته‌دا هه‌بێت، ته‌نها به‌سه‌ به‌ڕاده‌یه‌ک نێزیک بێت که‌ مێشک بتوانێت به‌رنامه‌یه‌ک بۆ کرده‌وه‌ی شیاو دروست بکات که‌ ئه‌گه‌ری زیندوومانه‌وه‌ و ته‌نانه‌ت باڵاکردنی ئێوه‌ بره‌خسێنیت.
به‌م شێوه‌یه‌ ده‌رده‌که‌وێت که‌ له‌شی ئێوه‌ چۆن کرده‌وه‌ی دواتری خۆی به‌رنامه‌ڕێژی ده‌کات. به‌ڵام مێشکی ئێوه‌ چۆن له‌ به‌شانێکی پێدراوه‌ خاوه‌کانی هه‌ڵخێزراو له‌ دونیای ده‌ره‌وه‌، ئه‌زموونگه‌لێک به‌ توانستی هاوێرکردنی به‌رز، وه‌کوو بینینی گه‌ریلایه‌ک له‌ دارستان دروست ده‌کات؟ چۆناوچۆن هه‌ستی تۆقین له‌ لێدانی خێرای دڵ به‌دی دێنێت؟ لێره‌شدا مێشکی ئێوه‌ بۆ ئه‌وه‌ی که‌ ڕابردوو له‌ بیره‌وه‌ریدا دروست بکاته‌وه‌، له‌ خۆی ده‌پرسێت: دواهه‌مین جارێک که‌ له‌گه‌ڵ دۆخێکی هاوشێوه‌ ڕووبه‌ڕوو بوومه‌وه‌ و له‌شم له‌ دۆخێکی هاوشێوه‌ بوو و خه‌ریکبوو بۆ کرده‌وه‌یه‌کی تایبه‌ت ئاماده‌ ده‌بوو پاش ئه‌وه‌ چیم بینی؟ پاش ئه‌وه‌ چ شتێکم هه‌ست پێ کرد؟ وه‌ڵامه‌که‌ی ده‌بێت به‌ ئه‌زموونی ئێوه‌. به‌ ده‌ربڕینێکی دیکه‌، مێشکی ئێوه‌ زانیارییه‌ هه‌ڵخێزراوه‌کان له‌ ده‌ره‌وه‌ و ناوه‌وه‌ی سه‌ری ئێوه‌ لێک ده‌دات و تێکه‌ڵیان ده‌کات و هه‌موو ئه‌و شتانه‌ی که‌ ده‌یبینن، ده‌یبیستن، بۆنی ده‌که‌ن، تامی ده‌که‌ن و هه‌ڵیده‌مسن، به‌دی دێنیت.
لێره‌دا به‌ شێوازێکی ساده‌ پیشانی ده‌ده‌ین که‌ بیره‌وه‌رییه‌کان به‌شێکی گرینگ له‌و شته‌ن که‌ ده‌یبینن. چاو له‌م سێ هێڵکارییه‌ی خواره‌وه‌ بکه‌ن:
چ ده‌بینن؟
 
￼[image: C:\Users\adel\AppData\Local\Microsoft\Windows\Temporary Internet Files\Content.Word\Screenshot_۲۰۲۳۰۱۱۱-۱۳۳۵۰۴.jpg]
 
له‌ ناو که‌لله‌سه‌ری ئێوه‌دا به‌ بێ ئه‌وه‌ی خۆتان ئاگادار بن، به‌ ملیار نۆرۆن هه‌وڵ ده‌دن که‌ مانا ببه‌خشنه‌ ئه‌م هێڵ و شێوانه‌. مێشکتان له‌ ناو ته‌مه‌نێک ئه‌زموونه‌کانی ڕابردوودا ده‌ست به‌ پشکنین ده‌کات، هاوکات هه‌زاران مه‌زه‌نده‌ ده‌کات، ئه‌گه‌ره‌کان هه‌ڵده‌سه‌نگێنێت، و هه‌وڵ ده‌دات تاکوو وه‌ڵامی ئه‌م پرسیاره‌ بداته‌وه‌ که‌ ئه‌م درێژکۆله‌ شه‌پۆلانه‌ی تیشک به‌ ئه‌گه‌ری زۆر ده‌بێ چی بن؟ و هه‌موو ئه‌مانه‌ به‌ خێراییه‌کی زیاتر له‌وه‌ی که‌ چاو بترووکێنن، ڕوو ده‌دات.
ئێستا چ ده‌بینن؟ کۆمه‌ڵێک هێڵی ڕه‌ش و یه‌ک دوو دانه‌ تۆپه‌له‌؟ با بزانین ئه‌گه‌ر بڕێک زانیاریی زیاتر بده‌ینه‌ مێشکتان چ ڕوو ده‌دات. بڕۆن چاو له‌ یادداشتی په‌یوه‌ندیدار له‌ به‌شی پاشکۆ بکه‌ن، ڕوونکردنه‌وه‌ په‌یوه‌ندیداره‌کان له‌ گه‌ڵ ئه‌م هێڵکاریانه‌ بخوێننه‌وه‌ و دواتر بگه‌ڕێننه‌وه‌ و دیسانه‌وه‌ چاو له‌ هێڵکارییه‌کان بکه‌ن.
ئێسته‌ به‌ ئه‌گه‌ری زۆر له‌ باتی هێڵ و تۆپه‌ڵه‌ بێ ماناکان، هه‌ندێ شتومه‌ک و ئامرازی ناسراو ده‌بینن. مێشکی ئێوه‌ پارچه‌ و به‌شه‌کانی ئه‌زموونه‌کانی ڕابردوو به‌ سه‌ر یه‌که‌وه‌ ده‌نێت تاکوو له‌ ئاستی پێدراوه‌ بینراوییه‌کانی ئێوه‌ سه‌رووتر بڕوات و مانا دروست بکات. له‌م پرۆسێسه‌دا، مێشکی ئێوه‌ به‌ڕاستی چالاکیی نۆرۆنه‌کانی خۆی ده‌گۆڕێت. ئه‌و ئامرازانه‌ی که‌ ڕه‌نگه‌ پێشتر هه‌رگیز نه‌تانبینیبێت، ئێسته‌ له‌ لاپه‌ڕه‌که‌دا ده‌جمێنه‌ ده‌ره‌وه‌. هێڵ و تۆپه‌ڵه‌کانی هیچ گۆڕانێکیان به‌سه‌ر نه‌هاتووه‌،-ئیوه‌ گۆڕاون.
کاره‌ هونه‌رییه‌کان، به‌تایبه‌تی هونه‌ره‌ ده‌رهه‌ست و ئابستراکته‌کان له‌و ڕووه‌وه‌ له‌دایک بوون و هاتوونه‌ته‌ ئاراوه‌ که‌ مێشکی مرۆڤ ئه‌و شته‌ی وا ئه‌زموونی ده‌کات، دایده‌هێنیت. کاتێک نیگارێکی شێوازی کووبیسم(بارستگه‌رایی)له‌ پیکاسۆ ده‌بینن و ڕوخساره‌ مرۆییه‌کانی تێدا ده‌بینن، ئه‌م ڕووداوه‌ ته‌نها له‌و ڕووه‌وه‌ دێته‌ ئاراوه‌ که‌ ئێوه‌ بیره‌وه‌ریگه‌لێکتان له‌ ڕوخساره‌ مرۆییه‌کان هه‌یه‌ که‌ له‌ ڕاڤه‌ و خوێندنه‌وه‌ی توخمه‌ ئابستراکته‌کان یارمه‌تیی مێشکی ئێوه‌ ده‌دات. مارسیل دۆشان؛ نیگارکێشی فه‌ره‌نسی وتوویه‌تی که‌ له‌ داهێنانی به‌رهه‌مێکی هونه‌ریدا، هونه‌رمه‌ند ته‌نها په‌نجا له‌ سه‌دی کاره‌که‌ ئه‌نجام ده‌دات. په‌نجا له‌ سه‌دی دیکه‌ی ئیشه‌که‌ له‌ مێشکی بینه‌ر و به‌رده‌نگدا دێته‌ ئاراوه‌(هه‌ندێک له‌ هونه‌رمه‌ندان و فه‌یله‌سووفان به‌م نیوه‌ی دووهه‌مه‌ ده‌ڵێن((پشکی بینه‌ر))  ).
مێشکی ئێوه‌ به‌ شێوه‌یه‌کی چالاکانه‌ ئه‌زموونه‌کانی ئێوه‌ دروست ده‌کات. هه‌ر ڕۆژ به‌یانیان له‌ خه‌و هه‌ڵده‌ستن و دونیای پڕ له‌ هه‌سته‌ جۆراوجۆره‌کان له‌ ده‌روبه‌ری خۆتان هه‌ست پێ ده‌که‌ن. ڕنگه‌ چه‌رچه‌فه‌کان له‌سه‌ر پێستتان هه‌ست پێ بکه‌ن، ڕه‌نگه‌ ده‌نگێک ئێوه‌ له‌ خه‌و هه‌ستێنێت، وه‌کوو زه‌نگی کاتژمێر یان چریکه‌ی باڵنده‌یه‌ک یان پرخه‌پرخی هاوسه‌ره‌که‌تان. ڕه‌نگه‌ بۆنی لێنان و خۆشکردنی قاوه‌یه‌ک بگاته‌ لووتتان. ده‌ڵێی ئه‌م هه‌ستانه‌ به‌ شێوه‌ی ڕاسته‌وخۆ دێنه‌ ناو سه‌رتانه‌وه‌، وه‌کوو بڵێی چاوه‌کان، لووت، ده‌م، گوێکان، و پێستی ئێوه‌ ده‌لاقه‌گه‌لێکی ڕوونن به‌ره‌ ڕووی دونیادا بکرێنه‌وه‌. به‌ڵام ئێوه‌ به‌م ئه‌ندامه‌ هه‌سته‌کییانه‌ هه‌ست ناکه‌ن. به‌ مێشکتان هه‌ست ده‌که‌ن.
ئه‌وه‌ی که‌ ده‌یبینن لێکدانێکه‌ له‌وه‌ی که‌ له‌ ده‌ره‌وه‌یه‌، له‌گه‌ڵ ئه‌وه‌ی که‌ مێشکتان دروستی کردووه‌. ئه‌و شتانه‌ش که‌ ده‌یبیستن، تێکه‌ڵه‌یه‌که‌ له‌وه‌ی که‌ له‌ ده‌ره‌وه‌یه‌ و ئه‌وه‌ی له‌ مێشکتاندا دروست ده‌بێت، و هه‌روه‌ها له‌باره‌ی هه‌سته‌وه‌رییه‌کانی دیکه‌ش. 
به‌ هه‌مان شێوه‌ ئه‌و شتانه‌ش که‌ له‌ ناو له‌شتان هه‌ستی پێ ده‌که‌ن، له‌ مێشکتاندا دروست ده‌بێت. ئازاره‌کان و له‌رزکردنه‌کان و هه‌سته‌وه‌ره‌کانی دیکه‌ی ناوه‌وه‌ی ئێوه‌ لێکدراوێکن له‌و ڕووداوانه‌ی له‌ مێشکتاندا ڕوو ده‌ده‌ن، و ئه‌وه‌ش که‌ به‌ڕاستی له‌ ناوه‌وه‌ی سییه‌کان، دڵ، ڕیخۆڵه‌کان، ماسوولکه‌کان و ئه‌ندامانی دیکه‌ی ئێوه‌دا ڕوو ده‌دات. مێشکی ئێوه‌ زانیارگه‌لێک به‌ ئه‌زموونه‌کانی ڕابردووی ئێوه‌ش زیاد ده‌کات تاکوو مه‌زه‌نده‌ بکات ئه‌م هه‌ستانه‌ چ مانایه‌کیان هه‌یه‌. بۆ نموونه‌ کاتێک که‌سێک که‌م خه‌وتووه‌ و ماندووه‌ و بێ وزه‌یه‌، ڕه‌نگه‌ هه‌ست به‌ برسێتی بکات(چون پێشتر کاتێک هه‌ستی که‌مبوونی وزه‌ی هه‌بووه‌ برسی بووه‌) و ڕه‌نگه‌ وا بیر بکاته‌وه‌ که‌ خواردنی خۆراکێکی ئاماده‌ و خێرا وزه‌ی زیاد بکات. به‌ڵام له‌ ڕاستیدا ته‌نها به‌هۆی که‌م خه‌وییه‌وه‌ هه‌ست به‌ ماندووێتی ده‌کات. ڕه‌نگه‌ ئه‌م ئه‌زموونه‌ ساخته‌یه‌ی برسێتی یه‌کێک له‌و هۆکارانه‌ بێت که‌ که‌سه‌کان تووشی زیادبوونی کێشی نه‌خوازراو ده‌بن
ئێسته‌ ده‌توانین تێ بگه‌ین که‌ بۆچی هاوڕێ سه‌ربازه‌که‌مان له‌باتی کوڕه‌ی گاوانی ناو گاکان، گرووپێک له‌ گه‌ریلا جه‌نگاوه‌ره‌کانی بینیوه‌. مێشک پرسیاری کردبوو: به‌پێی ئه‌و شته‌ی له‌باره‌ی ئه‌م شه‌ڕه‌وه‌ ده‌یزانم، و به‌ سه‌رنجدان به‌مه‌ی که‌ له‌گه‌ڵ هاوڕێکانم له‌ قووڵایی دارستاندام، چه‌کم به‌ ده‌سته‌وه‌یه‌ و دڵم به‌ توندی لێ ده‌دات، و ڕوخسارانێک له‌ به‌رامبه‌ر مندا ده‌جووڵێنه‌وه‌، و ڕه‌نگه‌ شتێکی سه‌رتیژیش ببینرێت، ڕه‌نگه‌ دواتر چ شتێک ببینم؟ و ئه‌نجامه‌که‌ ئه‌مه‌ بوو: ده‌سته‌یه‌ک له‌ گه‌ریلاکان. له‌م دۆخه‌د‌ا شته‌کانی ده‌ره‌وه‌ و ناوه‌وه‌ی سه‌ری له‌گه‌ل یه‌کتر هاوته‌ریب نه‌بوون، و ئه‌و شتانه‌ی که‌ له‌ناو سه‌ریدا بوون زاڵبووبوون.
زۆربه‌ی کات کاتێک چاو له‌ گاکان ده‌که‌ن، گا ده‌بینن. به‌ڵام ته‌قریبه‌ن ده‌کرێت به‌ متمانه‌وه‌ بڵێین که‌ ئێوه‌ش ئه‌زموونێکی وه‌کوو ئه‌م سه‌ربازه‌تان هه‌بووه‌ که‌ له‌وێدا زانیارییه‌کانی ناو سه‌رتان به‌سه‌ر پێدراوه‌کانی جیهانی ده‌ره‌وه‌دا زاڵ بوون. تا ئیسته‌ بۆتان ڕووی داوه‌ که‌ ڕوخساری هاوڕێیه‌ک له‌ ناوه‌ڕاستی حه‌شامه‌تدا ببینن، به‌ڵام دواتر که‌ دیسان ده‌ڕوانن ده‌بینن که‌سێکی دیکه‌یه‌؟ یان ڕووی داوه‌ که‌ هه‌ست بکه‌ن مۆبایله‌که‌تان له‌ گیرفانتان ده‌له‌رێته‌وه‌ له‌ حاڵێکدا وانییه‌؟ یان واتان لێهاتووه‌ که‌ گۆرانییه‌ک له‌ ناو سه‌رتاندا ببیستن و نه‌توانن له‌ ده‌ستی قوتار بن؟ توێژه‌رانی بواری ده‌مار به‌ زۆری ده‌ڵێن که‌ ئه‌زموونی ڕۆژانه‌ی ئێوه‌ وه‌همێکی به‌ وردی کۆنترۆڵکراوه‌ که‌ له‌ چوارچێوه‌ی جیهان و له‌شی ئێوه‌دا کورت کراوه‌ته‌وه‌، به‌ڵام له‌ دواجاردا ئه‌مه‌ مێشکه‌ که‌ دروستی ده‌کات. هه‌ڵبه‌ت له‌و وه‌همانه‌ نییه‌ که‌ ببێته‌ هۆی ئه‌وه‌ی له‌ نه‌خۆشخانه‌دا بکه‌ون. شێوه‌ی ڕۆژانه‌ی وه‌همه‌ که‌ هه‌موو ئه‌زموونه‌کانی ئێوه‌ دروست ده‌کات و کرده‌وه‌کانی ئێوه‌ ئاڕاسته‌ ده‌کات. ئه‌م شێوازه‌ به‌زۆری مانابه‌خشینی مێشکه‌ به‌ پێدراوه‌ هه‌سته‌کییه‌کانی ئێوه‌ و ئێوه‌ش ته‌قریبه‌ن هه‌میشه‌ له‌و شته‌ی که‌ ڕوو ده‌دات بێئاگان.
هه‌ڵبه‌ت ده‌زانم که‌ ئه‌م شێوه‌ باسکردنه‌ له‌گه‌ڵ عه‌قڵی ئاساییدا دژایه‌تی هه‌یه‌‌، به‌ڵام ڕاوه‌ستن: ئه‌م بابه‌ته‌ درێژه‌ی هه‌یه‌. کۆی پرۆسێسی پێکهاتن و دروستبوون به‌شێوه‌ی پێشبینی ئه‌نجام ده‌درێت. زانستمه‌نده‌کان ئێستا ته‌قریبه‌ن دڵنیان که‌ مێشکی ئێوه‌ چرکه‌ به‌ چرکه‌ی جیهانی ده‌وروبه‌ری ئێوه‌ پێش له‌وه‌ی که‌ شه‌پۆله‌کانی تیشک، مادده‌ کیمیاییه‌کان، یان پێدراوه‌ هه‌سته‌کییه‌کانی دیکه‌ بگه‌نه‌ مێشکتان، هه‌ست پێ ده‌کات. له‌باره‌ی گۆڕانه‌ سات به‌ ساته‌کانی ناو له‌شی ئێوه‌ش به‌ هه‌مان شێوه‌یه‌،-مێشکتان به‌رله‌وه‌ی که‌ پێدراوه‌ په‌یوه‌ندیداره‌کان له‌گه‌ڵ ئه‌ندامانی له‌ش، هۆرمۆنه‌کان، کۆئه‌ندامه‌ جۆراوجۆره‌کانی له‌ش دابێت، ده‌ست ده‌کات به‌ هه‌ستکردنیان. خۆتان هه‌سته‌کان به‌م شێوه‌یه‌ ئه‌زموون ناکه‌ن، به‌ڵام مێشکی ئێوه‌ به‌م شێوه‌یه‌ جیهان ده‌پێوێت و له‌شتان کۆنترۆڵ ده‌کات.
هه‌ڵبه‌ت مه‌جبوور نین که‌ به‌ بێ به‌ڵگه‌ قسه‌که‌ی من قبووڵ بکه‌ن. به‌ڵکوو بیر له‌ کاتێک بکه‌نه‌وه‌ که‌ تینوون و په‌رداخێک ئاو ده‌خۆنه‌وه‌. به‌زۆری دوای چه‌ند چرکه‌ که‌ دوا دڵۆپی ئاوه‌که‌تان خوارد، هه‌ستی تینوێتی ئێوه‌ که‌متر ده‌بێته‌وه‌. ڕه‌نگه‌ ئه‌مه‌ وه‌کوو شتێکی ئاسایی بێته‌ به‌رچاو، به‌ڵام له‌ ڕاستیدا نێزیکه‌ی بیست خوله‌ک ده‌خایه‌نێت که‌ ئاو بگاته‌ ناو گه‌ڕیانی خوێنی ئێوه‌. که‌واته‌ ناپۆڕێت ئاو له‌ ماوه‌ی چه‌ند چرکه‌یه‌کدا توانیبێتی تینوێتی ئێوه‌ بشکێنێت. که‌واته‌ چ شتێک بووه‌ته‌ هۆی شکاندنی تینوێتی ئێوه‌؟ پێشبینی. له‌ حاڵێکدا که‌ مێشکی ئێوه‌ به‌رنامه‌ داده‌ڕێژێت و کرده‌وه‌ پێویسته‌کان بۆ خواردن و قووتدان ئه‌نجام ده‌دات، هاوکات به‌دواداهاته‌ هه‌سته‌کییه‌کانی خواردنی ئاویش پێشبینی ده‌کات، به‌شێوه‌یه‌ک که‌ زۆر پێشتر له‌وه‌ی که‌ ئاو کاریگه‌رییه‌کی ڕاسته‌وخۆی له‌سه‌ر خوێنی ئێوه‌ هه‌بێت، هه‌ستی تینووێتی ئێوه‌ که‌متر ده‌بێته‌وه‌.
پێشبینییه‌کان گزینگه‌کانی تیشک ده‌گۆڕنه‌ سه‌ر ئه‌و شتانه‌ی که‌ ده‌یبینن. به‌ هه‌مان شێوه‌، گۆڕانکاریی پله‌ی هه‌وا ده‌گۆڕیته‌ سه‌ر ده‌نگه‌ ناسراوه‌کان و ڕێژه‌یه‌کی که‌م له‌ مادده‌ کیمیاییه‌کانیش ده‌گۆڕێته‌ سه‌ر بۆن و تامکردن. به‌که‌ڵکوه‌رگرتن له‌ پێشبینییه‌ که‌ ده‌توانن هێڵکارییه‌کانی سه‌ر ئه‌م لاپه‌ڕه‌یه‌ بخوێننه‌وه‌ و وه‌کوو پیت و وشه‌کان لێیان تێ بگه‌ن. و هه‌ر به‌م هۆیه‌یه‌ که‌ کاتێک کۆتایی ڕسته‌یه‌ک قرتابێت هه‌ست به‌ ناخۆشی ده‌که‌ن.
زانستمه‌نده‌کان زیاتر له‌ یه‌ک سه‌ده‌یه‌ نیشانه‌گه‌لێکیان به‌رده‌ست که‌وتووه‌ له‌وه‌ی که‌ مێشک ئه‌ندامێکه‌ بۆ پێشبینی، به‌ڵام تا ئه‌م دواییانه‌ ئه‌م نیشانانه‌ هێشتا هه‌ڵنه‌هێنرابوون و کۆده‌کانیان نه‌کرابوونه‌وه‌. ڕه‌نگه‌ ناوی ئیڤان پاولۆفتان بیستبێت، فیزیۆلۆژیستێکی سه‌ده‌ی نۆزده‌یه‌م که‌ کۆمه‌ڵێک تاقیکردنه‌وه‌ی ناوداری له‌سه‌ر سه‌گه‌کان ئه‌نجام دا که‌ تێیاندا به‌ بیستنی ده‌نگێک، ده‌ڵاندنی لیکاوی ده‌می سه‌گه‌کان دێته‌ ئاراوه‌( به‌ زۆری ده‌ڵێن ده‌نگی جۆرێک زه‌نگۆڵه‌ بووه‌، به‌ڵام له‌ ڕاستیدا ده‌نگی چرکه‌چرکی میترۆنۆمێک بوو). پاولۆف ئه‌م ده‌نگه‌ی ڕێک به‌ر له‌ نانخواردنی سه‌گه‌کان بڵاو ده‌کرده‌وه‌، و له‌ دواجاردا سه‌گه‌کان ته‌نها به‌ بیستنی ئه‌و ده‌نگه‌، به‌ بێ ئه‌وه‌ی خواردنێکیش هه‌بێت، ده‌ڵاندنی لیکاویان ئه‌زموون ده‌کرد.پاولۆف به‌هۆی دۆزینه‌وه‌ی ئه‌م کاریگه‌رییه‌، که‌ مه‌رجمه‌ندبوونی کلاسیک یان پائۆلۆفی پێ ده‌گوترێت، بوو به‌ براوه‌ی خه‌لاتی نۆبڵ، به‌ڵام ئه‌و نه‌یزانیبوو که‌ ئه‌وه‌ی وا دۆزیویه‌تییه‌وه‌ شێوه‌ی پێشبینیکردنی مێشکه‌. ده‌ڵاندنی لیکاوی سه‌گه‌کان، په‌رچه‌کردارێک نه‌بوو بۆ ئه‌و ده‌نگانه‌. مێشکی ئه‌وان ئه‌زموونی خواردنی خۆراکی پێشبینی ده‌کرد و خه‌ریکبوو له‌شی به‌شێوه‌ی پێشوه‌خت بۆ خواردن ئاماده‌ ده‌کرد.
هه‌ر ئێستا ده‌توانن ئه‌زموونێکی هاوشێوه‌ تاقی بکه‌نه‌وه‌. خۆراکێکی خوازراوی خۆتان له‌ زه‌ینتاندا وێنا بکه‌ن.(من خۆم چاکلێتی قاڵبیی تاڵ له‌گه‌ڵ خوێی ده‌ریاییم زۆر حه‌ز لێیه‌). بۆن و تام و هه‌سته‌که‌ی له‌ ناو ده‌مدا له‌ زه‌ینتان وێنا بکه‌ن. ئاو که‌وته‌ ناو ده‌متان؟ من که‌ به‌ڕاستی هه‌ر ئێستا که‌ ئه‌مانه‌ ده‌نووسم، ئاو به‌ لچمه‌وه‌ شۆڕ بووه‌ته‌وه‌، و هیچ پێویستییه‌کم به‌ میترۆنۆم نییه‌. ئه‌گه‌ر توێژه‌رانی ده‌مار ئێسته‌ مێشکی منیان ئیسکه‌ن کردبایه‌ شایه‌تی زیادبوونی چالاکیی له‌ به‌شه‌ په‌یوه‌ندیدارکا‌ن له‌گه‌ڵ تام و بۆن و ناوچه‌ کۆنترۆڵکه‌رکانی ده‌ڵاندنی لیکاو، ده‌بوون.
ئه‌گه‌ر له‌م تاقیکردنه‌وه‌یه‌دا بۆن یان تامی خۆراکی خوازراوتان هه‌ست پێ کرد یان لیکاو که‌وته‌ ده‌متانه‌وه‌، پیشان ده‌دات توانیوتانه‌ چالاکیی نۆرۆنه‌کانتان ڕێک وه‌کوو پێشبینییه‌ ئۆتۆماتیک و خۆبه‌خۆکان بگۆڕن. ئه‌م پرۆسێسه‌ له‌ هه‌مان پرۆسێسێک ده‌چێت که‌ به‌ نیگاکردن له‌ سێ نیگاری هێڵکاریی که‌ پێشتر پیشانمان دا، دێته‌ ئاراوه‌. له‌ هه‌ر دوو حاڵه‌تدا من به‌ ئه‌نقه‌ست له‌ نموونه‌گه‌لێکی نائاسایی بۆ پیشاندانی کارێک که‌ مێشک به‌شیوه‌ی سرووشتی و خۆبه‌خۆ ئه‌نجامی ده‌دات، که‌ڵکم وه‌رگرتووه‌. 
له‌ ڕاستیدا ده‌کرێ بڵێین که‌ پێشبینییه‌کان ته‌نها وه‌کوو ئه‌وه‌ن که‌ مێشکی ئێوه‌ له‌گه‌ڵ خۆیدا قسه‌ بکات. ده‌سته‌یه‌ک له‌ نۆرۆنه‌کان، به‌پێی ئه‌وه‌ی که‌ مێشکی ئێوه‌ له‌ ئێستادا تێکه‌ڵه‌ و لێکدانێکی له‌ ڕابردوو و داهاتوو له‌به‌ر ده‌سته‌، باشترین مه‌زه‌نده‌یه‌ک که‌ له‌ توانیاندایه‌ ده‌یخه‌نه‌ ڕوو تا ده‌ستنیشانی که‌ن دواتر چ ڕوو ده‌دات. دواتر ئه‌و نۆرۆنانه‌ ئه‌م مه‌زه‌نده‌یه‌ به‌ ناوچه‌کانی دیکه‌ی مێشک ڕاده‌گه‌یه‌نن و چالاکییه‌کانیان ده‌گۆڕن. له‌م نێوانه‌دا پێدراوه‌ هه‌سته‌کییه‌کانی جیهانی ده‌وروبه‌ر و له‌شی ئێوه‌ ده‌خرێت ناو ئه‌م وتووێژه‌وه‌ و ئه‌و پێشبینییه‌ پشتڕاست یان ڕه‌ت ده‌کاته‌وه‌ و ئێوه‌ وه‌کوو واقیع ئه‌زموونی ده‌که‌ن.
له‌ ڕاستیدا پرۆسێسی پێشبینیی مێشکی ئێوه‌ به‌ته‌واوه‌تی به‌م شێوه‌یه‌ هێڵییانه‌ نییه‌. به‌ زۆری مێشکی ئێوه‌ چه‌ندین ڕێگه‌ی بۆ ڕوبه‌ڕووبوونه‌وه‌ له‌گه‌ڵ دۆخێکی تایبه‌تدا هه‌یه‌، که‌ پێشبینییه‌کان و ئه‌گه‌ره‌ خه‌مڵێنراوه‌ جیاوازه‌کان بۆ هه‌ر کام له‌وانه‌ دروست ده‌کات. ئایا ئه‌م ده‌نگه‌ خشه‌شه‌ی ناو دارستان به‌هۆی بایه‌، یان ئاژه‌ڵێک، یان سه‌ربازێکی دوژمن، یان شوانێک؟ ئه‌وه‌ شێوه‌ی به‌رز و بۆری لقێکه‌ یان ڕمێک یان تفه‌نگێک؟ له‌ دواجاردا، له‌ هه‌ر ساتێکدا یه‌کێک له‌ پێشبینییه‌کان براوه‌ ده‌بن و به‌ڕاست ده‌گه‌ڕێن. زۆر کات ئه‌و پێشبینییه‌ی که‌ زیاترین گونجاوێتی له‌گه‌ڵ پێدراوه‌ هه‌سته‌کییه‌ وه‌ژوورکه‌وتووه‌کاندا هه‌بێت، براوه‌ ده‌بێت، به‌ڵام هه‌میشه‌ به‌م شێوه‌یه‌ نییه‌. له‌ هه‌ر حاڵدا پێشبینیی سه‌رکه‌وتوو  و براوه‌ ده‌بێت به‌ کرده‌وه‌ی ئێوه‌ و ئه‌زموونی هه‌سته‌کیی ئێوه‌.
هه‌ر بۆیه‌ مێشکی ئێوه‌ پێشبینییه‌کان ده‌گوورێت و له‌گه‌ڵ ئه‌و پێدراوه‌ هه‌سته‌کییانه‌ی که‌ له‌ جیهانی ده‌ره‌وه‌ و ناوه‌وه‌ی له‌شه‌وه‌ دێ، چێک و به‌راوردی ده‌کات و هه‌ڵیده‌سه‌نگێنیت. ڕووداوێک پاش ئه‌مه‌ دێته‌ ئاراوه‌ و ته‌نانه‌ت منیش که‌ توێژه‌رێکی ده‌مارم سه‌رسام ده‌کات. ئه‌گه‌ر مێشکی ئێوه‌ پێشبینییه‌کی باشی کردبێت له‌و حاڵه‌ته‌دا نۆرۆنه‌کان پێشوه‌خت خه‌ریکی چالاکییه‌کن که‌ له‌گه‌ڵ پێدراوه‌ هه‌سته‌کییه‌ وه‌ژوورکه‌وتووه‌کاندا گونجاوه‌. واته‌ خودی ئه‌م پێدراوه‌ هه‌سته‌کییانه‌ هیچ کارکردێکی دیکه‌ جگه‌ له‌ پشتڕاستکردنه‌وه‌ی پێشبینییه‌کانی ئێوه‌یان نییه‌. ئه‌وه‌ی که‌ له‌و کاته‌دا له‌ جیهانی ده‌وروبه‌ر ده‌یبینن، ده‌یبیستن، بۆنی ده‌که‌ن، و تامی ده‌که‌ن، یان له‌ له‌شتان هه‌ستی پێ ده‌که‌ن، به‌ ته‌واوه‌تی له‌ ناو سه‌ری ئێوه‌دا دروست ده‌بێت. مێشکی ئێوه‌ له‌ڕێگه‌ی پێشبینیی ئێوه‌وه‌ به‌شێوه‌یه‌کی کاریگه‌رتر بۆ کردار ئاماده‌یه‌.
مه‌به‌ستم له‌م قسه‌یه‌ باشتر ڕوون ده‌که‌مه‌وه‌. وای دانێن کاتێک مێشکی سه‌رباز ڕیزی گه‌ریلاکان له‌ به‌رامبه‌ریدا پێشبینی کرد، ئه‌و گه‌ریلایانه‌ به‌ڕاستی له‌وێ ببا‌ن. له‌ ڕوانگه‌ی مێشکی ئه‌وه‌وه‌ ئاماده‌یی گه‌ریلا ڕاسته‌قینه‌کان پشتڕاستکه‌ره‌وه‌ی پێشبینیی بوو، چون مێشک پێشتر دیمه‌ن، ده‌نگ، و بۆنی گه‌ریلاکانی دروست کردبوو، بوودجه‌ی له‌شی ئه‌و‌ی هاوته‌ریب کردبوو و له‌شی بۆ کردار ئاماده‌ کردبوو. له‌م حاڵه‌ته‌دا پێشبینییه‌کان ئاماده‌یان ده‌کرد تاکوو تفه‌نگه‌که‌ی به‌رز کاته‌وه‌ و پێیوه‌ بنێت.
به‌ڵام له‌ واقیعدا مێشکی سه‌رباز پێشبینییه‌کی هه‌ڵه‌ی ئه‌نجام دابوو. مێشکی ئه‌و ده‌سته‌یه‌ک له‌ گه‌ریلاکانی به‌ ڕه‌شاشه‌وه‌ پێشبینی کردبوو، له‌ حاڵێکدا له‌ به‌رامبه‌ر ئه‌ودا کوڕه‌ گاوانێک به‌ گۆچانێک و گه‌له‌ گایه‌ک هه‌بوو. له‌و کاته‌دا مێشکی ئه‌و دوو بژارده‌ی له‌ به‌رده‌مدا بوو. یه‌ک بژارده‌ ئه‌مه‌ بوو که‌ پێدراوه‌ هه‌سته‌کییه‌کانی جیهانی ده‌ره‌وه‌ لێک بدات، پێشبینییه‌کانی نۆژه‌ن بکاته‌وه‌، ئه‌زموونی نوێ و چاکسازیکراوی کوڕه‌ و گاکان دروست بکات. پێشبینیی نوێ له‌ مێشکی سه‌ربازدا جێگیر ده‌بوو و پێشبینیی دواتری ئه‌وه‌ی باشتر ده‌کرد. زانستمه‌نده‌کان بۆ ئه‌م بژارده‌یه‌ ناوێکی جوانیان هه‌یه‌. پێی ده‌ڵێن ((فێربوون)).
به‌ڵام مێشکی سه‌رباز بژارده‌یه‌کی دیکه‌ی کرد؛ مێشکی سه‌رباز به‌پێچه‌وانه‌ی پێدراوه‌ هه‌سته‌کییه‌کانی جیهانی ده‌ره‌وه‌، پێشبینییه‌که‌ی خۆی به‌سه‌رتر دانا. ئه‌م بابه‌ته‌ به‌ هۆکارانی زۆر ڕه‌نگه‌ بێنه‌ ئاراوه‌، له‌وانه‌ش ئه‌مه‌یه‌ که‌ پێشبینیی مێشکی ئه‌و ئه‌مه‌ بوو که‌ گیانی له‌ مه‌ترسیدایه‌. مێشکه‌کان بۆ وردبوونه‌وه‌ ڕایه‌ڵه‌به‌ندی نه‌کراون. ڕایه‌ڵه‌به‌ندی ئه‌وان به‌ شێوه‌یه‌که‌ که‌ ئێمه‌ زیندوو ڕابگرن.
کاتێک پێشبینیی مێشکی ئێوه‌ به‌ ڕاست ده‌رده‌چێت، واقیعتان بۆ به‌ د‌یاری دێنێت. کاتێکیش به‌ ڕاست ده‌رناچێت، دیسان واقیعی ئێوه‌ دروست ده‌کات، و هیوا ئه‌وه‌یه‌ که‌ له‌ هه‌ڵه‌کان په‌ند وه‌ربگرێت. به‌خته‌وه‌رانه‌، هاوڕێی سه‌رباز ده‌ستێکی خسته‌ سه‌ر شانی و پێملی کرد تاکوو دووباره‌ شته‌کان ببینێته‌وه‌، تاکوو بتوانێت پێشبینگه‌لی نوێ ئه‌نجام بدات.
به‌ڵام دوا مێخ له‌سه‌ر تابووتی عه‌قڵی ئاسایی و گشتی ئه‌مه‌یه‌: هه‌موو ئه‌م پێشبینیانه‌ به‌ نیسبه‌ت ئه‌و شته‌ی ئه‌زموونی ده‌که‌ین، به‌ شێوه‌ی به‌راوه‌ژوو ڕوو ده‌دات. وا دێته‌ به‌رچاو من و ئێوه‌ سه‌ره‌تا هه‌ست پێ ده‌که‌ین و دواتر کردار ده‌نوێنین. وای دانێن ئێوه‌ یه‌کێک له‌ دوژمنان ده‌بینن و دواتر تفه‌نگه‌که‌تان به‌رز ده‌که‌نه‌وه‌. به‌ڵام له‌ ڕاستیدا له‌ مێشکی ئێوه‌دا هه‌ستکردن ده‌که‌وێته‌ پله‌ی دووهه‌مه‌وه‌. خولگه‌به‌ندی مێشکی ئێوه‌ به‌شێوه‌یه‌که‌ که‌ سه‌ره‌تا بۆ کردار ئاماده‌ ده‌بێت، بۆ نموونه‌ قامکی ئاماژه‌ی ئێوه‌ به‌ره‌و په‌له‌پیتکه‌ی چه‌که‌که‌ راده‌کێشێت و بوودجه‌به‌ندیی له‌ش بۆ ئه‌نجامدانی جووڵه‌ ده‌گۆڕێت. سه‌ره‌ڕای ئه‌مه‌ش خولگه‌به‌ندیی مێشک به‌شێوه‌یه‌که‌ که‌ ئه‌م پێشبینییانه‌ ده‌گوازێته‌وه‌ بۆ سیسته‌مه‌کانی هه‌سته‌وه‌ریی ئێوه‌، که‌ هه‌ستی پۆڵای سارد له‌سه‌ر سه‌ری په‌نجه‌ و لێدانی توندی دڵی ئێوه‌ پێشبینیی ده‌که‌ن. له‌باره‌ی ئه‌م هاوڕێ سه‌ربازه‌مانه‌وه‌، مێشکی ئه‌و ده‌نگی خشه‌خشی گه‌ڵاکانی بیست، ده‌سته‌کانی بۆ تفه‌نگه‌که‌ برد، و خۆی به‌شێوه‌یه‌ک ته‌یار کرد تا‌ دوژمنانێک ببینێت که‌ له‌ ڕاستیدا له‌وێ نه‌بوون.
به‌ڵێ مێشکی ئێوه‌ به‌شێوه‌یه‌ک خولگه‌به‌ندی کراوه‌ که‌ کرده‌وه‌کان پێش له‌وه‌ی که‌ خۆتان ئاگاتان لێیان بێت، ده‌ست پێ ده‌کات. ئه‌مه‌ له‌ ڕاستیدا بابه‌تێکی زۆر سه‌رنجڕاکێشه‌. به‌هه‌ر حال له‌ ژیانی ڕۆژانه‌دا زۆریک له‌ کاره‌کان به‌ هه‌ڵبژاردنی خۆتان ئه‌نجام ده‌ده‌ن، وا نییه‌؟ لانیکه‌م به‌م شێوه‌یه‌ دێته‌ پێش چاو. بۆ نموونه‌ ئێوه‌ بڕیارتان داوه‌ که‌ ئه‌م کتێبه‌ بکه‌نه‌وه‌ و وشکان بخوێننه‌وه‌. به‌ڵام مێشک ئه‌ندامێکی پێشبینیکاره‌. مێشک کۆمه‌ڵه‌ کرده‌وه‌کانی دواتری ئێوه‌ به‌پێی ئه‌زموونی پێشووتر و دۆخی هه‌نووکه‌یی ئێوه‌ ڕێکده‌خات، و ئه‌م کاره‌ له‌ ده‌ره‌وه‌ی وشیاریی ئێوه‌وه‌ ئه‌نجام ده‌دات. ئایا ئه‌مه‌ به‌و مانایه‌یه‌ که‌ ئێوه‌ توانستی هه‌ڵبژاردنتان نییه‌؟ چ که‌سێک له‌ کرده‌وه‌کانی ئێوه‌ به‌رپرسه‌؟
فه‌یله‌سووفه‌کان و توێژه‌رانی دیکه‌ ته‌قریبه‌ن له‌ هه‌مان سه‌رده‌می له‌دایکبوونی فه‌لسه‌فه‌وه،‌ باسانێکی زۆریان له‌باره‌ی جه‌بر و هه‌ڵبژاردن(جبر و اختیار) کردووه‌. ئه‌سته‌مه‌ بتوانین لێره‌دا ئه‌م باسه‌ بۆ هه‌میشه‌ ببڕێنینه‌وه‌. به‌م حاڵه‌ش ده‌توانین بڕگه‌یه‌ک له‌م پازێڵه‌ که‌ زۆربه‌ی کات پشتگوێ ده‌خرێت، شی بکه‌ینه‌وه‌.
دواهه‌مین جار که‌ کارێکتان به‌ بێ هه‌ڵبژاردن ئه‌نجام داوه‌ که‌ی بووه‌؟ بۆ نموونه‌ ددانتان ئاڵاند له‌ نینۆکه‌کانتان. یان ئه‌وه‌ی که‌ زێده‌بێژیتان کرد و بابه‌تێکتان به‌ هاوڕێکه‌تان گوت که‌ دواتر لێی په‌ژیوان بوونه‌وه‌. ڕه‌نگه‌ خه‌ریکبوون فیلمێکی سه‌رنجڕاکێشتان ده‌دیت و له‌ پڕێکدا بینیتان و چاوتان لێکرد که‌ نیوه‌ی پاکه‌تێکی گه‌وره‌ی چاکلێتی به‌له‌کتان خواردووه‌. له‌م ساتانه‌دا مێشکتان کرده‌وه‌کانی ئێوه‌ به‌ هێزی پێشبینییکارانه‌ی خۆی ئاڕاسته‌ ده‌کات و ئێوه‌ هیچ هه‌ستێک له‌ بکه‌ربوونتان نه‌بووه‌. ئایا ده‌تانتوانی کۆنترۆڵێکی زیاتر بخه‌نه‌ گه‌ڕ و ڕه‌فتارتان له‌و چرکه‌ساته‌دا‌ بگۆڕن؟ ڕه‌نگه‌، به‌ڵام زۆر ئه‌سته‌م بوو. ئایا ئێوه‌ به‌رپرسی ئه‌م کرده‌وانه‌ بوون؟ به‌ڵێ، زیاتر له‌وه‌ی ته‌نانه‌ت بیری لێبکه‌نه‌وه‌.
ئه‌و پێشبینییانه‌ی که‌ ڕێنوێنیکه‌ری کرده‌وه‌کانی ئێوه‌ن، هه‌روه‌ها له‌ گۆتره‌وه‌ نایه‌نه‌ ئاراوه‌. ئه‌گه‌ر له‌ منداڵیدا نینۆکه‌کانتان نه‌‌جووبایا، ئێسته‌ش به‌ ئه‌گه‌ری زۆره‌وه‌ ئه‌م کاره‌تان نه‌ده‌کرد. ئه‌گه‌ر قسه‌ی نه‌شیاوتان به‌ هاوڕێکه‌تان وتووه‌، فێر نه‌بووبایه‌ن، ئێسته‌ش به‌‌ سه‌ر زمانتاندا نه‌ده‌هات. ئه‌گه‌ر هۆگری تامی به‌له‌ک نه‌ده‌بوون...ئه‌ولاکه‌ی ئیتر خۆتان ده‌یزانن. مێشکی ئێوه‌ کرده‌وه‌کانتان به‌پێی ئه‌زموونه‌کانی پێشووی ئێوه‌ پێشبینی و ئاماده‌کاری ده‌کات. ئه‌گه‌ر بتانتوانیبا به‌شێوه‌یه‌کی جادوویی ده‌ستان بۆ ناو زه‌مه‌ن درێژ بکه‌ن و ڕابردووی خۆتان بگۆڕن، مێشکتان ئێسته‌ پێشبینیی دیکه‌ی ده‌کرد، و ڕه‌نگه‌ به‌شێوه‌ی جیاواز بجووڵانایه‌وه‌ و له‌ ئه‌نجامدا جیهان به‌شێوه‌یه‌کی جیاواز ئه‌زموون بکه‌ن.
گۆڕینی ڕابردوو‌ نه‌کرده‌ و نامومکینه‌، به‌ڵام ئێسته‌ به‌ تۆزێک هه‌وڵ ده‌توانن شێوه‌ی پێشبینیی داهاتوو له‌ڕێگه‌ی مێشکتانه‌وه‌ بگۆڕن. ده‌توانن کات و وزه‌ی خۆتان هه‌ڵگرن و فێری بیری نوێ ببن. ده‌توانن ئه‌زموونی نوێ بهێننه‌ ئاراوه‌. ده‌توانن چالاکیی نوێ تاقی بکه‌نه‌وه‌. هه‌ر شتێک ئه‌مڕۆکه‌ فێری ده‌بن مێشکتان وا لێ ده‌کات تاکوو سبه‌ینێ به‌شێوه‌یه‌کی جیاواز پێشبینی بکات.
نموونه‌یه‌ک دێنمه‌وه‌. هه‌موو ئێمه‌ دڵه‌ڕاوکیی پێش تاقیکردنه‌وه‌مان هه‌بووه‌، به‌ڵام ئه‌م دڵه‌ڕاوکێیه‌ له‌ هه‌ندێ که‌سدا زۆر زۆره‌، تا ئاستێک که‌ که‌سه‌که‌ له‌پێ ده‌خات. که‌سه‌کان به‌پێی ئه‌و ئه‌زموونه‌ پێشووه‌ی که‌ له‌ تاقیکردنه‌وه‌ هه‌یانه‌، مێشکیان پێشبینی ده‌کات و ده‌بێته‌ هۆی لێدانی دڵ و عاره‌قده‌ردانی ده‌ست، و ناتوانن له‌ تاقیکردنه‌وه‌که‌دا‌ به‌شدار بن. ئه‌گه‌ر ئه‌م ڕووداوه‌ به‌ جاروباری زۆر دووپات ببێته‌وه‌. له‌ هه‌ندێک له‌ وانه‌کاندا نمره‌ی پێویست ناهێنن و ڕه‌نگه‌ هه‌ر واز له‌ خوێندن بێنن. به‌ڵام خاڵی جێی سه‌رنج ئه‌مه‌یه‌: لێدانی دڵ حه‌تمه‌ن ناگه‌ڕێته‌وه‌ بۆ دڵه‌ڕاوکی. توێژینه‌وه‌کان نیشان ده‌ده‌ن که‌ خوێندکاران ده‌توانن فێر بن که‌ هه‌سته‌ فیزیۆلۆژییه‌کانی خۆیان نه‌ک به‌ شیوه‌ی دڵه‌ڕاوکێ به‌ڵکوو به‌شێوه‌ی ئیراده‌یه‌کی لێبڕاو و پڕوزه‌ ئه‌زموون بکه‌ن، و کاتێک ئه‌مه‌ بکه‌ن له‌ تاقیکردنه‌وه‌کاندا نمره‌ی باشتر وه‌رده‌گرن. ئه‌و ئیراده‌ پته‌و و لێبڕاوه‌ تۆوێک له‌ مێشکیاندا ده‌چێنێت تاکوو‌ له‌ داهاتوودا به‌شێوه‌یه‌کی دیکه‌ پێشبینیی بکات، تا نیگه‌رانییه‌کانیان کۆنترۆڵ بکه‌ن. ئه‌گه‌ر ئه‌م توانسته‌ به‌ڕاده‌ی شیاو ئه‌زموون بکه‌ن، ڕه‌نگه‌ له‌ تاقیکردنه‌وه‌کاندا سه‌رکه‌ون، و ته‌نانه‌ت تا قۆناغی ته‌خه‌ڕوج و ده‌رچوون بڕۆن، که‌ کاریگه‌رییه‌کی سه‌رنجڕاکێشی له‌سه‌ر داهات و ده‌رامه‌تی ئه‌وان له‌ داهاتوودا ده‌بێت.
ته‌نانه‌ت ده‌توانین پێشبینییه‌کان بگۆڕین تاکوو به‌ نیسبه‌ت که‌سانی دیکه‌وه‌ هه‌ستی هاوسۆزیمان هه‌بێت و له‌ داهاتوودا به‌شێوه‌یه‌کی جیاواز بجووڵێینه‌وه‌. ڕێکخراوێک به‌ناوی "تۆوه‌کانی ئاشتی" هه‌وڵ ده‌دات تاکوو له‌ڕێگه‌ی کۆکردنه‌وه‌ی گه‌نجان له‌ که‌لتووره‌ جیاوازه‌کان که‌ له‌گه‌ڵ یه‌کتر له‌ حاڵی کێشمه‌کێش و مقۆمقۆی جیدین، وه‌کوو فه‌له‌ستینییه‌کان و ئیسرائیلییه‌کان، هیندییه‌کان و پاکستانییه‌کان، پێشبینییه‌کان بگۆڕێت. ئه‌م گه‌نجانه‌ له‌ چالاکیگه‌لێکی وه‌کوو تۆپی پێ، قه‌یاغڕانی(قایق سواری)، و خوله‌کانی ڕاهێنانی ڕێبه‌رایه‌تی به‌شدار ده‌بن، و ده‌توانن له‌ که‌شێکی پشتگیرانه‌دا له‌باره‌ی ناکۆکییه‌کانیان قسه‌ بکه‌ن. ئه‌م گه‌نجانه‌ له‌ڕێگه‌ی دروستکردنی ئه‌زموونی نوێوه‌، پێشبینییه‌کانی داهاتووی خۆیان ده‌گۆڕن، به‌و هیوایه‌ی که‌ بتوانن پردێک له‌ نێوان که‌لتووره‌کانی خۆیاندا دروست بکه‌ن و له‌ ئه‌نجامدا جیهانێکی پڕ له‌ ئاشتی به‌دی بهێنن.
ئێوه‌ش ده‌توانن له‌ ئاستێکی بچووکتردا کارێکی هاوشێوه‌ ئه‌نجام بده‌ن. ئه‌مڕۆکه‌ زۆرێک له‌ ئێمه‌ وا هه‌ست ده‌که‌ین له‌ دونیایه‌کی زۆر دووجه‌مسه‌ریدا ده‌ژین که‌ ئه‌و که‌سانه‌ی وا ڕوانگه‌ی دژ به‌ یه‌کیان هه‌یه‌ ناتوانن شارستانییانه‌ له‌گه‌ڵ یه‌کدی بجووڵێنه‌وه‌. ئه‌گه‌ر خوازیاری گۆڕینی ئه‌م بارودۆخه‌ن ئالنگارییه‌کتان بۆ ده‌خه‌مه‌ ڕوو و پێتانی پێشنیار ده‌که‌م. باس و مژارێکی باسهه‌ڵگیرسێنه‌ری سیاسی که‌ بۆتان گرینگه‌ هه‌ڵبژیرن. بۆ نموونه‌ له‌ ویلایه‌ته‌ یه‌کگرتووه‌کان ڕه‌نگه‌ یه‌کێک له‌م باباتانه‌ بێت: له‌باربردنی مناڵ، چه‌ک، ئایین، پۆلیس، گۆڕانکارییه‌کانی که‌ش و هه‌وا، سزای کۆیله‌داری و یان ڕه‌نگه‌ پرسێکی خۆجێیی بۆتان گرینگی هه‌بێت. ڕۆژانه‌ پێنج خوله‌ک کات دانێن و له‌باره‌ی ئه‌م پرسه‌ له‌ ڕوانگه‌ی ئه‌و که‌سانه‌ی که‌ دژی بۆچوون و ڕوانگه‌که‌یانن، هه‌ڵوێسته‌ بکه‌ن، نه‌ک ئه‌وه‌ی له‌ مێشکتان له‌گه‌ڵیان بکه‌ونه‌ مقۆمقۆ و مشت ومڕ، به‌ڵکوو بزانن که‌سێک به‌ ژیری و تێگه‌یشتنی ئێوه‌وه‌‌ چۆن ده‌شێت ڕوانگه‌ی دژی ئێوه‌ی به‌لاوه‌ په‌سند بێت.
ئه‌و شته‌ی که‌ من داوای ده‌که‌م لێتان ئه‌وه‌ نییه‌ که‌ بیروڕاتان بگۆڕن، و ناشڵێم ئالنگارییه‌کی ئاسانه‌. ئه‌م کاره‌ له‌خۆگری سه‌رفکردن و به‌کارهێنانی بوودجه‌ی له‌شی ئێوه‌یه‌، و ڕه‌نگه‌ زۆر ناخۆش بێت بۆتان یان ته‌نانه‌ت بێسوود بێته‌ پێش چاوتان، به‌ڵام کاتێک که‌ هه‌وڵ ده‌ده‌ن، هه‌وڵێکی ڕاسته‌قینه‌ که‌ ڕوانگه‌ی که‌سێکی دیکه‌ وێنا بکه‌ن بۆ خۆتان، ده‌توانن پێشبینییه‌کانی داهاتووی خۆتان له‌باره‌ی ئه‌و که‌سانه‌ی که‌ خاوه‌نی ئه‌و ڕوانگه‌ دژانه‌ن، بگۆڕن. ئه‌گه‌ر بتوانن ڕاستگۆیانه‌ بڵێن: ((من به‌شێوه‌یه‌کی ڕه‌ها له‌گه‌ڵ ئه‌م که‌سانه‌ دژم، به‌ڵام ده‌توانم تێبگه‌م که‌ بۆچی ئه‌م باوه‌ڕه‌یان هه‌یه‌))، ئه‌وکات هه‌نگاوێک نیزیکتر ده‌بنه‌وه‌ به‌ره‌و دونیایه‌ک که‌ که‌متر دووجه‌مسه‌ری بێت. ئه‌مانه‌ قسه‌ی قۆڕی ئاکادیمییه‌کی لیبراڵبینی ئه‌فسووناوی نییه‌. ڕێگه‌چاره‌یه‌که‌ که‌ له‌ زانسته‌ بنه‌ماییه‌کانی په‌یوه‌ندییدار له‌گه‌ڵ پێشبینییه‌کانی مێشکی ئێوه‌وه‌ هه‌ڵخیزراوه‌. 
هه‌ر که‌س تاکوو ئێسته‌ فێری توانستێک بووبێت، وه‌کوو لێخوڕین یان به‌ستنی قه‌یتانی پێڵاو، ده‌زانن ئه‌و کارانه‌ی که‌ هه‌نووکه‌ به‌ سه‌ختی و زه‌حمه‌ت ئه‌نجام ده‌درێن، به‌ موماره‌سه‌ و ڕاهێنانی پێویست، له‌ داهاتوودا ده‌بن به‌ کرده‌وه‌یه‌کی ئۆتۆماتیکی و خۆبه‌خۆ. هۆکاری خۆبه‌خۆبوونی ئه‌م کرده‌وانه‌ ئه‌مه‌یه‌ که‌ مێشکی ئێوه‌ خۆی کۆک کردووه‌ و ڤه‌پاچیوه‌، تاکوو پێشبینیی جیاواز بهێنێته‌ ئاراوه‌ که‌ ئه‌مه‌ش کرده‌وه‌ی جۆراوجۆر ده‌خاته‌ گه‌ڕ. له‌ ئه‌نجامدا ئێوه‌ خۆتان و جیهانی ده‌وروبه‌رتان به‌شێوه‌ی جیاواز ئه‌زموون ده‌که‌ن. ئه‌مه‌ جۆرێکه‌ له‌ هه‌ڵبژاردن، یان لانیکه‌م شتێکه‌ که‌ به‌ هه‌ر حاڵ، ده‌توانین ناوی هه‌ڵبژاردنی له‌سه‌ر دابنێین. هه‌ڵبژاردن به‌ده‌ستی ئێمه‌یه‌ که‌ خۆمان بخه‌ینه‌ به‌رده‌م چ شتێکه‌وه‌.
مه‌به‌ستی من ئه‌وه‌یه‌ ڕه‌نگه‌ له‌ کاتی کرده‌وه‌دا نه‌توانن شێوه‌ی ڕه‌فتاری خۆتان بگۆڕن، به‌ڵام ئه‌گه‌رێکی زۆر هه‌یه‌ که‌ پێش له‌ چرکه‌ساتی کرده‌وه‌ بتوانن پێشبینییه‌کانی خۆتان بگۆڕن. به‌ ڕاهێنانی شیاو ده‌توانن ئه‌گه‌ری هاتنه‌ئارای هه‌ندێک ڕه‌فتاری خۆبه‌خۆ ببه‌نه‌ سه‌ره‌وه‌ و زیاتر له‌وه‌ی وا بیری لێ ده‌که‌نه‌وه‌ له‌سه‌ر کرده‌وه‌ و ئه‌زموونه‌کانی داهاتووی خۆتان کۆنترۆڵتان هه‌بێت.
بۆ ئێوه‌ نازانم، به‌ڵام بۆ من ئه‌م بابه‌ته‌ جێگه‌ی هیوا و هومێده‌، له‌گه‌ڵ ئه‌وه‌ی که‌ خۆشتان به‌ ئه‌گه‌ری زۆره‌وه‌ ده‌بینن که‌ ئه‌م کۆنترۆڵی زیاده‌یه‌ له‌گه‌ڵ جۆرێک تێچووشدایه‌. کۆنترۆلی زیاتر به‌مانا‌ی به‌رپرساێتی زۆرتره‌. ئه‌گه‌ر مێشکی ئێوه‌ ته‌نها و ته‌نها له‌ هه‌مبه‌ر جیهان په‌رچه‌کردار نانوێنێت، به‌ڵکوو چالاکانه‌ پێشبینیی ده‌کات و ته‌نانه‌ت خولگه‌کانی خۆیشی شکڵ ده‌دات، له‌ دواجاردا کاتێک کرده‌یه‌کی هه‌ڵه‌ ئه‌نجام ده‌ده‌ن به‌رپرسیارێتییه‌که‌ی ده‌که‌وێته‌ ئه‌ستۆی کێ؟ ئه‌ستۆی ئێوه‌.
هه‌ڵبه‌ت کاتێک ده‌ڵێم به‌رپرسیارێتی، مه‌به‌ستم ئه‌مه‌ نییه‌ که‌ که‌سه‌کان به‌رپرسی به‌دبه‌ختییه‌کانی ژیان و سه‌ختی و ناخۆشییه‌کانی ژیانن. ئێمه‌ ناتوانین هه‌موو ئه‌و شتانه‌ی که‌ به‌ره‌وڕوومان ده‌بنه‌وه‌ هه‌ڵبژیرین. ئه‌مه‌ش ناڵێم که‌ ئه‌و که‌سانه‌ی که‌ تووشی خه‌مۆکی، دڵه‌ڕاوکێ یان نه‌خۆشییه‌ جیدییه‌کانی دیکه‌ن به‌رپرسی ئازار و ڕه‌نجی خۆیانن. مه‌به‌ستم شتێکی دیه‌که‌یه‌: هه‌ندێ جار ئێمه‌ به‌رپرسی بارودۆخین، نه‌ک به‌هۆی ئه‌وه‌ی که‌ هه‌ڵه‌که‌ له‌ لایه‌ن ئێمه‌وه‌یه‌ به‌ڵکوو له‌به‌ر ئه‌وه‌ی که‌ ئێمه‌ ته‌نها که‌سێکین که‌ ده‌توانین ئه‌و ڕووداوانه‌ بگۆڕین.
کاتێک ئێوه‌ منداڵ بوون، به‌خێوکه‌رانی ئێوه‌ ئیشه‌کانی ده‌وروبه‌ریان ڕاده‌په‌ڕاند، و ده‌وروبه‌ریش ده‌بووه‌ هۆی دروستبوونی خولگه‌کانی مێشکی ئێوه‌. به‌م شێوه‌یه‌ شوێنسقه‌ی ئێوه‌ دروست ده‌بوو. ئێوه‌ خۆتان ئه‌و شوێنسقه‌یه‌تان هه‌ڵنه‌بژاردووه‌، چون ته‌نها منداڵێک بوون. که‌واته‌ ئێوه‌ به‌رپرسی خولگه‌ سه‌ره‌تاییه‌کانی خۆتان نین. ئه‌گه‌ر له‌ ناو که‌سانێکدا گه‌وره‌ بووبێتن که‌ بۆ نموونه‌ تا ڕادیه‌کی زۆر هاوشێوه‌ی یه‌کن، یه‌ک شێوه‌ جل له‌به‌ر ده‌که‌ن، له‌ سه‌ر هه‌ندێ بیرو باوه‌ڕ له‌گه‌ڵ یه‌کدی هاوکۆکن، باوه‌ڕیان به‌ ئایینێکی هاوبه‌ش هه‌یه‌، یان ئه‌وه‌ی که‌ ڕه‌نگی پێست یان شێوه‌ی جه‌سته‌یان به‌زۆری وه‌کوو یه‌که‌، ئه‌م جۆر لێکچوونانه‌ مێشکی ئێوه‌ کۆک و ڤه‌پاچه‌ ده‌کات، به‌شێوه‌یه‌ک که‌ پێشبینییه‌کی تایبه‌تتان له‌باره‌ی دۆخی که‌سه‌کان ده‌بێت. ئاراسته‌یه‌کی تایبه‌ت له‌ به‌رده‌م مێشکی له‌ حالی شکڵگیریی ئێوه‌دا داده‌نرێت.
به‌ڵام پاش ئه‌وه‌ی که‌ گه‌وره‌ بوون، دۆخه‌که‌ جیاواز ده‌بێت. ده‌توانن له‌گه‌ڵ هه‌ر جۆره‌ مرۆڤێک هه‌ڵسوکه‌وت بکه‌ن. ده‌توانن ئه‌و باوه‌ڕانه‌ی که‌ له‌منداڵیدا پێتان دراوه‌، به‌ گیروگرفت بکه‌ن. ده‌توانن شوێنسقه‌ی خۆتان دیاری بکه‌ن. کرده‌وه‌کانی ئه‌مڕۆی ئێوه‌ ده‌بن به‌ پێشبینییه‌کانی مێشکی ئێوه‌ بۆ سبه‌ینێ، و ئه‌و پێشبینییانه‌ به‌شێوه‌ی ئۆتۆماتیک و خۆبه‌خۆ کرده‌وه‌کانی داهاتووی ئێوه‌ ئاڕاسته‌ ده‌که‌ن.
هه‌ر بۆیه‌ تا ڕاده‌یه‌ک ئازادن که‌ پێشبینییه‌کانی خۆتان به‌ ئاڕاسته‌ی نوێدا په‌روه‌رده‌ بکه‌ن و تا ڕاده‌یه‌ک به‌ نیسبه‌ت ئه‌نجامه‌کانیش به‌رپرسیارێتیتان هه‌یه‌. هه‌موو که‌سێک هه‌ڵبژارده‌ی به‌رفراوانی له‌باره‌ی ئه‌و شتانه‌ی که‌ ده‌توانێت په‌روه‌رده‌ی بکات نییه‌ به‌ڵام هه‌ر که‌سێک تا ڕاده‌یه‌ک ئه‌گه‌ری هه‌ڵبژاردنی له‌به‌رده‌مه‌.
ئێوه‌ وه‌کوو که‌سێک که‌ مێشکێکی پێشبینیکارتان هه‌یه‌، له‌سه‌ر کرده‌وه‌ و ئه‌زموونه‌کانی خۆتان زۆر زیاتر له‌وه‌ی وا بیری لێ ده‌که‌نه‌وه‌ کۆنترۆڵتان هه‌یه‌ و زۆر زیاتر له‌وه‌ی که‌ دڵتان ده‌خوازێت به‌رپریسارێتیتان هه‌یه‌. به‌ڵام ئه‌گه‌ر ئه‌م به‌رپرسیارێتییه‌ قبووڵ بکه‌ن له‌باره‌ی ئه‌و ئه‌گه‌رانه‌ی که‌ له‌ به‌رده‌متان دان، بیر بکه‌نه‌وه‌ ژیانی ئێوه‌ ده‌شێت چۆن بێت؟ ده‌شێت چ جۆر مرۆڤێکتان لێ ده‌ربچێت؟
 
 
 
 
 
وانه‌ی 5
مێشکی ئێوه‌ به‌شێوه‌ی شاراوه‌ له‌گه‌ڵ مێشکه‌کانی دیکه‌دا ئیش ده‌کات
 
ئێمـه‌ی مرۆڤ چه‌شنێکی کۆمه‌ڵایه‌تین. به‌شێوه‌ی گرووپی ده‌ژین. ئاگاداری یه‌کتر ده‌بین، شارستانییه‌ته‌کان دروست ده‌که‌ین. توانایی ئێمه‌ بۆ هاوکاریی، سه‌رێتی و ئیمتیازێکی گه‌وره‌ بووه‌ بۆ ئێمه‌. ئه‌م ئه‌گه‌ره‌ی خستووه‌ته‌ به‌رده‌ستی ئێمه‌ که‌ ته‌قریبه‌ن له‌ هه‌موو ژینگه‌کانی سه‌ر ڕووی زه‌وی نیشته‌جێ بین، و زیاتر له‌ هه‌ر گیاندارێکی دیکه‌، جگه‌ له‌ باکتێرییه‌کان، له‌ که‌ش و هه‌وا جۆراوجۆره‌کاندا زیندوو بمێنین و باڵا بکه‌ین.
ده‌بێ بزانین که‌ یه‌کێک له‌ ئه‌نجامه‌کانی ئه‌مه‌ی که‌ ئێمه‌ چه‌شنێکی کۆمه‌ڵایه‌تین، ئه‌مه‌یه‌ که‌ بوودجه‌به‌ندیی له‌شی یه‌کتر-واته‌ چۆنێتی به‌ڕێوه‌بردنی سه‌رچاوه‌ به‌کارهێنراوه‌کانی له‌ش له‌ لایه‌ن مێشکه‌وه‌ له‌ ژیانی ڕۆژانه‌،-ڕێک ده‌خه‌ین. پێشتر بینیتان که‌ به‌خێوکه‌رانی مندال چۆناوچۆن یارمه‌تییان ده‌دا بۆ ڕێکخستنی بوودجه‌به‌ندییه‌کی کارامه‌(یان ئه‌وه‌ی که‌ له‌ هه‌ندێ حاڵه‌تدا بۆ نموونه‌ هه‌تیوه‌کانی ڕۆمانیا، ئه‌م ئیشه‌ به‌ خراپی ڕاده‌په‌ڕێنن)، و به‌م پێیه‌ مێشکه‌ چکۆله‌کانی منداڵان خۆیان به‌گوێره‌ی دونیا خولگه‌به‌ندی ده‌که‌ن. ئێسته‌ ئه‌م بوودجه‌به‌ندی و خولگه‌سازییه‌ی دوولایه‌نه‌یه‌ بۆ ماوه‌یه‌کی پاش باڵاکردنی ئه‌و مێشکه‌ چکۆلانه‌ش هه‌ر به‌رده‌وام ده‌بێت. به‌ درێژایی هه‌موو ته‌مه‌ن، به‌ بێ ئه‌وه‌ی خۆتان ئاگادار بن، جۆرێک تێکردن بۆ بوودجه‌ی له‌شی که‌سانی دیکه‌ ئه‌نجام ده‌ده‌ن و لێشی هه‌ڵده‌گرن، و ئه‌وانی دیش له‌ ئاست ئێوه‌ به‌ هه‌مان شێوه‌ ده‌جووڵێنه‌وه‌. ئه‌م کرده‌وه‌ نهێنییه‌ به‌رده‌وامه‌ کۆمه‌ڵێک قازانجی هه‌یه‌ و کۆمه‌ڵێکیش زیان و کاریگه‌رییه‌کی قووڵ له‌سه‌ر شێوه‌ی ژیانی ئێمه‌ به‌جی دێڵن.
که‌سانی ده‌وروبه‌ری ئێوه‌ چ کاریگه‌رییه‌کیان له‌سه‌ر بوودجه‌به‌ندیی له‌شی ئێوه‌ و خولگه‌سازیی دووباره‌ی مێشکتان له‌ قۆناغی گه‌وره‌ییدا هه‌یه‌؟ ئه‌گه‌ر له‌ بیرتان بێت، وتمان که‌ مێشک پاش ئه‌زموونه‌ نوێکان، خولگه‌کانی خۆی ده‌گۆڕێت، که‌ به‌م پرۆسێسه‌ ده‌ڵێن بیچموه‌رگری. به‌شه‌ مایکرۆسکۆپییه‌کان له‌ نۆرۆنه‌کانی ئێوه‌دا هه‌ر ڕۆژ له‌ ڕێگه‌ی پرۆسێسه‌کانی کۆک و ڤه‌پاچین به‌شێنه‌یی و به‌ره‌به‌ره‌ ده‌گۆڕێن. بۆ نموونه‌ دێندێریته‌ لقئاساکان چڕتر ده‌بن و خاڵه‌ گرێدراوه‌کانی ده‌ماریان کارایی زیاتر په‌یدا ده‌که‌ن.  ئه‌م داڕشتنه‌وه‌یه‌ پێویستی به‌ سه‌رفکردنی وزه‌ له‌ بوودجه‌ی له‌شی ئێوه هه‌‌یه‌، هه‌ر بۆیه‌ ده‌بێت مێشکی پێشبینکا‌ری ئێوه‌ بۆ ئه‌م ته‌خشان و په‌خشانکردنه‌‌ی وزه‌ وه‌ڵامێکی گونجاوی هه‌بێت. و هۆیه‌کی زۆر باش بۆ ئه‌مه‌ ئه‌وه‌یه‌ که‌ ئه‌م خاڵه‌ گرێدراوانه‌ به‌ زۆری بۆ په‌یوه‌ندیی له‌گه‌ڵ که‌سانی ده‌وروبه‌ری ئێوه‌ به‌کار ده‌برێت. له‌ حاڵێکدا ئێوه‌ له‌گه‌ڵ که‌سانی دیکه‌ له‌ دانوستاندان، مێشکتان به‌ره‌به‌ره‌ کۆک ده‌بێت و داڤه‌پاچێت. 
هه‌ندێک له‌ مێشکه‌کان به‌ نیسبه‌ت که‌سانی ده‌وروبه‌ریانه‌وه‌ سه‌رنجی زیاتریان هه‌یه‌ و هه‌ندێک که‌متر، به‌ڵام له‌ دواجاردا هه‌ر که‌سێک تاڕاده‌یه‌ک سه‌رنج ده‌دات(ته‌نانه‌ت که‌سانێک که‌ باری ده‌روونیان ته‌واو نییه‌ گرێدراون به‌ که‌سانی دیکه‌وه‌‌ به‌ڵام به‌ شێوه‌یه‌کی ناخۆش)له‌ دواجاردا، بنه‌ماڵه‌، هاوڕێیان و دراوسێکانی ئێوه‌ و ته‌نانه‌ت که‌سانی نه‌ناسراو له‌ پێکهات و کرده‌وه‌ی مێشکی ئێوه‌دا ڕۆڵ ده‌گێڕن و یارمه‌تیی مێشکی ئێوه‌ ده‌ده‌ن که‌ بتوانن له‌شتان ڕێک بخه‌ن.
ئه‌م ڕێکخستنه‌ هاوبه‌شه‌ کاریگه‌ریگه‌لێکی هه‌یه‌ که‌ ده‌شێت پێوانه‌ و ئه‌نازه‌ بکرێت. زۆر جار، هه‌ندێ گۆڕانکاریی له‌ له‌شی که‌سێکدا ده‌بێته‌ هۆی گۆڕانکاریی له‌ له‌شی که‌سێکی دیکه‌دا، جیاواز له‌وه‌ی که‌ په‌یوه‌ندییه‌کی عاشقانه‌یان پێکه‌وه‌ هه‌بێت، یان ئه‌وه‌ی که‌ ته‌نها هاوڕێ بن، و یان ته‌نانه‌ت که‌سانێکی نه‌ناسراو بن که‌ بۆ یه‌که‌مجار یه‌کتر ده‌بینن. کاتێک له‌ گه‌ڵ که‌سێکدان که‌ بۆتان گرینگه‌، ڕه‌نگه‌ هه‌ناسه‌دانی ئێوه‌ و ته‌نانه‌ت لێدانی دڵتان له‌گه‌ڵی هاوئاهه‌نگ ببێت، خوا سه‌رقاڵی گفت و گۆیه‌کی ئاسایی بن و خوا مشتومڕێکی گه‌رم و گوڕ. ئه‌م جۆره‌ په‌یوه‌ندییه‌ فیزیکییه‌ له‌ نێوان منداڵانی بچووک و به‌خیوکه‌رانیان، له‌ نێوان ده‌رمانکه‌ره‌کان و سه‌ردانکه‌ره‌کانیان، و له‌ نێوان به‌شداربووان له‌ پۆله‌کانی یۆگا یان ده‌نگبێژانی گرووپی کۆڕ ڕوو ده‌دات. زۆر جاران له‌ سه‌ماکاندا، ڕه‌نگدانه‌وه‌ی جووڵه‌کانمان له‌سه‌ر یه‌کدی ده‌رده‌که‌وێت به‌ بێ ئه‌وه‌ی هیچ کام له‌ ئێمه‌ ئاگامان لێی بێت، و هاوئاهه‌نگکردنی جووڵه‌کان له‌ ڕێگه‌ی مێشکی ئێمه‌وه‌ ئه‌نجام ده‌درێت. که‌سێک، سه‌ره‌تا ده‌بزوێت، و که‌سی دیکه دواتر، و هه‌ندێ جار جێگاکانمان ده‌گۆڕدرێت. به‌پێچه‌وانه‌وه‌ کاتێک حه‌ز له‌ یه‌کتری ناکه‌ین یان متمانه‌مان به‌ یه‌کتری نییه‌، مێشکه‌کانی ئێمه‌ وه‌کوو هاوسه‌ماگه‌لێکن که‌ پێ ده‌نێن به‌سه‌ر پێی یه‌کتردا.
هه‌روه‌ها ئێمه‌ بوودجه‌ی له‌شی خۆمان به‌پێی کرده‌وه‌کانمان ڕێک ده‌خه‌ین. ئه‌گه‌ر ده‌نگتان ببه‌نه‌ سه‌ره‌وه‌ یان ته‌نانه‌ت برۆتان هه‌ڵته‌کێنن، ڕه‌نگه‌ له‌سه‌ر ئه‌وه‌ی که‌ له‌ هه‌ناوی که‌سی دیکه‌دا ده‌گوزه‌رێت بۆ نموونه‌ لێدانی دڵ یان ماده‌ کیمیاییه‌کانی ناو سووڕانی خوێن، کاریگه‌ریی دابنێت. ئه‌گه‌ر یه‌کێک له‌ ئازیزانی ئێوه‌ ئێش و ئازاری هه‌بێت، ده‌توانن ته‌نها به‌ ده‌ستلێدان له‌ ده‌ستی ڕێژه‌ی ده‌رد و ئازاری که‌متر بکه‌نه‌وه‌.
ئه‌وه‌ی که‌ ئێمه‌ ئه‌ندامانی هۆمۆ ساپینس وه‌کوو چه‌شنێکی کۆمه‌ڵایه‌تین، قازانجی زۆری هه‌یه‌ بۆمان. یه‌کێک له‌ قازانجه‌کانی ئه‌وه‌یه‌ که‌ ئه‌گه‌ر له‌ گه‌ڵ که‌سانی دیکه‌ په‌یوه‌ندیی نێزیک و پشتیگیرانه‌مان هه‌بێت، ماوه‌یه‌کی زیاتر ده‌توانین بژین. ڕه‌نگه‌ شتێکی ڕوون بێته‌ به‌رچاو که‌ په‌یوه‌ندیی له‌گه‌ڵ خۆشه‌ویستی و سۆز بۆ ئێمه‌ زۆر باشه‌، به‌ڵام توێژینه‌وه‌کان ده‌ریده‌خه‌ن که‌ قازانجه‌کانی زۆر له‌وه‌ زیاترن که‌ به‌پێی عه‌قڵی باو و گشتی چاوه‌ڕوانی لێ ده‌کرێت. ئه‌گه‌ر ئێوه‌ و هاوبه‌شی ژیانتان هه‌ست ده‌که‌ن که‌ په‌یوه‌ندیتان نێزیک و دڵسۆزانه‌یه‌، وه‌ڵامی پێویستییه‌کانی یه‌کدی ده‌ده‌نه‌وه‌، و کاتێک که‌ پێکه‌وه‌ن، ژیان بۆتان ئاسان و چێژبه‌خشه‌، له‌و حاڵه‌ته‌دا ئه‌گه‌ری نه‌خۆشکه‌وتنی هه‌ر کام له‌ ئیوه‌ که‌متر ده‌بێته‌وه‌. ئه‌گه‌ریش پێشتر تووشی نه‌خۆشییه‌کی خراپی وه‌کوو شیرپه‌نجه‌ یان نه‌خۆشی دڵ بووبن، ئه‌گه‌رێکی زۆر هه‌یه‌ که‌ حاڵتان باش ببیته‌وه‌. ئه‌م توێژینه‌وه‌یه‌ له‌سه‌ر هاوسه‌ره‌کان ئه‌نجام دراوه‌، به‌ڵام وا دێته‌ به‌رچاو که‌ ئه‌نجامه‌کانی بۆ هاوڕی نێزیکه‌کان و ته‌نانه‌ت بۆ که‌سانێکیش که‌ ئاژه‌ڵی ماڵییان هه‌یه‌ هه‌ر ڕاسته‌.
قازانجێکی دیکه‌ی کۆمه‌ڵایه‌تیبوونی چه‌شنی ئێمه‌ ئه‌وه‌یه‌ که‌ کاتێک له‌گه‌ڵ هاوکاران و به‌ڕێوه‌به‌رانێک که‌ متمانه‌مان پێیانه‌، ئیش ده‌که‌ین، کارامه‌ییمان زیاتر ده‌بێت. هه‌ندێک له‌ خاوه‌نکاره‌کان به‌ ئه‌نقه‌ست ئه‌م متمانه‌یه‌ هه‌راو ده‌که‌ن و له‌ قازانجه‌کانیشی سوودمه‌ند ده‌بن. بۆ نموونه‌ هه‌ندێک له‌ کۆمپانییه‌کان خۆراکی خۆڕایی ده‌ده‌ن به‌ فه‌رمانبه‌رانیان، نه‌ک ته‌نها بۆ ئه‌وه‌ی پاداشتێکی به‌تامیان پێ دابن، به‌ڵکوو بۆ ئه‌وه‌ی که‌ فه‌رمانبه‌ران هان بدرێن بۆ په‌یوه‌ندیی کۆمه‌ڵایه‌تی و ڕاگۆڕینه‌وه‌ له‌گه‌ل یه‌کتر. هه‌ندێک له‌ ڕێکخراه‌کان فه‌زای کاریی ئازادیشیان هه‌یه‌ که‌ له‌وێدا فه‌رمانبه‌ر و کارکه‌ران ده‌توانن به‌ بێ ئه‌وه‌ی له‌ پشت مێزه‌که‌یان دانیشتبێتن، پێکه‌وه‌ هاوکاری بکه‌ن. کاتێک که‌سه‌کان له‌ شوێنێک ئیش ده‌که‌ن که‌ ده‌توانن له‌ یه‌کتر شتێک فێر ببن و متمانه‌ به‌ یه‌کدی بکه‌ن، زه‌ختێکی که‌متر له‌سه‌ر بوودجه‌ی له‌شی ئه‌وان ده‌بێت و له‌ به‌کاربردنی سه‌رچاوه‌کان ده‌ست پێوه‌ ده‌گرن و به‌م شێوه‌یه‌‌ ده‌توانن له‌ ئایدیا نوێکاندا به‌کاری بهینن و سه‌رفی که‌ن.
به‌شێوه‌ی گشتی کۆمه‌ڵایه‌تیبوونی چه‌شنی ئێمه‌ بۆ ئێمه‌ سوودمه‌نده‌، به‌ڵام زیانگه‌لێکیشی هه‌یه‌. ڕه‌نگه‌ ئه‌گه‌ر په‌یوه‌ندیی نێزیکمان هه‌بێت ته‌ندروستتر بین و ته‌مه‌نێکی دوورودرێژمان ببێت، به‌ڵام به‌پێی هه‌ندی پێدراو کاتێکیش بۆ ماوه‌یه‌کی زۆر ته‌نیا ده‌بین، نه‌خۆش ده‌که‌وین و زووتر ده‌مرین،-ته‌نانه‌ت چه‌ند ساڵ زووتر. کاتێک که‌سێکی دیکه‌ نییه‌ که‌ بوودجه‌ی له‌شی ئێمه‌ ڕێک بخات و یارمه‌تیمان بدات، زه‌ختێکی زیاده‌ ده‌خرێته‌ سه‌رمان. تا ئێسته‌ ڕووی داوه‌ که‌سێک که‌ نێزیکه‌ لێتان، به‌هۆی مه‌رگ یان جیایی، له‌ کیس بده‌ن و هه‌ست بکه‌ن پارچه‌یه‌ک له‌ وجوودتان له‌ کیس داوه‌؟ به‌ڕاستیش هه‌ر به‌و شێوه‌یه‌یه‌. یه‌کێک له‌و سه‌رچاوانه‌تان له‌ کیس داوه‌ که‌ بۆ هاوسه‌نگکردنی سیسته‌مه‌کانی له‌شتان یارمه‌تی ئێوه‌ی داوه‌. ڕسته‌یه‌کی به‌ناوبانگ هه‌یه‌ که‌ ئالفرێد لۆرد تینیسۆن؛ شاعیری ئینگلیزی نوسیویه‌تی: ((باشتر وایه‌ که‌سێکمان خۆش ویستبێت و له‌ کیسمان دابێت تاکوو قه‌ت که‌سمان خۆش نه‌ویستبێت)). به‌ زمانی زانستی ده‌مار ڕه‌نگه‌ جیایی ئاوه‌ها هه‌ستێک له‌ ئێوه‌دا دروست بکات که‌ خه‌ریکن ده‌مرن، به‌ڵام ته‌نهایی به‌رده‌وام ڕه‌نگه‌ به‌ ڕاستیی هاتنی مه‌رگ پێش بخات. ئه‌مه‌ یه‌کێک له‌و هۆکارانه‌یه‌ که‌ به‌ندی تاکه‌که‌سی واته‌ ته‌نیایی زۆره‌ملی-به‌ جۆرێک له‌ سێداره‌د‌انی شێنه‌یی ده‌زانن.
یه‌کێک له‌ زیانه‌ سه‌یره‌کانی بوودجه‌به‌ندیی هاوبه‌شی له‌ش ئه‌مه‌یه‌ که‌ له‌سه‌ر هاوسۆزیش کاریگه‌ر ده‌بێت. کاتێک ئێوه‌ له‌گه‌ڵ که‌سانی دیکه‌ هاوسۆزن، مێشکی ئێوه‌ بیر و هه‌ست و کرده‌وه‌ی ئه‌و که‌سانه‌ پێشبینیی ده‌کات. به‌ هه‌ر ڕاده‌یه‌ک ئه‌م مرۆڤانه‌ بۆ ئێوه‌ ناسیاوتر بن، مێشکتان به‌ کارامه‌ییه‌کی زیاتره‌وه‌ په‌له‌قاژه‌ و هه‌وڵه‌ ده‌روونییه‌کانی ئه‌وان پێشبینیی ده‌کات. کۆی ئه‌م پرۆسێسه‌ ڕوون و سرووشتی دێته‌ به‌رچاو، وه‌کوو ئه‌وه‌ وایه‌ که‌ زه‌ینی که‌سێکی دیکه‌ ده‌خوێننه‌وه‌. به‌ڵام تیچوویه‌کیشی هه‌یه‌-کاتێک که‌سه‌کان بۆتان زۆر ناسیاو نین، ڕه‌نگه‌ هاوسۆزیکردن له‌گه‌ڵیان تا ڕاده‌یه‌ک سه‌ختتر بێت. ڕه‌نگه‌ پێویست بێت له‌باره‌ی ئه‌و که‌سه‌ شتانێکی زیاتر بزانن، که‌ ئه‌م هه‌وڵه‌ زێده‌یه‌ به‌ مانای هه‌ڵگرتن له‌ بوودجه‌ی له‌شی ئێوه‌یه‌ که‌ ڕه‌نگه‌ هه‌ستێکی ناخۆش له‌گه‌ڵ خۆیدا بێنیت،  ڕه‌نگه‌ به‌م هۆیه‌وه‌ بێت که‌ هه‌ندێ جار مرۆڤ له‌ گه‌ل ئه‌وانه‌ی وا جیاواز دێنه‌ به‌رچاو یان بیروڕایه‌کی جیاوازیان هه‌یه‌، هاوسۆزیی ناکه‌ن و هه‌وڵدان بۆ ئه‌م کاره‌ ده‌بێته‌ هۆی جۆرێک هه‌ستی ناڕاحه‌تی.  بۆ مێشک، کارکردن له‌گه‌ڵ ئه‌و شتانه‌ی که‌ پێشبینییان سه‌خته‌، له‌ ڕووی میتابوولیکه‌وه‌ تێچوویه‌کی زۆری هه‌یه‌. جێگه‌ی سه‌رسووڕمان نییه‌ که‌ که‌سه‌کان بۆ خۆیان وه‌ک ده‌ڵێن ژووری زایه‌ڵه‌(پژواک) دروست ده‌که‌ن، واته‌ هه‌وڵ ده‌ده‌ن ئه‌و هه‌واڵ و بیروڕایانه‌ ببینن و ببیستن که‌ له‌گه‌ڵ بیروڕاکانی پێشووتری خۆیان گونجاو بیت،-ئه‌م کاره‌ ده‌بێته‌ هۆی که‌مبوونه‌وه‌ی تێچووی میتابوولیک و ناخۆشبوونی پرۆسه‌ی فێربوونی شته‌ نوێکان. به‌داخه‌وه‌ ئه‌م کاره‌ چانسی فێربوونی ئه‌و شتانه‌ی که‌ ده‌توانن ببنه‌ هۆی گۆڕانکاریی بیروڕای که‌سه‌که‌ش که‌م ده‌که‌نه‌وه‌.
جگه‌ له‌ مرۆڤه‌کان زۆر گیانداری دیکه‌ش بوودجه‌ی له‌شی یه‌کدی ڕێک ده‌خه‌ن. مێرووله‌کان، زه‌رده‌واڵه‌کان، و مێرووه‌کانی دیکه‌ش ئه‌م کاره‌ له‌ڕێگه‌ی به‌کارهێنانی جۆرێک ماده‌ی کیمیایی به‌ناوی فۆرمۆنه‌کان ئه‌نجام ده‌ده‌ن. گواندارانێکی وه‌کوو مشکه‌ کوێره‌ و مشکی ئاسایی به‌که‌ڵکوه‌رگرتن له‌ ماده‌ کیمیاییه‌کان له‌ ڕێگه‌ی بۆن و هه‌روه‌ها ده‌نگ و هه‌ڵمسین له‌گه‌ڵ یه‌کتر په‌یوه‌ندیی وه‌رده‌گرن. یه‌که‌مینه‌کانی وه‌کوو مه‌یموون و شه‌مپانزه‌کان له‌ بینینیش بۆ ڕێکخستنی کۆئه‌ندامی ده‌ماری یه‌کتر سوود وه‌رده‌گرن
به‌ڵام ئێمه‌ی مرۆڤ له‌ قه‌ڵه‌مڕه‌وی گیانداراندا تایبه‌تین چون ئێمه‌ له‌ وشه‌کانیش بۆ ڕێکخستن و هاوسه‌نگکردنی یه‌کدی که‌ڵک وه‌رده‌گرین. ڕسته‌یه‌کی سۆزئامیز ده‌توانێت ئێوه‌ ئارام بکاته‌وه‌، وه‌کوو کاتێک له‌ کۆتایی ڕۆژێکی سه‌خت، هاوڕێیه‌ک به‌ شێوازی کاره‌که‌تان هه‌ڵده‌ڵێت. قسه‌یه‌کی ڕقئامێز که‌ که‌سێکی ملهوڕ ده‌ریده‌بڕێت، ڕه‌نگه‌ ببیته‌ هۆی ئه‌وه‌ی که‌ مێشکی ئێوه‌ پێشبینیی مه‌ترسیی بکات و هۆرمونگه‌لێکی زۆر به‌ره‌و گه‌ڕیانی خوێنی ئێوه‌ بجمێنیت و سه‌رچاوه‌ به‌نرخه‌کانی بوودجه‌ی له‌شی ئێوه‌ به‌فیڕۆ بدات.
ده‌سه‌ڵاتی وشه‌کان له‌ زینده‌وه‌رناسیی ئێمه‌دا ده‌توانێت له‌ سه‌رووی مه‌ودا دوورودرێژه‌کانیشه‌وه‌ کاریگه‌ر بێت. من هه‌ر ئێسته‌ ده‌توانم وشه‌کانی "خۆشتم ئه‌وێ"ی له‌ ئه‌مریکاوه‌ بۆ هاوڕێ نێزیکه‌که‌م له‌ به‌لژیک بنێرم، و ئه‌گه‌رچی ئه‌و ناتوانێت ده‌نگی من ببیستێت  یان ڕوخسارم ببینێت، به‌ڵام به‌م وشانه‌ ده‌توانم لێدانی دڵ، جۆری هه‌ناسه‌دان و میتابولیسمی ئه‌و بگۆڕم. یان ئه‌وه‌ی که‌ ڕه‌نگه‌ که‌سێک ڕسته‌یه‌کی لێڵی وه‌کوو "ده‌رگای ماڵه‌که‌ی ئیوه‌ داخراوه‌؟" به‌ مه‌سیج بۆ ئێوه‌ بنێرێت و به‌ ئه‌گه‌ری زۆره‌وه‌ ئه‌م مه‌سیجه‌ کاریگه‌رییه‌کی ناخۆشی له‌سه‌ر کۆئه‌ندامی ده‌مارتان ده‌بێت.
کۆئه‌ندامی ده‌ماری ئێوه‌ ڕه‌نگه‌ نه‌ک له‌ سه‌رووی مه‌وداکانی شوێنه‌وه‌، به‌ڵکوو ته‌نانه‌ت له‌ سه‌رووی مه‌وداکانی سه‌ده‌کانیشه‌وه‌، تووشی ڕاچه‌نین و بشێوی ببێت. کاتێک له‌ ده‌قه‌ کۆنه‌کانی وه‌کوو ئینجیل و قورئان هێورییه‌کی ڕۆحی به‌ گیانتاندا ده‌گه‌ڕێت، له‌ ڕاستیدا که‌سانێک که‌ ساڵانێکه‌ مردوون یارمه‌تیی بوودجه‌به‌ندیی له‌شی ئێوه‌ ده‌ده‌ن. کتێبه‌کان، ڤیدیۆکان، و پۆدکه‌سته‌کان ده‌توانن ببنه‌ هۆی دڵخۆشی یان ناڕه‌حه‌تی ئێوه‌. ئه‌م کاریگه‌رییانه‌ ڕه‌نگه‌ ماوه‌یه‌کی زۆر نه‌خایه‌نێت، به‌ڵام توێژینه‌وه‌ وا نیشان ده‌دات که‌ ئێمه‌ هه‌موومان ده‌توانین کۆئه‌ندامی ده‌ماری یه‌کدی ته‌نها له‌ڕێگه‌ی چه‌ند وشه‌وه‌ به‌ خێرایی و به‌شێوه‌یه‌کی ته‌واو فیزیکی بگۆڕین، به‌ ڕاده‌یه‌ک که‌ ڕه‌نگه‌ باوه‌ڕکردنی بۆتان سه‌خت بێت.
له‌ تاقیگه‌که‌ی ئێمه‌دا که‌ تایبه‌ته‌ به‌ توێژینه‌وه‌ هه‌ندێ تاقیکردنه‌وه‌ ئه‌نجام ده‌درێت که‌ ده‌سه‌ڵات و هیزی وشه‌کان له‌ کاریگه‌ریدانان له‌سه‌ر مێشک پیشان ده‌دات. به‌شداربووان له‌ مه‌کینه‌یه‌کی ئیسکه‌نه‌ری مێشکدا به‌ بێ جووڵه‌ ڕاده‌کشێن و ده‌ربڕینگه‌لێکی کورت له‌باره‌ی دۆخێک ده‌بیستن، وه‌کوو ئه‌مه‌ی خواره‌وه‌؛
ئێوه‌ به‌ درێژایی شه‌و له‌ ده‌ره‌وه‌ خه‌ریکی خواردنه‌وه‌ بوون و ئێستا خه‌ریکن به‌ سه‌یاره‌ به‌ره‌و ماڵه‌وه‌ ده‌ڕۆنه‌وه‌. جاده‌یه‌ک له‌ پێشتانه‌ که‌ ده‌ڵێی هه‌ر کۆتایی نایه‌ت. بۆ چرکه‌ساتێک چاوتان داده‌خه‌ن. تایه‌کانی سه‌یاره‌که‌ ده‌خلیسکێ و له‌ خه‌و ڕاده‌بن. هه‌ست ده‌که‌ن سوکانه‌که‌ له‌ ژیر ده‌ستتان ده‌رده‌چێت.
له‌ حاڵێکدا که‌ به‌شداران گوێ بۆ ئه‌م وشانه‌ ڕاده‌دێرن، له‌ به‌شانێک له‌ مێشکدا که‌ په‌یوه‌سته‌ به‌ جووڵه‌وه‌، زیادبوونی چالاکیی ده‌بینرێت، ئه‌گه‌رچی له‌شی ئه‌وان به‌ بێ جووڵه‌ ڕاکشاوه‌. چالاکییه‌کی زیاتریش له‌ ناوچه‌کانی په‌یوه‌ندیدار له‌ گه‌ڵ بینین به‌دی ده‌کرێت، ئه‌گه‌رچی چاویان داخراوه‌. سه‌رنجڕاکێشترین به‌شیشی ئه‌مه‌یه‌: زیادبوونی چالاکیی له‌ سیسته‌مێک له‌ مێشکدا ده‌بینرێت که‌ لێدانی دڵ، هه‌ناسه‌دان، میتابولیسم، کۆئه‌ندامی به‌رگری، هۆرمونه‌کان، و شتومه‌که‌کانی دیکه‌ی ناو له‌ش کۆنترۆل ده‌کات...و هه‌موو ئه‌مانه‌ش ته‌نها به‌هۆی بیستنی چه‌ند وشه‌ له‌باره‌ی بابه‌تێکه‌وه‌یه‌!
بۆچی ئه‌و وشانه‌ی که‌ ده‌یبیستن تا ئه‌م ڕاده‌یه‌ له‌سه‌ر ده‌روونی ئێوه‌ کاریگه‌ر ده‌بن؟ چون زۆرێک له‌و ناوچانه‌ی مێشک که‌ ده‌په‌رژێنه‌ سه‌ری ئاخاوتن، ناوه‌وه‌ی له‌شیش کۆنترۆل ده‌که‌ن، له‌وانه‌ ئه‌ندامه‌کان و کۆئه‌ندامه‌ گه‌وره‌کان که‌ ڕێکخه‌ری بوودجه‌ی له‌شی ئێوه‌ن. ئه‌م ناوچانه‌ی مێشک، که‌ له‌ ڕاستیدا له‌ شوێنانێک هه‌ڵکه‌وتوون که‌ زانستمه‌نده‌کان پێیان ده‌ڵێن((تۆڕی مێشک))، لێدانی دڵ زیاد یان که‌م ده‌که‌نه‌وه‌. ئه‌مانه‌ گلووکۆزێک که‌ دێته‌ ناو گه‌ڕیانی خوێن ڕێک ده‌خه‌ن، تاکوو سووته‌مه‌نیی خانه‌کانی ئێوه‌ دابین بکه‌ن. گه‌ڕیانی ماده‌ کیمیاییه‌کانی په‌یوه‌ندیدار له‌گه‌ل کۆئه‌ندامی به‌رگریش ده‌گۆڕن. ده‌سه‌ڵاتی وشه‌کان میتافۆڕ یان خوازه‌یه‌ک نییه‌. شتێکه‌ که‌ له‌ خولگه‌کانی مێشکی ئێوه‌دا هه‌یه‌. له‌ گیاندارانی دیکه‌شدا خولگه‌ی هاوشێوه‌ ده‌بینرێت؛ وه‌کوو ئه‌و نۆرۆنانه‌ی که‌ په‌یوه‌ندیدارن له‌گه‌ڵ ئاوازی باڵنده‌کانه‌وه‌ و ئه‌ندامانی له‌شی باڵنده‌ش کۆنترۆڵ ده‌که‌ن.
که‌واته‌ وشه‌کان ئامرازێکن بۆ ڕێکخستنی له‌شی مرۆڤ. وشه‌کانی که‌سانی دیکه‌ کاریگه‌رییه‌کی ڕاسته‌وخۆی له‌سه‌ر چالاکیی مێشکی ئێوه‌ و سیسته‌مه‌کانی له‌شتان هه‌یه‌، و وشه‌کانی ئێوه‌ش هه‌مان کاریگه‌رییان له‌سه‌ر که‌سه‌کان هه‌یه‌. گرینگ نییه‌ خۆتان نیازی دروستکردنی کاریگه‌ریتان هه‌یه‌ یان نا. به‌ڵکوو ئه‌مه‌ شێوه‌ی خولگه‌کێشیی مێشکی ئێمه‌یه‌.
ئه‌م کاریگه‌رییانه‌ تا کوێ د‌رێژ ده‌بنه‌وه‌؟ بۆ نموونه‌ ئایا ده‌پۆڕێت وشه‌کان له‌سه‌ر ته‌ندروستیی ئێوه‌ کاریگه‌ریی خراپیان هه‌بێت؟ له‌ ئاستانێکی که‌م، کاریگه‌ریه‌کی ئه‌وتۆیان نییه‌. کاتێک که‌سێک قسه‌یه‌ک ده‌کات و ئێوه‌ که‌یفتان پێی نابێت یان جوێن ده‌دات و ته‌نانه‌ت ده‌بێته‌ مه‌ترسیی له‌سه‌ر سه‌لامه‌تی فیزیکیی ئێوه‌، ڕه‌نگه‌ له‌و ساته‌دا به‌هۆی تێچوویه‌ک که‌ له‌سه‌ر بوودجه‌ی له‌شی ئێوه‌دا هه‌یه‌تی، هه‌ستێکی ناخۆشتان هه‌بێت، به‌ڵام هیچ جۆره‌ زیانێکی فیزیکی بۆ سه‌ر مێشک یان له‌شی ئێوه‌ نابێت. ڕه‌نگه‌ لێدانی دڵتان بچێته‌ سه‌ره‌وه‌، په‌ستانی خوێنتان بگۆڕێت، ئاره‌ق به‌ جه‌سته‌تانه‌وه‌ بنیشێت، و هتد، به‌ڵام دواتر له‌شتان ده‌گه‌ڕێته‌وه‌ حاڵه‌تی سرووشتی و ڕه‌نگه‌ ته‌نانه‌ت مێشکتان له‌ چاوه‌ی پێشووش بڕێک به‌هێزتر ببێت. په‌ره‌سه‌ندن، کۆئه‌ندامێکی باشی ده‌ماری داوه‌ به‌ ئێوه‌ که‌ ده‌توانن ئه‌م جۆره‌ گۆڕانکارییه‌ میتابولیکییه‌ کاتییه‌ هه‌ڵگرن و ته‌حه‌مول بکه‌ن و ته‌نانه‌ت لێی سوودمه‌ند ببن. دڵه‌ڕاوکێی ناوبه‌ناو ده‌کرێت بۆتان به‌سوود بێت وه‌کوو وه‌رزش. هه‌ڵگرتنه‌ کورته‌کان له‌ بوودجه‌ی له‌ش و تێکردنه‌کانی دواتری ده‌بێته‌ هۆی ئه‌وه‌ی که‌ ئێوه‌ به‌هێزتر و باشتر بن.
به‌ڵام ئه‌گه‌ر به‌شێوه‌یه‌کی به‌رده‌وام و فره‌پات له‌گه‌ڵ دڵه‌ڕاوکێدا بژین و ده‌رفه‌تی چاکبوونه‌وه‌تان نه‌بێت، ڕه‌نگه‌ کاریگه‌رییه‌کانی زۆر خه‌ستتر بێت. ئه‌گه‌ر به‌شێوه‌ی به‌رده‌وام له‌ ناو ده‌ریایه‌کی خرۆشان له‌ دڵه‌ڕاوکیدا باڵه‌مه‌له‌ بکه‌ن، و بوودجه‌ی له‌شی ئێوه‌ له‌گه‌ڵ دابه‌زینێکی زێده‌ ڕۆژ له‌ دوای ڕۆژ ڕووبه‌ڕوو ببێته‌وه‌، پێی ده‌ڵێن دڵه‌ڕاوکێی درێژخایه‌ن. و کاریگه‌رییه‌کانی زۆر زیاتره‌ له‌و هه‌سته‌ ناخۆشه‌ی که‌ له‌و ساته‌دا هه‌تانه‌. به‌ تێپه‌ڕینی کات هه‌ر شتێک که‌ ببێته‌ هۆی دڵه‌ڕاوکێی درێژخایه‌ن ڕه‌نگه‌ به‌ره‌به‌ره‌ خه‌سار بگه‌یه‌نێته‌ مێشکی ئێوه‌ و ببێته‌ هۆی نه‌خۆشیی له‌ له‌شتاندا. ئه‌مانه‌ له‌خۆگری ڕه‌فتاری خراپی فیزیکی، پێداهه‌ڵشاخانی زاره‌کی، قبووڵنه‌کردنی کۆمه‌ڵایه‌تی، بێ سه‌رنجیی خه‌ست و خۆڵ، و هه‌موو جۆره‌ شێوه‌کانی دیکه‌یه‌ که‌ ئێمه‌ وه‌کوو گیاندارانێکی کۆمه‌ڵایه‌تی بۆ زیانگه‌یاندن به‌ یه‌کدی به‌کاریان ده‌هێنین.
خاڵێکی گرینگ که‌ ده‌بێت له‌ پێش چاومان بێت ئه‌مه‌یه‌ که‌ وا دێته‌ به‌رچاو مێشکی مرۆڤ جیاوازییه‌ک له‌ نێوان سه‌رچاوه‌ جۆراوجۆره‌کانی دڵه‌ڕاوکێی درێژخایه‌ن قایل نابێت. ئه‌گه‌ر بوودجه‌ی له‌شی ئێوه‌ پێشتر به‌هۆی بارودۆخی ژیان وزه‌ی له‌به‌ر بڕا بێت-بۆ نموونه‌ نه‌خۆشی جه‌سته‌یی، کێشه‌ی ئابووری، گۆڕانکارییه‌ هۆرمۆنییه‌کان، و یان هه‌ر نه‌بوونی خه‌و و وه‌رزشی پێویست-مێشکی ئێوه‌ له‌ هه‌مبه‌ر هه‌موو جۆره‌کانی دڵه‌ڕاوکێدا شل و شۆڵتر و خه‌سارهه‌ڵگرتر ده‌بێت. له‌وانه‌ش ده‌ربڕینێک که‌ به‌ مه‌به‌ستی هه‌ڕه‌شه‌ بێت، ملهوڕی، یان ئازارگه‌یاندن به‌ ئێوه‌ یان ئازیزانتان بێت. کاتێک به‌رده‌وام له‌ سه‌ر بوودجه‌ی له‌شی ئێوه‌ هه‌ڵگیرێت، هۆکاره‌کانی دروستکه‌ری دڵه‌ڕاوکێ به‌شێوه‌ی کاتی له‌سه‌ر یه‌ک که‌ڵه‌که‌ ده‌بن، ته‌نانه‌ت له‌ هه‌ندێ حاڵه‌تدا له‌ دۆخی ئاساییدا زۆر زوو کاریگه‌رییه‌که‌ی له‌ناو ده‌چێت. وه‌کوو هه‌ڵبه‌ز و دابه‌زی منداڵه‌کان له‌سه‌ر نوێن‌. ڕه‌نگه‌ نوێنه‌که‌ هه‌ڵگری هه‌ڵبه‌زودابه‌زی ده‌ منداڵ بێت به‌ڵام کاتێک منداڵی یازده‌یه‌میشی هاته‌ سه‌ر، لێک هه‌ڵده‌وه‌شێته‌وه‌.به‌ ده‌ربڕینێکی ساده‌تر قۆناغی درێژی دڵه‌ڕاوکێی درێژخایه‌ن ده‌توانێت بۆ مێشکی ئینسان زیانبار بێت. توێژینه‌وه‌ زانستییه‌کان له‌م باره‌یه‌وه‌ به‌ ته‌واوه‌تی ڕوونن. بۆ نموونه‌ توێژینه‌وه‌کان پیشانی ده‌ده‌ن کاتێک ئێوه‌ به‌شێوه‌یه‌کی به‌رده‌وام ده‌که‌ونه‌ به‌ر جوێن و هه‌ڕه‌شه‌، ئه‌گه‌ری ئه‌وه‌ی که‌ نه‌خۆش بکه‌وه‌ن زیاتره‌‌. هێشتا هه‌موو میکانیزمه‌ بنه‌ماییه‌کانی تێنه‌گه‌یشتووین به‌ڵام ده‌زانین ئه‌مه‌ دێته‌ ئاراوه‌. 
له‌م توێژینه‌وانه‌ی په‌یوه‌ست به‌ پێداهه‌ڵشاخانی زاره‌کی، که‌سانێک له‌ هه‌موو ده‌سته‌ سیاسییه‌کان، چه‌پ، ڕاست، و میانڕۆ، هه‌ڵسه‌نگێندران( هه‌موو ئێمه‌ سه‌ر به‌ هه‌ر باڵێک بین له‌ دواجاردا بوونه‌وه‌رانێکی کۆمه‌ڵایه‌تین.) ئه‌گه‌ر که‌سه‌کان بێڕێزیتان پێ بکه‌ن، وشه‌کانیان بۆ جاری یه‌که‌م یان دووهه‌م و ڕه‌نگه‌ سێهه‌م ته‌نانه‌ت بیسته‌م، خه‌سار و زیانێک به‌ر مێشکی ئێوه‌ ناخات. به‌ڵام ئه‌گه‌ر بۆ ماوه‌ی چه‌ندین و چه‌ند مانگ به‌شێوه‌ی به‌رده‌وام له‌به‌رده‌م ئازاری زاره‌کیدا بن، یان له‌ ژینگه‌یه‌کدا بژین که‌ بوودجه‌ی له‌شی ئێوه‌ به‌ شێوه‌ی به‌رده‌وام و به‌ بێ وه‌ستان سه‌رفده‌کرێت و به‌کار ده‌هێنرێت، به‌ڕاستی ڕه‌نگه‌ وشه‌کان له‌ ئاستی جه‌سته‌یی و فیزیکیدا خه‌سار و زیانتان به‌ر بخه‌ن. نه‌ک له‌به‌ر ئه‌وه‌ی که‌ ئێوه‌ لاواز و به‌له‌نگازن یان وه‌ک ده‌ڵێن نازنازین، به‌ڵکوو له‌به‌ر ئه‌وه‌ی که‌ مرۆڤن. چ بتانه‌وێ و چ نه‌تانه‌وی، کۆ ئه‌ندامی ده‌ماری ئێوه‌ له‌ ژێر کاریگه‌ریی ڕه‌فتاری مرۆڤه‌کانی دیکه‌دا ده‌بێت. ڕه‌نگه‌ له‌سه‌ر مانای ئه‌م پێدراوانه‌ یان با‌یه‌خیان قسه‌تان هه‌بێت به‌ڵام له‌سه‌ر  بوونی ناتوانن هیچ قسه‌یه‌ک بکه‌ن و ڕه‌تی بکه‌نه‌وه‌.
دوو توێژینه‌وه‌ی دیکه‌ که‌ بۆ من وه‌کوو توێژه‌رێک سه‌رنجڕاکێشه‌ به‌ڵام وه‌کوو مرۆڤێک مایه‌ و هۆی ناڕه‌حه‌تیمه‌، کاریگه‌رییه‌کانی دڵه‌ڕاوکێیان له‌سه‌ر خواردن شی کردووه‌ته‌وه‌. توێژینه‌وه‌یه‌ک پیشانی داوه‌ که‌ ئه‌گه‌ر له‌ مه‌ودای دوو کاتژمێر له‌ کاتی نانخواردن بکه‌ونه‌ به‌رده‌م دڵه‌ڕاوکێی کۆمه‌ڵایه‌تییه‌وه‌، له‌شی ئێوه‌ به‌شێوه‌یه‌ک خۆراکه‌که‌ میتابولیزه‌ ده‌کات که‌ 104 کالۆری زیاد ده‌بێته‌ سه‌ر خۆراکه‌که‌. ئه‌گه‌ر ڕۆژانه‌ ئه‌مه‌ ڕوو بدات ساڵێک پێنج کیلۆگرام کێشتان زیاد ده‌بێت! نه‌ک ته‌نها ئه‌مه‌، به‌ڵکوو ئه‌گه‌ر چه‌ورییه‌ پاکه‌ زیاده‌کان، وه‌کوو چه‌وری ناو تۆم، له‌ ماوه‌ی ڕۆژێک له‌ کاتی دڵه‌ڕاوکێدا به‌کار بهێنن، له‌شی ئێوه‌ ئه‌م خواردنانه‌ به‌جۆرێک میتابولیزه‌ ده‌کات که‌ ده‌ڵێی پڕن له‌ چه‌وریی زیانده‌ر. هه‌ڵبه‌ت مه‌به‌ستم ئه‌وه‌ نییه‌ کاتێک دڵه‌ڕاوکێتان هه‌یه‌ ئیتر واز بێنن و له‌باتی ڕۆن، ماسی و چیپس(چیپس)ی په‌تاته‌ بخۆن. له‌م باره‌یه‌وه‌ ده‌بێ بگه‌ڕێنه‌وه‌ بۆ عه‌قڵتان. به‌ڵام دڵه‌ڕاوکێ به‌ڕاستی ده‌توانێت ببێته‌ هۆی زیادبوونی کێشی ئێوه‌.
باشترین شت بۆ کۆئه‌ندامی ده‌ماری ئێوه‌ مرۆڤێکی دیکه‌یه‌. خراپترین شتیش بۆ کۆئه‌ندامی ده‌ماری ئێوه‌، دیسان مرۆڤێکی دیکه‌یه‌. و ئه‌مه‌ ئێمه‌ ده‌گه‌یه‌نێت به‌ دووڕیانێکی بنه‌مایی له‌باره‌ی دۆخی مرۆڤ. مێشکی ئێوه‌ بۆ ئه‌وه‌ی که‌ له‌شتان زیندوو و ته‌ندروست ڕاگرێت، پێویستی به‌ که‌سانی دیکه‌ هه‌یه‌، و له‌ هه‌مان کاتدا زۆرێک له‌ که‌لتووره‌کان بۆ مافه‌ تاکه‌که‌سییه‌کان و ئازادییه‌کانیان بایه‌خێکی زۆر داده‌نێن. شتێکی سرووشتییه‌ که‌ (گرێدراوێتی)وابه‌سته‌یی و ئازادی پێکه‌وه‌ ناسازن. هه‌ر بۆیه‌ ئێمه‌ وه‌کوو بوونه‌وه‌رانی کۆمه‌ڵایه‌تی که‌ بۆ زیندوومانه‌وه‌مان کۆئه‌ندامی ده‌ماری یه‌کدی ڕیک ده‌خه‌ین،  چۆناوچۆن ده‌توانین مافه‌ تاکه‌که‌سییه‌کان به‌ باشترین شێوه‌ بپارێزین و به‌هێزی بکه‌ین؟
بۆ وه‌ڵامدانه‌وه‌ به‌م پرسیاره‌ ده‌بیت ئه‌و باڵاپۆشه‌ی که‌ له‌ تاقیگه‌دا له‌به‌ری ده‌که‌م داکه‌نم و به‌ هێواشی بێمه‌ ناو پانتای سیاسه‌ته‌وه‌. له‌ نیوان باوه‌ڕ به‌ ئازادیی تاکه‌که‌سی، واته‌ ئه‌وه‌ی که‌ هه‌ر که‌سێک ته‌قریبه‌ن هه‌ر شتێکی پێ خۆش بوو، ده‌توانێت به‌ که‌سێکی دیکه‌ی‌ بڵێت، و ئه‌م ڕاستییه‌ زینده‌ورناسانه‌یه‌ که‌ کۆئه‌ندامی ده‌ماری مرۆڤه‌کان وابه‌سته‌ و گرێدراوی یه‌کدییه‌، واته‌ ئه‌و قسانه‌ی که‌ ده‌یکه‌ن له‌ سه‌ر له‌ش و مێشکی که‌سه‌کان کاریگه‌ر ده‌بێت، جۆرێک نه‌گونجان و دژایه‌تی هه‌یه‌.
ئه‌رکی زانستمه‌ندێک نییه‌ که‌ بڵێت ئه‌م نه‌گونجانه‌ چۆن چاره‌سه‌ر ده‌بێت. به‌ڵام ئه‌رکی زانستمه‌ند ئه‌وه‌یه‌ که‌ بیرمان بخاته‌وه‌ به‌ڵگه‌ زینده‌وه‌رناسییه‌کان له‌م بوارده‌ واقیعییه‌، و ئه‌م خواسته‌ له‌ که‌سه‌کاندا ختووکه‌ بدات که‌ له‌ گه‌ڵ ئه‌و پرسانه‌ی وا‌ له‌ دونیای کۆمه‌ڵایه‌تی و سیاسیی ئێمه‌دا ڕوو ده‌ده‌ن، هه‌ڵبکه‌ن. که‌واته‌ قسه‌ی من ئه‌مه‌یه‌.
یه‌که‌م ئه‌وه‌ی که‌ هیچ جۆره‌ ڕێگه‌چاره‌یه‌کی سه‌رتاسه‌ری و گشتگیر بۆ ئه‌م پرسه‌ له‌ ئارادا نییه‌ و ناپۆڕێت، چون که‌لتووره‌ جیاوازه‌کان به‌هاگه‌لی جیاوازیان هه‌یه‌. بۆ نموونه‌ نه‌فره‌ت بڵاوکردنه‌وه‌ له‌ ویلایه‌ته‌ یه‌کگرتووه‌کاندا یاساییه‌، به‌و مه‌رجه‌ی که‌ به‌ ڕاشکاوی هه‌ڕه‌شه‌ی‌ لێدانی که‌سێک نه‌کرێت. له‌ هه‌ندێک شوێنی دیکه‌ی دونیا له‌گه‌ڵ ڕه‌خنه‌گرتنێک ڕه‌نگه‌ ڕووبه‌ڕووی سزای سێداره‌ ببنه‌وه‌.
سه‌ره‌ڕای ئه‌مه‌ش به‌پێی ئه‌زموونی من ته‌نانه‌ت هه‌ندێ جار قسه‌کردن له‌باره‌ی دووڕیانی سه‌ره‌کیی ئازادی له‌ هه‌مبه‌ر وابه‌سته‌یی و گرێدراوێتی دژواره‌، چ بگات به‌ چاره‌سه‌رکردنی. له‌ ئه‌مه‌ریکادا ئه‌گه‌ر بتانه‌وێت له‌ باره‌ی ئه‌م بابه‌ته‌ له‌گه‌ڵ که‌سێکدا قسه‌ بکه‌ن، یان ته‌نانه‌ت ئاماژه‌یه‌ک به‌م بابه‌ته‌ بکه‌ن، هه‌میشه‌ که‌سێک په‌یدا ده‌بێت که‌ تۆمه‌تی سۆسیالیستبوون بخاته‌ پاڵتان، یان بانگه‌شه‌ی ئه‌وه‌ بکات که‌ ئێوه‌ له‌گه‌ڵ ئازادی ده‌ربڕین که‌ له‌ نوسخه‌ی چاکسازیکراوی یه‌که‌می یاسای بنه‌ڕه‌تیی ئه‌مه‌ریکا گه‌ره‌نتی کراوه‌، دژایه‌تی ده‌که‌ن. به‌ڵام ئازادی له‌ هه‌موو جیهاندا بابه‌تێکه‌ هه‌موو باڵ و لایه‌نه‌کان باوه‌ڕیان پێیه‌تی؛ هه‌موو ئێمه‌ به‌پێی هه‌ندێ مه‌رج و بارودۆخ خوازیاری ئازادین. کاتێک باس له‌سه‌ر موڵکدارێتی چه‌ک له‌ ئه‌مه‌ریکا بێت، پارێزخوازان به‌زۆری پشتیوانی له‌ ئازادی تاکه‌که‌سی ده‌که‌ن، لیبراڵه‌کان پشتگیریی له‌ کۆنترۆڵکردنی زیاتر ده‌که‌ن. به‌ڵام کاتێک باس له‌سه‌ر له‌باربردنی منداڵ بێت، دۆخه‌که‌ پێچه‌وانه‌یه‌؛ لێره‌دا پارێزخوازان به‌رگریی له‌ کۆنترۆڵ ده‌که‌ن، له‌ حاڵێکدا لیبراڵه‌کان پشتگیریی له‌ ئازادی تاکه‌که‌سی ده‌که‌ن.
گومانێک له‌مه‌دا نییه‌ که‌ له‌ ویلایه‌ته‌ یه‌کگرتووه‌کاندا ڕێگه‌چاره‌ی ئه‌م کێشه‌یه‌ به‌رته‌سککردنه‌وه‌ی ئازادی ده‌ربڕین نییه‌ چون مێژووی ئێمه‌ پڕه‌ له‌و حاڵه‌تانه‌ی که‌ توانیومانه‌ به‌سه‌ر زینده‌وه‌رناسیی خۆماندا زاڵ بین تاکوو به‌پێی به‌هاکانمان بژین، بۆ نموونه‌ که‌سانێک هه‌ڵگری ئه‌و میکرۆبانه‌ن که‌ ڕه‌نگه‌ ببنه‌ هۆی نه‌خۆشیی له‌ ئێمه‌دا، به‌ڵام ته‌نها له‌ سه‌ختترین بارودۆخدا یاساگه‌لێک بۆ به‌رته‌سککردنه‌وه‌ی ئازادییه‌ تاکه‌که‌سییه‌کانمان په‌سند ده‌که‌ین. زۆربه‌ی کات ڕێگه‌ی هاوکاری و داهێنان به‌ باشتر ده‌زانین. سابوون داده‌هێنین، له‌ باتی ته‌وقه‌کردن ئانیشکمان له‌یه‌ک ده‌ده‌ین، به‌ شوێن ده‌رمان و ده‌رزیی نوێدا ده‌گه‌ڕێین، و هتد. ئه‌گه‌ر ئه‌م هه‌وڵانه‌ به‌س نه‌بوون، کارناسه‌کان پێمان ده‌ڵێن که‌ ده‌بێ خۆمان به‌ شێوه‌یه‌کی خۆبه‌خش که‌ره‌نتین بکه‌ین و مه‌ودای کۆمه‌ڵایه‌تیی بپارێزین. ته‌نانه‌ت له‌ کۆمه‌ڵگایه‌کی ئازادیشدا کرده‌وه‌کانی ئێمه‌ له‌سه‌ر یه‌کتر کاریگه‌ر ده‌بن و کاریگه‌رییه‌کان وه‌کوو خودی ڤایرۆسه‌کان زۆربه‌ی کات بۆ ئێمه‌ هه‌ستپێنه‌کراوه‌.
به‌ ڕای من، ڕێگه‌چاره‌یه‌کی ڕیالیستیانه‌ بۆ ئه‌م کێشه‌یه‌ لانیکه‌م له‌ ویلایه‌ته‌ یه‌کگرتووه‌کان ئه‌مه‌یه‌ که‌ ئه‌مه‌مان له‌به‌رچاو بێت ئازادی هه‌میشه‌ له‌گه‌ڵ به‌رپرسیارێتی دایه‌. ئێمه‌ ئازادیی ده‌ربڕین و کردارمان هه‌یه‌، به‌ڵام ده‌بێت به‌رپرسیارێتی ئه‌و شته‌ش که‌ ده‌یڵێین و ده‌یکه‌ین، قبووڵ بکه‌ین. ڕه‌نگه‌ گرینگییه‌ک به‌م به‌دواداهاتانه‌ نه‌ده‌ین، یان ئه‌وه‌ی که‌ ئه‌م به‌دواداهاتانه‌ به‌ ڕه‌وا نه‌زانین، به‌ڵام به‌هه‌رحاڵ کۆمه‌ڵێک تێچووی هه‌یه‌ که‌ هه‌مووان ده‌یده‌ین.
ئێمه‌ به‌هۆی زیادبوونی تێچووی ئاگاداریی ته‌ندروستی بۆ نه‌خۆشانێکی وه‌کوو دایه‌بت، شێرپه‌نجه‌، خه‌مۆکی، نه‌خۆشیی دڵ، و نه‌خۆشی ئالزایمه‌ر که‌ به‌هۆی دڵه‌ڕاوکێی درێژخایه‌ن قووڵتر ده‌بێته‌وه‌، تێچوو ده‌ده‌ین. بۆ ناکارامه‌بوونی ده‌وڵه‌ت تێچوو ده‌ده‌ین، کاتێک که‌ سیاسه‌تمه‌داره‌کان له‌باتی باس و خواسی لۆژیکیی که‌ له‌ پێش چاو و بیرکردنه‌وه‌ی باووباپیرانی دامه‌زرێنه‌ری ویلایه‌تیه‌ یه‌کگرتووه‌کان بووه‌، به‌ چه‌پ و ڕاست له‌ یه‌ک ده‌دن، هه‌روا تێچوو ده‌ده‌ین. چون هاووڵاتیان ناتوانن به‌شێوه‌یه‌کی کارامه‌ له‌گه‌ڵ یه‌کتر له‌باره‌ی پرسه‌ سیاسییه‌ گرینگه‌کان باس و خواس بکه‌ن و ئه‌مه‌ ده‌بێته‌ هۆی لاوازبوونی دیموکراسی. به‌هۆی که‌مبوونه‌وه‌ی داهێنانه‌کان له‌ ئابووری جیهانییشدا هه‌مدیس تێچوو ده‌ده‌ین، چونکه‌ کاتێک که‌سه‌کان به‌رده‌وام له‌ ژێر باری دڵه‌ڕاوکێدان، ناتوانن به‌ باشی فێر ببن. به‌زۆری داهێنانه‌کان و ئافراندنه‌کان به‌م شێوه‌یه‌ سه‌ر ده‌گرن که‌ که‌سه‌کان به‌رده‌وام شکست ده‌خۆن، به‌ڵام به‌ پێداگرییه‌کی زیاتره‌وه‌ دیسانه‌وه‌ و دیسانه‌وه‌ له‌ نوێوه‌ هه‌ڵده‌چنه‌وه‌. ئه‌م هه‌وڵه‌ زیاده‌یه‌، وزه‌یه‌کی زیاتر ده‌خوازێت. مێشکی ئێوه‌ له‌ حاڵه‌تی ئاساییدا 20 له‌ سه‌دی کۆی گشتیی بوودجه‌ی وه‌گه‌ڕخستنی سووته‌مه‌نیی(سوخت و ساز)ی له‌شی ئێوه‌ به‌کار ده‌هێنێت، واته‌((پڕ تێچوو))ترین شوێن و ئه‌ندامی جه‌سته‌ی ئێوه‌یه‌، و له‌ هه‌ر چرکه‌ساتێک له‌ ته‌مه‌ندا، له‌باره‌ی ئه‌وه‌ی که‌ کام وزه‌ به‌کار بهێنیت، چ کاتێک به‌کاری بهێنیت، و چ کاتێک پاشه‌که‌وتی کات، بڕیارگه‌لێکی ئابووری ده‌رده‌کات. ئه‌گه‌ر پێشتریش بوودجه‌ی له‌شی ئێوه‌ له‌ دۆخی سووردا بێت، ئیدی دووره‌ که‌ بتوانن بڕیارانێکی باش بۆ به‌کارهێنانی ده‌ربکه‌ن.
به‌ زۆری ئه‌م چاوه‌ڕوانییه‌ له‌ زانستمه‌نده‌کان هه‌یه‌ که‌ توێژینه‌وه‌کانیان بۆ ژیانی ڕۆژانه‌ به‌سوود بێت. ئه‌م دۆزینه‌وه‌ زانستییانه‌ له‌باره‌ی ده‌ربڕین و ئاخاوتن، دڵه‌ڕاوکیی درێژخایه‌ن، و نه‌خۆشی نموونه‌یه‌کی زۆر باشن له‌م بابه‌ته‌. ئه‌گه‌ر که‌سه‌کان به‌پێی که‌رامه‌تی زاتیی مرۆیی بجووڵێنه‌وه‌، ئه‌مه‌ قازانجی زینده‌وه‌رناسانه‌ی ڕاسته‌قینه‌ی ده‌بێت. و ئه‌گه‌ر به‌م کاره‌ هه‌ڵنه‌ستین، به‌دواداهاتی زینده‌وه‌رناسانه‌ی ڕاسه‌ته‌قینه‌ی به‌دوادا ده‌بێت، و له‌ دواجاردا، ده‌بێته‌ هۆی دروستبوونی تێچووی ماددی و کۆمه‌ڵایه‌تیی بۆ هه‌مووان. تێچووی ئازادیی تاکه‌که‌سی، قبووڵکردنی به‌رپرسیارێتی تاکه‌که‌سی له‌ هه‌مبه‌ر کاریگه‌ریی کرده‌وه‌کانی ئێوه‌ له‌سه‌ر ئه‌وانی دیکه‌یه‌. خولگه‌سازیی مێشکی هه‌موو ئێمه‌ به‌شێوه‌یه‌که‌ که‌ ئه‌م بابه‌ته‌ گه‌ره‌نتی ده‌کات. 
له‌و بڕیارانه‌ی کۆمه‌ڵگا له‌باره‌ی پاراستنی ته‌ندروستی، یاسا، سیاسه‌تی گشتی، و په‌روه‌رده‌ و فێرکارییه‌وه‌ ده‌یدات، ده‌توانین کۆئه‌ندامی ده‌ماری خۆمان که‌ گرێدراو و کۆمه‌ڵایه‌تییه‌، نه‌دیو بگرین و پشتگوێی بخه‌ین، یان ئه‌وه‌ی که‌ ده‌توانین به‌ هه‌ند وه‌ریبگرین. ئه‌م باسانه‌ ڕه‌نگه‌ دژوار بن، به‌ڵام پارێز و خۆگێل کردن لێیان خراپتره‌. ناتوانین زینده‌وه‌رناسیی خۆمان پشتگوێ بخه‌ین. 
به‌هه‌ند وه‌رگرتنی وابه‌سته‌یی نێونجییانه‌ی چه‌شنی ئێمه‌ به‌ مانای به‌رته‌سککردنی مافه‌کانی ئێمه‌ نییه‌. ڕه‌نگه‌ به‌س بیت له‌ کاریگه‌رییه‌ک که‌ له‌سه‌ر یه‌کتر هه‌مانه‌، تێبگه‌ین. هه‌ر کام له‌ ئێمه‌ ده‌توانین مرۆڤێک بین که‌ وزه‌ی زیاتر ده‌خاته‌ سه‌ر بوودجه‌ی له‌شی که‌سانی دیکه‌ نه‌وه‌ک لێی هه‌ڵگرێت، یان مرۆڤێک بین که‌ وه‌کوو گه‌رداوێک بین بۆ سه‌ر ته‌ندروستی و هێمنیی که‌سانی ده‌وروبه‌ری خۆمان. 
هه‌ندێ جار پێویسته‌‌ قسه‌گه‌لێک بکه‌ین که‌ له‌ گۆشه‌نیگای که‌سانی دیکه‌وه‌ بێڕێزییه‌ یان حه‌زی پێ ناکه‌ن. ئه‌مه‌ به‌شێکی دانه‌بڕاو له‌ دیموکراسییه‌ به‌ڵام له‌م جۆره‌ دۆخانه‌دا، ئایا ته‌نها حه‌ز ده‌که‌ین قسه‌ بکه‌ین، یان وا باشتره‌ بۆمان که‌ که‌سێک گوێمان بۆ ڕادێرێت؟ له‌ حاڵه‌تی دووهه‌مدا، په‌یامی ئێمه‌ کاتێک کاریگه‌ر ده‌بێت که‌ له‌باره‌ی شێوه‌ی خستنه‌ڕوویه‌وه‌ زیاتر بیر بکه‌ینه‌وه‌. پێشکه‌شکردن و خسته‌نه‌ڕوو ده‌توانێت به‌شێویه‌ک بێت که‌ وه‌رگرتنی په‌یامی ناخۆش بۆ بوودجه‌ی له‌شی بیسه‌ر، ئاسانتر یان سه‌ختتر بکات. کاتێک ئازادانه‌ قسه‌ ده‌که‌ین، باشتره‌ به‌شێوه‌یه‌ک په‌یوه‌ندیی بگرین که‌ ئه‌وانی دیکه‌ش هان بدرێن بۆ بیستن و گوێگرتن.
زۆربه‌ی خه‌ڵک له‌و خۆراکانه‌ ده‌خۆن که‌ که‌سانی دیکه‌ به‌رهه‌میان هێناوه‌. زۆر که‌س له‌و ماڵانه‌ ده‌ژین که‌ که‌سانی دیکه‌ دروستیان کردوون. که‌سانی دیکه‌ زۆر خزمه‌ت ده‌که‌ن به‌ کۆئه‌ندامی ده‌ماری ئێمه‌. مێشکی ئێوه‌ به‌ شێوه‌ی شاراوه‌ و ژێره‌وانکێ له‌گه‌ل مێشکه‌کانی دیکه‌دا ئیش ده‌کات. ئه‌م هاوکارییه‌ شاراوه‌یه‌ ئێمه‌ به‌ ته‌ندروستی ده‌هێڵێته‌وه‌، هه‌ر بۆیه‌ چۆنێتی هه‌ڵسوکه‌وتی ئێمه‌ له‌گه‌ڵ یه‌کتر له‌ ڕوانگه‌ی خولگه‌کانی مێشکه‌وه‌ بایه‌خێکی زۆری هه‌یه‌. هه‌ر بۆیه‌ به‌رپرسیارێتی ئێمه‌ نه‌ک ته‌نها له‌ هه‌مبه‌ر منداڵان(وانه‌ی 3) و خۆمان(وانه‌ی 4) زیاتر له‌وه‌یه‌ که‌ بیری لێ ده‌که‌ینه‌وه‌، به‌ڵکوو له‌ هه‌مبه‌ر گه‌وره‌کانی دیکه‌ش زۆر زیاتره‌ له‌وه‌ی بیری لێ ده‌که‌ینه‌وه‌(یان ده‌مانه‌وێت)، به‌رپرسیارێتیمان له‌ ئه‌ستۆیه‌. بمانه‌وێ و نه‌مانه‌وێ، له‌ ڕیگه‌ی کرده‌وه‌ و قسه‌کانی خۆمان له‌سه‌ر مێشک و له‌شی که‌سانی ده‌وروبه‌ری خۆمان کاریگه‌ریی داده‌نێین و ئه‌وانیش ئه‌م سۆز و میهره‌ قه‌ره‌بوو ده‌که‌نه‌وه‌. 
 
 
 
 
وانه‌ی 6
مێشکه‌کان چه‌شنه‌ جۆراوجۆره‌کانی زه‌ین دروست ده‌که‌ن
 
خه‌ڵکی دوورگه‌ی بالی له‌ ئه‌ندۆنێزیا کاتێک ده‌ترسن، ده‌خه‌ون. یان لانیکه‌م ئه‌مه‌ ئه‌و کاره‌یه‌ که‌ ده‌بێ پێی هه‌ستن.
ڕه‌نگه‌ خه‌وتن له‌ کاتی ترسدا شتێکی سه‌یر و سه‌مره‌ بێته‌ به‌رچاو. ئێوه‌ ئه‌گه‌ر له‌ که‌لتوورێکی ڕۆژئاواییدا بن. له‌ ئاوه‌ها دۆخێکدا واقتان وڕ ده‌مێنێت و ده‌حه‌په‌سێن و ده‌که‌ونه‌ هه‌ناسه‌بڕکێوه‌. ته‌نانه‌ت ڕه‌نگه‌ چاوه‌کانتان توند بنووقێنن و هاوار بکه‌ن، وه‌کوو کچۆڵه‌یه‌کی مێرمنداڵ که‌ خه‌ریکی بینینی فیلمێکی ترسناکه‌. یان ڕه‌نگه‌ له‌و شته‌ی که‌ بووه‌ته‌ هۆی تۆقینتان هه‌ڵبێن. ئه‌م ڕه‌فتارانه‌ ئه‌و کڵێشه‌ و په‌رچه‌کردارانه‌یه‌ له‌ ڕۆژئاوادا بۆ ڕووبه‌ڕووبوونه‌وه‌ له‌گه‌ڵ ترس. له‌ دوورگه‌ی بالی، ئه‌م کڵێشه‌ و ڕه‌فتاره‌ خه‌وتنه‌. 
چ جۆر زه‌ینێک له‌ ترسان ده‌چێته‌ خه‌و؟ جۆره‌ زه‌ینێک که‌ له‌گه‌ڵ ئه‌وه‌ی ئێوه‌ جیاوازه‌.
مێشکی مرۆڤه‌کان چه‌شنگه‌لی جۆراوجۆر له‌ زه‌ین به‌دی دێنێت. مه‌به‌ستم ته‌نها ئه‌مه‌ نییه‌ که‌ زه‌ینی ئێوه‌ له‌گه‌ڵ زه‌ینی هاوڕێیان و دراوسێکانتان جیاوازه‌. مه‌به‌ست ئه‌و زه‌ینانه‌یه‌ که‌ تایبه‌ته‌ندیی بنه‌ڕه‌تیی جیاوازیان هه‌یه‌. بۆ نموونه‌ ئه‌گه‌ر ئێوه‌ش وه‌کوو من له‌ که‌لتوورێکی ڕۆژئاوایی بن، زه‌ینتان خاوه‌نی تایبه‌تمه‌ندیگه‌لێک به‌ناوی بیرکردنه‌وه‌ و جۆش و خرۆشه‌، و ئه‌م دووه‌ له‌بنه‌وه‌ڕا جیاواز له‌ یه‌کدی هه‌ست پێ ده‌کرێن. به‌ڵام ئه‌و خه‌ڵکه‌ی که‌ له‌ که‌لتووری بالی یان له‌ که‌لتووری ئیلومیناتی له‌ فیلیپیندا ده‌ژین، ئه‌و شته‌ی که‌ ئێمه‌ی ڕۆژئاوایی ناوی ده‌نێین مه‌عریفه‌ و جۆش و خرۆش، وه‌کوو جۆره‌ ڕووداوانێکی جیاواز ئه‌زموونی ناکه‌ن، به‌ڵکوو شتێک ئه‌زموون ده‌که‌ن که‌ له‌ تێڕوانینی ئێمه‌دا تێکه‌ڵه‌یه‌که‌ له‌ بیر و هه‌ست، به‌ڵام بۆ ئه‌وان یه‌ک شته‌. ئه‌گه‌ر وێناکردنی ئاوه‌ها تایبه‌تمه‌ندییه‌کی زه‌ینی بۆ ئێوه‌ دژواره‌، کێشه‌ نییه‌، چون ئێوه‌ خاوه‌نی زه‌ینێکی وه‌کوو زه‌ینی خه‌ڵکی دوورگه‌ی بالی نین.
وه‌کوو نموونه‌یه‌کی دیکه‌، زه‌ینی مرۆڤی ڕۆژئاوایی به‌شێوه‌یه‌که‌ به‌زۆریی هه‌وڵ ده‌ده‌ن مه‌زه‌نده‌ بکه‌ن که‌ که‌سانی دیکه‌ چۆن بیر ده‌که‌نه‌وه‌ یان چ هه‌ستێکیان هه‌یه‌. ئه‌م هه‌ڵگۆسته‌ زه‌ینییه‌ له‌ که‌لتووری ئێمه‌دا وه‌کوو لێهاتووییه‌کی بنه‌مایی و پڕبه‌هایه‌ که‌ کاتێک له‌گه‌ڵ که‌سانێک ڕووبه‌ڕوو ده‌بینه‌وه‌ وا له‌م کاره‌دا لێهاتوویی و شاره‌زاییان نییه‌، ڕه‌نگه‌ وا بیر بکه‌ینه‌وه‌ ناسرووشتین، نه‌ک ئه‌وه‌ی که‌ ته‌نها له‌گه‌ڵ ئێمه‌دا جیاوازییان هه‌بێت. به‌ڵام له‌ هه‌ندێک له‌ که‌لتووره‌کانی دیکه‌دا، هه‌وڵدان بۆ بینینی ناوه‌وه‌ی زه‌ینی که‌سێک وه‌کوو شتێکی ناپێویست بخوێنرێته‌وه‌. خێڵی هیمبا له‌ نامیبیادا به‌زۆری به‌ سه‌رنجدان به‌ ڕه‌فتار و  هه‌ڵسوکه‌وتی یه‌کتر له‌ ئیش و کاری یه‌کتر تێده‌گه‌ن، هه‌وڵ ناده‌ن دۆخی زه‌ینیی پشته‌وه‌ی ئه‌و ڕه‌فتاره‌ هه‌ڵبکۆڵن. ئێوه‌ ئه‌گه‌ر به‌ده‌می ئه‌مه‌ریکییه‌که‌وه‌ پێ بکه‌نن، مێشکی ئه‌و ڕه‌نگه‌ وای بۆ بچێت که‌ به‌ بینینی خۆشحاڵن و پێشبینیی ده‌کات که‌ سڵاو ده‌که‌ن. به‌ڵام ئه‌گه‌ر سڵاو له‌ که‌سێکی خێڵی هومبا بکه‌ن، مێشکی ڕه‌نگه‌ ته‌نها سڵاو کردن(به‌ زمانی ئه‌وان moro) پێشبینیی بکات. 
ته‌نانه‌ت له‌ فه‌رهه‌نگێکی یه‌کگرتووشدا جۆره‌ جیاوازه‌کانی زه‌ین ده‌بینرێن. نموونه‌ی ئه‌مه‌ زه‌ینی بیرکاره‌ گه‌وره‌کانه‌ که‌ ئه‌و حسێبکردنانه‌ وێنا ده‌که‌ن وا بۆ زه‌ینه‌کانی دیکه‌ ناپۆڕێت. یان بۆ نموونه‌ زه‌ینی گێرتا توونبێرگ؛ مێرمنداڵێک که‌ بۆ ناوچه‌ جیاوازه‌کانی جیهان سه‌فه‌ر ده‌کات و له‌باره‌ی گۆڕانکارییه‌کانی که‌ش و هه‌وا و ژینگه‌وه‌ لێدوانی توند ده‌دات. زه‌ینی توونبێرگ له‌سه‌ر ده‌سته‌ی ئۆتیسمه‌(له‌خۆدامانه‌وه‌) جێگیره‌، و شتانێک ده‌ڵێت که‌ ئه‌وانی دیکه‌ ئاره‌زوویه‌کیان نییه‌ بۆ وتنی. ئه‌و ئه‌م دۆخه‌ی خۆی به‌ جۆرێک له‌ ((هێزی سه‌رتر)) ده‌زانێت که‌ له‌ بارودۆخێکدا وا که‌سه‌کان ڕه‌خنه‌ی هه‌وڵه‌کانی ئه‌و ده‌که‌ن، یارمه‌تیی ده‌دات بۆ درێژه‌پێدانی ئه‌رکه‌که‌ی.
یان بۆ نموونه‌ که‌سانێک بهێننه‌ پێش چاوی خۆتان که‌ تووشی شیزۆفێرنیان و وه‌همی خه‌ست و به‌رده‌وامیان هه‌یه‌. هه‌نووکه‌ ئه‌و که‌سانه‌ی وا ئاوه‌ها زه‌ینێکیان هه‌یه‌، به‌ نه‌خۆش هه‌ژمار ده‌کرێن، به‌ڵام چه‌ند سه‌ده‌ پێش ڕه‌نگه‌ وه‌کوو عاریف یان قیدیسێک هه‌ژماریان بکردایه‌. هیلگار بینگینی له‌ زانایان و ڕاهیبه‌کانی سه‌ده‌ی دوانزه‌ی زاینی بوو که‌ دیمه‌نانێک له‌ فریشته‌ و شه‌یتانه‌کان ده‌هاته‌ به‌رچاوی و ده‌نگانێکی ده‌بیست که‌ وا وێنا ده‌کرا له‌ لایه‌ن خوداوه‌وه‌یه‌.
جیاوازیی له‌ نێوان جۆره‌کانی زه‌ین له‌م به‌شه‌ له‌ وانه‌کانی ئێمه‌دا نابێت بۆ ئێوه‌ مایه‌ی سه‌رسووڕمان بێت. بینیمان که‌ مرۆڤه‌کان بیناسازییه‌کی تاقانه‌یان له‌ ڕووی مێشکه‌وه‌ هه‌یه‌-به‌ شێوه‌ی تۆڕێکی ئاڵۆز-، و له‌ هه‌مان کاتدا هه‌ر مێشکێک خۆی به‌پێی ده‌وروبه‌ره‌که‌ی کۆک و ڤه‌پاچ ده‌کات. ئه‌مه‌شمان بینی که‌ زه‌ین و له‌ش به‌شێوه‌یه‌کی توند و تۆڵ په‌یوه‌ندییان له‌گه‌ڵ یه‌کدی هه‌یه‌، دواتریش له‌ هه‌ر شتێک که‌ ئه‌زموونی ده‌که‌ن و هه‌ستی پێ ده‌که‌ن، ڕۆڵی هه‌یه‌.
به‌کورتی ئه‌مه‌ی که‌ مێشکێکی تایبه‌ت به‌ مرۆڤێکی تایبه‌ت له‌ ناو له‌شێکی تایبه‌ت که‌ له‌ که‌لتوورێکی تایبه‌ت په‌روه‌رده‌‌ و خولگه‌سازیی کرابێت، جۆرێکی تایبه‌ت له‌ زه‌ین دروست ده‌کات. سرووشتی مرۆیی ته‌نها یه‌ک جۆر نییه‌، به‌ڵکوو شێوه‌ی جۆراوجۆری هه‌یه‌. زه‌ین شتێکه‌ که‌ له‌ به‌ریه‌ککه‌وتنی نێوان مێشک و له‌شی ئێوه‌ وه‌دیار ده‌که‌وێت، له‌ بارودۆخێکدا که‌ مێشک و له‌شی ئێوه‌ له‌ گه‌مارۆی مێشکه‌کانی دیکه‌ له‌ له‌شه‌کانی دیکه‌دایه‌ که‌ هه‌موو له‌ جیهانی به‌رهه‌ست و فیزیکیدا نغرۆ بوونه‌ و جیهانی کۆمه‌ڵایه‌تی به‌دی دێنن.
بوارم بده‌ن مه‌به‌سته‌که‌م ڕوونتر بڵێم. مه‌به‌ستی من ئه‌مه‌ نییه‌ که‌ زه‌ین لاپه‌ڕه‌یه‌کی سپییه‌، و هه‌ر کام له‌ ئێمه‌ ده‌بین به‌و شته‌ی که‌ ده‌وروبه‌ر پێمان ده‌ڵێت، وه‌ک بڵێی هیچ شتێک له‌ ئێمه‌دا زاتیی و جه‌وهه‌ریی نییه‌. ئاوه‌ها شتێک له‌ مێشکی گۆشت ته‌نووری یانی هه‌مان پێکهاتی خه‌یاڵیی مێشک که‌ له‌ وانه‌ی 2 دا پێشکه‌ش کرا، به‌دی دێت که‌ تێیدا هه‌ر نۆرۆنێک گرێ دراوه‌ به‌ هه‌موو نۆرۆنه‌کانی دیکه‌وه‌. و مه‌به‌ستیشم ئه‌مه‌ نییه‌ کاتێک که‌سه‌کان له‌دایک ده‌بن، مێشکیان پێشوه‌خت به‌ شێوه‌یه‌کی ته‌واو گووراوه‌ و به‌دی هاتووه‌، به‌شێویه‌ک که‌ یه‌ک جۆر سرووشتی مرۆیی گشتگیرمان هه‌بێت. ئاوه‌ها زه‌ینێک ڕه‌نگه‌ له‌مێشکی چه‌قۆی باخه‌ڵیدا به‌دی بێت، واته‌ جۆرێکی دیکه‌ له‌ پێکهاتی خه‌یاڵیی مێشک، که‌ پێکهاتوو له‌ ناوچه‌ جیاوازه‌کانی مێشکه‌ و هه‌ر کامه‌یان کارکردێکی تایبه‌تیان هه‌یه‌. من حاڵه‌تێکی سێهه‌م باس ده‌که‌م. ئێمه‌ کاتێک له‌دایک ده‌بین، نه‌خشه‌یه‌کی بنه‌ماییمان بۆ مێشکمان هه‌یه‌، که‌ ده‌توانین به‌شێوه‌ی جۆراوجۆر خولگه‌سازیی بکه‌ین و جۆره‌ جیاوازه‌کانی زه‌ین به‌دی بێنین.
زۆر گرینگه‌ که‌ مرۆڤ شێوه‌ جۆراوجۆره‌کانی زه‌ینی هه‌بێت، چون گۆڕانهه‌ڵگری بۆ مانه‌وه‌ی چه‌شنێک گرینگییه‌کی چاره‌نووساز و ژیانه‌کی هه‌یه‌. یه‌کێک له‌ گرینگترین تێڕوانینه‌کانی چارلز داروین ئه‌مه‌ بوو که‌ گۆڕانهه‌ڵگریی مه‌رجی پێویست بۆ کاریگه‌ربوونی هه‌ڵبژاردنی سرووشتییه‌. بیری لێ بکه‌نه‌وه‌: ئه‌گه‌ر گۆڕانێکی زۆر گه‌وره‌ له‌ که‌ش و ده‌وروبه‌ردا بێته‌ ئاراوه‌، بۆ نموونه‌ خستنه‌ڕووی خۆراک به‌شێوه‌یه‌کی کاره‌ساتبار که‌م بێته‌وه‌ یان پله‌ی گه‌رمیی زۆر بچێته‌ سه‌ره‌وه‌، ئه‌و چه‌شنه‌ی که‌ گۆڕانی سه‌رنجڕاکێش هه‌ڵنه‌گرێت، ڕه‌نگه‌ به‌ته‌واوه‌تی له‌ پانتای بوون بسڕدرێته‌وه‌. کاتێک چه‌شنێک گۆڕانی زۆری هه‌بێت، به‌ ئه‌گه‌ری زۆره‌وه‌ هه‌ندێک له‌ که‌سه‌کانی پاش هه‌ر کاره‌ساتێک زیندوو ده‌مێننه‌وه‌-یانی ئه‌ندامانێک که‌ بۆ که‌شی نوێ شیاو و گونجاون. داروین گۆڕانهه‌ڵگریی له‌ له‌شی گیانداراندا بینیبوو، به‌ڵام هه‌مان بنه‌ما بۆ زه‌ینی مرۆڤه‌کانیش به‌ ڕاست ده‌گه‌ڕێت. ئه‌گه‌ر هه‌موو ئێمه‌ یه‌ک جۆره‌ زه‌ینمان هه‌بوو-ئه‌گه‌ر ته‌نها یه‌ک جۆر سرووشتی مرۆیی هه‌بوو-له‌و حاڵه‌ته‌دا کاره‌ساتێک ده‌هاته‌ ئاراوه‌، ڕه‌نگ بوو چه‌شنی مرۆڤ به‌ ته‌واوه‌تی له‌ناو بچێت. به‌خته‌وه‌رانه‌ چه‌شنی ئێمه‌ جۆره‌ جیاوازه‌کانی زه‌ینی هه‌یه‌، چ له‌ ناو که‌لتوورێکدا و چ له‌ناو که‌لتووره‌ جۆراوجۆره‌کاندا، هه‌ر بۆیه‌، ئه‌گه‌رێکی که‌متری هه‌یه‌ که‌ ئێمه‌ له‌ پانتای بوون بسڕدرێینه‌وه‌. گۆڕانهه‌ڵگری، په‌ره‌سه‌ندنی چه‌شنی ئێمه‌ ده‌پارێزێت.
ئه‌گه‌رچی گۆڕانهه‌ڵگریی نۆرمێکی باو-و نیعمه‌تێکه‌ بۆ چه‌شنی ئێمه‌، به‌ڵام ده‌بێته‌ هۆی ناڕه‌حه‌تیی که‌سه‌کان. وێنای ئه‌مه‌ی که‌ ته‌نها یه‌ک جۆر سرووشتی مرۆیی جیهانگیر و یونێڤێرساڵمان هه‌بێت، زۆر ئاسانتره‌ له‌ گۆڕانهه‌ڵگریی به‌رده‌وام. هه‌ر بۆیه‌ ته‌نانه‌ت کاتێک زانستمه‌نده‌کان دان به‌مه‌دا ده‌نێن که‌ زه‌ین شێوه‌ی جۆراوجۆری هه‌یه‌، دیسان هه‌وڵ ده‌ده‌ن که‌ گۆڕانهه‌ڵگریی تاڕاده‌یه‌ک که‌وی و ده‌سته‌مۆ بکه‌ن و دابه‌شی بکه‌ن به‌ سه‌ر هه‌ندێ ده‌سته‌دا. ئه‌وان که‌سه‌کان له‌ ده‌سته‌ ده‌ستنیشانکراوه‌کاندا داده‌نێن و مۆرکێک به‌سه‌ر هه‌ر کامه‌یان ده‌نێن. ده‌ڵێن هه‌ندێک که‌س که‌سایه‌تیی سارد و سڕیان هه‌یه‌ و هه‌ندێک گه‌رمو گوڕ. هه‌ندێ که‌س زاڵترن و هه‌ندێک دڵسۆزتر. هه‌ندێک له‌ که‌لتووره‌کان تاکه‌که‌س به‌ سه‌رتر له‌ کۆ و گشت ده‌زانن و هه‌ندێکی دیکه‌ به‌پێچه‌وانه‌وه‌. هه‌ر ده‌سته‌یه‌ک پیشانده‌ری تایبه‌تمه‌ندییه‌کی زه‌ینه‌ که‌ وا دێته‌ به‌رچاو یونیڤێرساڵ و جیهانگیره‌ و زانستمه‌نده‌کان له‌م ده‌ستانه‌ بۆ پۆلێنبه‌ندیی زه‌ینی مرۆڤه‌کان که‌ڵک وه‌رده‌گرن. 
ڕه‌نگه‌ تاقیکردنه‌وه‌کانی که‌سایه‌تیتان بینیبێت که‌ هه‌ندێک زانیاری له‌ ئێوه‌ وه‌رده‌گرن و ئێوه‌ له‌ ناو ده‌سته‌یه‌کی تایبه‌تدا پۆلێنبه‌ندی ده‌که‌ن. نموونه‌یه‌کی باش له‌مه‌ تاقیکردنه‌وه‌ی که‌سێتیی مایرز-بریگز یان MBTIه‌، که‌ که‌سه‌کان به‌ سه‌ر شانزه‌ ده‌سته‌دا پۆلێن ده‌کات و جۆره‌ که‌سایه‌تییه‌کی تایبه‌ت ده‌خاته‌ پاڵ هه‌ر کامه‌یان، تاکوو ئێوه‌ پۆلێن بکات و گوایه‌ یارمه‌تیی ئێوه‌ بدات له‌ پێشکه‌وتنی ئیش و کارتان. به‌داخه‌وه‌ بایه‌خی زانستیی ئاوه‌ها ئه‌زموونگه‌لێک زۆر جێگه‌ی گومانه‌. ئه‌م ئه‌زموونه‌ و نموونه‌کانیان به‌گشتیی به‌م شێوه‌یه‌ ده‌جووڵێنه‌وه‌ که‌ له‌ ئێوه‌ ده‌پرسن‌ چ بیروڕایه‌کتان له‌باره‌ی خۆتانه‌وه‌ هه‌یه‌، به‌ڵام توێژینه‌وه‌کان پیشانی ده‌ده‌ن ئه‌مه‌ په‌یوه‌ندییه‌کی ئه‌وتۆی له‌گه‌ڵ ڕه‌فتاری ڕاسته‌قینه‌ی ئێوه‌ له‌ ژیانی ڕۆژانه‌دا نییه‌. ئه‌گه‌ر به‌ ده‌ست من بێت، تاقیکردنه‌وه‌ی گرووپبه‌ندیی هاگوارتز به‌ باش ده‌زانم که‌ ته‌نها چوار گرووپی هه‌یه‌ و زۆریش به‌ڵگه‌مه‌نده‌.(خۆم سه‌ر به‌ ده‌سته‌ی ڕیۆن کلاڤم).
کارێکی دیکه‌ که‌ زانستمه‌نده‌کان بۆ ڕێکخستنی گۆڕانکاریی نێوان زه‌ینه‌کان ده‌یکه‌ن، پۆلێنبه‌ندی به‌ سه‌ر نۆرماڵ و ده‌ره‌نۆرماڵدایه‌. پرسه‌که‌ ئه‌مه‌یه‌ که‌ ((نۆرماڵ)) بابه‌تێکی ڕێژه‌ییه‌. بۆ نموونه‌ هاوڕه‌گه‌زخوازی تا ساڵانێک له‌ پێڕستی فه‌رمیی تێکچوونه‌ ده‌روونییه‌کان که‌ له‌ لایه‌ن ڕیکخراوی ده‌روونپزیشکی ئه‌مه‌ریکاوه‌ بڵاو ده‌بوویه‌وه‌، وه‌کوو نه‌خۆشییه‌کی ده‌روونی پۆلێن ده‌کرا. به‌ڵام هه‌نووکه‌ زۆرێک له‌خه‌ڵک ده‌سته‌یه‌کی به‌ربڵاو له‌ لایه‌نگرییه‌کان و شوناسه‌ جێنده‌رییه‌کان و ڕه‌گه‌زه‌کان وه‌کوو گۆڕانی نۆرماڵ چاو لێ ده‌که‌ن.(هه‌ڵبه‌ت هێشتاش گۆڕانه‌کان له‌ ده‌سته‌ جۆراوجۆره‌کاندا پۆلێن ده‌که‌ین، به‌ڵام بۆ ده‌سپێک خراپ نییه‌).
هه‌موو ئه‌م ڕێکخستن و مۆرکلێدانانه‌ هه‌وڵێکه‌ بۆ ناسینی تایبه‌تمه‌ندییه‌کانی زه‌ین که‌ له‌ نێو هه‌موو مرۆڤایه‌تیدا هاوبه‌شه‌.
له‌ ڕواڵه‌تدا به‌پێی عه‌قڵی باو وا دێته‌ به‌رچاو که‌ من و ئێوه‌ که‌ به‌شیک له‌ چه‌شنێکی یه‌کسانین، یان بۆ نموونه‌ جووتیارێک له‌ بوینێس ئایرێس، دووکاندارێک له‌ تۆکیۆ، یان ئاژه‌ڵدارێکی بزن له‌ خێڵی هیمبا له‌ نامیبیا، له‌ بنه‌مادا زه‌ینی هه‌موومان ده‌بێت له‌ هه‌ندێک لایه‌نه‌وه‌ وه‌کوو یه‌ک بێ. ته‌نانه‌ت هه‌ندێک له‌ زانستمه‌نده‌کان به‌ شوێن خولگه‌گه‌لێک له‌ مێشکدا ده‌گه‌ڕێن که‌ شوێنگه‌ی هه‌ر کا له‌م وه‌ک ده‌ڵێن تایبه‌تمه‌ندییه‌ یونیڤێرساڵانه‌ بێت. و ئه‌گه‌ر له‌ گیاندارێکی جگه‌ له‌ مرۆڤیش خولگه‌یه‌کی هاوبه‌ش بدۆزنه‌وه‌ ئه‌وا ئه‌نجامگیریی وا ده‌که‌ن که‌ ئه‌و گیانداره‌ش تایبه‌تمه‌ندیی ده‌روونناسانه‌ی به‌رمه‌به‌ستی هه‌یه‌ و ئانوسات هه‌ستێکی باشتریان له‌م دونیادا ده‌بێت، وه‌کوو بڵێی توانیومانه‌ هه‌نگاوێک بۆ تێگه‌یشتن له‌ سرووشتی په‌ره‌سه‌ندووی مرۆڤایه‌تی نێزیک ببینه‌وه‌.
به‌ڵام ئه‌گه‌ر له‌ وانه‌کانی پێشووی ئێمه‌ خاڵێک ڕوون کرابێته‌وه‌ ئه‌مه‌یه‌ که‌ کاتێک باس له‌سه‌ر تێگه‌یشتن له‌ شێوازی کارکردنی میشک بێت، عه‌قڵی باو زۆر به‌کار نایه‌ت. مێشکه‌کان تایبه‌تمه‌ندیگه‌لی هاوبه‌شی زۆریان هه‌یه‌؛ به‌ڵام زه‌ینه‌کان زۆر نا، چون زه‌ینه‌کان تا ڕاده‌یه‌کی زۆر وابه‌سته‌ و گرێدراوی خولگه‌ ناسکه‌کانن که‌ به‌هۆی که‌لتووره‌وه‌ کۆک کراون و ڤه‌پاچراون. بۆ نموونه‌ زۆرێک له‌ که‌لتووره‌ ڕۆژئاواییه‌کان سنووربه‌ندییه‌کی دیاریان له‌ نێوان پرسه‌ زه‌ینی و جه‌سته‌ییه‌کان هه‌یه‌. ئه‌گه‌ر دڵتان بێشێت، به‌ ئه‌گه‌ری زۆر ده‌چن بۆ لای پزیشکی گشتیی یان پسپۆڕی هه‌رسکردن(گوارش)؛ ئه‌گه‌ر هه‌ستی دڵه‌ڕاوکێتان هه‌بێت، ئه‌گه‌رێکی زیاتر هه‌یه‌ که‌ به‌ره‌و لای ده‌رووناس بڕۆن، ئه‌گه‌ر ته‌نانه‌ت نیشانه‌ و هۆکاره‌ بنه‌ماییه‌کانیشی یه‌کسان بێ. به‌ڵام له‌ که‌لتووره‌ ڕۆژهه‌ڵاتییه‌کاندا بۆ نموونه‌ له‌و ناوچانه‌ی که‌ باوه‌ڕیان به‌ ئایینی بودایی هه‌یه‌، زه‌ین و له‌ش زۆر تێکه‌ڵ و هاوئامێز بوون.
تا شوێنێک که‌ من ده‌یبینم، زه‌ینی مرۆڤ هیچ جۆره‌ تایبه‌تمه‌ندییه‌کی جیهانگیر و یونێڤێرساڵی نییه‌. ئه‌گه‌ر هه‌ر کام له‌ تایبه‌تمه‌ندییه‌کانی زه‌ین که‌ تایبه‌تن به‌ مرۆڤ، وه‌کوو زمانیی زاره‌کیی پاراو، له‌به‌رچاو بگرن، هه‌میشه‌ ده‌توانن هه‌ندێک مرۆڤ بدۆزنه‌وه‌ که‌ نه‌یانبێت وه‌کوو ساواکان. یان ئه‌وه‌ی که‌ ئه‌گه‌ر هه‌ر کام له‌ تایبه‌تمه‌ندییه‌کانی دیکه‌ی زه‌ینێک که‌ ته‌قریبه‌ن هه‌موو مرۆڤه‌کان هه‌یانه‌، بهێننه‌ پێش چاوی خۆتان، بۆ نموونه‌ هاوکاری کردن له‌گه‌ڵ یه‌کدی، ده‌بینن وا زۆرێک له‌ گیاندارانی دیکه‌ش ئه‌م ته‌یبه‌تمه‌ندییه‌یان هه‌یه‌.
به‌ هه‌موو ئه‌مانه‌شه‌وه‌ دیسان ده‌توانین تایبه‌تمه‌ندیی زه‌ینیی زۆر و زه‌به‌ند بدۆزینه‌وه‌ که‌ بره‌وێکی به‌رفراوانیان هه‌یه‌-چون زۆر زۆر به‌سوودن، ئه‌گه‌رچی جیهانگیر و یونیفێرساڵیش نه‌بن. یه‌ک نموونه‌ی‌ توانایی دروستکردنی په‌یوه‌ندییه‌. زۆر باشه‌ زه‌ینێکمان هه‌بێت که‌ خۆی له‌ په‌یوه‌ندی له‌گه‌ڵ ئه‌وانی دیدا پێناسه‌ ده‌کات، به‌ تایبه‌تی له‌ حاڵه‌تێکدا که‌ که‌لتووری ئێوه‌ زیاتر گرینگی به‌ کۆ ده‌دات تاکوو تاک. له‌ لایه‌کی دیکه‌وه‌، هه‌بوونی زه‌ینێک که‌ خۆی له‌وانی دی جودا ده‌کاته‌وه‌ دیسان به‌سووده‌، به‌تایبه‌تی له‌ حاڵه‌تێکدا که‌ که‌لتووری ئێوه‌ زیاتر گرینگی به‌ تاک ده‌دات تاکوو کۆ. به‌ڵام که‌سانێک که‌ نه‌ گرینگی به‌ خۆیان ده‌دن و نه‌ ئه‌وانی دی به‌ سه‌ختی ده‌توانن له‌ هه‌رجۆره‌ کۆمه‌ڵگایه‌کی مرۆییدا کرده‌وه‌یه‌کی باشیان هه‌بێت.
یه‌کێک له‌ تایبه‌تمه‌ندییه‌ به‌سووده‌کانی زه‌ین، و یه‌کێک له‌و شتانه‌ی که‌ ده‌کرێت بڵێین تایبه‌تمه‌ندییه‌کی زه‌ینیی جیهانگیره‌، خوو(mood)ه‌-یانی هه‌ستێکی گشتیی که‌ له‌ له‌شی ئێوه‌وه‌ هه‌ڵده‌خێزێت. زانستمه‌ندان پیی ده‌ڵێن سۆز (affect). هه‌ستی سۆز له‌ خۆشه‌وه‌ بۆ ناخۆش و له‌ ناچالاکه‌وه‌ بۆ چالاک له‌ گۆڕاندایه‌. سۆز له‌گه‌ڵ جۆش و خرۆش(emotion) جیاوازه‌؛ مێشکی ئێوه‌ هه‌میشه‌ سۆز دروست ده‌کات، چ به‌جۆش و خرۆش بن و چ نه‌بن، چ ئاگاتان لێی بێت چ نه‌بێت.
سۆز سه‌رچاوه‌ی هه‌موو شادیی و ناڕه‌حه‌تییه‌کانی ئێوه‌یه‌. سۆز ده‌بێته‌ هۆی ئه‌وه‌ی که‌ هه‌ندێ له‌ شته‌کان بۆتان قووڵ یان پیرۆز بێت، هه‌ندێ له‌ شته‌کان سه‌رپێیی و شه‌ڕانی بن. ئه‌گه‌ر که‌سێکی ئایینی بن، سۆز یارمه‌تیی ئیوه‌ ده‌دات که‌ هه‌ستی په‌یوه‌ندیتان له‌گه‌ڵ خودا هه‌بێت. ئه‌گه‌ر که‌سێکی مانه‌وی نه‌ک حه‌تمه‌ن ئایینی بن، سۆز هه‌مان هه‌ستی به‌رزه‌جێ و واڵا ده‌بێت که‌ هه‌ست ده‌که‌ن پاژێک له‌ شتێکی گه‌وره‌تر له‌ خۆتانن. ئه‌گه‌ر مرۆڤێکی دڕدۆنگ و به‌گومان بن، سۆز هه‌مان ئه‌و شته‌یه‌ که‌ ئێوه‌ دڵنیا ده‌کاته‌وه‌ که‌سانی دیکه‌ هه‌ڵه‌ ده‌که‌ن.
 
چالاک     خۆش    ناخۆش   ناچالاک    بێلایه‌ن
تایبه‌تمه‌ندییه‌کانی سۆز یان خوو
 
سۆز له‌ کوێوه‌ دێت؟ له‌ هه‌ر چرکه‌ساتێکدا-بۆ نموونه‌ هه‌ر ئێستا که‌ خه‌ریکن ئه‌م وشانه‌ ده‌خوێننه‌وه‌،-هۆرموونه‌کان، ئه‌ندامه‌کان، و کۆئه‌ندامی به‌رگریی ئێوه‌ تۆفانێک له‌ پێدراوه‌ هه‌سته‌کییه‌کان دروست ده‌کات، و خۆشتان ئاگادارییه‌کی ئه‌وتۆتان له‌سه‌ری نییه‌. ئێوه‌ ته‌نها کاتێک سه‌رنجتان به‌ره‌و لێدانی دڵ یان هه‌ناسه‌دانتان ڕاده‌کێشرێت که‌ توند و خێرا بێت یان له‌سه‌ری هه‌ڵوێسته‌ و فۆکۆس بکه‌ن. ته‌قریبه‌ن هیچ کات ئاگاتان له‌ پله‌ی گه‌رمی له‌شتان نییه‌، مه‌گه‌ر ئه‌وه‌ی که‌ زۆر له‌ سه‌ره‌وه‌ یان خواره‌وه‌ بێت. به‌ڵام مێشکی ئێوه‌ به‌شێوه‌یه‌کی به‌رده‌وام ئه‌م پێدراوانه‌ ڕاڤه‌ بکات تا کرده‌وه‌ی دواتری له‌شی ئێوه‌ پێشبینیی بکات، و پێویستییه‌ میتابوولیکه‌کانی پێش سه‌رهه‌ڵدان دابین بکات. له‌ میانه‌ی هه‌موو ئه‌م چالاکییانه‌ که‌ له‌ ناوه‌وه‌ی ئێوه‌ دایه‌، ڕووداوێکی په‌رجۆئاسا ڕوو ده‌دات. مێشکتان ئه‌وه‌ی که‌ له‌و چرکه‌ساته‌دا له‌ ناو له‌شتان ڕووده‌دات، کورت ده‌کاته‌وه‌ و ئێوه‌ وه‌کوو کورته‌یه‌ک له‌ قه‌واره‌ی سۆز هه‌ستی پێ ده‌که‌ن.
سۆز وه‌کوو زه‌ختپیوێکه‌ بۆ دۆخی هه‌نووکه‌یی ئێوه‌. له‌ بیرتان بێت که‌ مێشکتان هه‌میشه‌ بوودجه‌ی له‌شی ئێوه‌ حسێب ده‌کات و هه‌ڵیده‌سه‌نگێنیت. سۆز دیاری ده‌کات که‌ بوودجه‌ی له‌شی ئێوه‌ هاوسه‌نگه‌ یان له‌ دۆخێکی سووردا ده‌ژی. به‌شێوه‌یه‌کی ئایدیال، باشتر بوو په‌ره‌سه‌ندن ئامرازێکی دیارتری وه‌کوو ئه‌پلیکه‌یشێن یان کاتژمیرێکی زیره‌کی بدایه‌ به‌ ئێوه‌ تاکوو بوودجه‌ی له‌شی خۆتان به‌وردی ڕێک بخه‌ن، بۆ نموونه‌ پێتانی ده‌گوت: بیب! گلووکۆزی ئێوه‌ که‌م بووه‌ته‌وه‌، سێوێک یان باشتره‌ چاکلیتێک بخۆن. سه‌ره‌ڕای ئه‌مه‌ش، دوێشه‌و به‌ باشی نه‌خه‌وتوون، هه‌ر بۆیه‌ مادده‌یه‌کی کیمیایی به‌ناوی دوپامین له‌ مێشکتان له‌ که‌می داوه‌. دووسه‌د و په‌نجا میلی لیتر قاوه‌، باشتر وایه‌ قاوه‌ی تاڵ له‌گه‌ڵ که‌مێک شیر، کرێم، بخۆنه‌وه‌ تا بتوانن له‌ وزه‌ی سبه‌ینێ قه‌رز بکه‌ن و ئه‌مڕۆ ببه‌نه‌ سه‌ر. به‌ڵام به‌داخه‌وه‌ سۆز ئه‌وه‌نده‌ ورد و ڕژد نییه‌. ته‌نها به‌ ئێوه‌ ده‌ڵێت: بیب! حاڵتان زۆر خراپه‌. دواتر مێشکی ئێوه‌ پێشبینی ده‌کات که‌ ده‌بێت چ بکات تاکوو ئێوه‌ زیندوو و ته‌ندروست ڕابگرێت..
زانستمه‌نده‌کان هێشتا سه‌ریان سووڕماوه‌ که‌ چالاکییه‌کانی بوودجه‌به‌ندیی له‌ش له‌ لایه‌ن مێشکی ئێوه‌وه‌ که‌ ماهییه‌تێکی جه‌سته‌یی هه‌یه‌، چۆنچۆنی ده‌گۆڕێته‌ سه‌ر سۆز که‌ ماهییه‌تێکی زه‌ینی هه‌یه‌. سه‌دان توێژینه‌وه‌ له‌ تاقیگه‌کانی سه‌رانسه‌ری جیهان له‌وانه‌ش تاقیگه‌که‌ی خودی ئێمه‌، ئه‌م ڕووداوانه‌یان خستووه‌ته‌ به‌ر ڕژدبوونه‌وه‌ و وردبوونه‌وه‌، به‌ڵام ئه‌م گۆڕانه‌ی سیگناله‌ جه‌سته‌ییه‌کان بۆ هه‌سته‌ زه‌ینییه‌کان تا ئێسته‌ش یه‌کێک له‌ ڕازه‌ گه‌وره‌کانی خۆوشیارییه‌. به‌ده‌ر له‌وه‌ی که‌ دووباره‌ داکۆکیی له‌م بابه‌ته‌ ده‌کات که‌ له‌شی ئێوه‌ به‌شێکه‌ له‌ زه‌ینتان-نه‌ک به‌ شێوه‌ی شلۆک و ڕازاویانه‌، به‌ڵکوو به‌شێوه‌ی به‌رهه‌ست و زینده‌وه‌رناسانه‌.
له‌گه‌ڵ ئه‌وه‌ی که‌ هه‌ر که‌لتوورێکی مرۆیی زه‌ینگه‌لێک دروست ده‌کات که‌ چێژ، ناڕه‌حه‌تی، هێمنی و بشێوه‌ی هه‌ست پێ ده‌که‌ن، به‌ڵام هه‌موو ئێمه‌ حه‌تمه‌ن هاوده‌نگ نین که‌ چ شتانێک ئه‌م هه‌ستانه‌ له‌ ئێمه‌دا دروست ده‌کات. ده‌ستلێدان و هه‌ڵمسینێکی نه‌رم ونیان ده‌توانێت بۆ هه‌ندیک له‌ ئێمه‌ خۆش بێت به‌ڵام هه‌مان هه‌ڵمسین و ده‌ستلێدان بۆ هه‌ندێکی دیکه‌ ده‌توانێت ته‌حه‌مولنه‌کراو بێت و ژماره‌یه‌کی که‌میش هه‌بن که‌ لێدانێکی ته‌ق و ڕه‌ق له‌ سه‌ر پشتیان به‌ باشتر بزانن. ته‌نانه‌ت له‌م حاڵه‌ته‌شدا گۆڕانهه‌ڵگریی به‌ حاڵه‌تێکی سرووشتی هه‌ژمار ده‌کریت. ڕه‌نگه‌ ئه‌و کاره‌ی که‌ مێشک بۆ ڕێکخستنی له‌ش ده‌یکات، له‌ هه‌موو شوێنێک یه‌کسان بیت به‌ڵام ئه‌زموونه‌ زه‌ینییه‌ ده‌رهاوێشته‌کانی یه‌کسان نین.
زه‌ینێک که‌ ئێوه‌ هه‌تانه‌، ته‌نها یه‌کێک له‌ جۆره‌ زۆر و زه‌به‌نده‌کانی زه‌ینه‌ و ئێوه‌ ته‌نها له‌ بازنه‌ی ئه‌م زه‌ینه‌ی که‌ هه‌تانه‌ قه‌تیس ناکرێن. ده‌توانن زه‌ینتان بگۆڕن. که‌سه‌کان هه‌میشه‌ ئه‌م کاره‌ ده‌که‌ن. خوێندکاران له‌ شه‌وی تاقیکردنه‌وه‌دا کافئین یان ئامیفتامین به‌کار ده‌هێنن تاکوو زه‌ینیان بتوانێت شه‌و تا به‌یانی بێدار بمێنێت و وانه‌کان بخوێنیت. هه‌ندێک که‌س له‌ مێوانییه‌کاندا ده‌خۆنه‌وه‌ تا زه‌ینیان ئاسووده‌تر بێت و کۆت و به‌ندیان له‌ په‌یوه‌ندییه‌ کۆمه‌ڵایه‌تییه‌کاندا که‌متر بێت(و خاڵی جێی سه‌رنج ئه‌مه‌یه‌ که‌ ده‌بێته‌ هۆی ئه‌وه‌ی له‌ پڕێکدا که‌سانی ده‌وروبه‌ریان زیاتر سه‌رنجڕاکێشییان هه‌بێت). ئه‌م گۆڕانه‌ کیمیاییانه‌ ته‌نها بۆ ماوه‌یه‌کی کورت به‌رده‌وام ده‌بن. بۆ گۆڕانی دوورودرێژتر ده‌توانن ئه‌زموونی نوێ به‌ده‌ست بهێنن یان شتی نوێ فێر ببن، تا به‌ هه‌مان شێوه‌ که‌ له‌ وانه‌کانی پێشوودا وتمان خولگه‌کانی مێشکتان بگۆڕن.
ڕێگا‌یه‌کی زۆر ئه‌سته‌م بۆ گۆڕانی زه‌ین، گواستنه‌وه‌یه‌تی بۆ که‌لتوورێکی دیکه‌. ئه‌گه‌ر چیرۆکی مشکی گوندی و مشکی شاریتان بیستبێت یان کتێبی "شازاده‌ و گه‌دا" به‌رهه‌می مارک تواینتان خوێندبێته‌وه‌ یان فیلمانێکی وه‌کوو "ونبوو له‌ وه‌رگێڕان"تان بینیبێت، خۆتان ده‌زانن که‌ بارودۆخه‌که‌ چۆنه‌. کارئه‌کته‌ره‌کان دێنه‌ ناو که‌لتوورێکه‌وه‌ که‌ هێنده‌ نه‌ناسراوه‌ نازانن چۆن بجووڵێنه‌وه‌.
وای دابنێن هاتوونه‌ته‌ ناو که‌لتوورێکه‌وه‌ که‌ ته‌نانه‌ت بنه‌ماییترین شته‌کانیش له‌سه‌ریان نازانن. شێوازی دروست سڵاوکردن یان چاولێکردن له‌ که‌سه‌کان چۆنه‌‌؟ تا کوێ ده‌توانن له‌ که‌سه‌کان نێزیک ببنه‌وه‌ که‌ به‌ بێ ئه‌ده‌بی هه‌ژمار نه‌کرێت؟ ئاماژه‌ نه‌ناسراوه‌کانی ده‌ست و جووڵه‌کانی ڕوخسار چ مانایه‌کیان ده‌بێت؟ زه‌ینتان ده‌بێ له‌گه‌ڵ ئه‌م که‌لتووره‌ نوێیه‌دا ڕابێت. زانستمه‌ندان به‌م چالاکییه‌ ده‌ڵێن "که‌لتووروه‌رگری"، وه‌کوو جۆرێکی خه‌ست و خۆڵ له‌ بیچموه‌رگرییه‌. له‌ پڕێکدا له‌ ناو ده‌ریایه‌ک له‌ پێدراوی هه‌سته‌کیی جیدی و لێڵ و پێڵدان، و مێشکتان ده‌بێ خۆی کۆک بکات و ڤه‌پاچێت تا بتوانێت به‌شێوه‌یه‌کی کاریگه‌رتر مه‌زه‌نده‌ بکات که‌ چ بکات.
که‌لتووروه‌رگری ڕه‌نگه‌ کارێکی زۆر ئه‌سته‌م بێت. ئه‌گه‌ر تاکوو ئێسته‌ بۆ وڵاتێک سه‌فه‌رتان کردبێت که‌ ماشینه‌کان به‌ ئاڕاسته‌ی پێچه‌وانه‌دا ده‌ئاژوێن، ئه‌زموونێکی پله‌ یه‌کتان له‌ ده‌رده‌ زه‌ینییه‌کانی که‌لتووروه‌رگریی ده‌بێت.ته‌نانه‌ت هه‌ر ئه‌م بابه‌ته‌ ساده‌یه‌ که‌ چ شتێک خۆراکه‌ و چ شتێک خۆراک نییه‌، ده‌توانێت له‌ که‌لتووری نوێدا کێشه‌یه‌ک بێت و سه‌ربورده‌یه‌کی هه‌بێت. وای دابنێن که‌ دانیشتوون نان بخۆن و بۆ یه‌که‌مین جار سه‌روپێیه‌کی ته‌واوی گێسکێک له‌ به‌رده‌متاندا داده‌نێن، یان بۆ نموونه‌ کاسه‌یه‌ک لارڤای مێشهه‌نگ و یان ئه‌ی هاوار! کێکێکی خامه‌یی! شتێک که‌ له‌ که‌لتوورێکدا وه‌کوو خواردنه‌ له‌ که‌لتوورێکی دیکه‌دا ناخورێت.
که‌لتووروه‌رگری هه‌میشه‌ په‌یوه‌ست نیییه‌ له‌گه‌ڵ تێپه‌ڕاندنی سنووره‌ جوگرافییه‌کان. ڕه‌نگه‌ به‌ جێگۆڕکێ له‌ که‌شی ماڵه‌وه‌ بۆ که‌شی ئیش، که‌لتوور بۆ ئێوه‌ بگۆڕێت، یان بۆ نموونه‌ کاتێک ئیشه‌که‌تان ده‌گۆڕن و ده‌بێ نۆرم و هه‌ڵسوکه‌وت و ده‌سته‌واژه‌ و ده‌ربڕینی جیاواز له‌ که‌شی ئیش و کاری خۆتان فێر ببن. هێزه‌ سه‌ربازییه‌کان ده‌بێت دوو جار که‌لتووروه‌رگری بکه‌ن.-کاتێک که‌ ده‌چنه‌ ناو هێزه‌ چه‌کداره‌کانه‌وه‌ و کاتێکش که‌ له‌وێوه‌ به‌ره‌و ماڵ ده‌بنه‌وه‌.
مێشکی ئێوه‌ به‌شێوه‌ی به‌رده‌وام هه‌ندێک پێشبینی بۆ به‌ڕێوه‌بردنی بوودجه‌ی له‌شی ئێوه‌ ئه‌نجام ده‌دات، و ئه‌گه‌ر ئه‌م پێشبینییانه‌ له‌گه‌ڵ که‌لتووری ئێستای ئێوه‌دا هاوته‌ریب نه‌بێت، بوودجه‌ی ئێوه‌ ڕه‌نگه‌ له‌ که‌م و کورتی بدات، که‌ له‌ ئه‌نجامیدا ڕه‌نگه‌ ئێوه‌ ئاسانتر تووشی نه‌خۆشیی ببن. ئه‌م بابه‌ته‌ به‌تایبه‌تی بۆ منداڵانی په‌نابه‌ران ڕاسته‌، ئه‌وان سه‌ر به‌ دوو که‌لتووری جیان-که‌لتووری باوک و دایکیان و که‌لتووری نوێی خۆیان-و ده‌بێ له‌ نیوان ئه‌م دوو جۆره‌ له‌ زه‌یندا له‌هاتووچۆدا بن، که‌ ده‌بێته‌ هۆی زیادبوونی زه‌خت بۆ سه‌ر بوودجه‌ی له‌شیان.
هیچ جۆره‌ زه‌ینێک به‌شێوه‌یه‌کی زاتی له‌ جۆرێکی دیکه‌ باشتر یان خراپتر نییه‌. ته‌نها ئه‌و نه‌بێ که‌ هه‌ندێک له‌ چه‌شنه‌کان بۆ که‌ش و ده‌وروبه‌ری خۆیان شیاوتر و گونجاوترن.
په‌یوه‌ست به‌ مێشکی مرۆڤه‌وه‌، گۆڕانوه‌رگریی حاڵه‌تی نۆرماڵه‌ و ئه‌وه‌ی که‌ پێی ده‌ڵێین((سرووشتی مرۆیی)) له‌ ڕاستیدا سرووشته‌ جۆراوجۆره‌ مرۆییه‌کانه‌. بۆ ئه‌وه‌ی که‌ بانگه‌شه‌ی ئه‌وه‌ بکه‌ین که‌ هه‌مووان چه‌شنێکی تاقانه‌ین پێویست نییه‌ زه‌ینێکی هاوبه‌شمان هه‌بێت. ته‌نها شتێک که‌ پێویستمانه‌ مێشکێکه‌ به‌ ئاڵۆزییه‌کی بێوێنه‌وه‌ که‌ خۆی به‌پێی ده‌وروبه‌ری فیزیکی و کۆمه‌لایه‌تیی خۆی خولگه‌سازیی ده‌کات.
 
 
 
 
 
 
 
 
 
 
 
وانه‌ی 7
مێشکی ئێمه‌ ده‌توانیت واقیع بئافرێنێت
 
زۆربه‌ی ته‌مه‌نی ئێوه‌ له‌ جیهانێکی ڕۆنراودا تێده‌په‌ڕێت. ئێوه‌ له‌ شار یان شارۆچکه‌یه‌کدا ده‌ژین که‌ ناو و سنووره‌کانی له‌ لایه‌ن مرۆڤه‌کانه‌وه‌ دیاریکراون. ئه‌درێسی ماڵی ئێوه‌ به‌و پیت و نیشانانه‌ ده‌نووسرێت که‌ خه‌ڵک دروستی کردوون. هه‌ر وشه‌یه‌کی ئه‌م کتێبه‌، له‌وانه‌ش هه‌ر ئه‌م وشه‌یه‌، له‌و نیشانانه‌ که‌ڵک وه‌رده‌گرێت. ده‌توانن کتێب یان کاڵاکانی دیکه‌ به‌ شتێک به‌ناوی ((پاره‌)) بکڕن، که‌ به‌شێوه‌ی کاغه‌زی یان ئاسن یان لاستیکی خراونه‌ته‌ ڕوو و به‌ ته‌واوه‌تی ڕۆنراو و ساخته‌یه‌. هه‌ندێ جار پاره‌ نه‌دیو و نه‌به‌دییه‌، و له‌ ڕێگه‌ی کێبڵه‌وه‌ له‌ نێو سێرڤێره‌ کۆمپیوته‌رییه‌کانه‌وه‌ ده‌گوازرێته‌وه‌، یان له‌ ڕێگه‌ی شه‌پۆله‌ ئه‌لیکترۆموگناتیسییه‌کانی تۆڕی بێته‌ل له‌ هه‌وادا گه‌شت ده‌کات. ته‌نانه‌ت ده‌توانن پاره‌ی نه‌به‌دی و نه‌بینراو له‌گه‌ڵ شته‌ نه‌به‌دییه‌کانی دیکه‌ بگۆڕنه‌وه‌، بۆ نموونه‌ مافی ئه‌وه‌ی که‌ سواری فڕۆکه‌یه‌ک بی یان مافی ئه‌وه‌ی که‌ مرۆڤێکی دیکه‌ خزمه‌تت بکات.
ئێوه‌ ڕۆژانه‌ به‌شێوه‌یه‌کی چالاک و خۆبه‌خشانه‌ له‌م جیهانه‌ ڕۆنراوه‌دا به‌شدار ده‌بن که‌ بۆ ئێوه‌ واقیعی و ڕاستییه‌. به‌ هه‌مان ڕاده‌ ڕاست و واقیعییه‌ که‌ ناوی خۆتان واقیعییه‌ که‌ هه‌ڵبه‌ت ئه‌وه‌ش هه‌ر مرۆڤه‌کان دروستیان کردووه‌.
هه‌موو ئێمه‌ له‌ دونیایه‌کی واقیعی کۆمه‌ڵایه‌تیدا ده‌ژین که‌ ته‌نها له‌ ده‌روونی مێشکه‌ مرۆییه‌کانی ئێمه‌دا هه‌یه‌. هیچ شتێک له‌ فیزیا یان کیمیادا ڕونی ناکاته‌وه‌ که‌ ئێوه‌ خه‌ریکن له‌ وڵاتی ویلایه‌ته‌ یه‌کگرتووه‌کان ده‌چنه‌ ده‌ره‌وه‌ و دێنه‌ ناو وڵاتی که‌نه‌داوه‌‌، یان ئه‌وه‌ی که‌ پانتایه‌کی ئاویی خاوه‌نی هه‌ندێ مافی ماسیگیرییه‌ یان ئه‌وه‌ی که‌ چه‌ماوه‌یه‌کی تایبه‌ت له‌ خولگه‌ی زه‌وییه‌وه‌ به‌ ده‌وری خۆردا هه‌یه‌ و ناوی ژانڤیه‌یه‌. به‌ڵام به‌هه‌ر حاڵ ئه‌م شتانه‌ بۆ ئێمه‌ واقیعین، هه‌روه‌ها له‌ ڕووی کۆمه‌ڵایه‌تیشه‌وه‌.
خودی زه‌وین به‌ تاشه‌به‌رد و دره‌خت و بیابان و ئۆقیانووسه‌کانییه‌وه‌، واقیعێکی به‌رهه‌ست و فیزیکییه‌. واقیعی به‌رهه‌ست به‌م مانایه‌یه‌ که‌ ئێمه‌ به‌شێوه‌یه‌کی کۆیی کارکردانێکی نوێ به‌سه‌ر شته‌ فیزیکی و به‌رهه‌سته‌کاندا ده‌سه‌پێنین. بۆ نموونه‌ ڕێک ده‌که‌وین که‌ پارچه‌یه‌کی تایبه‌ت له‌ زه‌وی ((وڵات))ێکه‌، و ڕێک ده‌که‌وین که‌ مرۆڤێکی تایبه‌ت((ڕێبه‌ر))ی ئه‌و وڵاته‌یه‌، یانی بۆ نموونه‌ سه‌رکۆمار یان شاژنه‌.
ئه‌گه‌ر خه‌ڵک بیروڕایان بگۆڕن، واقیعی کۆمه‌ڵایه‌تی ده‌توانێت له‌ چرکه‌ساتێکدا به‌ شێوه‌یه‌کی سه‌یروسه‌مه‌ره‌ بگۆڕدرێت. بۆ نموونه‌ له‌ ساڵی 1776دا کۆمه‌ڵێک له‌ سیانزه‌ کۆلۆنیی و داگیرکراوی به‌ریتانیا له‌ ده‌ست ده‌رچوون و ویلایه‌ته‌ یه‌کگرتووه‌کانی ئه‌مه‌ریکا شوێنی گرته‌وه‌. دونیای واقیعی کۆمه‌ڵایه‌تی زۆریش جیدییه‌. له‌ به‌شانێک له‌ دونیادا، خه‌ڵک له‌سه‌ر ئه‌وه‌ی که‌ ناوی وڵاتێک فڵان یان فیساره‌، پێکه‌وه‌ ناکۆکییان هه‌یه‌ و ته‌نانه‌ت پێکدا هه‌ڵده‌شاخێن و شه‌ڕ و خوێنڕشتن دێته‌ ئاراوه‌. ته‌نانه‌ت ئه‌گه‌ر به‌شێوه‌یه‌کی ڕاشکاوانه‌ش له‌باره‌ی واقیعی کۆمه‌ڵایه‌تییه‌وه‌ باس نه‌که‌ین به‌ڵام کرده‌وه‌کانی ئێمه‌ ده‌یکا به‌ واقیع.
سنووری نیوان واقیعی کۆمه‌ڵایه‌تی و واقیعی به‌رهه‌ست(فیزیکی) تێکچڕژاوه‌(متخلخل)، و ده‌توانین ئه‌مه‌ له‌ ڕێگه‌ی تاقیکردنه‌وه‌ زانستییه‌کانه‌وه‌ پیشان بده‌ین. توێژینه‌وه‌کان ده‌ری ده‌خه‌ن کاتێک که‌سه‌کان وا بیرده‌که‌نه‌وه‌ نرخی شه‌رابێک له‌سه‌ره‌وه‌یه‌، تامێکی باشتر و خۆشتری هه‌یه‌ بۆیان و هه‌روه‌ها قاوه‌یه‌ک که‌ مۆرکی لایه‌نگرانی ژینگه‌ی پێوه‌ بێت بۆ که‌سه‌کان تامێکی خۆشتر له‌ هه‌مان قاوه‌-به‌ بێ مۆرک-ی هه‌یه‌. پێشبینییه‌کانی مێشکی ئێوه‌ که‌ ڕیشه‌ی له‌ واقیعی کۆمه‌ڵایه‌تیدایه‌، شێوازی تێگه‌یشتنتان له‌ شتێک وا‌ ده‌یخۆن و ده‌یخۆنه‌وه‌، ده‌گۆڕێت.
من و ئێوه‌ ده‌توانین به‌ بێ ئه‌وه‌ی زه‌حمه‌ت بکێشین، له‌گه‌ڵ که‌سانی دیکه‌دا واقیعی کۆمه‌ڵایه‌تی دروست بکه‌ین، چون خاوه‌نی مێشکێکی مرۆیین. تا شوێنێک که‌ ده‌زانین، مێشکی هیچ گیاندارێکی دیکه‌ ناتوانێت ئه‌مه‌ بکات،-واقیعی کۆمه‌ڵایه‌تی توانستێکه‌ که‌ تایبه‌ته‌ به‌ مرۆڤه‌کان. زانستمه‌نده‌کان به‌ وردی نازانن مێشکی ئێمه‌ چۆن ئاوه‌ها توانستێکی په‌یدا کردووه‌ به‌ڵام وا وێنا ده‌کرێت که‌ له‌ په‌یوه‌ندی له‌گه‌ڵ کۆمه‌ڵێک له‌ توانسته‌کاندایه‌ که‌ من پێیان ده‌ڵێم ((پێنج c)): داهێنان(creativity)، په‌یوه‌ندی(communixation)، کۆپیکردن(copying)، هاوکاری(coopersation)، و چڕکردنه‌وه‌(compression).
سه‌ره‌تا پێویستمان به‌ مێشکێک هه‌یه‌ که‌ داهێنه‌ر بێت. هه‌ر ئه‌م داهێنه‌رییه‌یه‌ که‌ بوار به‌ ئێمه‌ ده‌دات به‌رهه‌مه‌ هونه‌ری و مۆسیقاییه‌کان دابهێنین و هه‌روه‌ها ئه‌گه‌ری ئه‌وه‌ ده‌خاته‌ به‌رده‌می ئێمه‌ که‌ هێڵێک له‌سه‌ر خاک بکێشین و به‌ سنووری وڵاتێک ناوبرده‌ی بکه‌ین. بۆ ئه‌مه‌ پێویسته‌ که‌ واقیعی کۆمه‌ڵایه‌تی(واته‌ وڵاتان) دابهێنین، و کارکردی نوێ به‌سه‌ر پارچه‌ زه‌وییه‌کدا بسه‌پێنین، له‌وانه‌ هاووڵاتیبوون و کۆچکردن، که‌ له‌ دونیای به‌رهه‌ست و فیزیکیدا نییه‌. جارێکی دیکه‌ که‌ له‌ گومرگ تێده‌په‌ڕن، یان ته‌نانه‌ت کاتێک له‌ شارێک ده‌رده‌چن و بۆ شارێکی دیکه‌ ده‌ڕۆن، بیر له‌م بابه‌ته‌ بکه‌نه‌وه‌. سنووره‌کانی ئێمه‌ ساخته‌ و ده‌سکردن.
پاشان پێویستمان به‌ مێشکێک هه‌یه‌‌ بتوانێت به‌شێوه‌یه‌کی کاریگه‌ر له‌گه‌ڵ مێشکه‌کانی دیکه‌ بکه‌وێته‌ په‌یوه‌ندییه‌وه‌، تاکوو بتوانێت بیرکردنه‌وه‌کانی خۆی، له‌وانه‌ چه‌مکی ((وڵات)) و ((سنوور))ه‌کانی، له‌گه‌ڵیان باس بکات. په‌یوه‌ندیی کاریگه‌ر بۆ ئێمه‌ به‌زۆریی له‌خۆگری زمانه‌. بۆ نموونه‌ کاتێک پێتان ده‌ڵێم غاز(به‌نزین) پێویسته‌، پێویست به‌م ڕوونکردنه‌وه‌یه‌ نییه‌ که‌ به‌ڵی من خه‌ریکم له‌باره‌ی سه‌یاره‌وه‌ قسه‌ ده‌که‌م، نه‌ک کۆئه‌ندامی هه‌رسکردنم، و ئه‌وه‌ی که‌ ده‌مه‌وێت له‌ داهاتوویه‌کی زۆر نێزیکدا بڕۆم بۆ به‌نزینخانه‌(پمپ بنزین)، له‌ سه‌یاره‌که‌م دابه‌زم، و کارتێکی لاستیکی بۆ پێدانی به‌نزین بخه‌مه‌ ناو مه‌کینه‌که‌وه‌ و هتد. مێشکی من و هه‌روه‌ها مێشکی ئێوه‌ ئه‌م تایبه‌تمه‌ندییانه‌ به‌دی دێنێت، به‌جۆرێک که‌ ده‌توانین به‌ شێوه‌یه‌کی کاریگه‌ر له‌گه‌ڵ یه‌کتر بکه‌وینه‌ په‌یوه‌ندییه‌وه‌. هه‌ڵبه‌ت له‌بنه‌مادا بۆ واقیعی کۆمه‌ڵایه‌تی له‌ ئاستێکی بچووکدا، پێویست به‌ وشه‌کان نییه‌. ئه‌گه‌ر من و ئێوه‌ هه‌ر کامه‌مان به‌ سه‌یاره‌که‌مان له‌ چه‌ند ڕێیانێکدا پێک بگه‌ین و من به‌ ده‌ست ئاماژه‌ بکه‌م که‌ ئێوه‌ سه‌رتا بئاژوون، ئێوه‌ ده‌توانن جووڵه‌ی ده‌ستی من ببینن، بۆ ماناکه‌ی بچن، و خۆشتان له‌ داهاتوودا له‌م جووڵه‌یه‌ که‌ڵک وه‌ربگرن. به‌ڵام بۆ ئه‌وه‌ی که‌ واقیعی کۆمه‌ڵایه‌تی گه‌شه‌ په‌یدا بکات و درێژه‌ی هه‌بێت، زمان به‌ زۆری کارامه‌تره‌ له‌ ڕه‌مز و نیشانه‌کان. وێنای ئه‌وه‌ بکه‌ن که‌ بتانه‌وێت یاساکانی هاتووچۆی وڵاتێک به‌ بێ که‌ڵکوه‌رگرتن له‌ وشه‌کان دیاریی بکه‌ن و فێرکاریی بکه‌ن.
هه‌روه‌ها پێویستمان به‌و مێشکانه‌شه‌ که‌ بتوانن به‌شێوه‌یه‌کی جێگه‌ی متمانه‌ له‌ یه‌کدی کۆپی هه‌ڵگرن، تا یاسا و به‌هاگه‌لێک بۆ ژیانی هاوته‌ریب و هاوئاهه‌نگ دروست ببێت. ئێمه‌ ئه‌م به‌هایانه‌ فێری منداڵان ده‌که‌ین و مێشکه‌ چکۆله‌کانی ئه‌وان به‌پێی جیهانێک که‌ تێیدا ده‌ژین، خولگه‌به‌ندی ده‌که‌ین. هۆکاری فێرکاریی ئه‌م نوێکارانه‌ی ژیان ته‌نها ئاسانکاریی بۆ هه‌ڵسوکه‌ت و دانوستانه‌کانی ڕۆژانه‌یان نییه‌، به‌ڵکوو یارمه‌تیی زیندوومانه‌وه‌شیان ده‌دات. بابه‌تێکم له‌باره‌ی دۆزه‌ره‌کانی سه‌ده‌ی نۆزده‌یه‌م خوێنده‌وه‌ که‌ وێران بچنه‌ ناو به‌شه‌ بێ نیشته‌جێ و نه‌ناسراوه‌کانی جیهانه‌وه‌ و زۆرێکیشیان مردن. ئه‌و ده‌سته‌یه‌ له‌ دۆزه‌ره‌وه‌کان که‌ زیندوو مانه‌وه‌، ئه‌و که‌سانه‌ بوون که‌ له‌گه‌ڵ خه‌ڵکی خۆجێیی ئه‌و ناوچانه‌دا ئاشنا بوون؛ خۆجێییه‌کان فێریان کردن که‌ چی بخۆن، چۆن خۆراک دروست که‌ن، چی له‌به‌ر بکه‌ن، و به‌گشتی ڕازی مانه‌وه‌ له‌ هه‌رێمێکی نه‌ناسراویان فێر کردن. ئه‌گه‌ر هه‌موو تاکه‌کانی مرۆڤایه‌تی بیانویستایه‌ هه‌موو شتێک خۆیان به‌ بێ کۆپیکردن فێر ببن و تێبگه‌ن، چه‌شنی ئێمه‌ له‌ناو ده‌چوو.
ئێمه‌ پێویستیمان به‌و مێشکانه‌ هه‌یه‌ که‌ له‌ ئاستێکی به‌رفراوانی جوگرافیدا پێکه‌وه‌ هاوکاریی بکه‌ن. ته‌نانه‌ت کارێکی زۆر ئاسایی وه‌کوو کردنه‌وه‌ی دۆڵابی مه‌تبه‌خ و برزکردنه‌وه‌‌ی قتووی فاسۆلیا، ته‌نها به‌هۆی کرده‌وه‌ی که‌سانی دیکه‌وه‌ ده‌پۆڕێت و مومکین ده‌بێت. مرۆڤانێکی دیکه‌، ڕه‌نگه‌ هه‌زاران کیلۆمه‌تر له‌ولاتر، ئه‌و فاسۆلیایانه‌یان چاندووه‌ و ئاودێرییان کردووه‌. مرۆڤانێکی دیکه‌ ئاسنێکیان بۆ دروستکردنی قتووه‌که‌ له‌ سه‌رچاوه‌ کانزاییه‌کان هه‌ڵهێنجاوه‌. و دیسان مرۆڤانێکی دیکه‌ فاسۆلیاکه‌یان هێناوه‌ بۆ فرۆشگه‌که‌ی گه‌ڕه‌کی ئێوه‌، که‌ ئه‌و فرۆشگه‌یانه‌ش له‌ لایه‌ن مرۆڤانێکی دیکه‌ و به‌ چێو و بزمار و خشت دروست کراون، و دیسان ئه‌وانه‌ش له‌ ڕێگه‌ی که‌سانی دیکه‌وه‌ دروست کراون و هێنراون، بۆ ئه‌م کاره‌ش له‌ ئامراز و ئامێرانێک که‌ڵکیان وه‌رگرتووه‌ که‌ مرۆڤانێکی دیکه‌ داینهێناوه‌ که‌ سه‌رده‌مێکه‌ خۆیان کۆچی دواییان کردووه‌. ئێوه‌ پاره‌ی فاسۆلیا به‌ پاره‌یه‌ک ده‌ده‌ن که‌ ده‌وڵه‌تێکی پێکهاتوو له‌ مرۆڤه‌کانی دیکه‌ دایهێناوه‌ و به‌ فه‌رمی ناساندوویه‌. به‌هۆی هه‌بوونی واقیعێکی کۆمه‌ڵایه‌تیی هاوبه‌ش، هه‌موو ئه‌م هه‌زاران که‌سه‌ له‌ کاتی گونجاو له‌ شوێنی گونجاودا بوون تا کاری گونجاو ئه‌نجام بده‌ن، تا ئێوه‌ بتوانن قتووی فاسۆلیا هه‌ڵگرن و بۆ خۆتان شێو دروست بکه‌ن.
داهێنان، په‌یوه‌ندی، کۆپیهه‌ڵگرتن، و هاوکاری-چوار دانه‌ له‌ پێنج هۆکاره‌که‌-به‌هۆی گۆڕانکاریی جێنیتیکی به‌دیهاتوون و‌ مێشکێکی گه‌وره‌ و ئاڵۆز بۆ چه‌شنی ئێمه‌ی دروست کردووه‌ و پێشکه‌شی کردووین. به‌ڵام قه‌باره‌ی گه‌وره‌ی مێشک و ئاڵۆزیی زۆری بۆ دروستکردن و پاراستنی واقیعی کۆمه‌ڵایه‌تی به‌س و شیاو نییه‌. پێویست به‌ هۆکاری پێنجه‌میش هه‌یه‌، واته‌ چڕکردنه‌وه‌، که‌ توانستێکی ناسکه‌ و مرۆڤه‌کان ڕێژه‌یه‌کی به‌رزیان لێی هه‌یه‌ که‌ له‌ مێشکی گیانداراندا نابینرێته‌وه‌. چرکردنه‌وه‌ سه‌ره‌تا به‌ نموونه‌یه‌ک ڕوون ده‌که‌مه‌وه‌. 
وای دانێن ئه‌فسه‌رێکی لێکۆڵه‌رن که‌ له‌ ڕێگه‌ی وتووێژ له‌گه‌ڵ شایه‌تحاڵه‌کان، خه‌ریکی لێکۆڵینه‌وه‌ له‌باره‌ی تاوانێکن. چیرۆکه‌که‌ له‌ زاری یه‌کێک له‌ شایه‌تحاڵه‌کان ده‌بیستن، دواتر ده‌چنه‌ لای شایه‌تحاڵی دیکه‌، و هتد، له‌ ئه‌نجامدا له‌گه‌ڵ بیست شایه‌تحاڵ قسه‌ ده‌که‌ن. هه‌ندێک له‌ چیرۆکه‌کان هه‌ندێ لێکچوونیان پێکه‌وه‌ هه‌یه‌،-که‌سانێکی ده‌ستنیشانکراو له‌ تاوانه‌که‌دا به‌شدارییان هه‌یه‌ یان ئه‌وه‌ی که‌ شوێنی تاوانه‌که‌ یه‌کێکه‌. به‌ڵام هه‌ندێ له‌ چیرۆکه‌کانی شایه‌ته‌حاڵه‌‌کان بڕێک جیاوازییان پێکه‌وه‌ هه‌یه‌،-ئه‌وه‌ی که‌ چ که‌سێک هه‌ڵه‌ی کردووه‌ یان ئه‌وه‌ی که‌ سه‌یاره‌یه‌ک که‌ تاوانباران پێی هه‌ڵاتوون، چ ڕه‌نگێک بووه‌. به‌پێی کۆمه‌ڵێک له‌م شایه‌تیدانانه‌، ده‌توانن به‌شه‌ دووپاتبووه‌کان دیاری و ڕیز بکه‌ن و به‌ کورت و کوردی ده‌ستنیشانی بکه‌ن که‌ ڕووداوه‌کان به‌ ئه‌گه‌ری زۆره‌ چۆناوچۆن ڕوویان داوه‌. دواتر کاتێک سه‌رۆکی پۆلیس له‌ ئێوه‌ ده‌پرسێت چ ڕووی داوه‌، ده‌توانن ئه‌م کورته‌یه‌ به‌ خێرایی بخه‌نه‌ به‌رده‌ستی.
له‌ ناو نۆرۆنه‌کانی مێشکی ئێوه‌شدا دۆخێکی هاوشێوه‌ له‌گه‌ڕدایه‌. ڕه‌نگه‌ نۆرۆنێکی گه‌وره‌ی تاقانه‌(ئه‌فسه‌ری لێکۆڵه‌ر) هه‌بێت که‌ هاوکات سیگناڵه‌کان له‌ ژماره‌یه‌کی زۆری نۆرۆنه‌ بچووکه‌کان(شایه‌تحاڵه‌کان) وه‌رده‌گرێت، که‌ ئه‌مانه‌ هه‌ر کامه‌یان به‌ ڕێژه‌یه‌کی جیاواز چالاکیی ده‌که‌ن. نۆرۆنه‌ گه‌وره‌کان نوێنه‌ری هه‌موو سیگناڵه‌ هه‌ڵخێزراوه‌کان له‌ نۆرۆنه‌ بچووکه‌کان نین‌. ته‌نها له‌وان کورته‌یه‌ک وه‌رده‌گرێت و له‌ڕێگه‌ی سڕینه‌وه‌ی حاڵه‌ته‌ چه‌ندپاته‌کییه‌کان، چڕیان ده‌کاته‌وه‌(چڕکردنه‌وه‌). دوای چڕکردنه‌وه‌، نۆرۆنی گه‌وره‌ ده‌توانێت ئه‌م کورتکراوه‌یه‌ به‌شێوه‌یه‌کی کاریگه‌ر بخاته‌ به‌رده‌ست نۆرۆنه‌کانی دیکه‌وه‌.
پرۆسه‌ی ده‌مارییانه‌ی چڕکردنه‌وه‌ له‌ ئاستێکی گه‌وره‌ له‌ کۆی مێشکی ئێوه‌دا له‌ حاڵی جێبه‌جێبووندایه‌. له‌ توێژی مێشک، چڕکردنه‌وه‌ له‌ نۆرۆنه‌ بچووکه‌کان که‌ گوازێنه‌ری پێدراوه‌ هه‌سته‌کییه‌کان له‌ڕێگه‌ی‌ چاو، گوێ و ئه‌ندامه‌ هه‌سته‌کییه‌کانی دیکه‌ی ئێوه‌یه‌، ده‌ست پێ ده‌کات. هه‌ندێک له‌م پێدراوانه‌ ڕه‌نگه‌ پێشتر له‌ڕێگه‌ی مێشکه‌وه‌ پێشبینیی کرابێت، و هه‌ندێکیان نوێن. نۆرۆنه‌ بچووکه‌کان پێدراوه‌ هه‌سته‌کییه‌ نوێکان ده‌گوازنه‌وه‌ بۆ نۆرۆنه‌ گه‌وره‌کان که‌ خاڵی گرێدراوی زۆرتریان هه‌یه‌، ئه‌م نۆرۆنانه‌ پێدراوه‌کان چڕ و کورت ده‌که‌نه‌وه‌. و ئه‌وانیش دیسان ئه‌م کورتکراوانه‌ش چڕده‌که‌نه‌وه‌ و ده‌یاننێرن بۆ نۆرۆنگه‌لێکی دیسان گه‌وره‌تر که‌ خاڵی گرێدراوی زیاتری هه‌یه‌. ئه‌م پرۆسێسه‌ تا به‌شی پێشه‌وه‌ی مێشک که‌ خولگه‌گه‌لێکی چروپڕی هه‌یه‌ درێژ ده‌بێته‌وه‌، و له‌وێدا گه‌وره‌ترین نۆرۆنه‌کان به‌ زۆرترین خاڵه‌ گرێدراوه‌کان، گشتیترین و چرترین کورتکراوه‌کان دروست و ئاماده‌ ده‌که‌ن.
پشته‌وی مێشک:
نۆرۆنه‌ بچووکتره‌کان، خاڵی‌ گرێدراوه‌ که‌متر، پیشانده‌ری ورده‌کاریی هه‌سته‌کی
پێشه‌وه‌ی مێشک؛
نۆرۆنه‌ گه‌وره‌تره‌کان، خاڵی گرێدراوی زیاتر، پیشانده‌ری کورتکراوه‌ زۆر چڕکراوه‌کان
چڕکردنه‌وه‌ له‌ مێشکدا ئه‌گه‌ری ده‌رهه‌ستێتی دروست ده‌کات
(ئه‌مه‌ نیشانده‌ری ماناته‌وه‌رانه‌یه‌ و له‌ڕووی ئاناتۆمییه‌وه‌ ورد و ڕژد نییه‌)
 
زۆر باشه‌، مێشکی ئێوه‌ ده‌توانێت کورته‌یه‌کی گه‌وره‌ و قه‌ڵه‌و و چڕ له‌ کورتکراوه‌ی کورتکراوه‌کان دروست بکات. ئه‌مه‌ چ په‌یوه‌ندییه‌کی له‌گه‌ڵ واقیعی کۆمه‌ڵایه‌تیدا هه‌یه‌؟ له‌ ڕاستیدا چڕکردنه‌وه‌ ئه‌م ئه‌گه‌ره‌ ده‌خاته‌ به‌رده‌م مێشکی ئێوه‌ که‌ به‌شێوه‌یه‌کی ده‌رهه‌ست بیر بکاته‌وه‌ و ده‌رهه‌ستێتی، له‌گه‌ڵ پێنج هۆکاره‌که‌ی دیکه‌ که‌ له‌سه‌ره‌وه‌ باسمان کرد، ئه‌گه‌ری ئه‌وه‌ ده‌دات به‌ مێشکی گه‌وره‌ و ئاڵۆزی ئێوه‌ که‌ واقیعی کۆمه‌ڵایه‌تی دروست بکات. 
به‌زۆری کاتێک که‌سه‌کان له‌باره‌ی ده‌رهه‌ستێتی قسه‌ ده‌که‌ن، مه‌به‌ستیان شتێکی وه‌کوو هونه‌ری ده‌رهه‌سته‌، بۆ نموونه‌ چاو له‌ نیگارێکی پیکاسۆ بکه‌ن و له‌ ناوه‌ڕاستی شه‌شپاڵووه‌کاندا، ڕوخساری مرۆیی ببینن. یان ئه‌وه‌ی که‌ مه‌به‌ستیان بیرکارییه‌ ده‌رهه‌سته‌کانه‌، بۆ نموونه‌ به‌ که‌ڵکوه‌رگرتن له‌ جه‌بر، شتێک له‌سه‌ر خولگه‌کانی بسووڕێنن. یان ئه‌وه‌ی که‌ مه‌به‌ستیان ڕه‌مزه‌ ده‌رهه‌سته‌کانه‌، بۆ نموونه‌ له‌ هێڵێکی مره‌که‌وینی سه‌ر کاغه‌ز بۆ پیشاندانی ژماره‌یه‌ک، یان ستونێک له‌ ژماره‌کان بۆ پیشاندانی تێچووه‌کانی مانگێک که‌ڵک وه‌ربگرن.
به‌ڵام ده‌سته‌واژه‌ی ده‌رهه‌ستێتی له‌ ده‌روونناسیدا مانایه‌کی جیاوازی هه‌یه‌. لێره‌دا مه‌به‌ست ورده‌کاریی نیگاره‌کان و ڕه‌مزه‌کان نییه‌؛ به‌ڵکوو به‌مانای توانایی تێگه‌یشتن له‌ ماناکانیانه‌. به‌شێوه‌یه‌کی تایبه‌ت ئێمه‌ ئه‌م تواناییه‌مان هه‌یه‌ که‌ شته‌کان به‌پێی کارکرد و به‌کارهێنانیان ببینین، نه‌ ڕواڵه‌تی فیزیکییان. ده‌رهه‌ستێتی ئه‌م ئه‌گه‌ر بۆ ئیوه‌ ده‌ڕه‌خسێنیت که‌ چاو له‌و شتانه‌ی که‌ هیچ هاوشێوه‌ییه‌کیان پێکه‌وه‌ نییه‌ بکه‌ن،-بۆ نموونه‌ بوتڵێک خواردنه‌وه‌، ده‌سته‌ گوڵێک، یان کاتژمیرێک به‌ ده‌سکێکی زێڕینه‌وه‌، و تێبگه‌ن که‌هه‌موو ئه‌وانه‌ی ((دیارییه‌گه‌لێکن بۆ چه‌ژنی سه‌رکه‌وتن)). مێشکی ئێوه‌ جیاوازییه‌ فیزیکییه‌کانی شته‌کان به‌لاوه‌ ده‌نێت و ئێوه‌ ده‌زانن که‌ ئه‌وان کارکردێکی هاوشێوه‌یان هه‌یه‌.
ده‌رهه‌ستێتی ئه‌م ئه‌گه‌ره‌ ده‌خاته‌ به‌رده‌می ئێوه‌ که‌ کارکرده‌ جۆاروجۆره‌کان بۆ شتێکی فیزیکی له‌بارچاو بگرن. بۆ نموونه‌ پیاڵه‌یه‌ک شه‌راب کاتێک که‌ هاوڕێیانی ئێوه‌ هاواری ((پیرۆز بێت!)) ده‌که‌ن، مانایه‌کی هه‌یه‌ و کاتیك که‌ قه‌شه‌یه‌ک دۆعای ((خوێنی مه‌سیح)) ده‌خوێنیت مانایه‌کی دیکه‌ی هه‌یه‌.
ده‌رهه‌ستێتی به‌م شێوه‌یه‌ ئیش ده‌کات. مێشکی ئێوه‌ کاتێک پێدراوه‌کانی هه‌موو هه‌سته‌کان چڕده‌کاته‌وه‌، به‌شێوه‌یه‌کی یه‌که‌یه‌کی یه‌کانگیر ده‌ریانده‌خات، که‌ پێشتر وتم به‌م پرۆسێسه‌ ده‌ڵێن لێکدانی هه‌سته‌کی. هه‌ر جاره‌و که‌ یه‌کێک له‌نۆرۆنه‌کانی ئیوه‌ ده‌رگاکان چڕ ده‌کاته‌وه‌ و کورتی ده‌کاته‌وه‌، کورته‌ی چه‌ندهه‌ستیی فیچقه‌کردوو، ده‌رهه‌ستێکه‌ له‌ ده‌روازه‌کانی هاتنه‌ژووره‌وه‌وه‌. له‌ پێشه‌وه‌ی مێشکی ئێوه‌، گه‌وره‌ترین نۆرۆنه‌کان که‌ زیاترین خاڵی گرێدراویان هه‌یه‌، ده‌رهه‌ستترین کورتکراوه‌کانی چه‌ند هه‌ستی دروست ده‌که‌ن. هه‌ر به‌م هۆیه‌شه‌ که‌ ده‌توانن شتانێکی وه‌کوو گوڵ و زێڕ که‌ له‌ ڕواڵه‌تدا هیچ لێکچوونێکیان به‌یه‌که‌وه‌ نییه‌، وه‌کوو شتانێکی لێكچوو له‌به‌رچاو بگرن، و په‌رداخێک خواردنه‌وه‌ له‌ دۆخه‌ جۆراوجۆره‌کان وه‌کوو ئامرازێک بۆ جه‌ژن یان وه‌کوو خواردنه‌وه‌یه‌کی پیرۆز هه‌ژمار بکه‌ن.
له‌ وانه‌ی 2دا گوتمان که‌ ئێوه‌ مێشکێکی زۆر ئاڵۆزتان هه‌یه‌ و ئاڵۆزیی زیاتر خۆی به‌ ته‌نها به‌س نییه‌ بۆ دروستکردنی مێشکی مرۆڤ. ئاڵۆزی ڕه‌نگه‌ یارمه‌تی ئێوه‌ بدات بۆ ئه‌وه‌ی که‌ به‌سه‌ر پلیکانێکی نه‌ناسراودا سه‌رکه‌ون، به‌ڵام بۆ تێگه‌یشتن له‌ مانای چوونه‌ سه‌ره‌وه‌ له‌ په‌یژه‌ی کۆمه‌ڵایه‌تی بۆ به‌ده‌ستهێنانی هێز و ده‌سه‌ڵات و کارتێکه‌ری، پێویستتان به‌ شتانی دیکه‌ش ‌‌هه‌یه‌. یه‌کێک له‌ پاژه‌ پێویسته‌کانی دیکه‌ ده‌رهه‌ستێتییه‌. ده‌رهه‌ستێتی ئه‌م ئه‌گه‌ره‌ ده‌خاته‌ به‌رده‌م مێشکی ئێوه‌ که‌ ئه‌زموونه‌کانی ڕابردوو کورت بکاته‌وه‌، تاکوو تێبگات‌ شتانێک وا له‌ ڕووی فیزیکی و ڕواڵه‌ته‌وه‌ جیاوازن، ڕه‌نگه‌ له‌ ڕوو و لایه‌نێکی دیکه‌وه‌ هاوشێوه‌ بن. ده‌رهه‌ستێتی ئه‌م ئه‌گه‌ره‌ ده‌خاته‌ به‌رده‌می ئێوه‌ که‌ شتانێک ده‌ستنیشان بکه‌ن وا پێشتر له‌گه‌ڵی ڕووبه‌ڕوو نه‌بوونه‌ته‌وه‌، بۆ نموونه‌ ژنێک که‌ له‌باتی قژه‌کانی ماری هه‌یه‌. به‌ ئه‌گه‌ری زۆره‌وه‌ هه‌رگیز شتی ئاواتان له‌ جیهانی واقیعدا نه‌بینیوه‌، به‌ڵام ئه‌گه‌ر وێنه‌ی مێدۆسا له‌ شوێنێک ببینن، ئێوه‌ش وه‌کوو یۆنانییه‌ که‌وناراکان ئانوسات تێده‌گه‌ن که‌ ئه‌و کێیه‌، چون مێشکتان به‌شێوه‌یه‌کی سه‌رسووڕهێنه‌ر ده‌توانێت ئایدیا ناسراوه‌کانی وه‌کوو کچ و زوڵفی ئاڵۆزکاو و ماری خزۆک و مه‌ترسی بکات به‌ وێنه‌یه‌کی زه‌ینیی ڕێک و پێک. ده‌رهه‌ستێتی ئه‌م ئه‌گه‌ره‌ ده‌خاته‌ به‌رده‌م ئێوه‌ش که‌ ده‌نگه‌کان بکه‌ن به‌ وشه‌کان و وشه‌کان بکه‌ن به‌ بۆچوونه‌کان و به‌م شێوه‌یه‌یه‌ که‌ ده‌توانن فێری زمان بن.
به‌کورتی خولگه‌کانی توێژی مێشکی ئێوه‌ هه‌لی چڕکردنه‌وه‌ دروست ده‌کات. چڕکردنه‌وه‌، لێکدانی هه‌سته‌کی دێنێته‌ ئاراوه‌. لێکدانی هه‌سته‌کی، ده‌رهه‌ستێتی ده‌پۆڕێنێت. ده‌رهه‌ستێتی ئه‌م ئه‌گه‌ره‌ ده‌خاته‌ به‌رده‌م‌ مێشکی زۆر ئاڵۆزی ئێوه‌ که‌ به‌پێی کارکردی شته‌کان و نه‌ک به‌پێی شێوازی ڕواڵه‌تی و فیزیایی شته‌کان، پێشبینیگه‌لێک بخرێته‌ ڕوو. ئه‌مه‌ واته‌ داهێنان. و ئێوه‌ ئه‌م پێشبینیانه‌ له‌ڕێگه‌ی په‌یوه‌ندی، هاوکاری، و کۆپیهه‌ڵگرتن، له‌گه‌ڵ که‌سانی دیکه‌ هاوبه‌ش ده‌که‌ن. هه‌ر بۆیه‌ پێنج هۆکاره‌ پێشتر باسکراوه‌که‌(پێنج C) ئه‌م ئه‌گه‌ره‌ ده‌دات به‌ مێشکی مرۆڤ که‌ واقیعی کۆمه‌ڵایه‌تی دروست بکات و له‌گه‌ڵ ئه‌وانیدی تێیدا ببێت به‌ هاوبه‌ش.
هه‌ر کام له‌م پێنج هۆکاره‌ له‌ ئاسته‌ جۆراوجۆره‌کاندا له‌ گیاندارانی دیکه‌ش ده‌بینرێته‌وه‌. بۆ نموونه‌ قاڵاوه‌کان توانایی شیکردنه‌وه‌ی پرسێک و داهێنانیان هه‌یه‌ و له‌ لقی داره‌کان وه‌کوو ئامراز که‌ڵک وه‌رده‌گرن. فیلکه‌ان له‌ڕێگه‌ی نه‌ڕاندنێک به‌ زایه‌ڵه‌ و فرێکانسی نزم په‌یوه‌ندی دروست ده‌که‌ن که‌ تا چه‌ندین کیلۆمه‌تر ده‌توانین بیبیستین. نه‌هه‌نگه‌کان لاسایی ئاوازه‌کانی یه‌کدی ده‌که‌نه‌وه‌. مێرووله‌کان بۆ دۆزینه‌وه‌ی خۆراک و پاراستنی شاره‌که‌یان له‌گه‌ڵ یه‌کتر هاوکاری ده‌که‌ن. مێشهه‌نگه‌کان کاتێک که‌ کلکیان ده‌جووڵێننه‌وه‌ تاکوو شوێنی شیله‌ی هه‌نگوین پیشانی یه‌کتری بده‌ن له‌ ده‌رهه‌ستێتی که‌ڵک وه‌رده‌گرن. 
به‌ڵام له‌ مرۆڤه‌کاندا ئه‌م پێنج هۆکاره‌ تێکچڕژاون و یه‌کتری به‌هێز ده‌که‌ن و هه‌ر به‌م هۆیه‌شه‌ ئێمه‌ ده‌توانین هه‌وڵه‌کانمان بگه‌یه‌نینه‌ ئاستێکی سه‌رووتر. په‌له‌وه‌ره‌کان ئاواز له‌ مرۆڤه‌ فێرکاره‌کان فێر ده‌بن. مرۆڤه‌کان نه‌ک ته‌نها فێری ئاواز ده‌بن، به‌ڵکوو له‌ واقیعی کۆمه‌ڵایه‌تیی ئاوازیش تێده‌گه‌ن، بۆ نموونه‌ بۆ ڕۆژانی پشوو چ ئاوازێک باشه‌. میرکێته‌کان( کلک گۆچانییه‌کان) بۆ ئه‌وه‌ی کوشتن فێری منداڵه‌کانیان بکه‌ن، چێژه‌داو(طعمه‌)انێکی نیوه‌ مردووه‌ دێنن بۆیان تا خۆیان له‌سه‌ری تاقی بکه‌نه‌وه‌. ئێمه‌ نه‌ک هه‌ر شتانێک له‌باره‌ی کوشتنه‌وه‌ فێر ده‌بین، به‌ڵکوو جیاوازیی نێوان کوشتنێکی به‌هه‌ڵکه‌وت و کوشتنی به‌ئه‌نقه‌ستیش تێده‌گه‌ین و بۆ هه‌ر کامه‌یان سزاگه‌لی یاسایی جیاوازمان داناوه‌. مشکه‌ کوێره‌کان بۆ ئه‌وه‌ی فێری یه‌کتری بکه‌ن که‌ کام خۆراکانه‌ ده‌خورێن، به‌ جۆرێک بۆن خۆراکه‌کان دیاری ده‌که‌ن. ئێمه‌ نه‌ک ته‌نها هه‌ر فێر ده‌بین که‌ چ شتانێک ده‌بێ بخۆین، به‌ڵکوو ده‌شزانین که‌ له‌ که‌لتووری ئێمه‌دا، کام خۆراک و چێشتانه‌ ژه‌می سه‌ره‌کین و کامانه‌ پێشخواردن و دێسێرن و ئه‌وه‌ی که‌ ده‌بێت له‌ چ ده‌فرێکدابه‌کاری بهێنین.
گیانداره‌کانی دیکه‌ له‌وانه‌ش سه‌گه‌کان، له‌مرۆڤچووه‌(که‌پیه‌کان) گه‌وره‌کان‌، و هه‌ندێک له‌ باڵنده‌کانیش مێشکێکیان هه‌یه‌ که‌ سیگناڵه‌کان تا ڕاده‌یه‌ک چڕده‌که‌نه‌وه‌، به‌شێوه‌یه‌ک که‌ ئه‌وانیش تا ڕاده‌یه‌ک ده‌توانن پرسه‌کان به‌شێوه‌ی ده‌رهه‌ست تێبگه‌ن. به‌ڵام تا ئه‌و جێگایه‌ی ده‌زانین مرۆڤه‌کان ته‌نها گیاندارانێکن که‌ مێشکیان ئه‌وه‌نده‌ توانایی چڕکردنه‌وه‌ و ده‌رهه‌ستێتی هه‌یه‌ که‌ بتوانێت واقیعێکی کۆمه‌ڵایه‌تی به‌دی بێنێت. ڕه‌نگه‌ سه‌گێک بۆ خۆی کۆمه‌ڵێک یاسای کۆمه‌ڵایه‌تی به‌دی بێنێت، بۆ نموونه‌ چیمه‌نێک تایبه‌ته‌ بۆ یاریکردن له‌گه‌ڵ مرۆڤه‌کان‌، یان ئه‌وه‌ی که‌ میزکردن له‌ناو ماڵ گونجاو نییه‌.به‌ڵام مێشکی سه‌گ ناتوانێت ئه‌م چه‌مکانه‌ به‌شێوه‌یه‌کی کاریگه‌ر بگوازرێته‌وه‌ بۆ سه‌گه‌کانی دیکه‌، به‌و جۆره‌ی که‌ مێشکی مرۆڤه‌کان له‌ڕیگه‌ی وشه‌کان، چه‌مکه‌کان ده‌گوازێته‌وه‌ و واقیعی کۆمه‌ڵایه‌تی به‌دی دێنێت. شه‌مپانزه‌کان ده‌توانن چاو له‌ یه‌کتری بکه‌ن و لاسایی کاره‌کانی یه‌کتر بکه‌نه‌وه‌، بۆ نموونه‌ شیشێک ڕۆ که‌نه‌ ناو شاره‌ مێرووله‌ و خۆراکێکی به‌تام به‌ده‌ست بهێنن، به‌ڵام ئه‌م فێربوونه‌ له‌سه‌ر بنه‌مای واقیعی فیزیکی و به‌رهه‌سته‌. –یانی ئه‌وه‌ی که‌ شیش له‌ ناو کونی شاری مێرووله‌دا ڕۆ ده‌چێت. واقیعێکی کۆمه‌ڵایه‌تی نییه‌. ئه‌گه‌ر گرووپێک له‌ شه‌مپانزه‌کان کۆک بن که‌ هه‌ر که‌سێک بتوانێت شیشێکی تایبه‌ت له‌ زه‌مین بهینێته‌ ده‌ره‌وه‌، ببێت به‌ پاشای دارستان، ئه‌مه‌ واقیعێکی کۆمه‌ڵایه‌تی ده‌بوو، چون جۆره‌ کارکردێکی به‌سه‌ر سیشه‌که‌دا ده‌سه‌پاند که‌ له‌ سه‌رووی تایبه‌تمه‌ندییه‌ فیزیکییه‌کانیتی.
زۆربه‌ی گیانداران به‌شێوه‌یه‌ک په‌ره‌یان سه‌ندووه‌ که‌ بۆ شوێنسقه‌ی تایبه‌تی خۆیان بوون به‌ شاره‌زا، بۆ نموونه‌ شاخی که‌ڵه‌کێوی یان زمانی مێرووله‌کان. به‌ڵام مرۆڤه‌کان گشتین؛ په‌ره‌سه‌ندنی پێنج هۆکاری که‌ پێشتر باسکرا و‌ به‌ پیتی c ده‌ست پێ ده‌که‌ن، مرۆڤ ئه‌مانه‌ پێکه‌وه‌ تێکه‌ڵ ده‌کات و تێکه‌ڵه‌یه‌ک به‌دی دێنیت که‌ ئه‌م تواناییه‌ ده‌دات به‌ ئێمه‌ دونیا به‌پێی حه‌زی خۆمان بگۆڕین. مێشکی هه‌موو گیانداران سه‌رنج ده‌ده‌نه‌ ئه‌و شتانه‌ی له‌ ده‌وروبه‌ری جیهانی فیزیکیی خۆیان بۆ ته‌ندروستی و مانه‌وه‌یان گرینگیی هه‌یه‌ و شته‌کانی دیکه‌ ده‌خاته‌ پشت گوێ. به‌ڵام ئێمه‌ی مرۆڤ ته‌نها قایل نابین به‌ هه‌ڵبژاردنی ئه‌و شتانه‌ی که‌ له‌ جیهانی فیزیکیدا بۆ دروستکردنی شوێنسقه‌ی خۆمان به‌کاریان ئه‌هێنین. به‌ڵکوو له‌ ڕێگه‌ی سه‌پاندنی گشتیی کارکرده‌ نوێکان و ژیانیکردن له‌سه‌ر ئه‌و بنه‌مایانه‌، شتانێک زیاد ده‌که‌ینه‌ سه‌ر جیهان. واقیعی کۆمه‌ڵایه‌تی هه‌مان دروستکردنی شوێنسقه‌ی مرۆڤه‌.
واقیعی کۆمه‌ڵایه‌تیی دیارییه‌کی سه‌یر و سه‌مه‌ره‌یه‌. ئێوه‌ ده‌توانن به‌ ئاسانی شتێک دابهێنن بۆ نموونه‌ کاریکاتۆر یان ئایین یان یاسا، و ئه‌گه‌ر که‌سانی دیکه‌ به‌شێوه‌یه‌کی واقیعی له‌گه‌ڵی بجووڵێنه‌وه‌ ده‌بن به‌ واقیع. لیندا به‌ری؛ نووسه‌ر ده‌ڵێت: ((ئێمه‌ دونیای فانتازیا بۆ هه‌ڵاتن له‌ واقیع دروست ناکه‌ین، به‌ڵکوو دروستی ده‌که‌ین تا بمێنینه‌وه‌.))
واقیعی کۆمه‌ڵایه‌تی ده‌توانێت خه‌ساری زۆر گه‌وره‌ش له‌گه‌ڵ خۆی بێنێت. ده‌سه‌ڵاتی به‌ڕاده‌یه‌که‌ که‌ ده‌توانێت خێرایی و گه‌شتی په‌ره‌سه‌ندنی جێنێتیکیی ئێمه‌ بگۆڕێت. نموونه‌یه‌کی ئه‌مه‌ تراژیدیای هه‌تیوخانه‌کانی ڕۆمانیایه‌، که‌ تێیدا یاسا ده‌وڵه‌تییه‌کان به‌ره‌یه‌ک له‌ مرۆڤه‌کانی ده‌روست کرد که‌ به‌ شێوه‌ی کرده‌کی له‌ خه‌زێنه‌ی جێنه‌کان سڕانه‌وه‌. نموونه‌ی دیکه‌ی ئه‌مه‌ سیاسه‌تی تاقمنداڵیی چینه‌ که‌ له‌ که‌لتوورێکدا وا منداڵی کوڕ له‌ منداڵی کچ به‌ باشتر ده‌زانرێت، بووه‌ته‌ هۆی ئه‌وه‌ی که‌ ژماره‌ی کوڕان زیاتر بێت له‌ کچان، و له‌ ئه‌نجامدا به‌ ملیۆن پیاوی چینیی هه‌یه‌ که‌ بواری هاوسه‌رگیریی له‌گه‌ڵ ژنانی چینیدا نابێت. له‌ هه‌ر کۆمه‌ڵگایه‌کدا که‌ سه‌روه‌ت، پله‌ی کۆمه‌ڵایه‌تی یان شه‌ڕ ببێته‌ هۆی سه‌رکه‌وتن و به‌هێزبوونی که‌سانێک به‌سه‌ر که‌سانی دیکه‌دا، ئه‌م جۆره‌ هه‌ڵبژاردنه‌ ده‌سکرده‌ ڕوو ده‌دات،-چون هه‌لی زاوزێکردنی که‌سانێکی تایبه‌ت پێکه‌وه‌ یان به‌ گشتیی زاوزێکردنیان ده‌گۆڕێت. واقیعی کۆمه‌ڵایه‌تی ته‌نانه‌ت ڕه‌وتی په‌ره‌سه‌ندنی مرۆڤیش ده‌گۆڕێت، بۆ نموونه‌ یه‌کێک له‌ بۆچوونه‌ داهێنه‌رانه‌کان که‌ له‌گه‌ڵ یه‌کدی باسمان کردووه‌، ته‌کنه‌لۆژیای سوتاندنی سووته‌مه‌نییه‌ فوسیلی و به‌به‌ردبووه‌کانه‌ که‌ بووه‌ته‌ هۆی ئه‌وه‌ی دونیای فیزیکی تا ڕاده‌یه‌ک له‌ ژێر کۆنترۆڵی ئێمه‌ ده‌ربچێت.
یه‌کێک له‌ تایبه‌تمه‌ندییه‌ سه‌رنجڕاکێشه‌کانی واقیعی کۆمه‌ڵایه‌تیی ئه‌مه‌یه‌ که‌ ئێمه‌ زۆربه‌ی کات ئاگادار نین که‌ خۆمان ئه‌م واقیعه‌ دروست ده‌که‌ین. مێشکی مرۆڤ خراپ له‌ خۆی تێده‌گات و واقیعی کۆمه‌ڵایه‌تی له‌گه‌ڵ واقیعی فیزیکی شته‌کان تێکه‌ڵ ده‌کات و لێکیان هاوێر ناکات، و ئه‌مه‌‌ ده‌توانێت کێشه‌ی جۆراوجۆر دروست بکات. بۆ نموونه‌ مرۆڤه‌کان، وه‌کوو  هه‌ر چه‌شنێکی دیکه‌ی گیانداران، گۆڕانێکی زۆر هه‌ڵده‌گرن. به‌ڵام به‌پێچه‌وانه‌ی قه‌ڵه‌مڕه‌وی گیانداران، ئێمه‌ ئه‌م گۆڕانانه‌ له‌ ده‌سته‌گه‌لی بچووکدا پۆلێنبه‌ندی ده‌که‌ین و  مۆرکی نه‌ژاد، ڕه‌گه‌ز یان نه‌ته‌وه‌ له‌سه‌ریان داده‌نێین. ئێمه‌ به‌ جۆرێک له‌گه‌ڵ ئه‌م ده‌ه‌سته‌ مۆرکدارانه‌ هه‌ڵسوکه‌وت ده‌که‌ین که‌ ده‌ڵێی به‌شێکن له‌ سرووشت، له‌ حاڵێکدا خۆمان دروستمان کردووه‌.  مه‌به‌ستم ئه‌مه‌یه‌. مانای ((نه‌ژاد)) به‌زۆری له‌ خۆگری هه‌ندێک تایبه‌تمه‌ندیی فیزیکیی وه‌کوو ڕه‌نگی پێسته‌. به‌ڵام ڕه‌نگی پێست و سنووری نێوان ئه‌م ڕه‌نگبه‌ندییانه‌ له‌ لایه‌ن که‌سانی ناو کۆمه‌ڵگاوه‌ دیاری ده‌کرێت. هه‌ندێک هه‌وڵ ده‌ده‌ن ئه‌م سنووربه‌ندییانه‌ له‌ ڕێگه‌ی جێنێتیکه‌وه‌ پاساو بده‌نه‌وه‌، له‌ حاڵێکدا ئه‌گه‌رچی ڕه‌نگه‌ ڕه‌نگی پێست تا ڕاده‌یه‌کی زۆر له‌ جێنه‌کان کاریگه‌ریی وه‌ربگرێت، به‌ڵام ڕه‌نگی چاو، ئه‌ندازه‌ی گوێ، و چه‌ماوه‌یی په‌نجه‌کانی پێش هه‌ر به‌م شێوه‌یه‌یه‌. ئێمه‌ خۆمان وه‌کوو که‌لتوورێک، هه‌ندێک تایبه‌تمه‌ندیی بۆ هه‌ڵاواردن له‌به‌رچاو ده‌گرین و سنوورێکی نێوان گرووپی دروست ده‌که‌ین که‌ ئه‌مان به‌ ((خۆمانی)) و گرووپێکی دیکه‌ به‌ ((ناخۆمانی)) ناوزه‌د ده‌که‌ین. ڕاسته‌ که‌ ئه‌م سنوورانه‌ به‌هه‌ڵکه‌وت نین، به‌ڵام زینده‌وه‌رناسییان نه‌گۆڕاوه‌. پاشان، کاتێک ئه‌م سنوورانه‌ دیاری کران، خه‌ڵک ڕه‌نگی پێست وه‌کوو ڕه‌مز و نیشانه‌ بۆ شتێکی دیکه‌ له‌به‌رچاو ده‌گرن. ئه‌مه‌ واقیعێکی کۆمه‌ڵایه‌تییه‌.
ئێوه‌ له‌ڕێگه‌ی‌ هه‌ڵسوکه‌وتی ڕۆژانه‌ی خۆتان واقیعی کۆمه‌ڵایه‌تی به‌پێوه‌ ڕاده‌گرن. کاتێک بۆ ئه‌ڵماسه‌ دره‌وشاوه‌‌کان به‌ها و نرخ داده‌نێن، کاتێک که‌سێکی ناودار ستایش ده‌که‌ن، کاتێک له‌ هه‌ڵبژاردندا به‌شداری ده‌که‌ن و هه‌روه‌ها کاتێک له‌ هه‌ڵبژاردن به‌شداری ناکه‌ن، یارمه‌تیتان داوه‌ به‌ جێگیرکردنی واقیعی کۆمه‌ڵایه‌تی. هه‌ڵسوکه‌وته‌کانی ئێمه‌ ده‌توانن واقیعی کۆمه‌ڵایه‌تی بگۆڕن. هه‌ندێ جار گۆڕانه‌کان به‌شێوه‌یه‌کی ڕێژه‌یی بچووکن بۆ نموونه‌ به‌کارهێنانی ڕاناوی they به‌شێوه‌ی تاق له‌ زمانی ئینگلیزیدا( بۆ ئه‌وه‌ی که‌ ئاماژه‌ی به‌ ڕه‌گه‌زێکی دیاریکراو نه‌بێت). هه‌ندێ جاریش گۆڕانه‌کان زۆر گه‌وره‌ن، وه‌کوو هه‌ڵوه‌شانه‌وه‌ی یوگۆسلاڤی پێشوو که‌ بوو به‌هۆی سه‌رهه‌ڵدانی ساڵانێکی زۆر شه‌ڕ و پاکتاوکردنی ڕه‌گه‌زی، یان داڕمانی گه‌وره‌ی ئابووریی ساڵی 2007، که‌ هۆکاره‌که‌ی ئه‌مه‌ بوو چه‌ند که‌سی قاتپۆش و بۆینباخ له‌مل هه‌ستیان کرد به‌های هه‌ندێ له‌ قه‌رزه‌کانی خانووبه‌ره‌ که‌م بووه‌ته‌وه‌، له‌ ئه‌نجامدا به‌ڕاستی به‌هایان دابه‌زی و هه‌موو دونیای تووشی کاره‌سات کرد.
هه‌ڵبه‌ت واقیعی کۆمه‌ڵایه‌تیی سنوور و هێڵیشی هه‌یه‌. بۆ نموونه‌ ئه‌گه‌ر هه‌موو ئێمه‌ هاوده‌نگ بین له‌سه‌ر ئه‌وه‌ی که‌ ئه‌گه‌ر به‌ ده‌سته‌کانمان باڵه‌فڕه‌ بکه‌ین،ئه‌وا به‌ره‌و ئاسمان ده‌فڕین، بێگومان ئاوه‌ها شتێک ڕوو نادات. به‌ هه‌موو ئه‌م بابه‌تانه‌شه‌وه‌، واقیعی کۆمه‌ڵایه‌تی زۆر زیاتر له‌وه‌ی که‌ بیری لێ ده‌که‌نه‌وه‌ ده‌چه‌مێته‌وه‌ و ده‌گۆڕێته‌وه‌. که‌سه‌کان ده‌توانن هاوکۆک بن له‌سه‌ر ئه‌وه‌ی که‌ دایناسوره‌کان بوونیان نه‌بووه‌، و ده‌توانن چاو له‌ هه‌موو ئه‌و به‌ڵگانه‌ بکه‌ن که‌ دژی ئه‌م بابه‌ته‌ن و مۆزه‌خانه‌یه‌ک له‌باره‌ی ڕابردوو به‌ بێ دایناسۆره‌کان دروست بکه‌ن. ڕه‌نگه‌ ڕێبه‌رێکمان هه‌بێت که‌ قسه‌ی نه‌شیاو و کاره‌ساتاوی بهێنێته‌ زمان، هه‌موو ئه‌و قسانه‌ له‌سه‌ر ڤیدیۆ تۆمار ده‌بێت و دواتر هه‌موو ناوه‌نده‌ هه‌واڵنێرییه‌کان به‌ کۆی ده‌نگ بانگه‌شه‌ی ئه‌وه‌ ده‌که‌ن که‌ ئه‌و قسانه‌ نه‌وتراوه‌. ئه‌مه‌ ڕووداوێکه‌ که‌ له‌ کۆمه‌ڵگایه‌کی ده‌سه‌ڵاتخواز دێته‌ ئاراوه‌. ڕه‌نگه‌ واقیعی کۆمه‌ڵایه‌تیی یه‌کێک له‌ گه‌وره‌ترین ده‌سکه‌وته‌کانی ئێمه‌ بێت به‌ڵام له‌ هه‌مان کاتدا چه‌کێکه‌ که‌ ده‌توانین له‌ دژی یه‌ک به‌کاری بهێنین. ده‌کرێ واقیعی کۆمه‌ڵایه‌تیی ده‌ستوه‌ردانی تێدا بکرێت. خودی دیموکراسیش واقیعێکی کۆمه‌ڵایه‌تییه‌. 
واقیعی کۆمه‌ڵایه‌تی ده‌سه‌ڵاتێکی سه‌رتره‌ که‌ له‌ کۆمه‌ڵه‌ی مێشکی مرۆڤه‌کانه‌وه‌ دێته‌ ده‌ره‌وه‌. ئه‌م هێزه‌ ئه‌م ئه‌گه‌ره‌ ده‌خاته‌ به‌رده‌می ئێمه‌ که‌ چاره‌نووسی خۆمان دیاری بکه‌ین، و ته‌نانه‌ت له‌سه‌ر په‌ره‌سه‌ندنی چه‌شنی خۆمان کاریگه‌ری دابنێین. ده‌توانین چه‌مکه‌ ده‌رهه‌سته‌کان دروست بکه‌ین، له‌گه‌ڵ یه‌ک هاوبه‌شی که‌ین، وه‌کوو واقیع پێکه‌وه‌یان گرێ بده‌ین و ته‌قریبه‌ن به‌سه‌ر هه‌ر که‌ش و فه‌زایه‌ک-له‌وانه‌ که‌شی سرووشتی، سیاسی، یان کۆمه‌ڵایه‌تی-سه‌رکه‌وین و زاڵ بین به‌ سه‌ریدا مادامێک پێکه‌وه‌ کار ده‌که‌ین. کۆنترۆڵی ئێمه‌ له‌سه‌ر واقیع زیاتره‌ له‌وه‌ی که‌ بیری لێ ده‌که‌ینه‌وه‌. له‌ لایه‌کی دیکه‌شه‌وه‌ به‌رپرسیارێتی ئێمه‌ بۆ واقیعیش زیاتره‌ له‌وه‌ی که‌ بۆی ده‌چین. 
هه‌ر جۆر له‌ واقیعی کۆمه‌ڵایه‌تی جۆرێک سنووربه‌ندییه‌. هه‌ندێک له‌ سنوور و هێڵه‌کان بۆ که‌سه‌کان به‌ سووده‌، وه‌کوو یاساکانی هاتووچۆ که‌ له‌ پێکدادانی ترۆمبیله‌کان پێشگری ده‌کات. هه‌ندێکی دیکه‌ له‌ سنووربه‌ندییه‌کان بۆ هه‌ندێک که‌س سوودمه‌ندن و بۆ هه‌ندێک که‌س زیانبه‌خشه‌، له‌وانه‌ کۆیله‌داری و پله‌ کۆمه‌ڵایه‌تییه‌کان. که‌سه‌کان له‌سه‌ر ئه‌خلاقیبوونی ئه‌م سنووربه‌ندییانه‌ باس ده‌که‌ن، به‌ڵام چ بمانه‌وێت و چ نه‌مانه‌وێت کاتێک هه‌ر کام له‌ ئێمه‌ ئه‌م سنووربه‌ندییانه‌ جێبه‌جێ ده‌که‌ین، تا ڕاده‌یه‌ک له‌هه‌مبه‌ریاندا به‌رپرسین. ده‌سه‌ڵاتی سه‌رتر کاتێک به‌سووده‌ که‌ بزانن هه‌تانه‌.
 
 
 
 
کۆتایی
سه‌رده‌مانێک ئێوه‌ گه‌ده‌یه‌ک بوون به‌سه‌ر شیشه‌وه‌ که‌ له‌سه‌ر ده‌ریا که‌وتبووه‌ سه‌ر ئاوه‌وه‌. به‌ره‌به‌ره‌ په‌ره‌تان سه‌ند. کۆئه‌ندامی هه‌سته‌کیتان په‌یدا کرد و تێگه‌یشتن به‌شێک له‌ جیهانێکی گه‌وره‌ترن. سیسته‌مانێک له‌ له‌شی ئێوه‌دا به‌دی هاتن تا بتوانن به‌شێوه‌یه‌کی کاریگه‌رتر له‌ جیهاندا بجووڵێنه‌وه‌ و بوون به‌ خاوه‌نی مێشکێک که‌ بوودجه‌ی له‌شی ئێوه‌ ڕێک ده‌خات. فێربوون که‌ له‌گه‌ڵ مێشکه‌کانی دیکه‌ی‌ ناو له‌ش به‌شێوه‌ی گرووپ و ده‌سته‌ بژین. له‌ ئاو هاتنه‌ ده‌ره‌وه‌ و ڕاخوشین و هاتنه‌ ناو وشکانییه‌وه‌. و له‌ سه‌رووی ڕووبه‌ری په‌ره‌سه‌ندنه‌وه‌-له‌ ڕێگه‌ی داهێنانگه‌لێک که‌ ئه‌نجامی تاقیکردنه‌وه‌ و هه‌ڵه‌ و مه‌رگی تریلیۆن گیانداره‌،-له‌ دواجاردا بوون به‌ خاوه‌ن مێشکێکی مرۆیی. مێشکێک که‌ ده‌توانێت کارانی سه‌رسووڕهێنه‌ری زۆر ڕاپه‌ڕێنێت، به‌ڵام له‌ هه‌مان کاتدا له‌باره‌ی خۆیه‌وه‌ تووشی خراپ حاڵیبوونه‌.
0 مێشکێک که‌ وه‌ها ئه‌زموونانێکی زه‌ینیی پڕبه‌رهه‌م به‌دی دێنیت که‌ هه‌ست ده‌که‌ین وه‌کوو بڵێی جوش و خرۆش و ئاوه‌ز له‌ هه‌ناوی ئێمه‌دا له‌ ململانێدان.
0 مێشکێک که‌ وه‌ها ئاڵۆزه‌ که‌ له‌ ڕێگه‌ی خوازه‌گه‌لێک پێناسه‌ی ده‌که‌ین و ئه‌و لێکچواندنانه‌ له‌گه‌ڵ زانستی ڕاسته‌قینه‌ تیكه‌ڵ ده‌که‌ین و لێمان تێک ده‌چێت.
0 مێشکێک که‌ له‌ خولگه‌سازیی دووباره‌ی خۆی وه‌ها شاره‌زایه‌ که‌ وا ده‌زانین زۆرێک له‌ شته‌کانمان به‌ شێوه‌ی زگمانک زانیوه‌ له‌ حاڵێکدا له‌ ڕاستیدا فێریان بووین
0 مێشکێک که‌ وه‌ها وه‌همێکی کاریگه‌ری هه‌یه‌ که‌ وا بیر ده‌که‌ینه‌وه‌ دونیا به‌ شێوه‌ی به‌رهه‌ست ده‌بینین و وه‌ها به‌خێرایی پێشبینی ده‌کات که‌ جووڵه‌کانی خۆمان له‌گه‌ڵ په‌رچه‌کردار لێ تێک ده‌چێت و واده‌زانین ئه‌میان ئه‌وه‌.
0 مێشکێک که‌ مێشکه‌کانی دیکه‌ به‌شێوه‌یه‌کی نه‌دیتراو ڕێک ده‌خات و‌ واده‌زانین جیا و سه‌ربه‌خۆین له‌ یه‌کتر.
0 مێشکێک که‌ هێنده‌ی جۆراوجۆری مێشک دروست ده‌کات که‌ وای داده‌نێین سرووشتێکی تاقانه‌ی مرۆیی هه‌یه‌ که‌ هه‌موویان ڕوون ده‌کاته‌وه‌.
0 مێشکێک که‌ داهێنانه‌کانی خۆی به‌ شێوه‌یه‌کی ئه‌وتۆ باوه‌ڕ ده‌کات که‌ واقیعی کۆمه‌ڵایه‌تی له‌گه‌ڵ دونیای سرووشتی تێکه‌ڵ ده‌که‌ین و لێمان تێک ده‌چێت.
هه‌نووکه‌ له‌باره‌ی مێشک شتانێکی زۆر ده‌زانین، به‌ڵام هێشتا وانه‌گه‌لی زۆریش هه‌ن که‌ ده‌بێ فێریان ببین. لانیکه‌م تا ئێسته‌ هێنده‌ فێر بووین که‌ گه‌شتی په‌ره‌ئه‌ستاندنی سه‌رسووڕهێنه‌ری مێشکمان که‌م تا زۆر بزانین و له‌ به‌دواداهاته‌کانی هه‌ندێک له‌ گرینگترین و پڕئالنگاریترین لایه‌نه‌کانی ژیانی خۆمان، تێبگه‌ین.
مێشکی ئێمه‌ گه‌وره‌ترین مێشک له‌ دونیای گیانداراندا نییه‌، به‌ هیچ شێوه‌یه‌کی به‌رهه‌ستیش باشترین جۆری مێشک نییه‌. به‌ڵام مێشکی ئێمه‌یه‌. سه‌رچاوه‌ی هێز و لاوازییه‌کانی ئێمه‌یه‌. ئه‌م مێشکه‌ هێز و ده‌سه‌ڵاتی دروستکردنی شارستانییه‌ته‌کان و نابوودکردنی یه‌کترمان ده‌داتێ. به‌ ساده‌ترین ده‌ربڕین، ئه‌م مێشکه‌ ئێمه‌ ده‌کات به‌ مرۆڤ، مرۆڤێکی ناکامڵ و شکۆدار.
 
 
 
 
 
 
 
 
 
 
 
سپاس و پێزانین
بۆ نووسینی ئه‌م کتێبه‌ قه‌رزارباری که‌سانێکی زۆرم، به‌تایبه‌ت ئه‌و تۆژه‌رانه‌ی ده‌مار که‌ هونه‌ری خۆیان فێری من کرد، منیان له‌ خوێندندا ڕێنوێنی کرد، و پشوودرێژانه‌ وه‌ڵامی پرسیاره‌ له‌ژماره‌نه‌هاتووه‌کانی منیان به‌ به‌خشنده‌یی و ڕووخۆشییه‌وه‌ دایه‌وه‌. پێش له‌ هه‌مووان باربارا فینیلی که‌ بێوێنه‌یه‌. ئه‌و شۆڕه‌سواری زانسته‌کانی ده‌ماری په‌ره‌سه‌ندن و گوورانه‌‌. زانستی به‌رفراوانی ئه‌و کاتێک خاڵه‌ ورده‌کارانه‌کانی چه‌که‌ره‌ناسی فێر ده‌کات و بابه‌ته‌ جۆراوجۆره‌کانی بواری نه‌شته‌رگه‌ریی ده‌مار و زانسته‌کانی ده‌مار له‌ ڕوانگه‌ی په‌ره‌ئه‌ستاندن و دروستبوونه‌وه‌ شی ده‌کاته‌وه‌، به‌رده‌وام تووشی سه‌رسووڕمانم ده‌کات. ئه‌گه‌ر له‌به‌ر باربارا نه‌بوایه‌ وانه‌ی نیوه‌ و وانه‌ی 1ی ئه‌م کتێبه‌ نه‌ده‌نووسرا، و شوێنپێی له‌ وانه‌کانی دیکه‌شدا ده‌بینرێته‌وه‌. من و باربارا له‌ ئێستادا سه‌رقاڵی هاوکاری بۆ نووسینه‌وه‌ی کتێبێک له‌باره‌ی په‌ره‌ئه‌ستاندن و دروستبوونی پاڵنه‌ری و خرۆش له‌ بڕبڕه‌داره‌کانین که‌ به‌ هه‌وڵی بڵاوگه‌ی MIT بڵاو ده‌بێته‌وه‌.
زۆر سپاسی دۆست و هاوکاری کۆنیشم، برادی دیکه‌رسۆن؛ پسپۆڕی ده‌مار ده‌که‌م. ئێمه‌ زیاتر له‌ ده‌ ساڵه‌ له‌ بواری توێژینه‌وه‌کانی وێنه‌هه‌ڵگریی مێشک له‌ نه‌خۆشخانه‌ی گشتیی ماساچۆسێت له‌گه‌ڵ یه‌ک هاوکاری ده‌که‌ین، و زیاتر له‌ سی وتاری توێژینه‌وه‌ییمان پێکه‌وه‌ بڵاو کردووه‌ته‌وه‌. به‌تایبه‌تی له‌م ڕووه‌و‌ه‌ سپاسی ده‌که‌م که‌ مه‌زه‌نده‌ و بۆچوونه‌ زانستییه‌کانی من که‌ هه‌ندێ جاریش دوورودرێژه‌، به‌رده‌وام ده‌بیستێت و پێی قووت ده‌چێت. سپاسێکی تایبه‌تم هه‌یه‌ بۆ مایکل نومه‌ن که‌ یه‌که‌مین توێژه‌ری ده‌مار بوو که‌ کاتێک باڵی زانسته‌کانی ده‌مارم ده‌ست پێکرد، منی هان دا و پشتگیریی لێ کردم. 
سوپاسی زۆرم بۆ هاوکارانم له‌ باڵی زانسته‌کانی ده‌مار چ له‌ ڕابردوو و چ له‌ ئێستادا که‌ شتانێکی زۆریان لێوه‌ فێر بووم. له‌ هاوکاره‌ زانستمه‌نده‌کانم له‌ باڵه‌کانی ئه‌ندازیاری و کۆمپیوته‌ریش، پێزانینی زۆرم هه‌یه‌ بۆیان که‌ ئێسته‌ش شتانێکی زۆر له‌باره‌ی سیسته‌مه‌ بزۆزه‌کان، ئاڵۆزی و باسه‌کانی دیکه‌ی کۆمپیوتینگه‌وه‌ فێر ده‌که‌ن و ده‌بێته‌ هۆی ئه‌وه‌ی تاکوو توێژه‌رێکی باشی ده‌مار بم.
تامه‌زرۆیی بێسنوور و ڕێنوێنییه‌ وه‌ستایانه‌کانی ئالیکس لیتیڵ فیلد، نووسیاری بڵاوگه‌ی هاتوون میفلین هاکورتیش ڕۆڵێکی گرینگی له‌ به‌دیهاتنی ئه‌م کتێبه‌دا هه‌بووه‌. به‌تایبه‌تی سپاسی ده‌که‌م که‌ کتێبه‌که‌ی به‌ وردی خوێنده‌وه‌ و منی هان دا تاکوو سه‌رنج و لێکۆڵینه‌وه‌ و توێژینه‌وه‌ ئاڵۆزه‌کانی په‌یوه‌ندیدار له‌گه‌ڵ مێشک له‌ گه‌ڵ بیرکردنه‌وه‌ی گه‌وره‌ له‌باره‌ی مرۆڤ لێکبده‌‌م. له‌م ڕووه‌وه‌ قه‌رزاری جه‌یمز ڕایه‌رسۆن له‌ نیویۆرک تایمزیشم که‌ له‌ باسه‌ لێڵ و پێڵه‌کانی زانسته‌کانی ده‌مار، ده‌روونناسی و فه‌لسه‌فه‌ یارمه‌تی دام تاکوو ده‌نگی خۆم بدۆزمه‌وه‌.
ئه‌م کتێبه‌ له‌ شاره‌زاییه‌ هونه‌رمه‌ندانه‌کان و زه‌ینی کونجکۆڵی ڤه‌ن یانگ که‌ڵکی زۆری وه‌رگرتووه‌. وێنه‌ ئه‌بقه‌رییه‌کانی ئه‌و و تیمه‌که‌ی گیانێکی نوێی به‌ به‌ر باسه‌ زانستییه‌کانی کتێه‌که‌دا ده‌کات. به‌تایبه‌تی ئاره‌زووی ئه‌و بۆ ئه‌وه‌ی که‌ باسه‌ زانستییه‌کان به‌ شێوه‌یه‌کی به‌رفراوان بخاته‌ به‌رده‌ست به‌رده‌نگه‌کان، ئه‌مه‌ شیاوی پێزانین و ڕیزلێنانه‌. سپاسی ئارۆن ئیسکاتیش ده‌که‌م به‌ بۆنه‌ی ڕاوێژه‌کانی له‌ بواری گه‌ڵاڵه‌کردندا؛ شاره‌زایی، چاوێکی وردبین و داهێنانی ئه‌و بۆ ماوه‌ی یه‌ک ده‌یه‌ یارمه‌تیی منی داوه‌ تاکوو چه‌مکه‌ ئاڵۆزه‌ گشتییه‌کان بگۆڕمه‌ سه‌ر وێنه‌ ساده‌ و بینراو و فامهه‌ڵگره‌کان.
سپاسی تیمی بازاڕدۆزیی بڵاوگه‌ی HMH و هه‌روه‌ها که‌مپه‌ینی بڵاوکردنه‌وه‌که‌م ده‌که‌م به‌ بۆنه‌ی حه‌ز و تاسووقیان و هه‌وره‌ها پشتگیرییان.
بیروڕا بایه‌خداره‌کان، ڕه‌خنه‌کان و پێشنیازه‌کانی تاقمێک له‌ خوێنه‌رانیش ڕۆڵێکی شیاوی له‌ باشتربوونی کتێبه‌که‌دا هه‌بووه‌، که‌ زۆرێکیان له‌ هاوڕێیانی ئازیزی منن و خۆشیان به‌ زانستمه‌ندی دیار هه‌ژمار ده‌کرێن.
هه‌روه‌ها له‌ دڵه‌وه‌ سوپاسی هاوکاران و تویژه‌رانی زانستی تاقیگه‌ی نێوان زانستیی زانسته‌کانی خوو و خده‌ی زانکۆی نۆرس ئیستێرن و نه‌خۆشخانه‌ی گشتیی ماساچۆسێت ده‌که‌م. زۆرێک له‌ بابه‌ته‌ پێشکه‌شکراوه‌کان له‌م کتێبه‌دا به‌رباس و بابه‌تی به‌رفراوانه‌ له‌ ناو ئه‌م زانستمه‌نده‌ گه‌نج و هه‌ڵکه‌وتووانه‌دا. به‌تایبه‌تی سپاسی سه‌م لایۆنز ده‌که‌م که‌ وتاره‌ توێژینه‌وه‌ییه خوازراوه‌کانم به‌ خێرایی ده‌خاته‌ به‌رده‌ست و کارێن کوئیگلی که‌ له‌ به‌ڕێوه‌به‌رایه‌تیی تاقیگه‌دا هاوکاریی ده‌کات. کارێن پسپۆڕییه‌کی قووڵی له‌ بواری فیزیۆلۆژیی که‌شی له‌ش، هه‌ستی ده‌روون جه‌سته‌یی، و ئالوستاز هه‌یه‌. به‌زۆریی به‌ شۆخی ده‌ڵێم که‌ به‌و زانیارییانه‌ی که‌ ئه‌و له‌باره‌ی له‌ش هه‌یه‌تی و ئه‌و زانیاریانه‌ی که‌ من له‌باره‌ی مێشک هه‌مه‌، دوو قۆڵی پێکه‌وه‌ مرۆڤێکی ته‌واو دروست ده‌که‌ین.
هه‌روه‌ها سوپاسی ناوه‌ندی وێنه‌هه‌ڵگریی بیومیدیکاڵ مارتینوس له‌ نه‌خۆشخانه‌ی گشتیی ماساچۆسێت و به‌ڕێوه‌به‌ره‌که‌ی؛ برووس ڕووزن و هه‌روه‌ها گرووپی ده‌روونناسی زانکۆی نۆرس ئیستێرن و به‌ تایبه‌تی سه‌رۆکمان؛ جوان میله‌ر ده‌که‌م. پشتگیری و پشوودرێژییان ئه‌م ئه‌گه‌ره‌ی بۆ من دروست کرد که‌ هه‌م توێژه‌رێکی ده‌مار بم و هه‌م ده‌روونناس، سه‌ره‌ڕای ئه‌وه‌ی که‌ هه‌لی پێشکه‌شکردنی زانستم بۆ گشتییه‌تی خه‌ڵکیش بۆ ڕه‌خسا.
بڵاوبوونه‌وه‌ی ئه‌م کتێبه‌ له‌ قه‌واره‌ی پرۆگرامێکی توێژینه‌وه‌یی له‌ بنکه‌ی جان سیمۆن گوگنهایم و پشتیگیرییه‌کی ماڵیی کتێبه‌که‌ له‌ لایه‌ن بنکه‌ی ئالفرێد پی ئیسلۆن هاتووه‌ته‌ ئاراوه‌. سوپاسی هه‌ر دوو ڕێکخراوه‌ ده‌که‌م به‌هۆی پشتگیرییه‌ به‌خشندانه‌کانیان.
و سه‌رووتر له‌ هه‌موو ئه‌مانه‌ش سوپاسی هه‌میشه‌یی و پێزانینی بێسنوورم پێشکه‌شی دوو مێشکه‌ که‌ زیاتر له‌ هه‌مووان خۆشیانم ده‌وێ-کچه‌که‌م سۆفیا و شووه‌که‌م ده‌ن-به‌هۆی ئیلهامبه‌خشیی و پشوودرێژییان و هاوسه‌نگکردنی بوودجه‌ی له‌شم.
 
 
پاشکۆ
به‌ڵگه‌ زانستییه‌کان بۆ باسه‌کانی ئه‌م کتێبه‌
له‌م پاشکۆیه‌دا ورده‌کاریگه‌لێکی زانستیی گرینگ بۆ هه‌ندێک له‌و باسانه‌ی که‌ له‌ وتاره‌کانی کتێبه‌که‌دا پێشکه‌ش کرا، ده‌خرێته‌ ڕوو، و ده‌وترێت هه‌ندێک له‌ بابه‌ته‌کان هێشتا له‌ نێو زانستمه‌نده‌کاندا جێگه‌ی باس و مشتومڕن، و هه‌روه‌ها سه‌رچاوه‌ی هه‌ندێک له‌ ئایدییاکان و ده‌ربڕین و ڕێکه‌وه‌نده‌کان که‌ له‌ زانستمه‌ندگه‌لی جۆراوجۆر گێڕدراوه‌ته‌وه‌، باس ده‌کرێت. بۆ بینینی کۆی سه‌رچاوه‌ و ژێده‌ره‌کانی کتێبه‌که‌ ده‌توانن سه‌ردانی ماڵپه‌ڕه‌که‌ به‌ ناونیشانی ئه‌نته‌رنێتی sewenandhalflessond.com بکه‌ن. (زۆربه‌ی هاتنه‌ژووره‌کانی پاشکۆ‌که‌ش لینکێکی ڕاسته‌وخۆی بۆ لاپه‌ڕه‌ی ماڵپه‌ڕی په‌یوه‌ندیدار هه‌یه‌.)
 گه‌وره‌ترین ئالنگاریی دانراوه‌ و به‌رهه‌مه‌ زانستییه‌کان ئه‌مه‌یه‌ که‌ ده‌بێ بزانی له‌ نوسینی کام بابه‌ت خۆت ببوێری. نوسه‌ری زانستی وه‌کوو په‌یکه‌رتاشێکه‌ که‌ پارچه‌گه‌لێک له‌ له‌شێک ده‌تاشێت و جوێی ده‌کاته‌وه‌ تاکوو له‌ دواجاردا شیوه‌یه‌کی ڕاکێشه‌ر و فامهه‌ڵگر ده‌رکه‌وێت. ئه‌نجامی کۆتایی شتێکه‌ که‌ له‌ ڕوانگه‌ی شێلگیرانه‌ی زانستیدا حه‌تمه‌ن ناته‌واو و ناکامڵه‌، به‌ڵام(به‌و هیوایه‌ی) که‌ هێشتا به‌ڕاده‌یه‌ک دروست بێت که‌ زۆربه‌ی پسپۆڕان دڵیان لێی نه‌یه‌شێت.
نموونه‌ی ئه‌و شته‌ی((به‌ڕاده‌ی پێویست دروست))ه‌، ئه‌مه‌یه‌ که‌ بڵێین مێشکی مرۆڤ له‌ 128 ملیار نۆرۆن پێکهاتووه‌. ئه‌م ژماره‌ خه‌مڵێنراوه‌ ڕه‌نگه‌ له‌گه‌ڵ ژماره‌یه‌ک له‌و سه‌رچاوانه‌ی دیکه‌ وا بینیوتانه‌ جیاواز بێت، چون من نۆرۆنه‌ پێکهێنه‌ره‌کانی مێشکۆڵه‌شم تێیدا گونجاندووه‌. مێشکۆڵه‌ یه‌کێک له‌ پێکهاته‌کانی مێشکه‌ که‌ بۆ به‌کارهێنانی هه‌ستگه‌لێکی وه‌کوو هه‌ڵمسین و بینین، به‌ مه‌به‌ستی هاوئاهه‌نگکردنی جووڵه‌ فیزیکییه‌کان و بۆ هه‌ندێک کاری دیکه‌ گرینگی هه‌یه‌. هه‌ندێک له‌ وتاره‌ توێژینه‌وه‌ییه‌‌کان ڕه‌نگه‌ ڕه‌قه‌مێکی که‌متر بۆ ژماره‌ی نۆرۆنه‌کانی مێشکۆڵه‌ بخه‌نه‌ ڕوو. ته‌نانه‌ت به‌م حاڵه‌شه‌وه‌ خه‌مڵاندنی من له‌ ژماره‌ی خانه‌کانی مێشک ناکامڵ و ناته‌واوه‌، چون مێشک له‌خۆگری 69 ملیار خانه‌ی دیکه‌شه‌ که‌ نۆرۆن نین. به‌م خانانه‌ ده‌ڵێن خانه‌کانی گلیال و ئه‌مه‌ش سه‌رنجڕاکێشه‌ چون کارکردی زینده‌وه‌رناسانه‌ی جۆراوجۆریان له‌ ئه‌ستۆیه‌. به‌ڵام ئه‌م ژماره‌یه‌ 128 ملیاره‌ بۆ گه‌یاندنی ئه‌م بابه‌ته‌ به‌سه‌ که‌ بزانین مێشک تۆڕێکی ئاڵۆزه‌ له‌ ئه‌ندامه‌کان که‌ ئه‌مه‌ له‌ چه‌مکه‌ سه‌ره‌کییه‌ پێشکه‌شکراوه‌کان له‌ وانه‌ی 2دا بوو.
دانراوه‌ زانکۆییه‌ باشه‌کان      ئایدۆلۆژی
دانراوه‌ گشتییه‌کان            قسه‌ قۆڕه‌کان     
سه‌ره‌وه‌     ورده‌کارییه‌کان
خواره‌وه‌   هیچ    به‌ڵگه‌کان    زۆر
ئالنگاریی نوسینی کتێبه‌ زانستییه‌کان بۆ زۆرینه‌ی خه‌ڵک
وانه‌ی نیو: مێشکی ئێوه‌ بۆ بیرکردنه‌وه‌ نییه‌
1.ئه‌م بوونه‌وه‌ره‌ که‌ونینانه‌ که‌ به‌ ئامفیوکسوسیش ناویان ده‌برێت، ئێسته‌ش هه‌ر ماون. به‌و ‌هۆکاری خواره‌وه‌ ده‌کرێ بڵێین که‌ نێزه‌که‌کان ئامۆزای په‌ره‌سه‌ندووی ئێمه‌ن: ئێمه‌ی مرۆڤ بڕبڕه‌دارین، به‌م مانایه‌یه‌ که‌ بڕبڕه‌ی پشتمان هه‌یه‌ و هه‌ودایه‌ک له‌ ده‌مار که‌ پێی ده‌ڵێن مۆخ. نێزه‌که‌کان بڕبڕه‌دار نین به‌ڵام ئه‌وانیش هه‌ودایه‌کی ده‌ماریان هه‌یه‌ که‌ له‌ سه‌ره‌تا تا کۆتایی درێژ بووه‌ته‌وه‌. جۆرێک بڕبڕه‌ی پشتیان هه‌یه‌ که‌ پێی ده‌ڵێن بڕبڕاگه‌ که‌ له‌باتی ئێسقان له‌ ماده‌یه‌کی ڕیشاڵین و ماسوولکه‌ دروست بووه‌. نێزه‌که‌کان و بربڕه‌داره‌کان سه‌ر به‌ گرووپێکی گه‌وره‌تر له‌ گیاندارانن به‌ ناوی "شه‌ته‌کداران" و هه‌موو ئێمه‌ باپیره‌ی هاوبه‌شمان هه‌یه‌.
نێزه‌که‌کان تایبه‌تمه‌ندیگه‌لی جۆراوجۆریان نییه‌ که‌ ئه‌مه‌ش به‌ خاڵی جیاکه‌ره‌وه‌ی بڕبڕه‌داران و بی بڕبڕه‌کان هه‌ژمار ده‌کرێت. ئه‌وان دڵ، جه‌رگ، شپیلک(لوز المعده‌)، و گورچیله‌ و یان ئه‌و کۆئه‌ندامانه‌ی که‌ له‌گه‌ڵ ئه‌مانه‌ په‌یوه‌ندیدارن، نیانه‌. هه‌ڵبه‌ت خاوه‌نی هه‌ندێک خانه‌ن که‌ ئاهه‌نگی ڕۆژانه‌یان ڕێکده‌خات و سووڕی خه‌و و بێدارییان دروست ده‌کات.
نێزه‌که‌کان به‌شێکی دیاریکراو وه‌کوو سه‌ریان نییه‌ و ئه‌ندامه‌ هه‌سته‌کییه‌کانی ‌سه‌ر سه‌ری بڕبڕه‌داره‌کان له‌وانه‌ چاو، گوێ و لووتیشی تێدا نییه‌. نێزه‌ک له‌ ئه‌مسه‌ری پێشه‌وه‌ی خۆی له‌ لایه‌که‌وه‌ خاوه‌نی هه‌ندێک له‌ خانه‌کانه‌ که‌ "په‌ڵه‌ی چاو"یان پێ ده‌گوترێت. ئه‌م خانانه‌ له‌ هه‌مبه‌ر تیشکدا هه‌ستیارن و ده‌توانن گۆڕانی دیار و به‌رچاوی ڕووناکی و تاریکی ئاشکرا بکه‌ن. هه‌ر بۆیه‌ ئه‌گه‌ر سێبه‌رێک بکه‌وێته‌ سه‌ر گیاندار، خۆی لێ لا ده‌دات. خانه‌کانی ئه‌م په‌ڵه‌ی چاوه‌ له‌ ڕووی هه‌ندێک له‌ جێنه‌کانه‌وه‌ له‌گه‌ڵ تۆڕینه‌ی بربڕه‌داره‌کان هاوبه‌شن، به‌ڵام نێزه‌که‌کان چاویان نییه‌ و ناتوانن ببینن.
سه‌رباری ئه‌مه‌ش نێزه‌که‌کان توانایی بۆنکردن یان تامکردنیشیان نییه‌. له‌ پێستیاندا هه‌ندێک خانه‌ بۆ ئاشکراکردنی ماده‌ کیمیاییه‌کانی ناو ئاو هه‌یه‌ و ئه‌م خانانه‌ جێنگه‌لێکیان هه‌یه‌ که‌ وه‌کوو جێنه‌کانی پیاز له‌ کۆئه‌ندامی بۆنکردنی بڕبڕه‌دارانن، به‌ڵام ڕوون نییه‌ که‌ کارکردی جێنه‌کان یه‌کسان بووبێت. سه‌ره‌ڕای ئه‌مه‌ش نێزه‌ک هێشوویه‌ک له‌ خانه‌ تووکنه‌کانی هه‌یه‌ که‌ توانایی ئاراسته‌دۆزی و پاراستنی هاوسه‌نگیی له‌ ئاودا ده‌داتێ و ڕه‌نگه‌ ته‌نانه‌ت بیشتوانێت له‌ کاتی مه‌له‌کردندا هه‌ست به‌ جمشت بکات، به‌ڵام نێزه‌که‌کان به‌پێچه‌وانه‌ی بڕبڕه‌داره‌کان گوێی ناوه‌کی له‌گه‌ڵ‌ خانه‌ برژانگییه‌کانی نییه‌ بۆ بیستن.
به‌ده‌ر له‌مه‌ش نێزه‌که‌کان توانایی دۆزینه‌وه‌ی شوێنی خۆراک و ڕۆشتن به‌ره‌و لایان نییه‌؛ ئه‌وان له‌و بوونه‌وه‌ره‌ وردانه‌ی که‌ ئاراسته‌ی ئۆقیانووس به‌ره‌و لایان ده‌یهێنێت خۆراکی خۆیان دابین ده‌که‌ن. ئه‌وان خانه‌گه‌لێکیان هه‌یه‌ که‌ له‌ ڕێگه‌یه‌وه‌ له‌ نه‌بوونی خۆراک تێده‌گه‌ن و به‌ ئاراسته‌یه‌کی به‌هه‌ڵکه‌وت ده‌جووڵێنه‌وه‌ به‌و هیوایه‌ی که‌ بگه‌نه‌ خۆراک(به‌ مانایه‌ک ئه‌و خانانه‌ به‌ نێزه‌ک ده‌ڵێن که‌ هه‌ر شوێنیکی دیکه‌ لێره‌ باشتره‌).
7half.info/amphioxus
2-هێشتا له‌ ناو زانستمه‌نده‌کاندا مشتومڕ هه‌یه‌ که‌ ئایا نێزه‌که‌کان مێشکیان هه‌یه‌ یان نا. هه‌موو شتێک ده‌گه‌ڕێته‌وه‌ بۆ ئه‌وه‌ی که‌ سنووری نێوان ((مێشک)) و ((نامێشک)) له‌ کام خاڵدا دیاری بکه‌ن. هێنری جه‌ی که‌ زینده‌وه‌رناسێکی بواری په‌ره‌سه‌ندنه‌، دۆخه‌که‌ی به‌شێوه‌یه‌کی زۆر باش کۆ کردووه‌ته‌وه‌: ((شتێکی وه‌کوو مێشکی بڕبڕه‌داره‌کان نه‌ له‌ جۆبڕه‌ک(قاژنگه‌)ه‌کانی ناو ده‌ریادا ده‌بینرێت و نه‌ له‌ نێزه‌که‌کاندا، به‌ڵام ئه‌گه‌ر به‌ وردی سه‌رنج بده‌ن...هه‌ندێک شوێنپێ له‌ نه‌خشه‌ پێشتره‌که‌ی به‌دی ده‌کرێت.))
زانستمه‌نده‌کان که‌م تا زۆر ڕایان وایه‌ که‌ ده‌شێت گه‌ڵاله‌یه‌ک له‌ نه‌خشه‌یه‌کی گشتیی جێنێتیکیی مێشکی بڕبڕه‌داران له‌م په‌ڕی پێشه‌وه‌ی بڕبڕه‌ی نێزه‌ک ببینرێته‌وه‌، به‌ڵام نه‌خشه‌ گشتییه‌که‌ به‌لانیکه‌م 550 ملیۆن ساڵ پێشینه‌ی هه‌یه‌. هه‌ڵبه‌ت ئه‌مه‌ به‌و مانایه‌ نییه‌ که‌ ئه‌و جێنانه‌ی که‌ له‌م په‌ڕی پێشه‌وه‌ی بڕبڕه‌ی پشت ده‌بینرێنه‌وه‌، له‌ ڕووی کارکرد یان ئه‌و پێکهاتانه‌ی که‌ درووستی ده‌که‌ن، له‌گه‌ڵ مێشکی بڕبڕه‌داره‌کاندا هاوبه‌شن. (بۆ ورده‌کاریی زیاتر له‌باره‌ی ئه‌مه‌ی که‌ بوونی جێنه‌ هاوشێوه‌کان له‌ دوو چه‌شندا چ مانایه‌کی هه‌یه‌، چاو له‌ یادداشتی 8 پاشکۆی وانه‌ی 1 بکه‌ن.) و لێره‌دایه‌ که‌ مشتومڕه‌ زانستییه‌کان ده‌ست پێ ده‌که‌ن. هه‌ندێک له‌ سه‌رنموونه‌ی گه‌ردیله‌کان(مولکول) که‌ مێشکی بڕبڕه‌داران به‌سه‌ر پاژه‌ گشتییه‌کانیدا دابه‌ش ده‌که‌ن، له‌ نێزه‌که‌کاندا ده‌بینرێته‌وه‌، به‌ڵام زانستمه‌نده‌کان له‌ سه‌ر ئه‌م بابه‌ته‌ ڕای جیاوازیان هه‌یه‌ که‌ گه‌ڵاڵه‌ی کام یه‌ک له‌ پاژ یان پارچه‌کان هه‌نه‌ و کامه‌یان نییه‌. جیاواز له‌مه‌ ئه‌مه‌ش جێگه‌ی مشتومڕه‌ که‌ ئایا به‌ڕاستی ئه‌م به‌شانه‌ له‌ نیزه‌که‌کاندا هه‌ن یان نا. هه‌ر به‌م شێوه‌یه‌ نێزه‌ک بنه‌ما جێنێتیکییه‌ بنه‌ڕه‌تییه‌ پێویسته‌کانی بۆ سه‌ر هه‌یه‌. ئه‌گه‌رچی خۆی له‌ خۆیدا سه‌ری نییه‌. بۆ باسێکی دوور و درێژتر له‌باره‌ی نێزه‌که‌کان سه‌ردانی ئه‌و سه‌رچاوانه‌ی خواره‌وه‌ بکه‌ن:
Henry Gee, Across the bridge: Understandaing the Origin of the vertebrates.
Georg Striedter and Glenn Northcutt,Brains Through time: A natural history of vertebrates. 7half.info/amphioxus-brain
3.زانستمه‌نده‌کان باوه‌ڕیان وایه‌ که‌ باپیره‌ی هاوبه‌شی ئێمه‌ و نیزه‌که‌کان تا ڕاده‌یه‌کی زۆر هاوشێوه‌ی نێزه‌که‌ ئه‌مڕۆییه‌کان بووه‌، چون که‌ش و ژینگه‌ی نێزه‌که‌کان(واته‌ شوێنسقه‌یان) له‌ 550 ملیۆن ساڵی ڕابردوودا گۆڕانێکی وای به‌سه‌ر نه‌هاتووه‌، که‌واته‌ پێویست نه‌بووه‌ گونجاوێتییه‌کی زۆری هه‌بێت. به‌پێچه‌وانه‌وه‌، له‌ بڕبڕه‌داره‌کان و هه‌روه‌ها له‌ شه‌ته‌کانداره‌کانی دیکه‌دا وه‌کوو جۆبڕه‌که‌ ده‌ریاییه‌کان، گۆڕانکاریی زۆر له‌ڕووی په‌ره‌سه‌ندنه‌وه‌ ڕووی داوه‌. هه‌ر بۆیه‌ زانستمه‌ندان وای وێنا ده‌که‌ن که‌ به‌ توێژینه‌وه‌ له‌سه‌ر نێزه‌که‌ ئه‌مڕۆییه‌کان، ده‌توانین شتانێک له‌باره‌ی باپیره‌ی هاوبه‌شی هه‌موو شه‌ته‌کداره‌کان فێر ببین.
به‌م حاڵه‌شه‌وه‌ هه‌ندێک له‌ زانستمه‌نده‌کان هێشتا له‌ سه‌ر ئه‌م گریمانانه‌ قسه‌ و باسیان هه‌یه‌-ئه‌سته‌مه‌ که‌ نێزه‌که‌کان به‌ درێژایی نیو ملیار ساڵ هیچ گۆڕانێکیان به‌سه‌ردا نه‌هاتبێت! بۆ نموونه‌ بڕبڕه‌ی پشتی نێزه‌که‌کان(و کۆئه‌ندامی ده‌ماری ناوه‌ندییان) به‌ هه‌موو درێژایی له‌شیان، له‌ نووکه‌وه‌ تاکوو کلک، درێژ بووه‌ته‌وه‌، له‌ حاڵێکدا له‌ بڕبڕه‌داره‌کان، له‌ شوێنیکدا که‌ مێشک ده‌ست پێ ده‌کات، مۆخ ته‌واو ده‌بێت. زانستمه‌نده‌کان قسه‌ و باسیان هه‌یه‌ که‌ ئایا باپیره‌ی هاوبه‌شی ئێمه‌ بڕبڕه‌ی پشتیان وه‌کوو نێزه‌که‌کان بووه‌ که‌ له‌ بڕبڕه‌داره‌کاندا له‌گه‌ڵ په‌ره‌سه‌ندنی مێشک کورتتر بووه‌ته‌وه‌، یان بڕبڕه‌ی پشتیان کورتتر بووه‌ و به‌ درێژایی په‌ره‌سه‌ندن درێژ بووه‌ته‌وه‌. باسگه‌لێکی هاوشێوه‌ی دیکه‌ش(بۆ نموونه‌ له‌باره‌ی په‌ره‌سه‌ندنی بۆنکردن) هه‌یه‌.
بۆ باسی دوور و درێژتر له‌باره‌ی باپیره‌ی هاوبه‌شی نێزکئاسای ئێمه‌ سه‌ردانی سه‌رچاوه‌ی خواره‌وه‌ بکه‌ن:
Henry Gee,Across the bridge
7half.info/ancestor
4.ڕسته‌گه‌لێکی وه‌کوو ((مێشکی ئێوه‌ بۆ فڵان ئیشه‌)) یان ((مێشکی ئێوه‌ بۆ فیسار کار په‌ره‌ی سه‌ندووه‌))، نموونه‌گه‌لێکن له‌ غایه‌تناسی (teleology) که‌ سه‌رچاوه‌که‌ی ده‌گه‌ڕێته‌وه‌ بۆ ڕه‌گ و ڕیشه‌ یۆنانییه‌که‌ی teleos به‌ مانای ((کۆتایی))، ((غایه‌ت)) یان ((ئامانج))‌. چه‌ندین جۆر غایه‌تناسی له‌ زانست و فه‌لسه‌فه‌دا بووه‌ته‌ جێگه‌ی باس و خواس. باوترین جۆری که‌ به‌ زۆری زانستمه‌نده‌کان و فه‌یله‌سووفه‌کان به‌کارهێنانی ڕه‌ت ده‌که‌نه‌وه‌، قسه‌یه‌کی ئاوایه‌ که‌ شتێک به‌ گشتی بۆ مه‌به‌ستێکی تایبه‌ت یان غایه‌تێکی کۆتایی گه‌ڵاڵه‌ کراوه‌. بۆ نموونه‌ وه‌کوو ئه‌وه‌ی که‌ بڵێین مێشک به‌شێوه‌ی جۆرێک له‌ هه‌ڵکشان(تصاعد) په‌ره‌ی سه‌ندووه‌-بۆ نموونه‌ له‌ ویسته‌ناوه‌وه‌ بۆ بیرکردنه‌وه‌، و له‌ گیاندارانی نزمه‌وه‌ به‌ره‌و گیاندارانی سه‌رتر، له‌م وانه‌یه‌دا ئه‌م جۆره‌ له‌ غایه‌تناسی مه‌به‌ستی من نه‌بووه‌.
جۆری دووهه‌می غایه‌تناسی که‌ له‌م وانه‌یه‌دا به‌کارم هێناوه‌، وتنی ئه‌مه‌یه‌ که‌ شتێک به‌شێوه‌ی پرۆسێسه‌ که‌ ئامانجێک به‌ بێ غایه‌تێکی کۆتایی له‌ خۆ ده‌گرێت. کاتێک ده‌ڵێین مێشک بۆ بیرکردنه‌وه‌ نییه‌، به‌ڵکوو بۆ ڕێکخستنی له‌ش له‌ شوێنسقه‌یه‌کی تایبه‌ته‌ مه‌به‌ستی ژێره‌وانکێ و لاپاڵانه‌ی من ئه‌مه‌ نییه‌ که‌ بوودجه‌به‌ندیی له‌ش-ئالوستاز-جۆرێک حاڵه‌تی غایه‌تی کۆتایی هه‌یه‌. ئالوستاز پرۆسێسێکه‌ که‌ ده‌روازه‌کانی هاتنه‌ژووره‌وه‌ی به‌رده‌وام له‌ حاڵی گۆڕانی ده‌وروبه‌ر پێشبینی ده‌کات و وه‌ڵامی ده‌داته‌وه‌. هیچ جۆره‌ پێشکه‌وتنێکی ڕێک له‌ شێوه‌یه‌کی خراپتر بۆ شێوه‌یه‌کی باشتر بوونی نییه‌.
ده‌روونناسانی وه‌کوو بیتانی ئوخالتوو، ساندرا ئار، ڤۆکسمه‌ن، و داگلاس ئێڵ میدین توێژینه‌وه‌یان کردووه‌ که‌ که‌سه‌کان له‌ که‌لتووره‌ جۆاروجۆره‌کان له‌باره‌ی جیهانی سرووشت چۆناوچۆن به‌ڵگه‌ ده‌هێننه‌وه‌. توێژینه‌وه‌کانی ئه‌وان پیشان ده‌دات که‌ ڕسته‌ غایه‌تناسانه‌کان له‌و شێوه‌یه‌ی که‌ له‌م وانه‌یه‌دا به‌ کار هاتووه‌، پیشانده‌ری درکی په‌یوه‌ندی نێوان بوونه‌وه‌ره‌ زیندووه‌کان و ده‌وروبه‌ریانه‌. ئه‌وان به‌مه‌ ده‌ڵێن ((ناسینی په‌یوه‌ندیی به‌ستێنی)). گوزاره‌یه‌کی وه‌کوو ((مێشک بۆ بیرکردنه‌وه‌ نییه‌)) به‌ شێوه‌یه‌کی زاتی په‌یوه‌ندییه‌که‌( ئاماژه‌ی هه‌یه‌ بۆ په‌یوه‌ندیی نێوان مێشک، کۆئه‌ندامه‌ جیاوازه‌کانی له‌ش، و شته‌ ئاماده‌کان له‌ ده‌وروبه‌ردا) و ده‌ربڕی ئه‌مه‌ نییه‌ که‌ مێشک به‌ زۆری بۆ مه‌به‌ستێک به‌ غایه‌تێکی تایبه‌ته‌وه‌ گه‌ڵاڵه‌ کراوه‌.
گوزاره‌ی من ( بۆ نموونه‌((مێشکی ئێوه‌ بۆ بیرکردنه‌وه‌ نییه‌)) ) یش له‌ به‌ستێن و سیاقێکی تایبه‌تدا ده‌رده‌که‌وێت-له‌ وتارێکی ناپسپۆڕانه‌دا که‌ لایه‌نانێک له‌ کارکردی مێشک باس ده‌کات. ئه‌م گوزاره‌ ته‌نها له‌ سیاقێکدا که‌ به‌ کار هاتووه‌ مانای ته‌واوی خۆی وه‌رده‌گرێت. ئه‌گه‌ر له‌ سیاق و به‌ستێنی خۆی دایببڕن، به‌ ئاسانی ڕه‌نگه‌ له‌گه‌ڵ جۆری یه‌که‌می غایه‌تناسیدا که‌ كێشه‌سازه‌ تێکه‌ڵیان که‌ین. هه‌ڵبه‌ت ئالوستاز ته‌نها هۆکاری په‌ره‌سه‌ندنی مێشک نییه‌، و په‌ره‌سه‌ندنی به‌شێوه‌ی ڕێک و پێک ئاراسته‌ نه‌کردووه‌. په‌ره‌سه‌ندنی مێشک به‌ زۆری له‌ ژێر کاریگه‌ریی هه‌ڵبژاردنی سرووشتی بووه‌، که‌ ناڕێک و هه‌لپه‌ره‌ستانه‌یه‌. په‌ره‌سه‌ندنی که‌لتوورییش ده‌توانێت له‌سه‌ر په‌ره‌سه‌ندنی مێشک کاریگه‌ر بێت که‌ له‌ وانه‌ی 7 له‌باره‌یه‌وه‌ قسان ده‌که‌ین . 
7half.imfo/teleology
5.ئالوستاز ته‌نها هۆکارێک نییه‌ که‌ له‌سه‌ر چۆنێتی په‌ره‌سه‌ندن و کارکردی مێشک کاریگه‌ر ده‌بێت، به‌ڵام له‌ هۆکاره‌ گرینگه‌کانێتی. ئالوستاز پرۆسێسێکی هاوسه‌نگکه‌ره‌وه‌ی هاوشانی پێشبینییه‌ له‌ درێژایی زه‌مه‌ندا‌. نه‌ک پرۆسێسێک که‌ به‌ شوێن پاراستنی خاڵێکی جێگیر بۆ له‌ش بێت (یانی وه‌کوو تێرموستاتێک نییه‌). وشه‌ی په‌یوه‌ندیدار له‌گه‌ڵ پاراستنی خاڵێکی جێگیری تاقانه‌، هۆمئوستازه‌.
7half.info/allostasis
6.ئایدیای به‌هاداربوونی جووڵه‌ له‌ ئابووریدا به‌ باشی له‌سه‌ری توێژینه‌وه‌ کراوه‌ و پێی ده‌ڵێن به‌ها.
7half.info/value
7.ئه‌ندامانی ناوه‌وه‌ی له‌شی ئێوه‌ له‌وانه‌ دڵ، گه‌ده‌ و سییه‌کان پێیان ده‌ڵێن ناڤزگ، و به‌شێک له‌ سیسته‌می ناوزگی گه‌وره‌تر له‌ ژێر ملی ئێوه‌دایه‌، یانی له‌م حاڵه‌ته‌دا به ‌ڕیز کۆئه‌ندامی دڵ،-ده‌مار، کۆئه‌ندامی هه‌رسکردن، کۆئه‌ندامی هه‌ناسه‌دان. ئه‌و جووڵانه‌ی که‌ له‌ ناو دڵ، ڕیخۆڵه‌، سییه‌کان و ئه‌ندامه‌کانی دیکه‌ی ئێوه‌دا ڕوو ده‌دات، پێیان ده‌ڵێن جمووجووڵه‌کانی ناڤزگ. مێشکی ئێوه‌ کۆئه‌ندامه‌کانی ناڤزگ کۆنترۆل ده‌کات( واته‌ کۆنترۆڵکردنی جموجووڵه‌ ناڤزگییه‌کان له‌ ئه‌ستۆی مێشکدایه‌). به‌ هه‌مان شێوه‌ که‌ مێشک توێژێکی سه‌ره‌تایی جووڵه‌ و کۆمه‌ڵێک پێکهاتی له‌ ژێره‌وه‌ی توێژ بۆ کۆنترۆڵکردنی جووڵه‌ی ماسوولکه‌کانی ئێوه‌ هه‌یه‌، توێژێکی جووڵه‌ی ناڤزگی سه‌ره‌تایی و سیسته‌مێک له‌ پێکهاتگه‌لی ژێرتوێژیشی بۆ کۆنترۆڵی ناڤزگی ئێوه‌ هه‌یه‌. هه‌ندێک له‌ ئه‌ندامه‌کانی ناو له‌ش وه‌کوو سییه‌کان، بۆ سووڕانی خۆیان پێویستیان به‌ مێشک هه‌یه‌. به‌ڵام دڵ و ڕیخۆڵه‌ هاوسه‌نگییه‌کی ناوه‌کییان هه‌یه‌ و کۆئه‌ندامی جووڵه‌ی ناڤزگی مێشک ڕێکیان ده‌خات. خاڵێکی دیکه‌: له‌شی ئێوه‌ کۆ ئه‌ندامانێکی دیکه‌شی هه‌یه‌ که‌ به‌زۆی له‌ په‌یوه‌ندی له‌گه‌ڵ ئه‌ندامه‌ ناڤزگییه‌کان له‌به‌رچاو ناگیرێن، له‌وانه‌ کۆئه‌ندامی به‌رگری و کۆئه‌ندامی ده‌روونڕێژ، و گۆڕانکارییه‌کانیشیان به‌ شێوه‌یه‌کی به‌ربڵاو له‌ ده‌سته‌ی جمووجووڵه‌ ناڤزگییه‌کان داده‌نرێن.
به‌ هه‌مان شێوه‌ که‌ جووڵه‌کانی ده‌ست، پێ، سه‌ر و له‌شی ئێوه‌ پێدراوی هه‌سته‌کی دروست ده‌کات و ده‌نێردرێت بۆ مێشک(به‌ شێوه‌ی دیاریکراو بۆ کۆئه‌ندامی هه‌سته‌کیی له‌ش)، جووڵه‌ ناڤزگییه‌کانیش گۆڕانکاریی هه‌سته‌کی دروست ده‌که‌ن، که‌ پێی ده‌ڵێن پێدراوه‌ هه‌سته‌کییه‌ ناوله‌شییه‌کان (interoceptive)و ئه‌مانه‌ش ده‌نێردرێن بۆ مێشک(کۆ ئه‌ندامی هه‌سته‌کیی ناوله‌ش). هه‌موو ئه‌م پێدراوه‌ هه‌سته‌کییانه‌ یارمه‌تی مێشک ده‌ده‌ن که‌ جووڵه‌ی ئه‌ندامه‌کان و ناڤزگی ئێوه‌ باشتر کۆنترۆڵ بکات. 
باشترین به‌راورده‌ زانستییه‌کان هه‌نووکه‌ پیشانی ده‌ده‌ن که‌ په‌ره‌سه‌ندنی کۆئه‌ندامه‌کانی ناڤزگ و جووڵه‌کانی ناڤزگ له‌ بڕبڕه‌داره‌کاندا، له‌گه‌ڵ په‌ره‌سه‌ندنی کۆئه‌ندامه‌ هه‌سته‌کییه‌کاندا هاوئاهه‌نگ بووه‌. له‌ پاش جووتبوون، کاتێک که‌ چه‌که‌ره‌یه‌ک، مێشک و له‌شی خۆی دروست ده‌کات، کۆئه‌ندامه‌کانی ناڤزگ و کۆئه‌ندامه‌ هه‌سته‌کییه‌کان هه‌ر دووک له‌ هێشوویه‌کی خانه‌یی کاتیی هاوساندا به‌دی دێن، که‌ پێی ده‌ڵێن ترۆپکی ده‌مار. به‌شێک له‌ مێشکی بڕبڕه‌داره‌کان که‌ له‌خۆگری کۆئه‌ندامه‌کانی جووڵه‌ی ناڤزگ و هه‌ستی ناوله‌شییه‌، و پێی ده‌ڵێن پێش-مێشک، هه‌ر له‌و خانانه‌ به‌دی دیت. ترۆپکی ده‌مار تایبه‌ته‌ به‌ بڕبڕه‌داران، و له‌ هه‌موو چه‌شنه‌کانی بربڕه‌داره‌کان له‌وانه‌ش مرۆڤدا به‌دی ده‌کرێت.
کۆئه‌ندامه‌کانی جووڵه‌ی ناڤزگ و هه‌ستی ناو جه‌سته‌یی ڕۆڵێکی سه‌ره‌کیی له‌ دیاریکردنی به‌های هه‌ر جووڵه‌یه‌کدا ده‌گێڕن، به‌ڵام ناتوانین بڵێین که‌ بۆ ئه‌م مه‌به‌سته‌ په‌ره‌یان سه‌ندووه‌. زه‌ختگه‌لێکی په‌ره‌سه‌ندوانه‌ی دیکه‌ش له‌ په‌ره‌سه‌ندنی کۆئه‌ندامه‌کانی ناڤزگی له‌ش و کۆئه‌ندامی جووڵه‌ی ناوزگی مێشک ڕۆڵیان هه‌بووه‌، له‌وانه‌ په‌ره‌سه‌ندنی له‌شی گه‌وره‌تر که‌ پێویستی به‌ هه‌موو چه‌شنه‌ نوێکانی پارێزگاری و به‌خێوکردن بووه‌. بۆ نموونه‌ زۆربه‌ی گیاندارانی سه‌ر ڕووی زه‌وی ئه‌ستووراییه‌کی که‌میان هه‌یه‌ و ته‌نها چه‌ند خانه‌ له‌ نێوان له‌ش و جیهانی ده‌ره‌وه‌دا مه‌ودایان هه‌یه‌. ئه‌م دۆخه‌ هه‌ندێک کارکردی فیزیۆلۆژیک وه‌کوو گۆڕینه‌وه‌ی گازه‌کان(له‌ هه‌ناسه‌دان) و نه‌هێشتنی ده‌رهاوێشته‌ زیاده‌کان ئاسانتر ده‌کاته‌وه‌. له‌ له‌شێکی گه‌وره‌تردا، ناوه‌وه‌ی له‌ش له‌ جیهانی ده‌ره‌وه‌ دوورتره‌، هه‌ر بۆیه‌، کۆئه‌ندامانێکی نوێ په‌ره‌یان سه‌ندووه‌ بۆ نموونه‌ سیسته‌مێک که‌ ئاو بۆ سه‌ر سیئاو(آبشش) ده‌پژێنێت تا گۆڕینه‌وه‌ی گاز ئاسانتر بکات، یان گورچیله‌ و ڕیخۆڵه‌ی گه‌وره‌تر بۆ ده‌ردانی ماده‌ زیاده‌کان. ئه‌م کۆئه‌ندامه‌ نوێیانه‌ ئه‌گه‌ری ئه‌وه‌ی دا به‌ بربڕه‌داره‌کان تاکوو به‌هێزتر مه‌لوانی بکه‌ن و له‌ ئه‌نجامدا ببن به‌ ڕاوچیانێکی سه‌رکه‌وتووتری ناو ئاو.
7half.info/visceral
وانه‌ی 1:ئێوه‌ یه‌ک مێشکتان هه‌یه‌(نه‌ک سێ مێشک)
1-باسه‌که‌ی ئه‌فلاتوون له‌باره‌ی ده‌روون (Psyche)ه‌ که‌ له‌گه‌ڵ بتێگه‌یشتنێک که‌ ئه‌مڕۆکه‌ له‌باره‌ی زه‌ین هه‌مانه‌، جیاوازه‌. من لێره‌دا به‌پێی شێوه‌ی باوی زانستی ده‌روون و زه‌ینم به‌ یه‌ک مانا وه‌رگرتووه‌.
7half.info/plato
2-ئایدیای مێشکی سێ فاق زانسته‌کانی ده‌ماری له‌گه‌ڵ نووسینه‌کانی ئه‌فلاتوون له‌باره‌ی ده‌روونی مرۆڤ لێکدا و تێکه‌ڵی کردن. له‌ سه‌ره‌تای سه‌ده‌ی بیسته‌مه‌وه‌ واڵته‌ر کانینی فیزیۆلۆژیست ئه‌م پێشنیازه‌ی گه‌ڵاڵه‌ کرد که‌ سۆزه‌کان به‌هۆی دوو ناوچه‌ی مێشک، تالاموس و هیپوتالاموس(به‌ ڕیز) هه‌ڵده‌خڕێن و ده‌رده‌بڕێن، که‌ ئه‌م دوو ناوچه‌یه‌ به‌ شێوه‌یه‌کی ڕاسته‌وخۆ له‌ ژێر توێژی به‌ ده‌ربڕینی ئه‌و ئاوه‌زمه‌ندانه‌دان. (هه‌نووکه‌ ده‌زانین که‌ تالاموس ده‌روازه‌ی سه‌ره‌کیی هه‌موو پێدراوه‌ هه‌سته‌کییه‌کانه‌ بۆ گه‌یشتن به‌ توێژ، جگه‌ له‌ ماده‌ کیمیاییه‌کان که‌ ده‌بن به‌ بۆن. هیپوتالاموس بۆ ڕێکخستن و هاوسه‌نگکردنی زه‌ختی خوێن، لیدانی دڵ، جۆری هه‌ناسه‌دان، ده‌ماره‌کان و گۆڕانکارییه‌ فیزیۆلۆژیکه‌کانی دیکه‌ گرینگییه‌کی زۆری هه‌یه‌). له‌ ده‌یه‌ی 1930 جه‌یمز پاپیز؛ توێکارناس بوو، وتی‌ ((خولگه‌یه‌کی توێژ)) تایبه‌ت به‌ جۆش و خرۆشه‌کان له‌ئارا دایه‌. ئه‌م خولگه‌یه‌ له‌ تالاموس و هیپوتالاموس سه‌رووتر ده‌ڕۆشت و له‌خۆگری هه‌ندێ له‌ ناوچه‌کانی توێژ ده‌بوو که‌ له‌ ته‌نیشت ناوچه‌ ژێرتوێژه‌کان (توێژی چه‌ماوه‌یی cingulated) ه‌ و هه‌ر بۆیه‌ وا وێنا ده‌کرا هه‌ر‌ له‌ سه‌رده‌می کۆنه‌وه‌ هه‌یه‌. ئه‌م به‌شه‌ له‌ توێژی مێشک له‌ لایه‌ن پۆل برۆکا؛ پزیشکی ده‌مار په‌نجا ساڵ پێش به‌ کاکڵه‌ی(لۆبی) لیمبیک ناوی هێنا بوو( ئه‌و که‌ڵکی له‌ ده‌سته‌واژی لیمبیک وه‌رگرتبوو که‌ له‌ وشه‌ی لاتینیی limbus به‌ واتای سنوور وه‌رگیراوه‌. ئه‌م شانه‌یه‌ له‌ ته‌نیشت سیسته‌مه‌ هه‌سته‌کییه‌کان و سیسته‌می جووڵه‌‌ی مێشکدایه‌ که‌ ده‌سته‌کان، پێکان و به‌شه‌کانی دیکه‌ی له‌شی ئێوه‌ ده‌جووڵێنێت. برۆکا وا بیری ده‌کرده‌وه‌ که‌ کاکڵه‌ی لیمبیک شوێنگه‌ی هێزه‌ سه‌ره‌تاییه‌کانه‌ بۆ مانه‌وه‌، له‌وانه‌ هه‌ستی بۆنکردن‌). له‌ کۆتایی ده‌یه‌ی 1940، توێژه‌رێکی ده‌مار؛ پۆل مه‌ک لین ((خولگه‌ی توێژییانه‌))ی پاپێزی گۆڕییه‌ سه‌ر سیسته‌مێکی ته‌واو و کامڵ له‌ ژێر ناوی سیسته‌می لیمبیک و وه‌کوو به‌شێک له‌ مێشکی سێ فاق داینا و‌ ناوی نا مێشکی سێ فاق.

3-ده‌سته‌واژه‌ جیاوازه‌کانی مێشک که‌ له‌خۆگری توێژن‌، ڕه‌نگه‌ ببنه‌ هۆی سه‌رلێشێواوی. توێژی مێشک په‌ڕه‌یه‌که‌ له‌ نۆرۆنه‌کان که‌ به‌ شێوه‌ی توێگه‌لێک، ناوچه‌ ژێر توێژه‌کانی مێشک داده‌پۆشێنێت. به‌ زۆری وا ده‌زانرێت که‌ به‌شێک له‌ توێژی مێشک له‌ ڕووی په‌ره‌سه‌ندنه‌وه‌ کۆنه‌ و په‌یوه‌سته‌ به‌ سیسته‌می لیمبیکه‌وه‌(توێژی چه‌ماوه‌یی)، و به‌شێکی دیکه‌ی له‌ ڕووی په‌ره‌سه‌ندنه‌وه‌ نوێیه‌ و هه‌ربۆیه‌ پێی ده‌وترێ نوێتوێژ یان توێژی نوێ. ئه‌م جوداکارییه‌ له‌ خراپ لێک تێگه‌یشتنێکه‌وه‌ له‌باره‌ی چۆنێتی په‌ره‌سه‌ندنی توێژه‌وه‌ سه‌رچاوه‌ی گرتووه‌ و بابه‌تی ئه‌م وانه‌یه‌یه‌.
4-زانستمه‌نده‌کان به‌زۆری له‌ وتنی ئه‌مه‌ی که‌ بابه‌تێک واقیعییه‌ یان به‌ دڵنیاییه‌وه‌ ئه‌م بابه‌ته‌ دروست یان هه‌ڵه‌یه‌، خۆ ده‌بوێرن. له‌ دونیای واقیعدا بابه‌تێک له‌ به‌ستێنێکی تایبه‌تدا ئه‌گه‌رێکی دیاریکراوی بۆ دروستبوون یان نادروستبوون هه‌یه‌.(به‌ هه‌مان شێوه‌ که‌ هێنری جه‌ی له‌ کتێبی چه‌شنی به‌هه‌ڵکه‌وت له‌باره‌ی خراپ لێکتێگه‌یشتنه‌کانی په‌ره‌سه‌ندنی مرۆڤ وتوویه‌تی: زانست پرۆسێسی ئه‌ندازه‌گرتنی گومانه‌.) به‌ڵام له‌باره‌ی مێشکی سێ فاقه‌وه‌، به‌کارهێنانی ده‌ربڕینێکی لێبڕاوانه‌تر و ڕه‌هاتر پاساو هه‌ڵده‌گرێت. کاتێک که‌ مه‌ک لین له‌ کاره‌ گه‌وره‌که‌یدا واته‌ مێشکی سێ فاق له‌ په‌ره‌سه‌ندندا: ڕۆڵی مێشکی سێ فاقی له‌ کارکرده‌کانی مێشکی دێرین له‌ ساڵی 1990 بڵاو کرده‌وه‌، له‌ پێشدا هه‌ندێ به‌ڵگه‌ی ڕوون هه‌بوون که‌ ئایدیای مێشکی سێ فاق هه‌ڵه‌یه‌. به‌رده‌وامیی قبووڵکردنی نموونه‌یه‌که‌ له‌ ئایدۆلۆژی، نه‌ک توێژینه‌وه‌ی زانستی. زانستمه‌نده‌کان هه‌وڵێکی زۆر ده‌ده‌ن که‌ خۆیان له‌ ئایدۆلۆژی بپارێزن، به‌ڵام ئیتر ئێمه‌ی زانستمه‌ندیش مرۆڤین و مرۆڤه‌کان هه‌ندێ جار له‌باتی پێدراو و ده‌یتاکان به‌پێی باوه‌ڕه‌کانیان ده‌جووڵێنه‌وه‌. چاو له‌ کتێبی خواره‌وه‌ بکه‌ن:
Richard Lewontin, Biology as Idology: The Doctrin Of DNA.
هه‌ڵه‌کان به‌شێکن له‌ پرۆسێسی سرووشتیی زانست، و کاتێک زانستمه‌ندێک هه‌ڵه‌کانی خۆی قبووڵ ده‌کات، هه‌لگه‌لێکی زۆر بۆ دۆزینه‌وه‌ی زانستی ده‌ڕه‌خسێت. بۆ زانیاریی زیاتر چاو له‌و کتێبه‌ی خواره‌وه‌ بکه‌ن:
Stuart firestein, Failure:Why Sciemce Is Successful and Ignorance: How It Drives Science.

5.ئه‌م گریمانه‌یه‌ له‌سه‌ر ئه‌م بنه‌مایه‌ دامه‌زراوه‌‌ که‌ گۆڕانێکی په‌ره‌سه‌ندنانه‌ی زۆر له‌ خانه‌کانی گیاندارانێک که‌ به‌راوردیان ده‌که‌ین، نه‌هاتبێته‌ ئاراوه‌.
له‌ حاڵه‌تی گشتیتردا کاتێک ده‌مانه‌وێ تێبگه‌ین که‌ دوو گیاندار تایبه‌تمه‌ندیی دانسقه‌ی مێشکیان هه‌یه‌ و ده‌گه‌نه‌ باپیره‌یه‌کی هاوبه‌ش، ئه‌گه‌رچی ئه‌و تایبه‌تمه‌ندییانه‌ له‌ ڕوانین به‌چاوی ئاسایی جیاواز بیته‌ به‌رچاو، بابه‌ته‌که‌ ته‌نها ناگه‌ڕێته‌وه‌ بۆ جێنه‌کان. هه‌ندێک جار ڕه‌نگه‌ جێنه‌کان گومڕاکه‌ر بن. هه‌ندێک له‌ زانستمه‌نده‌کانیش بۆ دیاریکردنی ئه‌مه‌ی که‌ دوو پێکهاتی مێشک باپیره‌یه‌کی هاوبه‌شیان هه‌یه‌ یان نا، له‌ سه‌رچاوه‌کانی دیکه‌ی زانیاری وه‌کوو خاڵه‌ گرێدراوه‌کانی نۆرۆنه‌کان که‌ڵک وه‌رده‌گرن. بۆ باس و خواسی زیاتر له‌باره‌ی ئه‌م بابه‌ته‌ که‌ پێی ده‌ڵێن هۆمۆلۆژی(هاوقه‌واره‌ناسی) چاو له‌ سه‌رچاوه‌کانی خواره‌وه‌ بکه‌ن:
Georg Striedter, principles Of Brain Evolution
Striedter anda Northcutt, Brains Through Time.

6.ئه‌م ئایدیایه‌ له‌ زینده‌وه‌رناسیی ده‌ماری گیۆرگ ئیشتریته‌ر وه‌رگیراوه‌. ئه‌و مێشکه‌کانی به‌ کۆمپانیاگه‌لێک شوبهاندووه‌ که‌ خۆی له‌ نوێڕا‌ ڕێک ده‌خاته‌وه‌ تاکوو ڕووبه‌ری کار و ئیشی خۆی زیاد بکات. چاو بکه‌ن له‌:
Striedter, Principles Of brain Evolution.
ئه‌م ئه‌گه‌ره‌ش هه‌یه‌ که‌ له‌ درێژایی په‌ره‌سه‌ندن یان گووراندا، ئاڵۆزیی مێشک که‌م ببێته‌وه‌؛ نموونه‌ی ئه‌مه‌ش جۆبڕه‌کی ده‌ریاییه‌.

7.بۆ تێگه‌یشتنی باشتر له‌ به‌راوردێک که‌ له‌ نێوان توێژی هه‌سته‌له‌شی مشکه‌ کوێره‌ و مرۆڤ کردمان، سه‌رنج بده‌نه‌ لێکچوواندنی خواره‌وه‌. توماس کلیر دانه‌ری کتێبه‌کانی "خواردنلێنان" ده‌ڵێت ئه‌گه‌ر تێکه‌ڵه‌یه‌ک له‌ سه‌وزه‌ڵات له‌ په‌رداخێکدا بوکڵێنن، ئه‌م تێکه‌ڵه‌یه‌ش تامێکی تێکه‌ڵه‌ی یه‌کانگیری ده‌بێت. هیچ کامه‌یان به‌رجه‌سته‌تر و زاڵتر نابێت، به‌ڵام ڕێگایه‌کی باشتر و خۆشتامتر بۆ لێنانی چێشت هه‌یه‌: هه‌ر کام له‌ سه‌وزه‌ڵاته‌کان به‌ شێوه‌یه‌کی جیا سوور بکه‌نه‌وه‌ و دواتر له‌ کۆتاییدا تێکه‌ڵیان که‌ن. ئێسته‌ هه‌ر که‌وچکێک که‌ ده‌یخۆن تێکه‌ڵه‌یه‌ک له‌ تامه‌ جیاوازه‌کان ده‌بێت. جیاوازی نێوان ئه‌م دوو شێوازه‌ له‌ بنه‌ڕه‌تدا هه‌مان جیاوازیی نیوان توێژی هه‌سته‌له‌شی سه‌ره‌تایی له‌ مشکه‌ کوێره‌ و مرۆڤدایه‌. مشکه‌ کوێره‌ ته‌نها ناوچه‌یه‌کی هه‌یه‌ که‌ وه‌کوو په‌رداخێکه‌ و هه‌موو سه‌وزه‌ڵاته‌کان تێیدا پێکه‌وه‌ سوور کراوه‌نه‌ته‌وه‌، به‌ڵام مرۆڤ چوار ناوچه‌ی هه‌یه‌ و وه‌کوو چیشتێکه‌ که‌ چوار چه‌شه‌ی زیاده‌ی به‌ شێوه‌ی جیا سوور کرابێته‌وه‌ و دواتر پێی زیاد کراوه‌، له‌ ڕێگه‌ی ده‌سته‌واژه‌کانی وانه‌ی 2، ده‌کرێ بڵێین که‌ ته‌کنیکی چوار به‌شی ئاڵۆزییه‌کی زۆرتری هه‌یه‌.

8.مه‌به‌ستی من له‌م بابه‌ته‌ ئه‌مه‌یه‌ که‌ نۆرۆنه‌کان شوناسێکی شانه‌یی یه‌کسانیان هه‌یه‌،-جێنیکی تایبه‌ت یان کۆمه‌ڵێک له‌ جێنه‌کان-که‌ چالاکی جێنێتیکی یه‌کسان ئه‌نجام ده‌ده‌ن(بۆ نموونه‌ پرۆتینی یه‌کسان دروست ده‌که‌ن). جێنیکی تایبه‌ت که‌ له‌ گیاندارانی جۆراوجۆردا ده‌بینرێته‌وه‌، له‌ هه‌موویاندا بێ ئه‌ملاولا پرۆتینێکی یه‌کسان دروست ناکات. ڕه‌نگه‌ دوو گیاندار جێنی یه‌کسانیان هه‌بێت، به‌ڵام ڕه‌نه‌ ئه‌و جێنانه‌ کارکردی جیاوازیان هه‌بێت یان ئه‌وه‌ی که‌ پرۆتینی جیاواز به‌رهه‌م بهێنن. ته‌نانه‌ت له‌ گیاندارێکی تایبه‌تدا تۆڕێک له‌ جێنه‌کان ڕه‌نگه‌ له‌ قۆناغ و کاته‌ جیاوازه‌کانی دروستبوون وگووران چالاکیگه‌لێکی جێنیتیکیی جیاواز ئه‌نجام بدات. بۆ ڕوونکردنه‌وه‌ی زیاتر و نموونه‌گه‌لێک له‌م بابه‌ته‌ چاو له‌ کتێبی خواره‌وه‌ بکه‌ن:
Henry Gee, Across the bridge.
لێره‌دا بینین و سه‌رنجی گرینگ ئه‌مه‌یه‌ که‌ دوو بوونه‌وه‌ر ڕه‌نگه‌ نۆرۆنگه‌لێکیان به‌ هه‌ندێ جێنی یه‌کسانه‌وه‌ هه‌بێت و جووڵه‌ و کرده‌وه‌ی ئه‌و جێنانه‌ش له‌ هه‌ر دوو بوونه‌وه‌ردا یه‌کسان بێت، به‌ڵام ئه‌و نۆرۆنانه‌ له‌ ڕووی چۆنێتی ڕێکخستنه‌وه‌ جیاواز بن، به‌شێوه‌یه‌ک که‌ ڕواڵه‌تی مێشکی ئه‌م دوو بوونه‌وه‌ره‌ جیاوازییه‌کی زۆریان له‌گه‌ڵ یه‌کتر هه‌بێت.

9.ده‌سپێکه‌ری ئه‌م توێژینه‌وانه‌، باربارا فینیلی؛ توێژه‌ری ده‌ماری په‌ره‌سه‌ندوو‌ و گووران بوو که‌ له‌ ژێر ناوی مۆدێلی ((کاتی وه‌رگێڕان)) ناوی هێناوه‌. فینیلی مۆدێلیکی بیرکارانه‌ی دروست کرد که‌ کاتی 271 ڕووداو له‌ ئانوساتی داهاتن و دروستبوونی مێشکی گیانداراندا پێشبینیی ده‌کات. هه‌ندێک له‌م ڕووداوانه‌ بریتین له‌ کاتێک که‌ نۆرۆنه‌کان دروست ده‌بن، کاتێک که‌ ئاکسۆنه‌کان ده‌ست ده‌که‌ن به‌ باڵاکردن، کاتێک که‌ خاڵه‌ گرێدراوه‌کان ده‌که‌ونه‌ گه‌ڕ و کامڵ ده‌بن، کاتێک که‌ میلین له‌سه‌ر ئاکسیۆنه‌کان دروست ده‌بێت، و کاتێک که‌ بارستایی مێشک ده‌ست به‌ گۆڕین و زیادبوون ده‌کات. مۆدێلی فینێلی ژماره‌ی ئه‌و ڕۆژانه‌ی که‌ هاوتای هه‌ر ڕووداوێکن له‌ هه‌ژده‌ جۆری گوانداراندا که‌ توێژینه‌وه‌یان له‌سه‌ر کراوه‌ و ته‌نانه‌ت هه‌ندێ چه‌شن له‌ گیانداران که‌ له‌ مۆدێلی سه‌ره‌تاییدا نه‌بوون، حسێب ده‌کات. ئه‌گه‌ر کاتی پێشبینیکراو له‌ مۆدێله‌که‌یدا له‌گه‌ڵ کاتی ڕاسته‌قینه‌ له‌ دروستبوونی مێشکدا به‌راورد بکه‌ین به‌ گرێدراوییه‌کی سه‌رسووڕهێنه‌ری 993/0 (له‌ ڕێژه‌ی 0/1-تا0/1) ده‌گه‌ین. ئه‌مه‌ به‌و مانایه‌یه‌ که‌ ڕیزبه‌ندیی ڕووداوه‌کان له‌ هه‌موو ئه‌و چه‌شنانه‌ی توێژینه‌وه‌یان له‌سه‌ر کرا، ته‌قریبه‌ن یه‌کسانه‌، چون هه‌موویان له‌ڕێگه‌ی‌ یه‌ک مۆدێله‌وه‌ باس کراون.
سه‌ره‌ڕای ئه‌مه‌ش جێنه‌ دۆزراوه‌کان له‌ خانه‌کانی مێشکی گواندارانی جیاوازدا به‌ڵگه‌گه‌لێک له‌ڕووی جێنیتیکی شانه‌ییه‌وه‌ ده‌خه‌نه‌ به‌رده‌ستی ئێمه‌ که‌ له‌گه‌ڵ مۆدێلی کاتی وه‌رگێڕاندا هاوده‌نگ و کۆکه‌. خانه‌کانی مێشکی ماسییه‌ کاکیله‌داره‌کانیش ئه‌م جێنانه‌یان هه‌یه‌. ئاخێزگه‌ی هه‌ندێک له‌م جێنانه‌ تا خودی نێزه‌ک ده‌ڕۆن، و به‌ ئه‌گه‌رێکه‌وه‌ له‌ باپیره‌ی هاوبه‌شی له‌گه‌ڵ مرۆڤیشدا هه‌بووه‌. هه‌ر بۆیه‌، ته‌نها به‌پێی هه‌ر ئه‌م به‌ڵگه‌ جێنێتیکییانه‌ش ده‌کرێ به‌شێوه‌ی ئاوه‌زمه‌ندانه‌ به‌م ئه‌نجامه‌ بگه‌ین که‌ نه‌خشه‌ی به‌رهه‌مهێنانی هاوبه‌ش(یان به‌شێکی) بۆ هه‌موو بربڕه‌داره‌ که‌لاوه‌داره‌کان موعته‌به‌ر و جێگه‌ی متمانه‌یه‌.

10.به‌ڵگه‌ پشتڕاستکه‌ره‌وه‌کانی گریمانه‌ی فینێلی له‌باره‌ی هه‌بوونی نه‌خشه‌یه‌کی هاوبه‌شی دروستکراوی مێشک بۆ من وه‌کوو توێژه‌رێکی ده‌مار سه‌رنجڕاکێشه‌. به‌ڵام خوێنه‌ره‌ هۆگره‌کان ده‌بێت سه‌رنجی ئه‌وه‌ بده‌ن که‌ هه‌ندێک له‌ زانستمه‌نده‌کان به‌رده‌وام له‌سه‌ر ئه‌م باوه‌ڕه‌ن که‌ هه‌ندێک له‌ تایبه‌تمه‌ندییه‌کانی مێشکی مرۆڤ، له‌وانه‌ توێژی پێشه‌وی ته‌ویڵ، به‌ جۆرێک په‌ره‌یان سه‌ندووه‌ که‌ له‌وه‌ی وا بۆ مێشکێکی سه‌ره‌تایی گه‌وره‌بوو چاوه‌ڕوان ده‌کرێت، گه‌وره‌ترن. ڕای من ئه‌مه‌یه‌ که‌ هه‌ندێک له‌ تواناییه‌ جوداکه‌وره‌کانی مێشکی مرۆڤ ده‌گه‌ڕێته‌وه‌ بۆ لێکدانێک له‌ توێژی مێشکی گه‌وره‌(هه‌ڵبه‌ت گه‌وره‌ به‌شێوه‌یه‌کی ڕه‌ها، به‌ڵام نه‌ک گه‌وره‌تر له‌وه‌ی که‌ به‌پێی ئه‌ندازه‌ و قه‌باره‌ی گشتیی مێشک چاوه‌ڕوان ده‌کرێت) و خاڵه‌ گرێدراوه‌ تێکچڕژاوه‌کانی نیوان نۆرۆنه‌کان له‌ هه‌ندێک به‌شه‌کانی توێژ، له‌وانه‌ توێیه‌کانی سه‌ره‌وه‌ی توێژی پێشه‌وه‌ی ته‌وێڵ. هه‌ندێک له‌ زانستمه‌نده‌کان له‌وانه‌ش خۆم ئه‌م گریمانه‌یه‌یان گه‌ڵاڵه‌ کردووه‌ که‌ ئه‌م تایبه‌تمه‌ندییانه‌ توانایی ئه‌وه‌ ده‌دات به‌ مرۆڤه‌کان که‌ له‌باتی ئه‌وه‌ی به‌پێی ڕواڵه‌ت و فیزیک له‌ شتێک تێبگه‌ن به‌پێی کارکرده‌که‌ی لێی تێده‌گه‌ن، که‌ له‌م بابه‌ته‌ له‌ وانه‌ی 7 و له‌ کتێبه‌که‌ی پێشووم، جۆش و خرۆشه‌کان چۆن دروست ده‌بن: ژیانی شاراوه‌ی مێشک، باسم کردووه‌.
7half.info/parts
11.ئه‌گه‌رچی سیسته‌می لیمبیک ئه‌فسانه‌یه‌که‌ به‌ڵام مێشکی ئێوه‌ به‌ڕاستی شتێکی به‌ ناوی خولگه‌کانی لیمبیک هه‌یه‌. نۆرۆنه‌ هه‌بووه‌کانی خولگه‌کانی لیمبیک‌ هه‌ڵده‌پێکرێن به‌ ناوکه‌کانی لاسکی مێشک که‌ کۆئه‌ندامی ده‌ماری ئۆتۆنۆم، کۆئه‌ندامی به‌رگری، کۆئه‌ندامی ده‌روونزێ، و کۆئه‌ندامانی دیکه‌ وا‌ پێدراوه‌ هه‌سته‌کییه‌کانیان هه‌ستی ده‌روونله‌شانه‌ دروست ده‌که‌ن و ده‌بێته‌ هۆی به‌دیهاتنی نواندنه‌وه‌ی هه‌ستی ده‌روونیی له‌شی ئێوه‌ له‌ مێشکدا، ڕێک ده‌خات. خولگه‌ی لیمبیک تایبه‌ت نییه‌ به‌ جۆش و خرۆش و له‌ کۆئه‌ندامه جۆراوجۆره‌کانی مێشکدا بڵاو بووه‌ته‌وه‌ و په‌لی کوتاوه‌. ئه‌م خولگانه‌ به‌شگه‌لێکی جۆراوجۆر له‌خۆ ده‌گرن، له‌وانه‌ پێکهاته‌ ژێرتوێژییه‌کان له‌وانه‌ هیپوتالاموس و ناوکی ناوه‌ندی ئامیگدال؛ پێکهاته‌کانی ئالوکورتیکال، له‌وانه‌ هیپوکامپ و پیازی بۆنکردن؛ و به‌شانێک له‌ توێژی مێشک، له‌وانه‌ توێژی چه‌ماوه‌ و به‌شی هه‌ره‌ پێشه‌وه‌ی ئینسولا. 
7half.info/limbic
12.مێشکی سێ فاق له‌و ئه‌فسانانه‌یه‌ که‌ به‌ پێشینه‌یه‌کی دوورودرێژ له‌ دونیای زانستدا جێگیر بوون، چه‌ند نموونه‌ی دیکه‌ش هه‌ر بۆ خۆشی ده‌گێڕمه‌وه‌. له‌ سه‌ده‌ی هه‌ژده‌هه‌مدا توێژه‌ران به‌ شێوه‌یه‌کی شێلگیرانه‌ له‌سه‌ر ئه‌م باوه‌ڕه‌ بوون‌ گه‌رما له‌ڕێگه‌ی جۆره‌ مادیه‌کی ئه‌فسانه‌یی به‌ناوی کالۆریک دروست ده‌بێت، و گڕگرتن به‌هۆی ماده‌یه‌کی خه‌یاڵی به‌ناوی فلۆژیستۆنه‌. فیزیاناسه‌کانی سه‌ده‌ی نۆزده‌یه‌م له‌سه‌ر ئه‌مه‌ پێداگر بوون که‌ جیهان پڕه‌ له‌ ماده‌یه‌کی دره‌وشاوه‌ به‌ناوی ته‌نی دره‌وشاوه‌یه‌ که‌ ده‌بێته‌ هۆی پراژندنی شه‌پۆله‌کانی تیشک. هاوکاره‌ پزیشکه‌کانیان هه‌ندێ له‌ نه‌خۆشییه‌کانی وه‌کوو کۆلێرایان ده‌دایه‌ پاڵ هه‌ڵمگه‌لێکی بۆگه‌ن به‌ناوی میاسما. هه‌ر کام له‌م ئه‌فسانانه‌ سه‌ده‌یه‌ک یان زیاتر به‌رده‌وام بوون و وه‌کوو ڕاستییه‌کی زانستی قبووڵ کرابوون تاکوو له‌ دواجاردا پووچه‌ڵ بوونه‌وه‌.
7half.info/myths
13.ئه‌م ئایدیایه‌ له‌م کتێبه‌ی خواره‌وه‌ وه‌رگیراوه‌:
Henry Gee, The Accident Species.
7half.info/interesting
وانه‌ی 2:مێشکی ئێوه‌ تۆڕێکه‌
1.تۆڕی مێشکی ئێوه‌ پێکهاتووه‌ له‌ تۆڕه‌ بچووکه‌کانی تر، یان ژێرتۆڕانێکه‌ له‌ نۆرۆنه‌ پێکگرێدراوه‌کان. هه‌ر ژێرتۆڕێک کۆمه‌ڵه‌ نۆرۆنێکی ئازاده‌ که‌ له‌ کاتی کارکردی ژێرتۆڕی هه‌ڵپێکراو‌ تێکه‌ڵی ده‌بن و لێی جوێ ده‌بنه‌وه‌. بۆ نموونه‌ تیمێکی باسکه‌ بهێننه‌ پێش چاوی خۆتان، که‌ دوانزه‌ بۆ پانزه‌ یاریزانی هه‌یه‌، به‌ڵام ته‌نها پێنج که‌سیان له‌ هه‌ر کاتێکدا له‌ تیمه‌که‌ یاری ده‌که‌ن. یاریزانه‌کان دێنه‌ ناو کایه‌که‌وه‌ یان لێی ده‌چنه‌ ده‌ره‌وه‌، به‌ڵام دیسان هه‌موو ئه‌و که‌سانه‌ی که‌ له‌ ناو یارییه‌که‌دان وه‌کوو تیمێکی تاقانه‌ هه‌ژمار ده‌که‌ین. ئه‌م گۆڕانهه‌ڵگرییه‌ نموونه‌یه‌که‌ له‌ پێکه‌ڤه‌یی که‌ تێیدا توخمه‌کان به‌ پێکهاتێکی له‌یه‌ک نه‌چوو(وه‌کوو گرووپێک له‌نۆرۆنه‌کان) کارکردێکی یه‌کسانیان ده‌بێت.
7half.info/network
2.ژماره‌ی 128 ملیار نۆرۆن که‌ وه‌کوو تێکڕای ژماره‌ی نۆرۆنه‌کانی مرۆڤ باسم کرد، زیاتره‌ له‌ ژماره‌یه‌ک که‌ له‌ زۆربه‌ی سه‌رچاوه‌کانی دیکه‌دا ده‌گوترێت، و ئه‌وان به‌گشتیی ژماره‌ی 85 ملیار نۆرۆن باس ده‌که‌ن. ئه‌م جیاوازییه‌ به‌هۆی ئه‌وه‌یه‌ که‌ نۆرۆنه‌کان به‌ شێوازگه‌لێکی جیاواز هه‌ژمار ده‌کرێن. به‌شێوه‌ی گشتی، زانستمه‌نده‌کان ژماره‌ی نۆرۆنه‌کانی مێشک له‌ ڕێگه‌ی شێوازه‌ فه‌زاناسییه‌کان ده‌خه‌مڵێنن، که‌ تێیدا له‌ ئه‌گه‌ر و ئاماره‌کان بۆ خه‌مڵاندنی پێکهاتی سێ پاڵیانه‌ی نۆرۆنه‌کان له‌ڕێگه‌ی وێنه‌ی دووپاڵی لاختی مێشک، که‌ڵک وه‌رده‌گیرێت. ژماره‌ی 128 ملیار نۆرۆن له‌ وتارێک وه‌رگیراوه‌ که‌ تێیدا به‌که‌ڵک وه‌رگرتن له‌ میتۆدێکی فه‌زاناسی به‌ ناوی شکێنه‌ری تیشک ژماره‌ی 19 ملیار نۆرۆن بۆ مێشکی مرۆڤ، له‌وانه‌ توێژی مێشک، هیپوکامپ، و پیازی بۆنکردن و نێزیکه‌ی 109 ملیار خانه‌ی گرانولی بۆ مێشکۆڵه‌، له‌گه‌ڵ نێزیکه‌ی 28 ملیۆن نۆرۆنی پوورکینه‌ له‌ مێشکۆ‌ڵه‌دا، باس کراوه‌. ژماره‌ی باوتری 85 ملیار نۆرۆن له‌ میتۆدێکی دیکه‌ به‌ناوی شکێنه‌ری ئیزۆتۆپی وه‌رگیراوه‌، که‌ ئاسانتر و خێراتره‌، به‌ڵام هه‌ندێک له‌ نۆرۆنه‌کان به‌ شێوه‌یه‌کی سیسته‌ماتیک ده‌سڕێته‌وه‌.
7half.info/neurons
3.مێشک له‌ ڕووی ڕه‌مزییه‌وه‌ له‌ تۆڕێک ناچێت-به‌ڵکوو هه‌ر به‌ڕاستی تۆڕێکه‌، به‌م مانایه‌ که‌ هاوشێوه‌ی تۆڕه‌کانی دیکه‌ ئیش ده‌کات. ده‌سته‌واژه‌ی تۆڕ لێره‌دا چه‌مکێکه‌، نه‌ خوازه‌ و میتافۆڕێک. ئه‌م ده‌سته‌واژه‌یه‌ تۆڕه‌کانی دیکه‌ به‌ بیردا دێنێته‌وه‌ که‌ ئه‌مه‌ش یارمه‌تی ده‌دات تاکوو تێگه‌یشتنێکی باشتر هه‌بێت له‌باره‌ی تۆڕی مێشک و شێوه‌ی ئیشکردنی.
4.مێشکی مرۆڤ جۆرگه‌لێکی جیاواز له‌ نۆرۆنی به‌ شێوه‌ و قه‌باره‌ی جیاواز هه‌یه‌. جۆری ئه‌و نۆرۆنانه‌ی که‌ له‌م وانه‌یه‌دا باسم کردووه‌ نۆرۆنێکی قووچکه‌ سێلایه‌(هرمی) له‌ توێژی مێشکدا.
5.ده‌سته‌واژه‌ی ساده‌ی خولگه‌به‌ندی که‌ لێره‌دا به‌کارم هێناوه‌، له‌باتی ورده‌کارییه‌ پێکهاته‌ییه‌کانی تایبه‌ت به‌ مێشک به‌کار ده‌برێت. به‌شێوه‌یه‌کی گشتی، نۆرۆنێک پێکهاتووه‌ له‌ له‌شی خانه‌یی، ژماره‌یه‌ک پێکهاتی لقئاسا له‌ سه‌ره‌وه‌ به‌ناوی دیندریت(وه‌لوو لقه‌کانی دارێک)، و درێژکۆڵه‌یه‌کی ناسک و به‌رز به‌ناوی ئاکسۆن که‌ له‌ کۆتاییه‌که‌یدا پێکهاتگه‌لێکی ڕێشاڵئاسای هه‌یه‌. هه‌ر ئاکسیۆنێک زۆر ناسکتره‌ له‌ تاڵه‌ موویه‌کی مرۆڤ‌، و له‌ کۆتاییدا تۆپه‌ڵه‌گه‌لێکی بچووکی هه‌یه‌ که‌ پێی ده‌ڵێن تێرمیناڵه‌کانی ئاکسیۆن و پڕه‌ له‌ ماده‌ی کیمیایی. دێندێریته‌کان له‌ڕێگه‌ی‌ وه‌رگرانێک بۆ وه‌رگرتنی ماده‌ کیمیاییه‌کان داپۆشراون. به‌شێوه‌ی گشتی، تێرمیناڵه‌کانی ئاکسیۆنی نۆرۆنێک له‌ ته‌نیشت دێندێریته‌کانی هه‌زاران نۆرۆنی دیکه‌ن، به‌ڵام به‌ر یه‌کتری ناکه‌و‌ن، و به‌ فه‌زای نێوانیان ده‌وترێت سیناپس. کاتێک دێندێریته‌کانی نۆرۆنێک ئاماده‌یی ماده‌ کیمیاییه‌کان هه‌ست پێ ده‌که‌ن، نۆرۆن ((ده‌ته‌قێنێت))، واته‌ سیگناڵێک به‌ درێژایی ئاکسۆنی خۆی ده‌نێرێت که‌ ده‌گاته‌ تێرمیناڵه‌کانی ئاکسۆن و نێونجییه‌کانی ده‌مار به‌ره‌و فه‌زای سیناپس به‌ره‌ڵڵا ده‌کات؛ دواتر ئه‌م نێونجییه‌ ده‌مارییانه‌ په‌یوه‌ست ده‌بن به‌ وه‌رگره‌کانی سه‌ر دێندێریته‌کانی نۆرۆنه‌کان. (گرووپێکی دیکه‌ له‌ خانه‌کان به‌ناوی خانه‌کانی "گلیال"یش یارمه‌تی ئه‌م پرۆسێسه‌ ده‌ده‌ن و له‌ ده‌ڵاندنی ماده‌ کیمیاییه‌کان پێشگری ده‌که‌ن.) به‌م شێوه‌یه‌یه‌ که‌ ماده‌ کیمیاییه‌کانی ده‌مار، نۆرۆنه‌ وه‌رگره‌کان ختووکه‌ ده‌دات یان کپی ده‌کات و به‌ها و نرخی ته‌قاندنه‌که‌یان ده‌گۆڕێت. له‌ ڕێگه‌ی ئه‌م پرۆسێسه‌وه‌ نۆرۆنێکی تاقانه‌ له‌سه‌ر هه‌زاران نۆرۆن کاریگه‌ریی داده‌نێت، و هه‌زاران نۆرۆن ده‌توانن هه‌موو هاوکات له‌سه‌ر نۆرۆنێک کاریگه‌ریی دابنین. ئه‌مه‌ شێوه‌ی ئیشکردنی مێشکه‌.
7half.info/wrotong
6.((بینین))واته‌ چی؟ ئه‌زموونی وشیاریی ئێوه‌ له‌ جیهاندا، وه‌کوو بینینی ده‌ستتان یان مۆبایله‌که‌تان، هه‌ندێ جار له‌ ڕێگه‌ی نۆرۆنانێک له‌ توێژی پێشه‌وه‌ی سه‌رتان دروست ده‌بێت. به‌ڵام ئه‌گه‌ر ئه‌م نۆرۆنانه‌ زیانیان به‌ر بکه‌وێت، دیسان ئه‌گه‌ری جووڵان و جێگۆڕکێ له‌ئارادایه‌. ئه‌گه‌ر له‌مپه‌رێک له‌ هه‌مبه‌ر که‌سێک که‌ توێژی بینینی سه‌ره‌تایی زیانی به‌رکه‌وتووه‌، دابنێن، ئه‌و که‌سه‌ له‌مپه‌ره‌که‌ به‌شێوه‌ی خودئاگا و خۆوشیار نابینێت، به‌ڵام لێی لاده‌دات. به‌م دیارده‌یه‌ ده‌ڵێن کوێربینی.
7half.info/blindsight
7.لێکۆڵینه‌وه‌ له‌ سه‌ر که‌سانێک که‌ چاویان دابه‌ستراوه‌ و خه‌تی بره‌یل فێر ده‌بن، نواندنێکی دیکه‌یه‌ له‌مه‌ی که‌ نۆرۆنه‌کان کارکردی جۆراوجۆریان هه‌یه‌. کاتێک که‌ زانستمه‌نده‌کان چالاکیی نۆرۆنه‌کان له‌ ئاڕاسته‌ی توێژی بینینی سه‌ره‌تایی (v1) له‌ ڕێگه‌ی ته‌کنیکێک به‌ ناوی بزوێنه‌ری موگناتسی که‌لله‌سه‌ر شێواند، که‌سانی ژێر تاقیکردنه‌وه‌دا که‌ چاو‌به‌سته‌ بوون خوێندنی خه‌تی بره‌یل به‌ سه‌ختی فێر ده‌بوون، ئه‌گه‌رچی ئه‌م کێشه‌یه‌ بیست و چوار کاژێر پاش ئه‌وه‌ی که‌ چاوبه‌سته‌که‌ کرایه‌وه‌ و ده‌روازه‌ی بینین دووباره‌ هاته‌وه‌ به‌رده‌ست تاکوو به‌ ئاڕاسته‌ی v1 لێک بدرێته‌وه‌، له‌ناو چوو. 
7half.info/blimdfold
8.ئاڵۆزی به‌م واتایه‌ نییه‌ که‌ مێشک به‌شێوه‌یه‌کی ڕێک و پێک به‌ ئاڕاسته‌ی ڕه‌چه‌ڵه‌ک خستنه‌وه‌ یان په‌یژه‌ی سرووشت له‌ ئاڵۆزیی که‌متر به‌ره‌و ئاڵۆزیی زیاتر پێشکه‌وتبێت و له‌ دواجاردا گه‌یشتبێته‌ مرۆڤ. مێشکی گیاندارانی دیکه‌ وه‌کوو مه‌یموون و کرمیش ئاڵۆزیی هه‌یه‌.
7half.info/complexity
9.ئه‌م ناوه‌م له‌ کتێبی "تاته‌به‌ردی سپی" ده‌روونناس؛ ئیستیڤێن پینکه‌ر به‌ ئیلهام وه‌رگرتووه‌، له‌و کتێبه‌دا، زه‌ینێک ((گۆشتی ته‌نووریی یه‌کده‌ست)) وه‌کوو ((گۆ‌یه‌کی هاوسه‌نگی خاوه‌ن ده‌سه‌ڵاتێکی تایبه‌ت)) باسی لێوه‌ کراوه‌. 
7half.info/meatloaf
10.ئه‌م ناوه‌م له‌ ڕێگه‌ی ئیلهام وه‌رگرتن له‌ ده‌رووناسه‌کانی په‌ره‌سه‌ندن؛ لیدا کازمیدێس و جان توونی هه‌ڵبژاردووه‌ که‌ زه‌ینی مرۆڤ وه‌کوو چه‌قۆیه‌کی سویسی باس ده‌که‌ن. 
7half.info/pocketknife
11.لێره‌دا ورده‌کاریی بیرکارانه‌ی زیاتر له‌باره‌ی ئاڵۆزیی چه‌قۆیه‌کی باخه‌ڵی که‌ خاوه‌نی چوارده‌ ئامرازه‌ باس ده‌که‌ین. له‌ قه‌واره‌به‌ندییه‌کی تایبه‌تدا ئامرازه‌کانی چه‌قۆی باخه‌ڵی که‌ من پێیان ده‌ڵێم سه‌رنموونه‌، شی ده‌که‌ینه‌وه‌. هه‌ر ئامرازێک دوو حاڵه‌تی هه‌یه‌: به‌کارهێنراو یان به‌کارنه‌هێنراو. چوارده‌ ئامراز هه‌ر کام به‌ دوو حاڵه‌ت، نێزیکه‌ی 16،000 سه‌رنموونه‌ی پۆڕاو و مومکین بۆ کۆی چه‌قۆ باخه‌ڵییه‌که‌ دروست ده‌کات :
2×2×2×2×2×2×2×2×2×2×2×2×2×2=214=16,384
به‌ زیادکردنی ئامرازی پانزه‌یه‌م، ژماره‌ی سه‌رنموونه‌کان دوو قات ده‌بێته‌وه‌:
2×2×2×2×2×2×2×2×2×2×2×2×2×2×2×=215=32.768
ئه‌گه‌ر هه‌ر ئامرازێک بتوانێت کارکردێکی دیکه‌شی هه‌بێت ئه‌وجار له‌باتی دوو حاڵه‌ت، سێ حاڵه‌تمان ده‌بێت-کارکردی یه‌که‌، کارکردی دووهه‌م و به‌کارنه‌هێنراو. به‌م شێوه‌یه‌ ژماره‌ی کۆی سه‌رنموونه‌کانی چه‌قۆی باخه‌ڵی زیاتر ده‌بێت:
3×3×3×3×3×3×3×3×3×3×3×3×3×3×=314=4.782.969
له‌ حاڵه‌تێکدا که‌ ژماره‌ی کارکرده‌کانی هه‌ر ئامرازێک چوار دانه‌ بێت ژماره‌ی سه‌رنموونه‌کان 414 واته‌ 268.435.456 سه‌رنموونه‌ ده‌بێت و هتد.
12.ئه‌م وردبوونه‌وه‌یه‌م له‌ هاوکارم دینا برۆکس له‌ گرووپی ئه‌ندازیاریی کاره‌با و کۆمپیوته‌ری زانکۆی نۆرس ئیستێرن وه‌رگرتووه‌.
13.له‌م خوازه‌یه‌دا ئاماژه‌ی من به‌ دووفاقێتی شه‌پۆل-گه‌ردیله‌ نییه‌، به‌ڵکوو مه‌به‌ستم ئه‌فسانه‌ی ته‌نی دره‌وشاوه‌یه‌ که‌ له‌ یادداشتی 12 له‌ وانه‌ی 1 دا ئاماژه‌ی پێ درا.
7half.info/wave
وانه‌ی 3: مێشکه‌ بچووکه‌کان به‌پێی دونیای خۆیان خولگه‌سازیی ده‌کرێن
1.هه‌ڵبه‌ت منداڵی زۆرێک له‌ گیانداران هه‌ن که‌ له‌کاتی له‌دایکبوون توانایی که‌متریان به‌ نیسبه‌ت ساوای مرۆڤه‌وه‌ ده‌بێت، له‌وانه‌ش ئه‌و منداڵه‌ چکۆله‌ کوێر و که‌چه‌ڵانه‌‌ی که‌ له‌ مشکه‌ کوێره‌کان، به‌چکه‌به‌رزای هیندی و جوێنه‌ره‌کانی دیکه‌ له‌دایک ده‌بن.
2.ئه‌م ڕسته‌یه‌ دراوه‌ته‌ پاڵ توێژه‌ری ده‌مار؛ دوناڵد هێب، و به‌م دیارده‌یه‌ ده‌ڵێن بنه‌مای هێب یان بیچموه‌رگریی هێبی. به‌ ده‌ربڕینێکی وردتر ته‌قاندنی نۆرۆنه‌کان به‌شێوه‌ی هاوکات نییه‌،-نۆرۆنێک ڕێک پێش له‌ نۆرۆنێکی دیکه‌ ده‌ته‌قێنیت. چاو له‌م کتێبه‌ی خواره‌وه‌ بکه‌ن:
Donald Hebb, The Organization Of Behavior: A Neuropsychological Theory.
7half.info/hebb
3.خوازه‌ی جوانی ((فانۆسی سه‌رنج)) له‌ ده‌روونناسیی ئالیسۆن گوپنیک وه‌رگیراوه‌ که‌ له‌باره‌ی په‌ره‌سه‌ندنی مه‌عریفیی منداڵان ده‌کۆڵێته‌وه‌. چاو له‌ کتێبه‌که‌ی بکه‌ن:
Alison Gopnik, The Philosophical baby: what Tell Us About Truth Love, anda the meaning of life.
سه‌ره‌ڕای هاوبه‌شکردنی سه‌رنج، توانستگه‌لێکی دیکه‌ش به‌ ئه‌گه‌ری زۆره‌وه‌ بۆ دروستبوونی پرۆجێکته‌ری سه‌رنج گرینگییان هه‌یه‌. یه‌کێک له‌وانه‌ کۆنترۆڵکردنی سه‌ر له‌ ڕێگه‌ی مێشکه‌وه‌یه‌، که‌ ئه‌م تواناییه‌ له‌ ماوه‌ی چه‌ند مانگی سه‌ره‌تای ژیاندا دروست ده‌بێت.  حاڵه‌تی دیکه‌، کۆنترۆڵی ماسوولکه‌کانی چاو، یان وه‌کوو ده‌ڵێن کۆنترۆڵی جووڵه‌ی چاوه‌، که‌ له‌ ماوه‌ی چه‌ند مانگی یه‌که‌می ژیاندا چاک ده‌بێته‌وه‌.
سه‌رباری ئه‌مه‌ش ده‌بێ بڵێین که‌ هێشتا زانستمه‌نده‌کان له‌م بواره‌دا باس و خواس و مشت و مڕیانه‌ که‌ منداڵه‌کان به‌ چ ئاستێک له‌ تواناییه‌وه‌ له‌دایک ده‌بن، و ئه‌م توانسته‌ی سه‌رنج ده‌شێت له‌ چ جۆرێک بێت. زۆرێک له‌ زانستمه‌نده‌کان که‌ له‌ بواری دروستبوون و گووریندا توێژینه‌وه‌ ده‌که‌ن، باوه‌ڕیان وایه‌ که‌ منداڵان به‌ شێوه‌یه‌کی جێنیتیکی به‌رنامه‌ڕێژیی کراون، تاکوو سه‌رنج بده‌نه‌ هه‌ندێک له‌ تایبه‌تمه‌ندییه‌کانی جیهان(بۆ نموونه‌ ئه‌مه‌ی که‌ شتێک زیندووه‌ یان نا) و په‌ره‌سه‌ندنی دواتر له‌سه‌ر بنه‌مای ئه‌م تواناییه‌ زاتییانه‌ دێته‌ ئاراوه‌.
7half.info/lantern
4.به‌پێی ڕاپۆرته‌کانی فه‌رهه‌نگستانی نه‌ته‌وه‌یی زانسته‌کان، ئه‌ندازیاری و پزیشکی له‌ ساڵی 2019دا له‌ ژێر ناوی نه‌خشه‌ڕێگای که‌مکردنه‌وه‌ی هه‌ژاریی منداڵان، هه‌ژاریی سه‌رده‌می منداڵی نێزیکه‌ی یه‌ک تریلیۆن دۆلار له‌ ساڵێکدا تێچوو ده‌خاته‌ سه‌ر شانی کۆمه‌ڵگا. له‌م ڕاپۆرته‌دا هاتووه‌ که‌ تێچووی هێنانه‌ده‌ره‌وه‌ی منداڵێک له‌ بازنه‌ی هه‌ژاری زۆر که‌متره‌ له‌و تێچووه‌ی که‌ پاش گه‌وره‌بوونی منداڵان بۆ به‌دواداهاته‌کانی هه‌ژرای ده‌درێت
هاوکاری ده‌روونناسم؛ ئایزایا پیکێنز ئاماژه‌ی به‌م بابه‌ته‌ ته‌شه‌رئامێزه‌ داوه‌ که‌ ئێمه‌ له‌ که‌لتووری خۆماندا ڕێک له‌ کاتێکدا که‌سه‌کان به‌ به‌رپرسی کرده‌وه‌کانیان ده‌زانین که‌ کاریگه‌رییه‌ نه‌رێنییه‌کانی هه‌ژاری و نه‌داری به‌شێوه‌یه‌کی جیددیتر ده‌رده‌که‌وێت.
7half.info/poverty
وانه‌ی 4: مێشکی ئێوه‌(ته‌قریبه‌ن) هه‌موو کاره‌کانتان پێشبینی ده‌کات
1.شیکارییه‌کی دیکه‌ی ئه‌م چیرۆکه‌م له‌ لێدوانه‌که‌م له‌ کۆڕبه‌ندی تێدێکسی 2018 له‌ ژێر ناوی ((په‌روه‌رده‌کردنی ئاوه‌زمه‌ندێتی: ده‌سه‌ڵات و هیزی خوو و خده‌)) پێشکه‌ش کردووه‌، که‌ ده‌توانن له‌و ناونیشانه‌ی خواره‌وه‌ بیبیننه‌وه‌:
7half.info/tedx
2.پێدراوه‌ هه‌سته‌کییه‌کان نه‌ک ته‌نها لێڵ و پێڵن به‌ڵکوو ناکامڵ و ناته‌واویشن. کاتێک که‌ زانیارییه‌ په‌یوه‌ندیداره‌کان له‌گه‌ڵ دونیا و له‌ش له‌ تۆڕینه‌، شه‌یتانۆکه‌ی گوێ و ئه‌ندامه‌ هه‌سته‌کییه‌کانی دیکه‌ چه‌فته‌ و چیله‌ و شیکاری ده‌کرێت و بۆ مێشک ده‌نێردرێت، به‌شێکی له‌ کیس ده‌چێت. هێشتا له‌ نێوان زانستمه‌نده‌کان باس و خواسه‌ که‌ چ ڕێژه‌یه‌کی له‌ کیس ده‌چێت به‌ڵام هه‌مووان له‌سه‌ر ئه‌مه‌ کۆکن که‌ نۆرۆنه‌کان هه‌موو ئه‌و پێدراوانه‌ی که‌ له‌ جیهان و له‌ش وه‌ریده‌گرن ناگوازنه‌وه‌.
7half.info/incomplete
3.ئه‌م ئایدیایه‌ که‌ مێشک له‌ڕێگه‌ی ئه‌زموونه‌کانی ڕابردووه‌وه‌ مانا ده‌بخشێت به‌و پێدراوه‌ هه‌سته‌کییانه‌ که‌ دێنه‌ ژووره‌وه‌، تاڕاده‌یه‌ک هاوشێوه‌ی پێشنیازی جێراڵد ئێدێلمه‌ن؛ به‌رگریناس و توێژه‌ری ده‌ماره‌ که‌ ده‌ڵێت ئه‌زموونی خۆدوشیاریی له‌گه‌ڕی ئێوه‌((ئێستاکه‌ به‌بیرداهێنراوه‌))ه‌.
7half.info/present
4.ئه‌م سێ وێنه‌یه‌ به‌ ڕیز پیشانده‌ری ژێرده‌ریاییه‌که‌ که‌ به‌سه‌ر تاڤگه‌یه‌کدا تێده‌په‌ڕێت. جاڵجاڵۆکه‌یه‌ک که‌ له‌سه‌ر ده‌ستی وه‌ستاوه‌ و بازدانێکی خزێنکێنانه‌ که‌ پێش له‌ نیشتنه‌وه‌ چاو له‌ بینه‌رانێک ده‌کات وا زۆر له‌ خوارترن. وێنه‌کان له‌ سه‌رچاوه‌کانی خواره‌وه‌ وه‌رگیراون:
The Ultimate Droodles Compendium-the Absurdly Complete Collection Of All Classic Zany Creations Of Ronger Price.©2019 Tallfellow Press, Inc. Used by permission. All rights reserved. Captions for the Droodles are: SUBMARINE GOING OVER A WATERFALL; SPIDER DOING A HANDSTAND; SKI JUMP AND SPECTATORS SEEN BY JUMPER. Tallfellow.com. 
￼[image: C:\Users\adel\AppData\Local\Microsoft\Windows\Temporary Internet Files\Content.Word\Screenshot_۲۰۲۳۰۱۱۱-۱۳۴۲۴۲.jpg]
 
5.ئه‌م ئایدیایه‌ له‌باره‌ی تێگه‌یشتن له‌ کاری هونه‌ریی وه‌رگیراو له‌ مێژوونوسی هونه‌ری ئالویس ڕیگێله‌ که‌ ناوی لێ ناوه‌ ((به‌شداریی بینه‌ر)) دواتر مێژووزانی هونه‌ریی؛ ئێرنه‌ست گومبریش ده‌سته‌واژه‌ی ((پشکی بینه‌ری)9 داهێنا.
7half.info/art
6.من ساڵانێک ئه‌زموون و تێگه‌یشتنی زه‌ینی وشیارم به‌ وه‌همێکی ڕۆژانه‌ ناو ده‌برد، تاکوو زانیم که‌ فه‌یله‌سووف ئاندی کلارکیش هه‌ر ئه‌م خاڵه‌ی به‌ جوانی باس کردووه‌ و ئه‌زموونی خۆوشیاریم به‌ ((سه‌رنجێکی کۆنترۆڵکراو)) ناو بردووه‌. چاو له‌ کتێبه‌که‌ی له‌ ژیر ناوی تێپه‌ڕاندنی نادڵنیایی‌: پێشبینی، کرده‌وه‌ و زه‌ینی وێناکراو، بکه‌ن. هه‌نووکه‌ زانستمه‌نده‌کانی دیکه‌ش ئه‌زموون هه‌ر به‌م شێوه‌یه‌ باس ده‌که‌ن، له‌وانه‌ش توێژه‌ری ده‌مار؛ ئانیه‌ل سێس له‌ لێدوانه‌ کارتیکه‌ره‌که‌ی له‌ کۆبوونه‌وه‌ی تێد له‌ ژێر ناوی ((مێشکی ئێوه‌، واقیعی خۆوشیاری ئێوه‌ ده‌کات به‌ وه‌هم)).
7half.info/hallucination
7.هه‌ندێک له‌ بابه‌ته‌کانی ئه‌م باسه‌ له‌ لێدوانی من له‌ کۆڕبه‌ندی تێد له‌ ساڵی 2018 له‌ ژێر ناوی((ئێوه‌ له‌ ژێر ڕکێفی سۆزه‌کانتان نین-مێشکی خۆتان دروستی ده‌کات)) وه‌رگیراوه‌، که‌ ده‌توانن له‌و ناونیشانه‌ی خواره‌وه‌دا بیبینن:
7half.info/ted
وانه‌ی 5: مێشکی ئێوه‌ به‌شێوه‌یه‌کی شاراوه‌ له‌گه‌ڵ مێشکه‌کانی دیکه‌دا ئیش ده‌کات
1.توێژینه‌وه‌کانی تاقیگه‌که‌ی ئێمه‌ که‌ تێیدا به‌شداران گوێ ده‌ده‌نه‌ سیناریۆگه‌لێک و له‌ زه‌ینی خۆیاندا وێنای ده‌که‌ن و له‌ هه‌مان کاتدا مێشکیان ئیسکه‌ن ده‌که‌ین له‌ چه‌ندین وتاردا پێشکه‌ش کراوه‌.
7half.info/works
2.ناوچه‌گه‌لێک له‌ مێشک که‌ زانستمه‌ندان پیی ده‌ڵێن ((تۆڕی زمانی)) تا ڕاده‌یه‌کی زۆر له‌گه‌ڵ تۆڕێک به‌ ناوی ((تۆڕی حاڵه‌تی پێشگریمانه‌)) هاوته‌ریبه‌، به‌تایبه‌تی له‌ لای چه‌پی مێشکه‌وه‌. تۆڕی حاڵه‌تی پێشگریمانه‌ به‌شێکه‌ له‌ سیسته‌مێکی گه‌وره‌تر که‌ سیسته‌مه‌ ده‌روونییه‌کانی له‌شی ئێوه‌ کۆنترۆڵ ده‌کات، له‌وانه‌ش کۆئه‌ندامی ده‌ماریی ئۆتۆنۆم(که‌ کۆئه‌ندامی دڵ-ده‌ماریانه‌، کۆئه‌ندامی هه‌ناسه‌دان و سیسته‌مه‌کانی‌ ئه‌ندامه‌کانی دیکه‌ش کۆنترۆڵ ده‌کات)، کۆئه‌ندامی به‌رگریی له‌ش و کۆئه‌ندامی ده‌روونزێ(که‌ هۆرمۆن و میتابولیسم کۆنترۆڵ ده‌کات).
7half.info/language-network
3.پێداهه‌ڵشاخانی زاره‌کیی، لانیکه‌م له‌ حاڵه‌تی تاڕاده‌یه‌ک لاوازیدا ده‌گه‌ڕێته‌وه‌ بۆ بارودۆخ. هه‌ر جۆره‌ جوێندان، به‌ پێداهه‌ڵشاخان هه‌ژمار ناکرێت. بۆ نموونه‌ کاتێک که‌سێک له‌ ڕووی سۆز یان ته‌نانه‌ت دڵسۆزی به‌که‌سێکی دیکه‌ ده‌ڵێت به‌سته‌زمان، به‌ هه‌مان شێوه‌، وشه‌گه‌لێک که‌ له‌ بارودۆخێکی تایبه‌تدا مانای ئه‌رێنییان هه‌یه‌، ڕه‌نگه‌ له‌ بارودۆخی دیکه‌دا پێداهه‌ڵشاخان بێت، ئه‌گه‌ر ئێوه‌ ڕسته‌یه‌کی عاشقانه‌ به‌ هاوبه‌شی ژیانتان بڵێن و ئه‌و له‌ وه‌ڵامدا بڵێت: ((وه‌ره‌ بزانم ده‌ڵێی چی))، مێشکی ئێوه‌ ڕه‌نگه‌ وه‌ها پێشبینیی بکات که‌ ماچێک چاوه‌ڕێتانه‌. به‌ڵام ئه‌گه‌ر له‌ به‌رامبه‌ر که‌سێکی ملهوڕدا بوه‌ستن و ئه‌و‌ له‌ وه‌ڵامدا بڵێت: (( وه‌ره‌ بزانم چ ده‌ڵێی))، مێشکی ئێوه‌ ڕه‌نگه‌ پێشبینی هه‌ڕه‌شه‌یه‌ک بکات.
7half.info/aggression
4.توێژینه‌وه‌کان پیشان ده‌دات که‌ دڵه‌ڕاوکێی درێژخایه‌ن له‌ درێژماوه‌دا له‌سه‌ر مێشک و له‌ش کاریگه‌ریی نه‌رێنی هه‌یه‌، چ به‌هۆی جووڵانه‌وه‌ی خراپی له‌ش بێت یان ڕه‌فتاری خراپی سێکسی، و یان پێداهه‌ڵشاخانی زاره‌کی. ئه‌م جۆره‌ ئه‌نجامه‌ زانستییانه‌ سه‌رسووڕهێنه‌ره‌ و زۆرێک حه‌زی لێ ناکه‌ن، هه‌ر بۆیه‌، خراپ نییه‌ به‌ڵگه‌ په‌یوه‌ندیداره‌کان له‌گه‌ڵی به‌ وردبوونه‌وه‌یه‌کی زیاتر له‌به‌رچاو بگرین. من لێره‌دا ته‌نها به‌شێکی بچووکی ده‌خه‌مه‌ ڕوو؛ ورده‌کاریی زیاتر له‌و ناونیشانه‌ی خواره‌وه‌دا ببینن: 
7half.info/chronic-stress
یه‌که‌م، دڵه‌ڕاوکیی درێژخایه‌ن ده‌بێته‌ هۆی ئاترۆفیی مێشک. ئه‌مه‌ ده‌بێته‌ هۆی که‌مبوونه‌وه‌ی چنراو و شانه‌ی مێشک، ته‌نانه‌ت له‌سه‌ر ئه‌و به‌شانه‌ی مێشک که‌ له‌ ڕووی بوودجه‌به‌ندیی له‌ش(ئالوستاز)، فێربوون و بزۆزیی مه‌عریفیی گرینگییان هه‌یه‌.
له‌ بارودۆخی دڵه‌ڕاوکێدا، به‌وردی چ شتێک ده‌بێته‌ هۆی ئاترۆفیی مێشک؟ و ئه‌م گۆڕانکارییانه‌ چ په‌یوه‌ندییه‌کیان له‌گه‌ڵ نه‌خۆشیی فیزیکی و ته‌مه‌ن کورتییه‌وه‌ هه‌یه‌؟ زانستمه‌نده‌کان هێشتا سه‌رقاڵی توێژینه‌وه‌ له‌سه‌ر ورده‌کارییه‌ زینده‌وه‌رناسانه‌کانی ئه‌م بابه‌ته‌ن. یه‌کێک له‌ کێشه‌کانی ئه‌م بابه‌ته‌ ئه‌وه‌یه‌ که‌ ناتوانین بیناکاریی وردی مێشکی زیندووی مرۆڤ به‌ ورده‌کارییه‌ پێویسته‌کانه‌وه‌ ببینین تاکوو تێبگه‌ین به‌ وردی چ گۆڕانکاریگه‌لێک له‌وێ ڕوو ده‌دات. هه‌ر به‌م هۆیه‌وه‌یه‌ که‌ زانستمه‌نده‌کان کاریگه‌ریی دڵه‌ڕاوکێ له‌سه‌ر گیانداره‌ نامرۆییه‌کان ده‌خوێننه‌وه‌ و لێکۆڵینه‌وه‌ی له‌سه‌ر ده‌که‌ن و دواتر تا ئه‌و شوێنه‌ی بکرێت و بپۆڕێت ده‌یگشتێنن به‌سه‌ر مرۆڤه‌کاندا. بۆ نموونه‌ چاو له‌ توێژینه‌وه‌کانی برووس مه‌ک یو ئێن؛ پسپۆڕی ده‌مارناسیی ڕژێنه‌ ده‌روونزێکان(غدد درون ریز) بکه‌ن.
ڕه‌فتاری خراپی زاره‌کیی درێژخایه‌ن له‌ سه‌رده‌می منداڵیدا کاریگه‌ریگه‌لێکی جێگیر و به‌رده‌وامی ده‌بێت. بۆ نموونه‌ له‌ توێژینه‌وه‌یه‌کدا له‌سه‌ر 554 که‌سی گه‌وره‌ساڵدا، زانستمه‌نده‌کان داوایان له‌ به‌شداربووان کرد تاکوو ئه‌مه‌ ده‌ستنیشان بکه‌ن که‌ له‌ سه‌رده‌می منداڵیدا، به‌ چ ڕاده‌یه‌ک که‌وتوونه‌ته‌ به‌ر خراپ جووڵانه‌وه‌ی زاره‌کی له‌ لایه‌ن باوک و دایک و هاوڕێ و هاوکارانیانه‌وه‌. ئه‌م زانستمه‌ندانه‌ بینییان که‌ ئه‌و که‌سانه‌ی وا له‌ منداڵیدا که‌وتوونه‌ته‌ به‌ر جووڵانه‌وه‌ی خراپی زاره‌کییه‌وه‌ ئه‌گه‌ری زیاتریان هه‌بوو که‌ له‌ مێرمنداڵیدا تووشی دڵه‌ڕاوکی، خه‌مۆکی، و تووڕه‌یی ببن. خاڵی جێگه‌ی سه‌رنج ئه‌مه‌یه‌ که‌ ئه‌م په‌یوه‌ندییانه‌ که‌ خراپ جووڵانه‌وه‌ی جه‌سته‌ییان له‌ لایه‌ن یه‌کێک له‌ ئه‌ندامانی بنه‌ماڵه‌وه‌ ده‌گێڕایه‌وه‌، زیاتر بوون له‌و که‌سانه‌ که‌ خراپ جووڵانه‌وه‌ی سێکسییان له‌ له‌یه‌ن که‌سێک له‌ ده‌ره‌وه‌ی بنه‌ماڵه‌وه‌ ده‌گێڕایه‌وه‌. ئه‌م دۆزینه‌وانه‌ له‌گه‌ڵ ئه‌م گریمانه‌یه‌دا گونجاوه‌ که‌ خراپ جووڵانه‌وه‌ی زاره‌کیی درێژخایه‌ن له‌ منداڵیدا،  ئه‌گه‌ری ئه‌وه‌ ده‌خاته‌ به‌رده‌م که‌سه‌که‌ که‌ تووشی بشێوییه‌کانی خوو و خده‌ له‌ سه‌رده‌می مێرمنداڵیدا بێت. به‌ڵام ڕاڤه‌ و خوێندنه‌وه‌یه‌کی دیکه‌ ئه‌مه‌یه‌ که‌ که‌سانێک وا تووشی تێکچوونه‌کانی خوو و خده‌ بوون، خراپ جووڵانه‌وه‌، له‌وانه‌ش خراپ جووڵانه‌وه‌ی زاره‌کی زیاتر به‌ بیریاندا دێته‌وه‌. هه‌ر بۆیه‌ ده‌بێت هه‌ندێک توێژینه‌وه‌ بکرێت تاکوو ده‌رکه‌وێت کام یه‌ک له‌م دوو گریمانه‌یه‌ دروسته‌.
له‌ یه‌کێک له‌م توێژینه‌وانه‌ زانستمه‌نده‌کان کاریگه‌ریی زینده‌وه‌رناسانه‌ی گه‌وره‌بوون له‌ دۆخی سه‌خت یان پڕ گێرمه‌ و کێشه‌ی بنه‌ماڵه‌یی له‌گه‌ڵ سه‌رکۆنه‌ زاره‌کی و مشتومڕه‌ فراوانه‌کان لێک دایه‌وه‌. تۆژه‌ران نیشانده‌رێکی هه‌وکردن(ئینتۆلۆکین) و نیشانده‌رێکی تێکچوونی میتابولیکی(به‌رگری له‌ هه‌مبه‌ر کورتیزول)یان له‌ 135 کچی مێرمنداڵ لێک دایه‌وه‌. به‌شداربووان له‌ خولێکی هه‌ژده‌ مانگه‌دا، چوار جار وتوێژیان له‌گه‌ڵ کرا. ئه‌و به‌شداربووانه‌ی وا که‌شێکی بنه‌ماڵه‌یی نه‌شیاوتر و پێداهه‌ڵشاخانی زاره‌کیی زیاتریان ده‌گێڕایه‌وه‌، ده‌رکه‌وتنی تێکچوونه‌ به‌رگری و میتابولیکییه‌کانیان له‌ درێژه‌ی زه‌مه‌ندا زیاتر بوو، له‌ حاڵێکدا له‌ که‌سانێکدا ئاستی ڕووبه‌ڕووبوونه‌وه‌ مامناوه‌ندی بوو، گۆڕانێک له‌م نیشانده‌رانه‌دا به‌دی نه‌ده‌کرا، ئه‌و که‌سانه‌ش که‌ ڕووبه‌ڕووبوونه‌وه‌ی که‌متریان هه‌بوو، به‌رزترین ئاستی ته‌ندرووستیان هه‌بوو.  
توێژینه‌وه‌کانی دیکه‌ش ئاوه‌ها ئه‌نجامگه‌لێکی هاوشێوه‌یان خسته‌ ڕوو،-نغرۆبوون له‌ زه‌ریایه‌ک له‌ پێداهه‌ڵشاخانی به‌رده‌وام، مێرمنداڵان به‌ره‌و ئاڕاسته‌یه‌ک له‌ باڵاکردن و گه‌وره‌بوون ده‌بات که‌ ده‌توانێت ببێت به‌هۆی نه‌خۆشییه‌ جه‌سته‌یی و ده‌روونییه‌کان.
توێژینه‌وه‌ له‌زیادبوونه‌کان به‌رده‌وام پیشانده‌ری هه‌بوونی په‌یوه‌ندیی له‌ نێوان دڵه‌ڕاوکێی به‌رده‌وامی کۆمه‌ڵایه‌تی به‌تایبه‌ت له‌گه‌ڵ پێداهه‌ڵشاخانی زاره‌کی و چوونه‌سه‌ره‌وه‌ی ئاستی ده‌رکه‌وتنی نه‌خۆشییه‌ ده‌روونی و جه‌سته‌ییه‌کانه‌. بۆ نموونه‌ به‌ڵگه‌گه‌لێک هه‌یه‌ که‌ پیشان ده‌دات‌ پێداهه‌ڵشاخانی زاره‌کی به‌شێوه‌یه‌ک ده‌توانێت وه‌ڵامی به‌رگرییانه‌ بگۆڕێت که‌ ببێت به‌هۆی چالاکبوونه‌وه‌ی دووباره‌ی ڤایرۆسی شاراوه‌ی تیمێسک(تبخال)، یان سووده‌کانی ڤاکسه‌نه‌ جۆراوجۆره‌کان که‌م کاته‌وه‌، یان ئه‌وه‌ی که‌ چاکبوونه‌وه‌ی برین دوا بخات. ئه‌م توێژینه‌وانه‌ له‌باره‌ی که‌سانی خه‌سارلێکه‌وتوو نییه‌، به‌ڵکوو له‌سه‌ر که‌سانی مامناوه‌ندی لایه‌نه‌ جۆراوجۆره‌ سیاسییه‌کان ئه‌نجام دراون‌. سه‌رباری ئه‌وه‌ش ده‌بێ بگوترێ ئه‌م ئه‌نجام و دۆزینه‌وانه‌ به‌ده‌ر له‌وه‌ی که‌ ئه‌و که‌سانه‌ی وا له‌ ژێر تاقیکردنه‌وه‌دا بوون ئه‌زموونکردنی دڵه‌ڕاوکێی خه‌ست و خۆڵیان گێراوه‌ته‌وه‌ یان نا، هه‌ر له‌جێی خۆیه‌تی.
7half.info/chromic-stress
5.من ئاماژه‌م به‌ دوو توێژینه‌وه‌ له‌باره‌ی دڵه‌ڕاوکێ و شێوه‌ی میتابلویزه‌بوونی خواردن له‌ له‌شدا کرد. هه‌ر دوو توێژینه‌وه‌که‌ له‌سه‌ر ده‌ستی ده‌روونناس؛ جانیس که‌ی، کیکولت-گێله‌یزه‌ر و هاوکارانی هاتووه‌ته‌ ئه‌نجامدان. ڕه‌قه‌می پێنج کیلۆگه‌رام له‌ ساڵدا له‌سه‌ر ئه‌م گریمانه‌یه‌ ڕۆنراوه‌ که‌ ئێوه‌ هه‌ر ڕۆژ به‌ر له‌ هه‌ر ژه‌م خواردنێک دڵه‌ڕاوکێتان هه‌بێت-104 کاله‌ری له‌ 365ڕۆژ لێک بده‌ین و دواتر دابه‌شی بکه‌ین له‌سه‌ر 7.700 کاله‌ری به‌پێی کیلۆگه‌رام. من کاتێک له‌ شه‌ونشینیم و ده‌مه‌وێ تۆزێک گۆمه‌که‌ بشڵه‌قێنم، ئه‌م خاڵه‌ زانستییانه‌ ده‌ڵێمه‌وه‌. 
7half.info/eat
وانه‌ی 6: مێشکه‌کان چه‌شنه‌ جۆراوجۆره‌کانی زه‌ین دروست ده‌که‌ن
1.ئه‌م نموونه‌یه‌م له‌ دوو توێژه‌ری ده‌روونناس؛ باتیا مێسکیتا و نیکو فرێدا، وه‌رگرتووه‌. ئه‌وان له‌ ڕاپۆرتێکی ئیتنیکناسیی بڵاوکراوه‌ له‌ ساڵی 1942 له‌ ژێر ناوی که‌سایه‌تیی خه‌ڵکی بالی گێڕاویانه‌ته‌وه‌، که‌ تێیدا توێژه‌ره‌ مرۆڤناسییه‌کان گیرگۆری بیتسوون و مارگارێت مید، بینیویانه‌ وا دانیشتووانی بالی زۆربه‌ی کات که‌ له‌ گه‌ڵ ڕووداوه‌ نه‌ناسراو یان ترسنا‌که‌کاندا ڕووبه‌ڕوو ده‌بنه‌وه‌، ده‌خه‌ون. ڕاڤه‌ی ئه‌وان ئه‌مه‌ بوو که‌ ئه‌وان ده‌یانه‌وێت له‌م ڕێگه‌یه‌وه‌ له‌ شتێکی ترسناک خۆ ببوێرن، وه‌کوو کاتێک که‌ فیلمێکی ترسناک یان دڵه‌ڕاوێهێنه‌ر ده‌بینن و چاوتان ده‌نووقێنن. به‌ نووسینی بیتسون و مید خه‌وتن له‌ کۆمه‌ڵگای بالی جۆره‌ وه‌ڵامێکی قبووڵکراو له‌ هه‌مبه‌ر ترسدا بووه‌؛ خه‌ڵکی بالی پێی ده‌ڵێن takoet poeles که‌ وه‌رگێڕانی ده‌بێته‌ ((خه‌وی ترس)).
7half. Info/sleep
2.گێرتا تونبێرگ خۆی ده‌ڵێ سه‌ندرۆمی ئاسپێرگێری هه‌یه‌ به‌ڵام ده‌سته‌واژه‌ی ده‌ستنیشانکردنی ئه‌م دۆخه‌ له‌ ئێسته‌دا تێکچوونی ده‌سته‌ی ئوتیسمه‌.
7half.info/thumberg
3.هیلدگارد بینگێنی باوه‌ڕی وابوو که‌ دیمه‌نه‌ بینراوه‌کانی ئه‌و که‌ پێیانی ده‌گوت ((سێبه‌ری خودا))، فه‌رمانگه‌لێکن له‌لایه‌ن خوداوه‌. ئه‌و به‌ درێژایی ساڵانێک ئیلهامه‌کانی به‌ شێوه‌ی وشه‌کان و به‌رهه‌مه‌ هونه‌رییه‌کان تۆمار ده‌کرد. بۆ ڕوونبوونه‌ی بابه‌ته‌که‌ ده‌ڵێم من بانگه‌شه‌ی ئه‌وه‌ ناکه‌م که‌ هیلد گارد بینگێنی تووشی شیزۆفێرنیا یان هه‌ر جۆره‌ نه‌خۆشییه‌کی ده‌روونیی دیکه‌ بووه‌. به‌ڵکوو به‌شێوه‌ی گشتی ده‌ڵێم ئه‌زموونی عیرفانیی که‌سێک، به‌پێی به‌ستێنی مێژوویی یان که‌لتووری، ڕه‌نگه‌ له‌ که‌سێکی دیکه‌دا نیشانه‌ی نه‌خۆشیی بێت. هه‌ندێک له‌ توێژه‌ران به‌شێوه‌ی ڕابردووبینانه‌ شتانی جیاوازیان بۆ دیاریکردنی دۆخی هیلدگار بینگێنی خستووه‌ته‌ ڕوو، به‌ڵام ئاوه‌ها کارێک ده‌بێت به‌وپه‌ڕی ڕێزه‌وه‌ ئه‌نجام بدرێت. 
7half.info/bingen
4.کاتێک باسه‌که‌(له‌باتی مێشک) له‌سه‌ر زه‌ین بێت، ڕووبه‌ڕووبوونه‌وه‌ی نێوان چه‌قۆی باخه‌ڵی و گۆشتی ته‌نووری زیاتر به‌شێوه‌ی زاتخوازیی له‌ هه‌مبه‌ر ئه‌زموونخوازی ده‌خرێته‌ ڕوو. ئه‌م باسه‌ فه‌لسه‌فییه‌ له‌ سه‌ر ئه‌مه‌یه‌ که‌ ئایا زانست شتێکی زاتییه‌ یان له‌ ڕێگه‌ی ئه‌زموونه‌وه‌ فێری ده‌بین، و هه‌زران ساڵه‌ له‌گه‌ڕ دایه‌. ده‌روونناسه‌کان هه‌ندێک جار به‌م باسه‌ ده‌ڵێن ده‌روونناسی هێزه‌ زه‌ینییه‌کان له‌ هه‌مبه‌ر بیرهێنانه‌وه‌خوازی.
7half.info/nativism
5.چارلز داروین له‌ کتێبه‌که‌یدا؛ "ئاخێزگه‌ی چه‌شنه‌کان" پێشنیازی کرد که‌ گۆڕانهه‌ڵگریی له‌ نێو که‌سه‌کاندا جۆرێک مه‌رجی پێویسته‌ بۆ هه‌ڵبژاردنی سرووشتی له‌ ڕه‌وتی په‌ره‌سه‌ندندا. چه‌شنێک گرووپێکی جۆراوجۆر له‌ که‌سه‌کانه‌، و که‌سانێک که‌ بۆ که‌شیکی تایبه‌ت شیاوترن، به‌ ئه‌گه‌ری زۆره‌وه‌ زیندوو ده‌مێننه‌وه‌ و جێنه‌کانی خۆیان ده‌گوازنه‌وه‌ بۆ منداڵه‌کانیان(و ئه‌وانیش ئه‌گه‌ری زۆریان له‌ به‌رده‌مه‌ بۆ زیندوو مانه‌وه‌ و زاوزێ کردن). بۆچوونی داروین له‌باره‌ی گۆڕانهه‌ڵگریی که‌ پێی ده‌وترێت "بیرکردنه‌وه‌ی حه‌شامه‌ت"ی، به‌ وته‌ی زیندوه‌رناسی بواری په‌ره‌سه‌ندن ئیرنێست مایه‌ر؛ یه‌کێک له‌ گه‌وره‌ترین داهێنانه‌کانه‌. بۆ ناسینێکی سه‌ره‌تایی ئه‌م بابه‌ته‌ چاو بکه‌ن له‌ کتێبه‌که‌ی مایه‌ر له‌ ژێر ناوی چ شتێک زینده‌وه‌رناسی ده‌کات به‌ شتێکی تایبه‌ت و بۆ باسێکی تێر و ته‌سه‌لتر چاو له‌ کتێبه‌که‌ی دیکه‌شی "به‌ره‌و فه‌لسه‌فه‌یه‌کی نوێ بۆ زینده‌وه‌رناسی" بکه‌ن.
7half.info/variation
6.تاقیکردنه‌وه‌ی MBTI  و تاقیکردنه‌وه‌ جۆراوجۆره‌کانی که‌سایه‌تیی له‌ ڕووی سه‌نگ و به‌های زانستییه‌وه‌ هیچ سه‌رێتی و ئه‌وبه‌رێتییه‌کیان به‌سه‌ر فاڵگری و حه‌ساوگه‌رییه‌وه‌ نییه‌. ئه‌و به‌ڵگانه‌ی که‌ به‌ درێژایی ساڵانێک ده‌رکه‌وتن، پیشان ده‌ده‌ن که‌ ئه‌م تاقیکردنه‌وه‌یه‌ وه‌ڵامده‌ره‌وه‌ی بانگه‌شه‌کانی خۆی نییه‌ و کرده‌ی ئیش و کار، هه‌میشه‌ به‌ دروستی پێشبینی ناکات. به‌م حاڵه‌ش زۆرێک له‌ به‌ڕێوه‌به‌ران که‌ ئه‌زقه‌زا زۆریش کارامه‌ و لێهاتوون، ڕاکێشی ئه‌م جۆره‌ تاقیکردنه‌وه‌یانه‌ی که‌سایه‌تی ده‌بن و به‌پێی ئه‌وه‌ بڕیارانێک ده‌رده‌که‌ن که‌ نه‌ له‌ به‌رژه‌وه‌ندی و قازانجی کارمه‌ندانیانه‌ و نه‌ له‌ به‌رژوه‌ندی و قازانجی کۆمپانیش. بۆچی کاتێک ئه‌نجامه‌کانی تاقیکردنه‌وه‌که‌ وه‌رده‌گرن هێنده‌ دروست دێته‌ به‌رچاو؟ چون ئه‌م تاقیکردنه‌وه‌یه‌ له‌ خودی خۆتان ده‌پرسێت که‌ له‌باره‌ی خۆتان چ بیروڕایه‌کتان هه‌یه‌؟ ئه‌نجامه‌کانی تاقیکردنه‌وه‌که‌‌ کورته‌یه‌ک له‌ هه‌مان ئه‌و بیروڕایانه‌یه‌ که‌ ڕاده‌ستی ئێوه‌ ده‌کرێت و به‌شێوه‌یه‌کی سرووشتیش زۆر یه‌کانگیر و پڕ به‌ پێست ده‌رده‌که‌وێت! دوا قسه‌ ئه‌مه‌یه‌ که‌ ناتوانن بۆ ئه‌ندازه‌گرتنی ڕه‌فتارێک بیروڕا و ڕوانگه‌ی که‌سه‌کان له‌باره‌ی ئه‌و ڕه‌فتاره‌وه‌ ببیستن. ده‌بێ ئه‌و ڕه‌فتاره‌ له‌ بارودۆخی جیاواز بخه‌نه‌ به‌ر سه‌رنج و وربوونه‌وه‌. (سه‌ڕه‌ڕای ئه‌مه‌ش که‌سانی یه‌کسان ڕه‌نگه‌ له‌ بارودۆخی تایبه‌تدا ڕاستبێژ بن و له‌ بارودۆخێکی دیکه‌دا ڕاستبێژ نه‌بن، له‌ دۆخێکدا ده‌روونخواز بن و له‌ دۆخێکی دیکه‌دا ده‌ره‌وه‌خواز، و هتد.)
7half.info/mbti
7.سۆز له‌ڕێگه‌ی جۆرێک پێکهاته‌ی بیرکارییه‌وه‌ باس ده‌کرێت که‌ له‌ وانه‌ی‌ نیو دایه‌ و پێی ده‌ڵێن سه‌رنموونه‌ی خڕ، و جه‌یمز ئه‌ی راسل باسی کردووه‌. سه‌رنموونه‌ی خڕ په‌یوه‌ندییه‌کان له‌شێوه‌ی بازنه‌دا پیشان ده‌دات؛ له‌م حاڵه‌ته‌دا ئه‌و په‌یوه‌ندییانه‌ی که‌ به‌رمه‌به‌ستن هه‌سته‌ سۆزدارانه‌کانن. خودی وشه‌ی سه‌رنموونه‌ی خڕ (circumplex) به‌ مانای ((ڕیزبه‌ندیی بازنه‌یی ئاڵۆزی))یه‌، که‌ پیشانی ده‌دات هه‌سته‌ به‌رمه‌به‌سته‌کان هاوکات و به‌شێوه‌ی لانیکه‌م له‌گه‌ڵ دوو تایبه‌تمه‌ندیی ده‌روونناسانه‌ی بنه‌ماییدا دیاری ده‌کرێن. بازنه‌ ده‌ڵێت که‌ هه‌سته‌کان چه‌نده‌ له‌ یه‌کدی نێزیکن و دوو ڕه‌هه‌ند تایبه‌تمه‌ندییه‌کانی ئه‌م لێکچوونه‌ باس ده‌که‌ن.
7half.info/circumplex
8.ئه‌م لێکچوونه‌ له‌ لێدوانی من له‌ کۆڕبه‌ندی تێدێکس له‌ 2018 له‌ژێر ناوی ((په‌روه‌رده‌کردنی ئاوه‌زمه‌ندێتی: ده‌سه‌ڵات و هێزی خوو و خده‌))ش خراوه‌ته‌ ڕوو که‌ ده‌توانن له‌م ناونیشانه‌ی خواره‌وه‌دا بیبینن:
7half.info/tedx2
وانه‌ی7:مێشکی ئێمه‌ ده‌توانێت واقیع دابهێنێت
1.سنووری درزاوی و کوناکونا ده‌کرێت به‌ ئاسانی له‌ڕێگه‌ی تاقیکردنه‌وه‌کان له‌باره‌ی هه‌ستی تامکردن ئاشکرا بکرێت، له‌وانه‌ش ئه‌و توێژینه‌وانه‌ی که‌ له‌م وانه‌یه‌دا له‌باره‌ی شه‌راب و قاوه‌ باس کرا. نموونه‌ی جیدیتر له‌ وانه‌ی 3 و له‌ باسی په‌یوه‌ندیدار له‌گه‌ڵ بازنه‌ی پووچه‌ڵی هه‌ژاری خراوه‌ته‌ ڕوو. تێڕوانینه‌ کۆمه‌ڵایه‌تییه‌کان به‌نیسبه‌ت که‌سانی هه‌ژاره‌وه‌، که‌ واقیعه‌ کۆمه‌ڵایه‌تییه‌کانن، له‌سه‌ر واقیعی فیزیکی و به‌رهه‌ستی دروستبوونی مێشک کاریگه‌ری داده‌نێت، و له‌ ئه‌نجامدا ئه‌م ئه‌گه‌ره‌ش زیاد ده‌کات که‌ ئه‌م مێشکه‌ بچووکانه‌ کاتێک گه‌وره‌ بوون، له‌ هه‌ژاریدا بژین.
7half.info/porous
2.((پێنج c)) ده‌سته‌واژه‌یه‌که‌ که‌ خۆم دامهێناوه‌ بۆ ئه‌و تایبه‌تمه‌ندییانه‌ی که‌ له‌گه‌ڵ یه‌کدی په‌ره‌ ده‌ستێنن و یه‌کتر به‌هێز ده‌که‌ن و توانایی دروستکردنی واقیعی کۆمه‌ڵایه‌تییان له‌ ئاستێکی گه‌وره‌دا داوه‌ به‌ مرۆڤه‌کان. چوار دانه‌ له‌م پێنج هۆکاره‌ واته‌-داهێنان، په‌یوه‌ندی، کۆپی هه‌ڵگرتن و هاوکاری-به‌ ئیلهاموه‌رگرتن له‌ توێژینه‌وه‌ زینده‌وه‌رناسانه‌کانی بواری په‌ره‌سه‌ندنی کێڤین له‌ند دیاری کراون و ئه‌و ڕاڤه‌ و شرۆڤه‌یه‌ی که‌ من ده‌یخه‌مه‌ ڕوو، تا ڕاده‌یه‌کی زۆر له‌ کتێبه‌که‌ی ئه‌وه‌وه‌ وه‌رگیراون له‌ ژێر ناوی "سه‌مفۆنیی نیوه‌چڵی داروین": چۆناوچۆن که‌لتوور زه‌ینی مرۆڤ به‌دی دێنێت. لاند له‌باره‌ی ڕۆڵی واقیعی کۆمه‌ڵایه‌تی له‌ په‌ره‌سه‌ندنی مرۆڤدا باسی نه‌کردووه‌، به‌ڵام باسی چه‌مکی په‌ره‌سه‌ندنی که‌لتووری کردووه‌ که‌ په‌یوه‌ندیداره‌ له‌گه‌ڵی.
7half.info/5c
3.نموونه‌ی دۆزه‌ره‌وه‌کان که‌ بۆ زیندوومانه‌وه‌ له‌گه‌ڵ خه‌ڵکی خۆجێیدا هاوکارییان ده‌کرد، له‌ کتێبی مرۆڤناسیی جوزێف هێنریکه‌وه‌ وه‌رگیراوه‌ له‌ ژێر ناوی "ڕازی سه‌رکه‌وتنی ئێمه"‌: چۆنچۆنی که‌لتوور ده‌بێته‌ هۆی په‌ره‌سه‌ندنی مرۆڤ، که‌ویکردنی چه‌شنی ئێمه‌ و زیره‌کتربوونی ئێمه‌.
7half.info/explore
4.چڕکردنه‌وه‌ له‌ زۆرێک له‌به‌شه‌کانی مێشکدا ڕوو ده‌دات. لێره‌دا باسی ئێمه‌ له‌سه‌ر چڕکردنه‌وه‌ له‌ توێژی مێشکدایه‌، به‌ تایبه‌تی له‌ توێکانی 2 و 3. مێشکی مرۆڤ له‌م توێ هه‌ستیارانه‌دا، خولگه‌گه‌لێکی تێکچڕژاوی هه‌یه‌ که‌ چڕکردنه‌وه‌ به‌هێز و به‌گوڕ ده‌کات.
به‌م حاڵه‌شه‌وه‌، مێشکێکی گه‌وره‌ و ئاڵۆز به‌ توانایی چڕکردنه‌وه‌وه‌، خۆی له‌ خۆیدا به‌سه‌ تاکوو بتوانێت و‌ردیله‌کانی واقیعی کۆمه‌ڵایه‌تیی له‌شێوه‌ی شارستانییه‌تێک کۆ بکاته‌وه‌. ده‌بێ بارودۆخی میتابولیکیی شیاویشتان هه‌بێت، له‌وانه‌ کشتوکاڵ، تاکوو وزه‌ی پێویست بۆ دروستبوون و پاراستن و به‌خێوکردنی مێشکی مرۆڤ له‌گه‌ڵ خولگه‌ تێکچڕژاوه‌کانیدا دابین بکرێت. بۆ باسێکی سوودمه‌ند له‌م باره‌یه‌وه‌ چاو بکه‌ن له‌ کتێبی کیڤین لاله‌ند له‌ ژێر ناوی "سه‌مفۆنیی نیوه‌چڵی داروین". هه‌روه‌ها چاو بکه‌ن له‌ کتێبی زیندوه‌رناسیی په‌ره‌سه‌ندنانه‌ی ڕیچارد ڕینگهێم له‌ ژێر ناوی ئاگر تێبه‌ربوون: چۆن چێشتلێنان ئێمه‌ی کرد به‌ مرۆڤ.
7half.info/metabolic
5.پێدراوه‌ هه‌سته‌کییه‌کان له‌ڕێگه‌ی ئه‌ندامه‌ هه‌سته‌کییه‌ جۆراوجۆره‌کانی له‌شه‌وه‌ له‌وانه‌ چاوه‌کان، گوێکان، لووت، و هتد کۆ ده‌کرێنه‌وه‌ و ده‌بن به‌ سیگناڵه‌کانی ده‌مار که‌ مێشک ده‌توانێت که‌ڵکیان لێ وه‌ربگرێت. پێدراوه‌ هه‌سته‌کییه‌کان به‌زۆری تا پێش ئه‌وه‌ی بگه‌نه‌ مێشک به‌ چه‌ندین وێستگه‌ی سه‌ره‌ڕێدا تێده‌په‌ڕن. بۆ نموونه‌ له‌ بینیندا، خانه‌کانی تۆڕینه‌(توێژێکی ته‌نک و ناسک که‌ پشته‌وه‌ی گلێنه‌ی ئێوه‌ داده‌پۆشێت) که‌ به‌ وه‌رگره‌ تیشکییه‌کان ناو ده‌برێت، و وزه‌ی تیشک ده‌که‌ن به‌ سیگناڵه‌کانی ده‌مار. ئه‌م سیگناڵانه‌ی ده‌مار له‌ ڕێگه‌ی ده‌سته‌ ڕیشاڵێکی ده‌مار له‌ژێر ناوی ده‌ماره‌کانی بینن ده‌گوازرێنه‌وه‌. زۆربه‌ی ڕیشاڵه‌کانی ده‌ماری بینینی ئێوه‌ ده‌گه‌ن به‌ هێشوویه‌ک له‌ نۆرۆنه‌کان و ناوکێکی ئه‌ژنۆیی ده‌ره‌کی، که‌ به‌شێکه‌ له‌ پێکهاته‌یه‌ک له‌ژێر ناوی تالاموس و له‌ مێشکدایه‌؛ ئه‌رکی سه‌ره‌کیی ئه‌م پێکهاته‌یه‌ پته‌وکردن و به‌هێزکردنی پێدراوه‌ هه‌سته‌کییه‌ وه‌ژوورهاتووه‌کان له‌ له‌ش و جیهانی ده‌وروبه‌ردایه‌ به‌ره‌و توێژی مێشک‌. له‌وێوه‌ سیگناڵه‌کانی ده‌مار به‌ره‌و به‌شی پشته‌وه‌ی توێژی مێشک، کاکڵی پشته‌سه‌ر ده‌جمێن و پێی ده‌ڵێن "توێژی یه‌که‌مینی بینین"یش. ژماره‌یه‌کی که‌م له‌ ئاکسیۆنه‌کان له‌ ده‌ماری بینینی ئێوه‌ داده‌شكێن و به‌ره‌و به‌شه‌کانی دیکه‌ی ژێرتوێژ ده‌ڕۆن، له‌وانه‌ش به‌ره‌و هیپوتالاموس که‌ پێکهاته‌یه‌کی ژێرتوێژی مێشکه‌ و بۆ ڕێکخستنی سیسته‌مه‌ ناوه‌کییه‌کانی له‌شی ئێوه‌ گرینگه‌.
زۆربه‌ی سیسته‌مه‌ هه‌سته‌کییه‌کانی ئێوه‌ به‌شێوه‌یه‌کی هاوشێوه‌ ئیش ده‌که‌ن، جگه‌ له‌ سیسته‌مێک که‌ هه‌ستی بۆنکردنی ئێوه‌ دروست ده‌کات، که‌ پێی ده‌ڵێن کۆئه‌ندامی بۆنکردن. ئه‌و خانانه‌ی که‌ ماده‌ کیمیاییه‌ ئاماده‌کان له‌ هه‌وادا ده‌که‌ن به‌ سیگناڵه‌کانی ده‌مار له‌ پێکهاته‌یه‌ک به‌ ناوی پیازی بۆنکردندان. ئه‌م خانانه‌ زانیارییه‌کان به‌شێوه‌یه‌کی ڕاسته‌وخۆ ده‌نێرن بۆ توێژی مێشک و له‌ تالامووس تێناپه‌ڕێن. سیگناڵه‌کانی ده‌مار، پێدراوه‌ هه‌سته‌کییه‌کانی بۆنکردن ده‌به‌ن بۆ توێژی سه‌ره‌تایی بۆنکردن، که‌ به‌شێکه‌ له‌ ناوچه‌یه‌ک له‌ مێشک به‌ ناوی ئینسولا(دوورگه‌)، که‌ خودی ئه‌وه‌ش به‌شێک له‌ توێژی مێشک له‌ نێوان لوبی لاجانگ و لوبی ته‌وێڵدایه‌.
7half.imfo/sense-data
6.زانستمه‌نده‌کان هێشتا خه‌ریکی توێژینه‌وه‌ له‌م باره‌یه‌وه‌ن که‌ مێشک چۆناوچۆن زانیارییه‌کان چڕده‌کاته‌وه‌ و چڕکردنه‌وه‌ چۆن ده‌بێت به‌هۆی ده‌رهه‌ستێتی یان ئینتیزاع. له‌باره‌ی ئه‌مه‌ی که‌ له‌ ده‌رهه‌ستێتییه‌ زۆر چڕه‌کان چ ڕاده‌یه‌ک زانیاریی هه‌سته‌کی و جووڵه‌کی ده‌مێنێته‌وه‌، باس و خواسگه‌لێکی دوور و درێژ و به‌هێز له‌ئارادایه‌. هه‌ندێک له‌ زانستمه‌نده‌کان پێشنیار ده‌که‌ن که‌ ده‌رهه‌ستێتییه‌کان موڵتی مۆداڵن؛ واته‌ له‌خۆگری زانیارییه‌کانی هه‌موو هه‌سته‌کانن؛ هه‌ندێکی دیکه‌ش ده‌ڵێن که‌ ده‌رهه‌ستێتییه‌کان ئامۆداڵن؛ واته‌ هه‌ڵگری هیچ جۆره‌ زانیارییه‌کی هه‌سته‌کیی نین. به‌ڕای من به‌ڵگه‌کان له‌ سوودی گریمانه‌ی موڵتی مۆداڵدان دایه‌. بۆ نموونه‌ چڕترین کورتکراوه‌کان له‌ ناوچه‌گه‌لێک له‌ توێژی مێشکدا دروست ده‌به‌ن که‌ ده‌مارناسان و توێکارناسان(کالبدشناس)ی بواری ده‌مار پێی ده‌ڵێن هێتۆمۆداڵ، واته‌ ئه‌و ناوچانه‌ی زانیارییه‌کانی چه‌ندین هه‌ست و هه‌وره‌ها زانیارییه‌کانی په‌یوه‌ست به‌ جووڵه‌ هه‌ڵده‌سووڕێنن. 
پێده‌چی مێشک له‌ ڕێگه‌گه‌لێکی دیکه‌وه‌ جگه‌ له‌ چڕکردنه‌وه‌ش بتوانێت بگاته‌ ده‌رهه‌ستێتی، چون گیاندارانێک وا‌ مێشکی زۆر گه‌وره‌یان نییه‌((وه‌کوو سه‌گ)) یان توێژی مێشکیان نییه‌((وه‌کوو زه‌رده‌واڵه‌))ش ده‌توانن دوو شت به‌پێی کارکردیان به‌ هاوشێوه‌ و لێكچوو بزانن-واته‌ تاڕادیه‌ک توانستی ده‌رهه‌ستێتییان هه‌یه‌.
7half.info/abstract
7.ئه‌م بابه‌ته‌ و په‌یوه‌ندیی له‌گه‌ڵ په‌ره‌سه‌ندنی مرۆڤ یه‌کێک له‌و پرسانه‌یه‌ که‌ هێشتا باس و خواسی زانستی له‌سه‌ری هه‌یه‌. ڕوانگه‌یه‌کی په‌ره‌سه‌ندنانه‌، له‌ ژێر ناوی ((سه‌نتێزی مۆدێڕن))، زانستی جێنه‌کان(که‌ به‌ جێنێتیکی مێندێلییه‌وه‌ ده‌ستی پێ کردووه‌) له‌گه‌ڵ بیردۆزی هه‌ڵبژاردنی سرووشتیی داروین تێکه‌ڵ کردووه‌، وا گریمانه‌ ده‌کات که‌ جێنه‌کان تاقه‌ ڕێگه‌ی جێگیر و به‌رده‌وام بۆ گواستنه‌وه‌ی زانیارییه‌کان له‌ به‌ره‌یه‌که‌وه‌ بۆ به‌ره‌یه‌کی دیکه‌ن. نموونه‌ی ئه‌مه‌ گریمانه‌ی جێنی خۆپه‌رسته‌ که‌ زینده‌وه‌رناسی په‌ره‌سه‌ندنانه‌ی ڕیچارد داڤکینز خستوویه‌تیه‌ ڕوو. ڕوانگه‌یه‌کی دیکه‌ پێی ده‌وترێت ((سه‌نتێزی په‌ره‌سه‌ندنانه‌ی به‌رفراوان)) که‌ له‌خۆگری هۆکارانێکی جۆراوجۆره‌ و به‌ پیتی c ده‌ست پێ ده‌که‌ن، و له‌سه‌ر بنه‌مای دۆزراوه‌گه‌لێکی زۆر بونیات نراون‌ و پیشان ده‌ده‌ن که‌ سه‌رچاوه‌گه‌لی دیکه‌ له‌ گواستنه‌وه‌ی زانیارییه‌کاندا به‌شدارن و له‌ نێوان به‌ره‌کاندا جێگیر و به‌رده‌وامن(بۆ نموونه‌ پێدراوه‌ هه‌سته‌کییه‌ هه‌ڵخێزراوه‌کان له‌ که‌شی بینراوییانه‌ ده‌بێته‌ هۆی خولگه‌به‌ندیی مێشک له‌ کاتی دروستبووندا، و یان گواستنه‌وه‌ی که‌لتووریی زانیارییه‌کان.) سه‌نتێزی په‌ره‌سه‌ندنانه‌ی به‌رفراوان، که‌ زانسته‌کانی ده‌ماری په‌ره‌سه‌ندوو و دروستبوو (“evo_devo”) تێیدا ڕه‌چاو ده‌کرێن، شێوه‌گه‌لێکی دیکه‌ بۆ گواستنه‌وه‌ پێشنیاز ده‌کات، له‌وانه‌ش ئیپی جێنیتیک و پێکهاته‌ی شوێنسقه‌ و هه‌روه‌ها په‌ره‌سه‌ندنی که‌لتووری و هاوپه‌ره‌سه‌ندوویی جێن و که‌لتوور. نموونه‌کانی ڕوانگه‌کانی باربارا فێنێلی و کیڤین لاله‌نده‌. ڕووبه‌ری ئه‌م باسه‌ زانستییانه‌ سه‌رووتره‌ له‌ قه‌ڵه‌مڕه‌ی وانه‌کانی ئێمه‌ له‌م کتێبه‌دا، به‌ڵام ده‌توانن پێڕستێک له‌ بابه‌ته‌ سه‌رنجڕاکێشه‌ په‌یوه‌ندیداره‌کان له‌گه‌ڵی له‌و ناونیشانه‌ی خواره‌وه‌دا ببیننه‌وه‌:
7half.info/synthesis
8.شه‌مپانزه‌کان و زۆرێک له‌ گیانداره‌ نامرۆڤه‌کانی دیکه‌ خاوه‌نی پله‌کانی زاڵێتین، به‌ڵام واقیعی کۆمه‌ڵایه‌تی نابێته‌ هۆی دروستبوون یان پاراستنی ئه‌م پله‌به‌ندییانه‌. ئه‌گه‌ر هه‌موو شه‌مپانزه‌کانی گرووپێک شه‌مپانزه‌یه‌کیان وه‌کوو نێره‌ی ئالفا قبووڵ بێت، هۆکاره‌که‌ی ئه‌وه‌یه‌ که‌ ئه‌و ئالفایه‌ هه‌ر که‌سێک له‌ هه‌مبه‌ریدا بوه‌ستێ ده‌یکوژێت. کوشتن واقیعێکی به‌رهه‌ست و فیزیکییه‌. زۆربه‌ی ڕیبه‌ره‌ مرۆییه‌کان هه‌نووکه‌ به‌ بێ کوشتنی دژبه‌رانیان له‌سه‌ر ده‌سه‌ڵات ده‌مێننه‌وه‌. 
7half.info/sticks
9.ئه‌م گێڕانه‌وه‌یه‌ له‌باره‌ی دونیای فانتێزی له‌ لیندا به‌ری؛ نووسه‌ر و کاریکاتۆریست له‌ کتێبه‌که‌ی له‌ ژێر ناوی "ئه‌وه‌ چییه‌؟" وه‌رگیراوه‌. 
7half.info/barry
10.ڕه‌نگی پێست به‌ جاروبار له‌ په‌یوه‌ندی له‌گه‌ڵ ڕێژه‌ی گزینگه‌کانی سه‌رووبه‌نه‌وشی ده‌وروبه‌ردا په‌ره‌ی سه‌ندووه‌. پێسته‌ ڕووناکه‌کان بۆ ئه‌و که‌ش و شوێنانه‌ی که‌ تیشکی سه‌رووبه‌نه‌وش (UV) که‌متری هه‌یه‌، گونجایی زۆرتریان هه‌یه‌. ڕه‌نگی ڕووناک ئه‌گه‌ری ئه‌وه‌ ده‌ڕه‌خسێنێت که‌ پێست تیشکێکی زیاتر وه‌ربگرێت و ڕابکێشێت و ڕێژه‌یه‌کی زۆرتر له‌ ڤیتامین D دروست بکات، که‌ بۆ گه‌شه‌کردنی ئێسقان، پته‌بوونی ئێسقان، و ته‌ندروستیی کۆئه‌ندامی به‌رگری گرینگی هه‌یه‌.به‌پێچه‌وانه‌وه‌ ڕه‌نگی تاریکتری پێست گونجاوییه‌کی زیاتری له‌گه‌ڵ که‌ش و شوێنێکه‌ وا‌  تیشکی UV زیاتری هه‌یه‌، چون ڕه‌نگی تاریکتر ده‌بێته‌ له‌مپه‌ر بۆ وه‌رگرتنی زیاتری تیشک. ئه‌مه‌ش له‌ حاندی خۆی ده‌بێته‌ هۆی خاوبوونه‌وه‌ی له‌ناوچوونی ڤیتامین B9 یان ئه‌سیدی فوولیک که‌ بۆ باڵاکردن و میتابولیسمی خانه‌کان پێویسته‌ و به‌تایبه‌تی له‌ سه‌ره‌تای دووگیانبووندا گرینگه‌(چون تیشکی خۆر ده‌بێته‌ هۆی دابه‌شبوون و لێکهه‌ڵوه‌شانه‌وه‌ی فوولات.) ئاستی تیژیی گزینگه‌کانی UV ده‌گه‌ڕێته‌وه‌ بۆ ئاستی نێزیکیی ئێوه‌ بۆ هێڵی ئیستیڤا. به‌ڵام ڕێژه‌ی گزینگی UV که‌ له‌ کرداردا ده‌خزێته‌ ناو پێسته‌وه‌، ده‌گه‌ڕێته‌وه‌ بۆ ڕه‌نگی پێستی ئێوه‌. باسێکی تێر و ته‌سه‌لتر له‌م بواره‌دا له‌ کتێبی مرۆڤناس؛ نینا یابلونسکی له‌ژێر ناوی "ڕه‌نگی زیندوو:مانا زینده‌وه‌رناسانه‌ و کۆمه‌ڵناسانه‌که‌ی ڕه‌نگی پێست" هاتووه‌.
7half.info/skin
بۆ ورده‌کاریی زیاتر سه‌ردانی ناونیشانی sevenandhalflessons.com بکه‌ن.
دوکتۆر لیزا فێلدمه‌ن بارێت به‌هۆی توێژینه‌وه‌ گۆڕانسازه‌کانی له‌بواری ده‌روونناسی و زانسته‌کانی ده‌مار، له‌ ناو 1 له‌ سه‌دی یه‌که‌می ئه‌و زانستمه‌ندانه‌ی جیهان بوو که‌ زیاترین گه‌ڕانه‌وه‌ بۆ کار و به‌رهه‌م و بیروڕاکانی هه‌بووه‌. ئه‌و مامۆستای دیاری زانکۆی نۆرس ئیستێرنه‌ و له‌ نه‌خۆشخانه‌ی گشتیی ماساچۆسێت و زانکۆی پزیشکیی هاورواردیش وانه‌ ده‌ڵێته‌وه‌. دوکتۆر بارێت بۆرسییه‌ی توێژینه‌وه‌یی گوگێنهایمی له‌ باڵی زانسته‌کانی ده‌مار له‌ سال 2019 وه‌رگرت، و ئه‌ندامی فه‌رهه‌نگستانی زانسته‌کان و هونه‌ری ئه‌مریکا و ئه‌نجوومه‌نی پاشایه‌تیی که‌نه‌دایه‌. "چۆنچۆنی جۆش و خرۆشه‌کان دروست ده‌بن: ژیانی شاراوه‌ی مێشک" ناوی کتێبه‌که‌ی دیکه‌یه‌تی. ئه‌و له‌ شاری بۆستۆن ده‌ژی.
ماڵپه‌ڕ: LisaFeldmanBarrett.com
تویته‌ر:@LFeldmanBarrett
 
 
 
 
 
 
 
 
 
 
 
 
 
 
 
له‌ ستایشی کتێبه‌که‌دا
هه‌ڵبژێردراو وه‌کوو یه‌کێک له‌ باشترین کتێبه‌کانی نۆڤه‌مبه‌ری 2020 له‌ ماڵپه‌ڕی ئامازۆن. ((ئه‌م کتێبه‌ کورته‌ له‌باره‌ی تایبه‌تمه‌ندییه‌ ئه‌فسووناوییه‌کانی مێشک، کتێبێکه‌ ئاسان و سانا ده‌خوێنرێته‌وه‌ و زۆر کاتی خۆشی پێ ده‌برێته‌ سه‌ر، به‌ڵام له‌ هه‌موو شتێک گرینگتر ئه‌وه‌یه‌ که‌ زانیارییه‌کان به‌شێوه‌یه‌کی پاراو ده‌رده‌بڕێت که‌ له‌ زه‌ینی خوێنه‌ردا ده‌مێنیته‌وه‌. ئه‌م کتێبه‌ زانستییه‌ وا به‌ شێوه‌یه‌ک بۆ به‌رده‌نگی گشتیی نووسراوه‌ بابه‌تانێکی زۆری له‌ فه‌زایه‌کی بچووک له‌خۆیدا هه‌ڵگرتووه‌...له‌ ڕاستیدا وه‌کوو خودی مێشک.))
ئادریان لیانگ، ڕه‌خنه‌ له‌سه‌ر کتێبی ئامازۆن
 
((کتێبێکی زۆر ڕاکێشه‌ره‌ له‌باره‌ی مێشکی مرۆڤ که‌ له‌سه‌ر بنه‌مای توێژینه‌وه‌ قووڵه‌کان و به‌ ڕوانگه‌یه‌کی تاڕاده‌یه‌ک فه‌لسه‌فی نووسراوه‌...بارێت له‌ چه‌ند لاپه‌ڕه‌ی کورتدا، هه‌ندێک بیروڕای نادروست که‌ ڕه‌نگه‌ زۆرێک له‌ ئێمه‌ وه‌کوو ڕاسته‌‌ حاشاهه‌ڵنه‌گره‌ زانستییه‌کان داماننابوو، ڕه‌ت ده‌کاته‌وه‌(نموونه‌ی ئه‌وه‌ مێشکی مارمێلکه‌ییه‌). و ئه‌م کاره‌ به‌ وردییه‌کی شاعیرانه‌وه‌ ئه‌نجام ده‌دات و ته‌نانه‌ت وشه‌یه‌کیش به‌فیڕۆ نادات،-شایسته‌یه‌ که‌ کتێبی حه‌وت وانه‌ و نیو  له‌باره‌ی مێشک به‌ جار و بار بخوێنینه‌وه‌ و گرینگتر له‌وه‌ش ئه‌مه‌یه‌ که‌ به‌ وردبینییه‌وه‌ له‌باره‌ی بیر بکه‌ینه‌وه‌.))
-دانییه‌ل پینگ، نووسه‌ری ئه‌مه‌ریکی
 
((ئه‌م ڕینوێنه‌ کورت و ژیرانه‌یه‌ له‌باره‌ی مێشک، کتێبێکی ئه‌فسوونکاره‌ و‌ پێشنیار ده‌که‌م هه‌مووان بیخوێننه‌وه‌.))
مایکل پولان، نووسه‌ر و ڕؤژنامه‌نووسی ئه‌مه‌ریکی
 
((زانیاریگه‌لێکی پڕبایه‌خ له‌باره‌ی ناسینی مێشک...نووسه‌ر به‌ ده‌ستڕه‌نگینی و له‌ڕێگه‌ی که‌ڵک وه‌رگرتن له‌ خوازه‌ و چیرۆک، ڕاڤه‌ و گێڕانه‌وه‌یه‌کی فێرکارانه‌ له‌و بواره‌ی هۆگرێتی ده‌خاته‌ ڕوو...کتێبه‌که‌ زۆر کورت، سه‌رنجڕاکێش، و شیاوی خوێندنه‌وه‌یه‌ و له‌ کۆتاییشدا پاشکۆیه‌کی هه‌یه‌ که‌ بابه‌ته‌ شیکراوه‌کان له‌ کتێبه‌که‌دا به‌ قووڵاییه‌کی زیاتر به‌ڵام به‌ هه‌مان ڕوونی و ڕاشکاوی، لێک ده‌داته‌وه‌، باسگه‌لێکی جۆراوجۆر هه‌ر له‌ غایه‌تناسییه‌وه‌ بگره‌ تاکوو تاقیکردنه‌وه‌ی که‌سێتیی مایێرز...بریگز و نووسینه‌کانی ئه‌فلاتوون له‌باره‌ی ده‌روونی مرۆڤ. به‌رهه‌مێکی دیار له‌بواری زانستی گشتی!))
گۆڤاری ڕه‌خنه‌ی کتێبی کیرکوس
 
((له‌باره‌ی تۆپه‌ڵه‌ی یه‌ک و نیو کیلۆیی ناوه‌ڕاستی گوێچکه‌تان چی ده‌زانن؟ بارێت له‌م کتێبه‌دا له‌ دوو توێی حه‌وت وانه‌ و نیو له‌باره‌ی په‌ره‌سه‌ندنی مێشک، ئه‌م‌ ئه‌ندامه‌ سه‌رسووڕهێنه‌ره‌ی له‌ش به‌ داڕشتنێکی جوان و شیاو لێک ده‌داته‌وه‌.))
-بڵاڤۆکی بووک لیست
 
((خوێندنه‌وه‌ی ئه‌م کتێبه‌ زانستییه‌ پێویسته‌. نووسه‌ر و توێژه‌ری بواری ده‌مار خوێنه‌ر بۆ گه‌شتێکی دوور و درێژ ده‌بات که‌ له‌ یه‌که‌مین گیاندارانی گۆی زه‌وییه‌وه‌ ده‌ست پێ ده‌کات، به‌ناو ئه‌ندێشه‌کانی فه‌یله‌سووفانی که‌ونارادا تێده‌په‌ڕێت و له‌ دواجاردا ده‌گاته‌ هه‌واری ئێستاکه‌ی زانسته‌کانی ده‌مار.))
-گۆڤاری دیسکاڤێر
 
((داڕشتنێکی جوان و بابه‌تگه‌لێکی به‌نرخ که‌ وه‌کوو یاریی ئاگر، زه‌ین تووشی سه‌رسووڕمان ده‌کات. ئه‌گه‌ر ده‌تانه‌وێت له‌گه‌ڵ مێشک و ئه‌فسوونه‌که‌ی ئاشنا بن، له‌م کتێبه‌وه‌ ده‌ست پی بکه‌ن.))
ده‌یڤید ئیگلمه‌ن، توێژه‌ری ده‌مار له‌ زانکۆی ئیسته‌نفۆرد
نووسه‌ری کتێبه‌ پڕبه‌رده‌نگه‌کانی "مێشک: چیرۆکی ئێوه‌ و مێشکی بزۆز"
 
((ئه‌م کتێبه‌ وه‌کوو ڕۆمانێکه‌...ڕۆمانێک که‌ که‌سایه‌تیی سه‌ره‌کیی هه‌موو ئێمه‌ین. نووسه‌ر به‌ داڕشتنێکی جوان و گه‌شاوه‌وه‌، تێڕوانینانێکی قووڵ پێشکه‌ش ده‌کات له‌باره‌ی ئه‌مه‌ی که‌ ئامانجی مێشک چییه‌، چۆناوچۆن ئیش ده‌کات و به‌رنامه‌ڕێژیی بۆ ده‌کرێت، چۆناوچۆن واقیعێک که‌ ئه‌زموونی ده‌که‌ین، دروست ده‌کات و چۆناوچۆن له‌ دواجاردا بیره‌کان، هه‌سته‌کان و کرده‌وه‌کان به‌دی دێنیت. ئه‌م کتێبه‌ حه‌تمه‌ن بخوێننه‌وه‌! له‌باره‌ی خۆتان و چه‌شنی مرۆڤ وشیارترتان ده‌کاته‌وه‌.))
-لیۆناردۆ مێلۆدیۆ، نووسه‌ری کتێبه‌ پڕفرۆشه‌کانی به‌ڕێگا ڕۆشتنی پیاوه‌ی مه‌ست، تێگه‌یشتوویی، و وێکهاتنه‌وه‌‌(Elasticity)
 
((نیگایه‌کی بنه‌مایی و سه‌رنجڕاکێش بۆ هه‌ندێک له‌ باوه‌ڕه‌ نادروسته‌کان، دۆزینه‌وه‌ی نوێ، و ڕازه‌ سه‌رسووڕهێنه‌رکانی ئێمه‌ وه‌کوو که‌سان و ئه‌ندامانی تێکته‌نراوی کۆمه‌ڵگا. نووسه‌ر له‌ ڕێگه‌ی ئاشکراکردنی تۆڕه‌ ئاڵۆزه‌ وێنانه‌کراو و به‌رده‌وام له‌گۆڕانه‌کانی ناوه‌وه‌ی مێشک و له‌شی ئێمه‌، نوێترین تێڕوانینه‌ زانستییه‌کان له‌باره‌ی ئه‌وه‌ی که‌ ئێمه‌ کێین و ڕووبه‌ر و ئاستی کاریگه‌ریدانانی ئێمه‌ تا کوێیه‌، ده‌خاته‌ ڕوو.))
-جان کابات-زین، دامه‌زرێنه‌ری میتۆدی دابه‌زاندنی دڵه‌ڕاوکێ له‌سه‌ر بنه‌مای زه‌ین وشیاریی و نووسه‌ری کتێبی ده‌سه‌ڵاتی شیفابه‌خشی زه‌ین وشیاری
((لیزا فێلدمه‌ن بارێت له‌ پێشه‌نگه‌کانی زانسته‌کانی ده‌مار و یه‌کێک له‌ سه‌رترین بیرمه‌ندانی هه‌نووکه‌یه‌ له‌باره‌ی زه‌ین. ئاماده‌ بن چونکه‌ ئه‌م کتێبه‌ زه‌ینتان تووشی سه‌رسووڕمان ده‌کات.))
-ئادام گرێنت، نووسه‌ری کتێبه‌ پڕ فرۆشه‌ داهێنانی نوێ و دانوستان
 
((نیگایه‌کی ژیرانه‌ و زۆر ساده‌ بۆ ئه‌و شتانه‌ی که‌ له‌باره‌ی مێشکه‌وه‌ ده‌یانزانین به‌ڵام نایزانین))
-دانیه‌ل گیلبێرت، نووسه‌ری کتێبی پڕفرۆشی بازدان به‌ره‌و به‌خته‌وه‌ری
 
((بارێت به‌ نیگای زانستمه‌ند و به‌ دڵی چیرۆکنووسێک ده‌نووسێت. هه‌ر که‌سێک که‌ مێشکی هه‌یه‌ ده‌بێت ئه‌م کتێبه‌ بخوێنێته‌وه‌))
-هێلێن ئێس. مێیبێرگ، مامۆستای ده‌مارناسی، نه‌شته‌رگه‌ری ده‌مار، پزیشکی ده‌روون، و زانسته‌کانی ده‌مار له‌ قوتابخانه‌ی پزیشکیی ئایلان له‌ مانت ساینای
 
((یه‌کێک له‌ باشترین کتێبه‌ کورت و پڕجۆش و خرۆشه‌کان که‌ بۆ ئاشنایی له‌گه‌ڵ مێشکی مرۆڤ تا ئێسته‌ خوێندوومه‌ته‌وه‌...نووسه‌ر له‌ دیارترین و بوێرترین زانستمه‌ندانێکه‌ که‌ تاکوو ئێسته‌ شانازیی وتووێژم هه‌بووه‌ له‌گه‌ڵیدا.))
-لێکس فریدمه‌ن، پێشکه‌شکاری یه‌کێک له‌ پۆدکه‌سته‌ به‌ناوبانگه‌ زانستییه‌کان.

ده‌ره‌وه‌خواز                     بیرون گرا
توێکارناس                 کالبدشناس

